
差注门一


 总法撮要

应犯赃私罪情重，并未历任，及承直郎以下未成考，或无举主，及停替未成资，并不在选注之限。即成资，后因前任过犯该停替。非犯赃及私罪情重，听与选阙。应选官，虽应格而曾任所选官，以其职被责罚，未隔任考，不得与选。应以罪不得与选，而指名奏差，及被旨特注应选阙，任满无碍选过犯，听与选。赃罪非。应年陆拾以上不注选阙。大使臣唯不选三路。文臣知州资序不拘此法。应奉特旨，或朝旨令吏部与差，若於格法有碍，具所碍条格申都省。应已就阙，不许退免，拟定叁日内，许换经使阙壹次。应停替，后未成任者，不得差注在京诸司差遣。应命官犯罪，枉被降等而得改正，若已授阙而愿赴，或已赴而愿就注，及愿罢者，听。其因罪责降，而在任该牵复应就移，准此。应命官已授差遣，愿对换，资序同，各应差注。须阙期相去壹年内，仍於见任官替期百日前，亲身赴部乞审验，召保贰员。如不是本路，或邻路壹等合入窠阙，并不许对换，已对换者不得再换，即因罪犯应入远者，不得换近地。应授阙未上而改阙，满朋过半年者，谓元待壹年而改壹年半之类，许还选，依名次改注。应四选差注，应入远小者，以去阙下千里外为远，州以军事、县以下县为小处。应本贯临安府并寄居人，许注授京局窠阙。应参选注阙官，於射阙前契勘本官，委的有无祖产、并妻家田产在所射阙处，取甘伏镌降文状申部，方许指射。不得妄作有祖产并妻家田产乞行退阙。应阙两人以上指射者，当日拟定名次最高人。应注官，不注寄居及本贯州。其因父祖改用别州军户贯，及应注帅司监司属官於置司州，係本贯及本路寄居，或不係寄居及本贯州而有田产物力处亦不注。应文武官，不许注授前任差遣。应宗室注授差遣，大藩节镇，每州不得过柒员，馀州不得过陆员，万户县不得过叁员，馀县不得过两员，本县镇官兼烟火公事，与县官通计员数。应四川文武官注授东南郡县窠阙，大藩节镇，每州不得过肆员，馀州不得过贰员，万户县不得过贰员，不係万户县不许差注。应知县被罢，止许注中下县。如係蜀士，仍照限员指挥，不得过两员。应二广州县官，以贪黩被按罢，不得再注二广阙。应用刑惨酷被责人到部，降等注授。无等可降，注远小，仍不注亲民及刑狱差遣。应文武官，丁忧服阙，历任人陞壹季名次，内文官仍与家便差遣，即服阙后改官者注近地。应独员课利场务，及三路缘边，若在京阙，不注老疾昏昧人。应阙不得连注宗室，隔外姓者听注，即外姓非泛改罢，丁忧事故许赴上。应因病罚毫拜跪者，不得注阙。应三色官，谓流外、进纳、摄官，有举主贰员，听与选阙。应使臣，除丁忧停废外，及拾年以上不到部者，许投状，召陞朝官贰员，保明无赃滥违碍，与铨选，降壹官注拟，无可降，注边远，及贰拾年者并落籍。应选人经历任，因事勒停已复元官者，理作经任差注。应文学已经注权官壹任，理作经任差注。应循资以上酬赏阙，依选罚酣差注。应判成未授官，或授讫未上而丁忧服阙，参选限叁日与差注，在外射阙，以状到日名次超陞，应理元名次者依本法。应已注破格阙，而有故退下，在半年内者，再行出阙，伍日限满，无人愿就，依旧作破格差注。应祖父母父母老疾，应入家便人，据状差注。在外射阙者，以状到日，於同日参选人下为名次。应吏职恩科补官人，已授差遣，不许与人对换。应文学遇赦注权入官，降赦日年已陆拾者，许贰年参选。其年陆拾叁岁以上人，依指挥权差破格嶽庙壹次。应文学注权官，壹任回注正官。因罪犯离任，更注权官壹任。赃罪不在注官之限。应选差人，县尉未获强盗及杀人凶身，或已获而人数不及壹半，虽该赦，本州放行批书，并已叁考满替，或丁忧离任到部，并且与注授初官，合入差遣。应监在京仓库门透漏经罚，巡辖马递铺得替，比较马数该殿降，各应入近与远处，应入远与远小处。内巡辖若次任更应殿降，随所入远近与监当。应丁忧服阕人，陞半年名次，仍注近地。应差注，除前项声说外，馀依本法。





总法

《尚书侍郎左右选通用敕》：诸射阙，依令供具户贯，及寄居州，或有田产物力处。若隐匿不实者，依供家状不实法，仍许人告。诸射选阙，具历任功过举主分数，隐漏不实，及书铺各徒贰年。书铺不知情者，减叁等。仍许同射阙人告。诸差注违法，差误不当，以违制论。不以赦降自首原减。许人越诉。若不超折资序，杖壹佰。其赏罚不当，或应试不试，不应试而试者，杖捌拾。各不以失减。诸人吏定夺差注，下名不当，及受请嘱者，加违法差注罪壹等。〔受赃者自从重。〕仍许上名，径赴尚书省陈诉。

《尚书侍郎左右选通用令》：诸集注阙，每季首月检举，於拾日内注。诸集注人并亲批就与不就，内侍郎选唱名问愿注处。诸注官判成后限贰日。〔称日者不计假，馀条准此。〕叁拾人以上展壹日。愿待次者听。诸阙，应注者限贰日拟定。〔侍郎左选集注者即日。〕选阙叁百。诸待次人并节录历任，依名次置籍，注阙日，长官审世注所拟阙，郎官销注阙榜，与拟榜同出。诸非次阙，榜示指射，限伍日依名次注。即经使阙，非同日指射者，以投状先后。诸射选阙，仍於射阙状前连具历任以来功过举主分数，同书铺书押，委郎官抽摘点检。诸应射阙者，非次经使阙，许指叁处，不赴部，许指伍处。从上拟定。即集注前，非次阙未经注者，并集注。同日有非次阙者，依常法。诸阙应选者，虽占射差遣，及预指射人并同选。诸犯赃罪，若私罪情重，〔稍重非。〕并未历任，〔承直郎已下未成考。〕或无举主，〔因朝廷陞擢，本任无长官，许荐举者非。〕及停替未成资，并不在选限。即成资后因前任过犯该停替，谓非犯赃，及私罪情重者。听与选。诸选官，虽应格，而曾任所选官，以其赃被责罚，〔谓巡尉限满不获盗，及捕贼逗遛，或怯懦不入贼，主兵之官生事怯懦，监当之官失陷亏欠之类。〕未隔任者，不得与选。诸以罪〔赃罪非。〕不得与选，而指名奏差，及被旨特注，应选阙任满无碍选过犯，听与选。诸选官次等人已就未注，而应格人愿就者，听。〔已就者，并限次日注官。〕诸应奏差及无官可奏者，依选法注。诸年陆拾以上，不注选阙。〔大使臣唯不选三路。〕文臣知州资序，不拘此令。诸应选见阙，满壹月无人就，虽碍别格，听选本阙。无别格，及有别格而召人，满壹月听经任碍选人指射，又满壹月，虽係次等人，亦听权入。〔谓亲民权注监当经任人，监当权注初任人之类。〕曾犯赃罪者，不在此限。诸犯罪减降者，以降至罪名计分差注。诸罪犯不理遗阙，或依无过人例，及该赦降免罚之类，并不理过犯分数。诸衝替差替该赦不理遗阙，或除落更不施行，若得替后衝替而该去官勿论。及犯衝差替，许终本任之类，其差遣并不理分数差注。诸四川人，愿参部注授内地阙者，听。仍与在部官衮理名次差注。诸判成，因官司会问致出限者，听投状射阙。诸注阙，各理本资。即亲民人，愿折资就监当者，理监当。诸注阙不得就应避亲处，及填替许相容隐，若有服之亲诸阙限员不并注者，〔谓如初仕，及归明人之类。〕虽非本选人，通理为数。诸已致仕而再入官者，各依元官资拟注。诸短使在外应注阙者，虽未还并拟奏，即疾患射阙，叁日乃拟。过叁拾日未参者，改注。〔见阙及立界处拾伍日。〕诸授差遣者，会问刑部、大理寺，如有罪犯，係公罪杖笞已该恩，若去官或觉举自首原免者，不作公案在寺，且与差注。即后有特旨，〔谓於注授有妨者。〕并改正。诸奉特旨或朝旨，令吏部与差，若於格法有碍者，具所碍条格申都省。诸拟注差遣，结衔应带充添权差监，改就务兼催纲字，与父祖名相犯者，免迴避。诸已就阙，不许退免。〔拟定叁日内，许换经使阙壹次。〕即事应会问者，许占壹阙。馀指射人听别射，其应会问而除程过半月未到者，令别射。诸阙两人以上指射者，当日拟定名次。最高之人，上名若有违碍应定夺，限日下与决。〔应取会者，展壹日。〕即日坐条告示，方拟以次应法之人，如以次人不愿等候者，即别行晓示，召在部人指射，内有元指射人未曾别就阙者，亦听注。其被受取会官司，仍限即时回报。诸注官，不注前任州。〔在京唯不注前任阙。〕即前任州官今射县官〔谓非倚郭者，〕及非前任治所，〔谓两州两县以上差遣，而非驻劄处。或前任甲县，今射乙县虽壹州者〕各不因体量过犯离任，听注。其场务课额叁万贯以上者，不拘此令。诸注官，不釐务，非。〕不注寄居及本贯州。〔因父祖改用别州户贯者同。应注帅司监司属官，於置司州係本贯及本路寄居者准此。〕不係寄居及本贯州而有田产物力处，亦不注。〔宗室同。〕即本贯开封府者，唯不注本县。诸川、峡路知州与通判，〔无通判只有签判，或职官独员处同。〕不并差川、峡人职官判司兵官，〔谓各贰员以上处。〕令佐并准此。〔谓逐色官内，各但有内地官壹员，馀不限员数。〕监司属官，每司不得过贰员。诸福建路知通，〔无通判只有签判，或职官独员处同。〕录事、司理参军、令佐不得差本路壹州人。诸代父祖兄弟入广南远地人，如自合入，若今任因事合入远小处者，不得用所代折免。诸以过犯入远及远小处监当者，虽祖父母父母老疾，不在免限。〔无兼恃食禄者，降壹年名次，与免川、广差注。不愿者，听。〕诸因用刑残酷被责之人，本部置簿籍记姓名，到部与降等注授。〔无等可降者，即注远小处。〕仍不注亲民，及刑狱差遣。诸停替人，不得差注在京诸司差遣。〔谓停替后，未成任者。〕诸课利场务，虽非选阙，不注犯赃罪人。〔本格不注私罪者，仍从本格。〕诸库务监官，任内赤曆库经要切簿书无亡失者，听差注。诸押香药纲欠失，及不觉盗，满壹佰伍拾斤，得户部报者，注远小处。诸前任二广州县官，以贪黩被按罢人，不得再注二广阙。〔以宝祐二年二月二十五日圣旨指挥详定。〕诸以营葬，乞移替而得旨移替者，如违限不葬，及官司保明失实，并奏劾其违限者，候葬毕，注远小处。诸阙员应举官，有见任人去替壹季，及非次阙待报过壹月，创添置阙两月，计递传倍程不举到，或限内入递到而碍法应退回，别举计程往复已在限外者，听依格差注。诸特旨除授，及占射差遣，并合入家便，或因衝改省并指射者，不得对移。即任满有酬赏，〔酬赏等者非。〕若课利场务，或立界处，及犯罪已发者，准此。诸待次人却叙用，及前任赃罪，若私罪情重，衝替事理重者，参经集注。公罪徒及私罪稍重，衝替事理稍重者，肆集。私罪稍轻，衝替事理轻者，伍集。不就阙，虽有假故，并直注见阙，次近阙，次季阙。愿从便注，听依合入路分，不得改换。原对移者，依本法。即应入家便者，各展壹集。其祖父母父母老疾者，不用此令。诸在外应直注者，并就注，即直注已拟未奏，而有人愿就者，听改。诸不得对移人，自避亲若嫌，及因非犯体量应移者，并听移。特旨除授者，取裁。诸初补官，年未及格，或年虽已及，铨试呈试中但未经任者，并不得用恩例陈乞差遣。及堂除，虽奉特旨，执奏不行。诸注阙应报别司者，奏钞还部后，限贰日，速者壹日。〔特旨注者，以敕黄到部后。〕诸四川申到奏辟及定差阙内，有不该差注者，〔虽核定差，而别有除授者，同。〕即时附籍。押官限壹日具申都省，候得指挥，听本部出阙。许本贯四川，或係内地而名籍见在四川，及前任四川差遣、虽已参转运司、〔本路及他路同。〕见理名次，而因事到阙无违碍人参部注授。〔定差阙未指射而转运司定差阙者，即先注定差人。或同日指射者，准此。〕壹季无人愿就者，并还本处奏辟定差。诸授官未上应退免者，追元给付身文书，批鉴事因，押官用印讫，缴申都省毁抹。诸差注应取会者，官司限当日回报。诸得旨注差遣，而都省下本选取会者，限壹日勘当申。诸到任任满，该赏不许较量计理功分；任恶弱水土处，被赏者听如格。诸授阙未上而改阙，满期过半年者，许还选，依名次改注。〔谓元待壹年，而改壹年半以上之类。诸命官参选，并取索印纸并告敕宣劄点检，如曾权摄职任而不批书任内事因者，并申举究治。仍候会问圆备，方得注授差遣。诸愿就八路射阙者，限叁日报本路。〔省符到日，方理名次。〕停替人应参选者，准此。即本路无阙而愿归部，〔谓元非八路得替人。〕或八路人受荫补，应参选而愿径参转运司注授者，并听。诸四川人愿参部注授内地阙者，听。仍与在部官衮理名次差注。


《尚书侍郎左右选通用格》：校量功过

转官〔恶弱水土，该减年以上酬赏减半，州县官循资不减。〕追官，降官，落职不追官，特降，勒停。

右肆拾分〔武臣减肆年磨勘者。计参拾贰罚褐，不及年者，以年比理。〕

减叁年磨勘。替事理重，

循两资。降监当。

右参拾分

减贰年磨勘。衝替事理稍重，

循壹资。降远小处。

右贰拾分

减壹年磨勘。私罪杖已下。

高壹任。〔每任各理。〕公罪徒。

占射差遣。衝替事理轻，差替及非时放罢，〔以理去官者非。〕降远小处。

右拾分

不拘名次、路分。公罪杖。

不依名次，指射差遣。

陞壹年名次，注家便、优便。

陞壹年名次，不拘路分。

免短使，陞半年以上名次。且与短使，未得与差遣。

先次指射差遣。

右捌分

免短使，陞壹季名次。

免远。

免试。公罪笞

免短使。罚短使

不拘名次。

不拘路次。

家便、优便。

右陆分

陞壹年名次。壹犯罚俸直。〔再犯，理公罪笞。〕

右肆分

举官壹员。

陞壹季名次已下。〔每季各理。〕

陞名零日。

右壹分

淳祐令诸品官，因省员废并衝改，及因事而误罢任，〔因误注授改正者，同。〕许不依名次路分，在外指射差遣。亲民资序人已及贰年，依得替人例。小使臣仍免短使。〔监当资序人应关陞，承直郎已下应陞改者，不限到任年月日，并依得替人例。〕若去替不及半年，本路有阙，许差权补成考任。〔不愿者，听。〕即因事误罢，而替人未到，或被衝改，未授差遣，而后人有故不赴者，听还旧任。其未到任人，省员废并衝改者，与依元名次，不拘路分就注。连遇省员废并衝改者，依在任人法。诸寄禄官，朝议大夫已下及使臣，因祖父母、父母老疾，若婚葬，愿折资监当者，召保官贰员，所在官司验实无绾系，保明申尚书吏部，许不拘本贯指射。〔在任人愿先解罢者，听。〕即应入远地监当，因祖父母、父母老疾，愿不理任而入近地者，准此。以上不许举辟对移。〔已到任而应避亲者，自从本法。〕其缘边主兵官，及幹办埽岸，并诸河押纲使臣，不用此令。诸命官，应入川、广、福建，〔虽直注，亦是。授讫未上，同。〕有期以上亲，愿不理入远而代之者，虽官资不同听代。诸命官应入川、广、福建路，如本宗同居缌麻以上亲在川、广、福建路指射，若已授或在任，〔谓去替百日以上。〕听於未差移前召保官贰员，申尚书吏部，勘会不虚，权入近地。诸命官犯罪，枉被降等而得改正，若已授阙而愿赴，或已赴而愿就注及愿罢者，听。其因罪责降，而在任该牵复应就移者，准此。诸命官已授差遣，愿对换者，资序同，而各应差注，须阙期相去壹年内，仍於见任官替百日前，亲身赴尚书吏部陈乞审验，召保官贰员，不以路分听换。〔已对换者，不得再换，即因罪犯应入远者，不许换近地。〕如授百日已下阙，未满陆拾日，及过满见阙，未满叁拾日者，亦听。诸命官应入远，虽已授敕告宣劄，有赏该免，或因祖父母、父母老疾，及婚葬愿折资监当者，限陆拾日自陈。〔过滞见阙，限叁拾日。〕其监当人，愿不理任而入近地者，准此。

《尚书侍郎左右选通用申明》：元丰三年三月一日敕：吏部勘会，总称老弱、老病、或老弱昏昧、或老、或年高老昧，立文不同。今申明：应条内，言年老弱者不须昏病。若称老病，或昏老者，并相须。柒拾以上，虽无疾病，亦同。其言年老昏昧之类者，但有壹事，即碍差注。建炎四年五月二十八日敕：吏部四选，自来官员注授差遣，乞於伍等路分内指入壹等。今来车驾移跸两浙，所有路分远近不一，除依条合注远外，馀并不分路分，衮同差注。本所看详前项指挥，係权宜措置，难以修为成法，合编节存留，申明照用。绍兴三年四月二十日敕：应被责令吏部及送吏部注广南监当，或远小处监当人，其有元不曾到部，无名籍照验者，依所降被责指挥，便行具阙，申尚书省点差。如后来有碍乡贯三代等，即令本官自陈，从本部具钞，改本路一般差遣。如隐匿辄上，依避亲辄之官法断罪。本所看详，上件指挥，当来缘为有元不曾到部，无名籍照据之人一时申请，止合编节存留，申明照用。绍兴三年十一月八日敕：吏部侍郎郑滋劄子：契勘移跸两浙，其路分远近，理合权宜措置，欲乞以去行在驻跸处千里外为远地，不及千里为近地。仍乞州以军事，县以下县为小处。奉圣旨依。绍兴六年五月十四日敕：吏部状，勘会侍郎右选，已申请到指挥，权以去行在驻跸，以千里外为远，州以军事、县以下县为小处。缘上件指挥，止係侍郎右选申请，尚书左右选今欲依侍郎右选已得指挥施行。奉圣旨依。乾道九年七月一日敕：吏部状：伏睹尚书左右选、侍郎右选，差注应入远小者，以去阙下千里外为远。州以军事、县以下县为小处。本部侍郎左选除依已立定格法，川、广、福建理为远地外，有合注小处，并远小处。今看详欲依三选差注，州以军事、县以下县为小处，庶几均一。奉圣旨依。本所看详逐件指挥，止是权宜所降，难以立为成法，合编节存留，申明照用。绍兴九年十一月十五日，都省批状：敕令所申，吏部法称注官不注前任州，不曾有权摄之文。后批：勘会官员曾权摄处难以注拟。送吏部照会施行。淳熙七年十二月十八日敕：本贯临安府，并寄居人，许注授京局窠阙。绍兴十年六月六日敕：淮南到任任满该赏，比附任恶弱水土格法减半，理为功分。循资人不减。淳熙四年五月二十五日敕：京西、利州路州县官到任，任满所得酬赏，依淮南已得指挥，比附水土恶弱，减半计理功分，绍兴十七年十二月三日，都省劄子：吏部措置四川定差不该阙，许川路到行在官指射，权不引用碍川、峡人同任条法。乾道三年十二月四日敕：川、峡四路转运司，合使窠阙，更不分川人内地人，只以名次，依格差注。本所看详，前项指挥，并係权宜措置，难以衝改本条。止合编节存留，申明照用。绍兴三十一年正月二十日，都省批状：招信军免差官员，寄居待阙。乾道四年十二月二十六日，都省批状：高邮军免差寄居待阙官。七年四月九日敕：淮安州免差寄居待阙官。本所看详前项指挥係是一时所降，难以立为成法，合编节存留，申明照用。乾道二年五月二十五日敕：广南、福建、两浙路通海去处，当职官任满，批书委无透漏见钱出外界，方许注授差遣。乾道四年八月十七日敕：应监司郡守，按发所部官致降指挥先次放罢，后勘得上係公罪，於法不至差替、衝替、追官勒停，令吏部放行注授。庆元五年十一月二十三日，枢密院劄子：吏部申臣僚奏，窃见今日士大夫饕荣嗜进，恬不退省，年及休致，尚不知止，欲望播告中外，有合引年者，据礼求退。奉圣旨：依。后批：照得其间有曾立战功，及拣汰离军，并归正、归朝、归明忠顺官等，应合得恩例添差人，如或年及，若行差注，於今来指挥有无违碍，送吏部看详，申枢密院。本部勘会前项逐色添差，并係恩例优恤战功归正等人，节次特与恩例添差不釐务差遣，窃恐难以引用今来所降引年求退指挥。今看详，伏乞朝廷指挥施行，再准批下，即未见声说，应以恩例并特添差之人，如或年及，於今降指挥若行差注有无违碍，送吏部逐一分明指定，申本部勘会，除特添差人係朝廷差注外，所有宗室随龙戚里奉使，并应以恩例添差之人，难以引用今来引年求退指挥，今指定欲从本部已申事理施行，伏候指挥，右劄付吏部，从指定到事理施行。嘉泰元年七月二十六日敕：臣僚奏：仰惟国家法令所宜遵守，或创例破法，岂可不参酌而订正之。战功迹状明白，方许添差。今有以获盗比类陈乞添差者，侍左借阙以发遣一时在部滞留之人，其指射不尽之阙自合收还。近来往往打入破格，则自此不用差法定格皆得注授。莫若自今凡借阙差注用不尽阙，仍旧收入未该使阙，不作破格，则内地佳阙，庶得自此循格而注拟，欲望并令吏部措置革绝施行。奉圣旨：依。令三省枢密院吏部常切遵守。嘉泰三年八月空日，都省批下吏部申，淮南转运副使王璆奏：川路四漕司到部人，攘夺射阙。欲望明诏吏部，今后刷到逐路岁阙，不许在部人陈状，以他阙对换。本部勘当，已刷到逐路岁阙，不许在部人陈状，以其他定差阙对换一节，合从所乞施行外，今措置今后已经逐路逐州陈乞在外指射人，更不许就四路运司重行射阙。如已在外指射，却又就运司注拟，后来定差文字到部，或在外指射文字到司，本部及转运司并行具申朝廷取旨放罢。仍乞下四路运司，常切遵执施行。其转运司定差，自不当用部阙、堂阙、辟阙外，所有在外指射人，即不许令陈乞定差阙及辟差阙。其因事到阙人，止许陈乞部阙，及见榜岁阙。申省去后，后批：送部，从勘当到事理施行。淳熙二年三月二十三日敕：吏部状，承淳熙二年二月八日敕，分差建康、镇江、鄂州、鱼关、利州粮料院等阙，奉圣旨并发归吏部使阙，仍条具差注格法，申尚书省。

今具下项：

一、尚书右选

两浙西路安抚司指使，两浙路转运司准备差使。〔内安抚司指使大使臣壹员，转运司准备差使大使臣壹员。〕

右注无赃罪监当人，仍不以已未经任，依名次高下衮同差注。

两浙东路安抚司准备差使。壹员。元係本选使阙，续承指挥作准备差遣，欲依旧作准备差使称呼，并依元差注格法注授。

监赡军激赏北外酒库。〔内大使臣壹员。〕欲比附本选场务选罚酣注授。

一、尚书左选

诸路安抚司主管机宜文字，诸路转运司主管文字，淮东、西、湖广、四川总领所幹办公事，诸路安抚司主管书写机宜文字，广西盐事司主管官。右并选注通判，次第贰任知县资序曾经历任亲民人。

诸路安抚司幹办公事。诸路转运司幹办公事，诸路提刑司幹办公事。

右并选注通判，次知县资序人。〔须入知县人，非。〕

诸路提举茶盐司幹办公事，福建茶事司幹办公事，福建市舶司幹办公事。

右并选注第贰任知县，次初任知县〔须入知县人，非。〕资序经历任人，次第叁任监当人。

两浙路转运司催促起发行在物斛官。

右并选注承务郎以上、曾任监当任满人，选人曾历判司簿尉阙陞令录资序以上人。非次限内或同日指射者，先差承务郎以上人。

签书雅州军事判官厅公事。

右注第贰任知县，次酬奖改官合入知县人，破格注初任知县资序，次第贰任监当资序人。

通判

淮南、湖北路

右并注知州。次通判人。破格注初任通判，次第贰任知县资序人。

广西、四川路

右注第贰任通判，次初任通判人。破格注初任通判，次第贰任知县资序人。

诸路州军府教授〔景定重定。〕

右选注曾试中词学兼茂科，曾试中内外学官。〔先学官，次教官。〕殿试第壹甲，及省试上拾名。旧法：太学上舍，或公试上叁名，国子监龋堲上叁名，曾任太学辟廱宗学官为等次，并不限资序名次。考任年甲过犯，并先注应格数多人。如同日指射者，有应格数均之人，即以应格高下差注。内无可取会及不见得前项因依之人，许令召本色出身官贰员结朝典之罪委保。〔谓如曾同试中，或曾同在学委识之类。〕若限内无应格之人，依旧再榜半月，又无应格人，虽磨勘改官唯注知县人，亦许差次注。太学旧法：曾陞补内舍人，次曾任教授经任人，次进士上舍出身、年叁拾以上、曾历任人，〔以上曾犯赃私罪者，不在此限。〕内节镇去处，选注承务郎以上官，更不通差选人。

勘会京朝官，各以贰年为任使叁年已下阙。

诸路通判，各以贰年为任使肆年已下阙。

一、侍郎左选

监当监门监临安府都盐仓，贰员。监临安府造船场，监行在和剂局门，监杂买务杂卖场门，监文思院上界门，监文思院下界门。

铸钱司检踏官，叁员。琼州琼管司主管机宜文字，邕州溪洞司主管机宜文字，湖广总领所拨发船运官。

今拟差注曾任正格职官差遣任满及成贰考人，次注曾任正格令录差遣任满及成贰考人。如榜及壹月无人就，注曾任判司簿尉任满用举主关陞人。

监行在诸酒库，监行在赡军东酒库，监行在赡军北外酒库，监行在赡军馀杭库，监行在赡军中酒库。

今拟差注曾任叁万贯以上场务、课利无亏欠、有举主壹员以上人，次注曾任判司簿尉、任满用举主关陞人。如榜及壹月无人就，注常调关陞有举主壹员以上人。

勘会以上窠阙，并注无过犯疾病、年未陆拾人。如同日有宗室指射，依县令法不许陞压，与在部人衮同差注，并先注应格数多人，如有应格数均之人，即以应格高下差注。以上并乞使陆年阙，不作破格较量选。

县丞邛州大邑县丞兼合同场，汉州绵竹县丞兼合同场。

准格注奏举职官、知县、县令，并常调职官、知县，及应入县令，衮理恩例名次高下，差注较量选。

一、侍郎右选

勘会本选元有准备差使，江南西路转运司贰员，淮南转运司贰员，湖北转运司贰员，广西转运司壹员，江东转运司贰员，湖南转运司贰员，福建转运司贰员，共壹拾叁阙。欲依尚书右选已措置事理，依旧从本选使阙。及广南西路安抚司准备差遣贰员，今降指挥，改作准备差使称呼。本选依旧使阙。

黎州兵马监押兼买马。

欲依本选差格指挥注授。

信州铅公山县银铜场，永康军在城商税兼合同场，〔係缘边。〕行在点检所乌程瓶场。

欲依兴国军合同场阙法，内永康军係缘边。

招信军天长县张家埠税兼烟火公事，主管安丰军榷场往来押发使臣。〔内小使臣壹员。〕

欲比附安丰军花厌面镇榷场官阙法。

秘书省门，国学公厨。

欲注授经任人。

度牒库。

欲比附浙西安抚司回易库阙法。

两浙转运司准备差使，〔内柒员小使臣。〕两浙西路安抚司指使，〔内壹员小使臣。〕

注无赃罪监当资序人，仍不以已、未经任，并依名次高下衮同差注。

临安府保安闸。

欲比附嘉兴府嘉兴县杉青堰闸阙法。

襄阳府排岸。

欲比附潭州排岸阙法。

福建路安抚司沿海缉捕盗贼。福州荻芦都巡〔寨〕[检]缉捕盗贼。两浙转运司催促纲运。

欲依选罚酣。

行在赡军捌酒库。〔内小使臣壹拾陆员。〕

欲先注亲民，次监当年未伍拾人，曾经课利场务，增羡被赏之人。仍不注军班，及军功进纳补授人。如榜及壹月，无曾经增羡被赏人愿就，即依选罚酣差注。三月二十三日，奉圣旨：并依吏部所申。

《尚书侍郎左右选考功通用令》：诸在京职任，并管押纲运官，有本辖发遣公据或印纸，听照用差注。磨勘事节不圆，方许会问。〔旧不用发遣者，非。〕

《尚书左右选侍郎右选通用令》：诸得假出外人，已辞未见者，不得射阙。诸已注外任差遣者，告示授宣敕告身后，伍日内并赴朝辞。

《尚书左右选通用令》：诸参选人待次满壹年半，丁忧服阕或初出官，若降叙监当，及三路缘边川、广、福建路替回贰年，不因罪犯体量而衝改减罢，及折资监当贰年半，父母老疾，应入家便叁年〔短使出京，及因公事妨射阙者，月日不计。〕不就阙者，虽在外并於限满日从上直注经使阙。诸文武官丁忧服阕历任人，陞壹季名次。〔持馀服及贰年者同。〕其未参选，因应举或召试得及第出身者，准此。内文官仍与家便差遣，即服阕后改官者，注近地。〔未出官非应举得及第出身者，不用此令。〕诸经按察官司体量老疾昏昧者，不得就注。诸在任人牵复合入差遣者，就移邻路见阙及经使阙，无阙者与待次人通注。

《尚书左选侍郎左右选通用令》：诸以恩例陈乞，若特旨及奏差并得家便优便者，不理所入路分。非入近者听理。

《尚书右选侍郎左右选通用令》：诸因病罚毫拜跪者，未得注阙。诸前任在京仓库末帐未毕，及法酒库瓶器未足者，未得注阙。诸三色官有举主贰员，听预选。

《尚书侍郎右选考功通用令》：诸承直郎已下，换授使臣而就边远者，听入亲民。

《尚书侍郎左选通用令》：诸未参选人，试刑法虽不入等而应留者，注合入阙。诸得家便优便者，不拘路分通注。诸录事司法参军，叁经检法不当断罚者，注官日与远小处。诸知州县令，已参选而考课未到，听注阙。应降差遣者，虽已赴并追改。诸阙不得连注宗室，隔外姓者听注。即外姓非泛改罢，丁忧事故许赴上。

《尚书左选侍郎右选通用令》：诸应入亲民而愿理本资就监当，及於应入路分，愿以次就远者，并听。〔谓无本等人就者。〕

《尚书侍郎右选通用令》：诸朝旨与差遣而指定路分者，不以名次注拟。诸因盐事，在任两经推赏者，与占射差遣人衮理名次差注。诸军班因转员换授，限拾日注，愿就应入阙，无即添差。其陕西河东路土军都虞候换授者，不用此令。诸应注军班武艺出身而无本等者，听以禁军武艺补进义校尉已下转授，及教阅军人因恩泽换授者充。〔因恩泽补进义校尉已下转授者，同。〕诸军班因转员换授者，初任替成资阙。〔选阙亦听注。〕即陕西河东路土军都虞候换授。无战功者，不用此令。诸监当人九任应关陞者，就注亲民阙。诸注阙者不得连任在京，其奏差及就经使见阙〔过满同。馀条称见阙者，准此。〕听两任。祖父母、父母老疾应指射者，叁任。〔特旨差者，不理为数。〕诸初参选，已召保閤门祗候以上勘当讫，报閤门即年虽及格，长官审察，未堪釐务者，未得与注差遣。诸因犯盗招降或徒伴缘告首补官人，不得差注四川及三路帅司差遣之类。诸曾押纲人，〔短使者，非。〕不注沿江监税。曾充下班祗应於都亭驿祗应者，不注北使路阙。诸选官见阙无人就者，应选材武听取年未伍拾人。馀限年者虽年陆拾伍并听选。诸参选试中人，曾充武学内舍生壹年者，许选注缘边阙。上舍生虽不试，亦准此。诸初出官人，年贰拾听赴选。无出身者，具所习艺业，投家状试卷乞试，牒马军司及侍郎左选，〔遇科场关试院。〕候试中注差遣。诸应试不中而年及肆拾，两试不中而年及叁拾伍者，令写家状读律，注双员监当。诸使臣除丁忧停废外，及拾年以上不到部者，许投状召陞朝官贰员保明无赃滥违碍，与铨选，降壹官注拟。无可降者，注边远壹等差遣。若拾年已上不显存亡，置籍拘管。及贰拾年者，并落籍。

《侍郎左右选通用令》：诸计限应直注人，季集日短差出京，及因公事妨射阙，或无合入阙者，不理为集数。

《尚书左选令》：诸非本部注拟之官，而被旨送部，与合入差遣，或因体量负犯到部者，其资序远近并依本部法。诸镇厅及第，或赐出身，及特旨与亲民，并酬奖改官人，右未经任，并止注监当，仍理亲民资序。任满即理第贰任知县资序。候关陞通判讫，方许注授通判。诸进士叁人及第者，免远，第肆第伍人及有官应举出身并特旨与亲民者，入近地，次入远，再入近地。后并入远。有历任者通计。诸自川、广替回，〔当远官处同。〕入近地两任，即未成资并福建替回者，壹任，后并入远，因体量负犯罢，及福建不满壹年者，入元路分即就知县。过叁拾日见阙或直注阙者，依福建法。诸应注小处者，依合入远近，通理名次，愿依衝替事理轻人例者，听。诸叙授散官入远小处监当者，回日依元得旨与差遣。诸非小处阙，两经集者，听注应入小处人。诸降贰等，〔无等可降亦是。〕并叙官人，并入次远。应入次远者，仍注小处。诸牵复合入资序人，见任次远移近地，在近地移次远。诸牵复人元因疾玻弆等者，到部牒御史台看验。在外符监司保明已安者，与差移。诸牵复合入资序人，见任川、广，与就移邻路次远。诸叙官，以元犯应降等而无等可降者，赃罪注合入路分差遣，公私罪与近地。诸官员犯罪，叙充散官降等，若见存官应与差遣者，并远小处。〔散官仍监当止。〕即叙见存官，而係公罪徒、私罪杖已下者，注合入路分。诸亲民人，任监当已成资而应直注监当者，改注以次亲民。诸独员课利场务，北使经由处亲民，及三路缘边，若在京阙，不注老疾昏昧之人。诸职田优厚处，非奏辟及占射差遣人，不许连任。其进纳及曾犯赃罪，若入小处者，并不注。诸破格窠阙，广南满壹月以上，诸路及广南签判、知县、县丞满半年以上，各无人愿就者，申都省。〔广南签判、知县阙，如行下转运司，已满半年，无定差到人，即再破格晓示，又满半年无官愿就，再申都省。〕诸选格应取实历人者，若经任寺监丞以上，及朝廷选任，并依寅历法。

《尚书左选格》：选亲民官

经朝廷选任，经任寺监丞，考课优等，本职被赏，〔谓减年以上。〕曾历本资。

右以次选

《尚书左选申明》：淳熙七年十月二十一日敕：吏部尚书王希吕劄子，契勘四选通用法，诸已就阙，不许退免。拟定叁日内许换经使阙壹次。尚右、侍左、侍右见今遵用，独尚左或壹月，或拾日，不赴铨量，许其退阙。即是暗衝成法，欲令尚左一体遵用上条施行。奉圣旨：依。

《尚书右选令》：诸非选亲民阙，叁经集注无人就者，注经任合入监当人。即见阙并立界去替两月无人就者，注无赃罪降监当人。诸经使阙，朝旨令速注人者，限叁百。责限者依元旨。无人就者，虽碍选并从下直注。即见阙已召非正入人，而壹季无人就者，准此。诸应从下直注者，外任以入门、在京以参选日为次。〔同日者以先后为次。入门与参选同时者，注参选人。〕父母老疾应注家便，或自八路替回，并服阕及不因罪犯体量而衝改减罢人，并免。〔在京替末帐未毕者，准此。〕诸应入小处、远处、远小处，而无本等阙者，注经使非选阙。〔远处、远小处，仍去京千里外。〕其大藩节镇，并驻泊都监，叁州巡检，唯叁蕴集注者，听注。诸应入远处者，以前任比类远近。即前任八路者，注经使壹季邻路阙。诸阙，榜及半年以上无人愿就者，亲民阙许本等亲民资序不应格人，或经任监当应材武人，依名次高下衮同差注。限满无人愿就，注初任监当材武人。如同日限内有本等应格人愿就，即先差应格人。其监当阙，注经任人，次未经任人，依名次差注。同日有应格人愿就，即先差应格人。限满无人就，听降等监当人指射。诸应降等者，亲民人入监当，监当人入远小处。诸亲民监当阙，晓示及半年，无本等人愿就者，别作壹榜，限伍日，依破格法差注。如同日有应格人愿就，即先差应格人。〔曾犯赃罪人，非。〕诸立界选阙，去替两月无人就者，亲民阙听小处亲民及降监当人就。监当阙听碍选并远小处人就。即应入双员，或指定路分监当，不用此令。诸注亲民阙，计到任日年柒拾者，改注别阙。诸年柒拾以上到选，而审验不堪釐务，并已降监当、本任又犯私罪情重，及赃罪，并取裁。即经枢密院肆等以上差遣，及显有劳效者，仍於状内贴说。诸閤门祗候、宣赞舍人，并间任在京外任，应外任而閤门奏留者，注优便阙，理为外任。即自愿供职者依常法。诸大使臣，充校尉下班祗应副尉日所得转官资，减年过犯，通行较量。内转官减年，并减半转资，以贰拾分计功差注。诸内侍官年叁拾，非事故责降，到选者与亲民。诸内侍官，应入小处或监当而无阙者，与前班通注。诸选内侍官阙，无应格者，不限举主。诸官应差内侍官权而无人可差者，牒入内〔内〕侍省。

《尚书右选申明》：乾道六年二月五日，枢密院劄子：今后武臣横行，如愿赴部注授之人，照应《大使臣参部格法》：差注施行。

《侍郎左选令》：诸职官愿注知县常调令录，知令录愿就县丞判司簿尉，及应试人愿就残零阙者，并与本等人通注。即因奏荐特恩，或恩例得循资，并与从事郎监当者，准此。诸新及第出身人，未授官而寻医侍养，或丁忧及年小未注官者，参选日依元得指挥注拟。诸初及第出身人，定日集注不赴者，候参选注经使阙。其八路人愿归本路射阙者，听。诸有官应举及第，愿别授差遣者，於本甲上名注拟。〔同出身者，附出身人之下。〕诸上舍试中，两优释褐，依及第第贰人拟官注授差遣。诸集注定日，先职官，次令丞判司簿尉。诸注官并亲赴，若就注及被权差内外幹办，〔谓准朝旨，及依条差者。〕并出京待阙而所射阙未该，欲别指射者，听家人同书铺下状。诸判成者，限贰日注官。〔遇铨试中多展壹日。〕先注经使阙，愿待阙者，听。诸应选见阙，壹季无人就，听应试人指射。仍依选罚酣。诸循资以上酬赏阙，依选罚酣。其係水土恶弱，摄官初授，正官愿就者，听。诸以恩例陈乞差遣者，不许用奏举阙。若不碍选者，许乞选注处。诸选人经历任，〔谓在任成资者。〕因事勤停已复元官者，理作经任人差注。诸文学已经注权官壹任者，理作经任人差注。诸丁忧服阕历任人，〔但曾到任丁忧同。〕陞壹季名次，〔持馀服及贰年者，同。〕其未参选，因应举或召试得及第出身者，准此。仍与家便差遣。〔未出官，非应举得及第出身者，不用些令。〕诸判成未授官，或授讫未上而丁忧者，服阕参选，限叁日关会所属与差注。其在外射阙者，以状到日为名次超陞。〔应理元名次者，依本法。〕诸应得占射差遣者，〔指占同。〕不依名次路分，注合入阙。文书未足，许先占。已占未注者，许换壹次。若愿占未使阙者，榜示伍日，上名不就，听注。其未注而为非次阙者，候限满。因事得不依名次者，理投状日。隔任收使者，理后来下状日。诸阙，榜及壹季以上，无人愿就者，并於月首根刷作破格阙。定日除司法参军、〔广南非。〕县令外，不以资序、考第、举主、路分、年甲专法，许应射阙人指射，以恩例名次高下，衮同集注。其职官县丞、录事、司理参军，仍注经任，或历任壹考以上人。若碍本贯、前任州、三代名讳，及曾犯赃或私罪稍重，并不在破格差注之限。即进献纳人，仍不注职官录参县丞司理参军。〔流外人许破格注司理参军外，馀亦准此。〕诸破格窠阙，集注日有应格人愿就，即先注应格人。仍於集注日辰时投状，如不即投状，集注时，虽称愿就，止与破格人衮同差注。其残零阙，若集注后再榜拾日，无免试人应就者，方注待残零阙人。又榜拾日，无人指射，即注待无人愿就残零阙人。内未合注官人，不在差注之限。诸已注破格阙，而有故退下，在半年内者，再行出阙，伍日限满无人就，依旧作破格差注。诸祖父母、父母老疾应入家便人，据状差注，仍注簿符本贯，或住止州，勘验诣实，保明申部勾销。〔若亲年捌拾以上，历任人更不会。〕在外射阙者，以状到日，於同日参选人下为名次。诸已判成，而用恩赏改路分，或陞名次者，下状后满柒日注官。诸广南远地阙，去替叁月。馀路两月。及经使见阙无人就者，〔举官阙依下条。〕每月剗刷，听无赃罪、并非前任勒停衝替、事理重、稍重未得与官，及见展殿人。馀依次第注拟。〔差注仍本法。〕有举主者，许权知通注。若年陆拾以上，及有私罪情重，或三色官并无举主人，不得权注。残零阙无举主者，仍不通注。诸罢举监当，及下文选注阙，去替壹年剗刷并非次阙，晓示合参选年未陆拾、历任无赃罪、有举主、非前任停替合入人，限伍日指射，主判不拘名次，以举主、考第、出身、劳绩、过犯次第，选优者充。馀选注阙，及诸处得旨令选差者，量材注授。以上差拟，仍依本法。〔安吉州德清、武康，嘉兴府崇德县令，南剑州尤溪、将乐、顺昌、剑浦、沙县，邵武军光泽、邵武、泰宁、建宁县尉，选注年伍拾已下无私罪、曾任县尉无捕盗遗阙，曾获盗得酬奖，若试武艺得官人。即福建路银铜铅锡冶监官，选注无私罪人。〕诸无官可举阙，场务监官，去替壹季，并见阙满，两月不举到官者，同。选注年未陆拾合入人。〔监当本条不指定举官名者，先选职官，次令录，次判司簿尉。〕若见阙及主管官阙，到满叁月已经选注无人就者，每月剗刷，许应试非见展殿人就。〔职官非主管官令录阙，仍依上条次第通注权知。〕以上差注赏罚，仍依举法。诸残零阙，每月别榜依格注拟。〔差注，仍依本法。〕其有赃罪、及前任勒停衝替稍重、或未得与差遣，若见展殿者，并不在注拟之限。诸非广南人，在部愿往广南路就阙者，依条符本路转运司，令在本路及湖南、福建诸路人之上。诸江南东、西、荆湖北路职官令佐判司残零见阙，经使伍日内符本路转运司就注。诸合入广南远地官，授讫未成资离任者，依前差注。〔衝替稍重，入次远者，准此。〕诸授广南远地官，已到任因省并及了忧，虽不成考者，理为远官任数。即贰年替罢，有差出假故，或非犯私罪入禁破考者，准此。诸八路官任满，以酬赏应预射阙者，虽考帐未到，并听差。诸以奏举，若恩赏及考任应陞改资序已注八路阙，而以罪不应得者，报本路改差。公罪听赴任，止理本资，仍关考功。诸病患拜跪不妨者，与注合入官，即不许乞免谢辞。诸劳绩及陈乞朝旨指定与官，於差注妨碍者，覆奏。诸在外应射阙，并移注人，与先注见阙，妩见阙即注近阙，係同月满者依状内次第。〔合入路分依本法。〕诸应注阙而愿出京待次者，射阙注拟依在外移注法。诸避亲若嫌应对移者，移一般阙次。同县镇移本州，同州移邻州，同路移邻路。〔听注见阙。〕碍亲人愿罢而未成资，与免试者，依元入路分。诸阙，本等人不就者，虽非应入路分并听注。〔因过犯入远，不得以次就近。诸寻医侍养年满者，注元合入路分官，前任已成资者，依得替法。

诸因过犯，特旨与判司者，注合入路分小处司理、司法、司户参军。〔兼管同。〕无即注簿尉。未成考虽不因过犯去官，还依上法差注。诸废县为镇，合选注阙，监官贰考，尉壹考以上，年未陆拾，历任无赃罪，非前任勒停衝替事理重、稍重，及流外进纳人。诸奏辟注县尉者，任内弛慢怯懦，虽不经勘罚，并注远小处。诸试中刑法人，新任阙不满叁月，非循资以上者，不得改注。〔应就任改正资序者，依本法。〕即已就铨试，而授残零阙者，试中亦准此。诸循资以上酬奖阙，不得举者，亦不得注充。〔摄官初授正官，乞注水土恶弱处者，听。得替，更不酬奖。〕馀酬奖处，不注有赃罪或私罪稍重人。诸职官中等以上阙，不注曾犯赃罪，及前任停替，若进纳人。诸大理寺保明到试刑法人，堪充职者，差司直或评事，即考第举主足者，仍改合入官。诸吏职恩科补官人，已授差遣，不许与人对换。诸工匠伎术人，不注流内官。其诸司吏人，不许换摄官。诸勒停叙用与官人，注经使阙。若叙法不至降资者，与降资注远处。无资可降，注无人就远处见阙。无见阙，即注远处无人就残零阙。诸注官奏讫，应报别司者限贰日，急速限当日。诸文学遇赦，权入官，注簿尉见阙。〔愿权注非见阙者，听。〕无即注经使阙。〔应入家便者，听注无见阙路分经使阙。〕不注三路缘边官。其赦书限年陆拾已下，而降赦日年已陆拾者，许贰年内参选。诸文学注权簿尉者，壹任回与注正官。犯公罪徒，若私罪或体量罪犯离任者，更注权官壹任。赃罪不在注官之限。

《侍郎左选尚书考功通用令》：诸判司簿尉，有出身，两任肆考；无出身，两任伍考；摄官授正官，后叁任柒考；流外肆任拾考，历任无赃私罪及公罪徒或曾停替者，与录事参军。如有上文过犯，即展壹任回。〔流外人及拾叁考者，不展。〕以上非流外人，曾有举主肆员，或合使贰员，仍通注县令。〔因酬奖入令录者，自依酬奖法。〕流外有赃滥，及诸司驱使散官，三省祗应人出职者，不得入录事参军。其进纳入叁任柒考，〔曾省试下者，两任伍考。〕与令录差监当。因酬奖与职官令录者，准此。〕有过犯，准上法。

《尚书考功令》：诸有出身，两任肆考；无出身，两任伍考；摄官授正官，后叁任柒考；流外肆任拾考，与令录。若历任有赃私罪及公罪徒，并曾停替者，更候壹任回。〔流外人，及拾叁考者不展。〕无上文过犯，即与令录。〔因酬奖入令录者，自依酬奖法。〕流外人有赃滥，及三省祗应人出职者，不得入令录。其进纳人，叁任柒考，〔曾省试下者，两任伍考。〕与令录。有犯，准上法。若历任有举主，会问应使举主关本选。

《淳祐令》：诸文学遇赦，许注官。降赦日，年陆拾已下堪釐务者，本县本州转运司次第保明申尚书吏部。有陞朝官叁员奏举者，听赴部注权入官。诸承直郎己下，经尚书吏部判成，或授讫未上而丁忧者，服阕许在外指射员阙。所在州勘会月日，保明有无罪疾，申尚书吏部。诸承直郎已下，在任因赏及特恩循资者，本任州取射阙状，申尚书吏部。愿罢任者，勘验无绾系，听罢。其幕职官，若转运司主管帐司之类，并举县令人，不用此令。

《侍郎左选格》：

幕职州县官：

留守府节度观察判官，右为承直郎。

掌书记支使、防禦团练判官，右为儒林郎。

留守府节度观察推官、军事判官，右为文林郎。

防禦团练军事推官、军监判官，右为从事郎。

司录录事、参军县令，右为从政郎。

知司录、知录事、参军、知县令，右为修职郎。

军巡判官、司理、司法、司户参军、主簿县尉，右为迪功郎。

差注：

宗室占射，试中上等占射。先次注授。试中中等占射，先次占射。酬赏占射，陈乞占射，试中下等。

不依名次与再理黄甲免试人衮注。〔如同日射阙，若再理黄甲免试人，如授敕在当年以后，试中下等人之先，即先差再理黄甲免试人，如授敕在当年以前，试甲下等人之后，即合先差当年以前试甲下等人。〕免试不依名次，免试依名次。残零不依名次，残零依名次。

阙名：

新州、循州、钦州、廉州、邕州、宜州、琼州、融州、宾州、容州、高州、化州、雷州、昭州、横州、梅州、南宁军、吉阳军、万安军。

南恩州阳春县、惠州河源县、漳州龙岩县、漳浦县。

汀州上杭县、武平县、赣州安远县、龙南县。

右为恶弱水土处。

《侍郎左选申明》：乾道九年八月四日敕：选人历任未及贰考，缘事罢任，非因赃罪勒停衝替稍重，或未得与差遣人，比类依初官曾经铨试不中，年及肆拾，听注残零阙。奉圣旨：依。淳熙十五年五月十六日敕：四川特奏名，如係廷试唱名，方许就部注授。绍熙二年四月十一日，都省批送，下吏部申，新及第因赏循至从事郎未经任人，指射职官窠阙，后批送部指定。本部照得，新及第出身第二、第三、第四、第五人，并因该覃恩出官，试在第一甲、第二甲，并係专降指挥，与职官差遣。所有其馀及第初官人，虽因恩赏循入修职从事郎以上，并係未曾历任之人，既无专降指挥，难以注授职官差遣。止合依条注司户簿尉，破选破格监当、广南破格司法差遣，后批：送部从指定到事理施行。庆元元年二月十四日敕：吏部状，选人过犯因该赦恩除落及免约法，并不曾经取勘却曾经体究，虽不曾伏辩却有供证明白，係涉赃滥之人，本部若不放行参选注授，缘已该大赦，曾经刑寺除落及免约法。若便与放行注授，窃虑收使恩例及理名次在上陞压无过犯人。欲今后似此罪犯之人，并与注降等合入差遣。如同日指射，差注在无过犯人之下，若赃滥明白之人，亦不许注授所掌财赋及收趁课利去处。奉圣旨：依吏部所申。庆元四年六月十一日敕：今后选人所授差遣，委有私计不便陈乞对换之人，须要遵从条法指挥，仍踏逐本路及邻路一等合入窠阙，对换施行。如不是本路及邻路，不许对换。

《侍郎右选令》：诸亲民监当经使见阙，晓示壹月，或虽非见阙，榜及壹季，各无应格人愿就者，作破格，别作一榜晓示，限伍日召人指射。监押巡检县尉知寨阙，注监当材武人。〔内监押仍须经任人。〕押队阙，注经任材武校尉以上。无材武人愿就，即注亲民，次监当不应材武人。经任监当阙，注初任人，〔初任阙，仍注校尉。〕内合注材武阙，如无材武人愿就，即注经任，次初任不应材武人。如同日有应格人愿就，先注应格人。〔曾犯赃并进纳人，各依本法。〕诸注亲民阙，计到任日年柒拾者，改注别阙。诸三经集注而不就阙，或不赴者，并直注。即三路缘边得替、及应免短使者，展壹集，无陞名次。两季、叁季又递展壹集。〔不依名次指射者，依叁季法。〕诸经使见阙，听降等应入人就。同日有本等人就者，注本等人。诸进武校尉在任未成资，非因罪犯体量罢者，听注经使阙壹次。即未赴任被衝改，或省员废并者，依元名次别注应入阙。诸叙用人，初注官依降等法。即累任未复本等，听注经使阙。诸军功补授应入住程，愿赴诸路听候差使者，听。诸进武校尉授住程阙，以理去官，并免短使。未成资者，许指射应入使臣经使阙。已授未上者，仍依元名次。诸校尉在任转承信郎，通不及贰考省罢者，许不依名次、路分，在外指射差遣。诸小使臣校尉，充下班祗应副尉日所得，〔小使臣充校尉日所得同。〕转官资减年过犯，通行校量。内转官减年，并减半转资，以贰拾分计功差注。〔充下班祗应副尉日。无功过印纸照验者，不许计理功分。〕诸朝旨速差人阙，召合入人，过叁日不以远近通注。又伍日，亲民阙召经任监当人，监当阙召初任人。又伍日，注本等应直注人，仍先依远近，即前任停替者，并不注。诸比较贼盗已替而会赦，应降监当者，与合入监当。应奏劾者，免勘。合入近注远。合入远小处，即应罚短使者，并免。诸差有心力者，取经任无体量不职，或赃罪及私罪情重人充。〔差短使虽未经任，曾历短使幹办者，亦许差。〔诸押纲因欠夫拨散舟船，及巡护齺门任内叁经书罚者，降远小处。诸库务专副得替转授使臣，应供末帐者，候毕日与差遣。诸监在京仓库门而透漏经罚者，应入近，与远处，应入远，与远小处。诸巡辖马递铺得替，比较一界马数该殿降者，应入近，与远处，应入远，与远小处。〔宗室女夫听入近，仍降壹季名次。〕若次任更应殿降，随所入远近与监当。诸差遣以近地、远地间注。不识字人通注远近。诸停替人应八路直注者，以展磨勘折短使年月。诸出外待次人违限者，虽未参并直注。诸小使臣应直注者，注经使阙。诸应直注，及降监当短使已足者，听在外待次。仍注籍。候有阙与差，应授文书并就给。诸之官违限者，参选日注远小处。诸应降等者，亲民人入监当，监当人入远小处。诸降等人，依合入远、近，注小处，经叁季无阙者，以元参选日与本等人理名次。止注集注阙，不许不就。在外者，仍直注。〔权注集注，亦理壹季。〕诸应入远人到选及壹年，非因赃罪及私罪情理稍重，见降入远者，听与入近人通理名次，注经使阙。诸降入远人，经叁季无阙者，远小许注远地，远地注本等非次阙，又经叁季，权入近地经使阙，仍并在本等人之下。诸丁忧服阕人，陞半年名次，仍注近地。

《侍郎右选格》：

小使臣、校尉、收使恩赏名次高下：

御笔圣旨衝罢人，国信所占射人，押筏指占人，先次占射人，先次注授合入差遣。阵亡占射人，应占射差遣人，不依名路分指射差遣。祖父母、父母老疾人，合与常调衮理名次。

阙名：

新州、循州、钦州、廉州、邕州、宜州、琼州、融州、宾州、容州、高州、化州、雷州、昭州、横州、梅州、南宁军、吉阳军、万安军。

南恩州阳春县，

惠州河源县，

漳州龙岩县、漳浦县，

汀州上杭县、武平县，

赣州安远县、龙南县。

右为恶弱水土处。

《侍郎右选申明》：绍兴八年十一月二十三日，尚书省批送下吏部劄子：勘会小使臣差注，依条以远近地间注。即今本选见依绍兴三年十一月八日，申请指挥，以行在壹千里以上州军为远地，不及壹千里为近地。缘尚书左、右选，侍郎左选，见今皆不分远近差注。今相度欲除泛滥补官，并停替到部及过犯依条合入远人外，馀并不分远近衮理名次差注，庶几四选事体一同，后批：送吏部照会施行。本所看详前项指挥，係是机宜申请，不须立法，合编节存留，申明照用。

《尚书侍郎左选通用申明》：嘉定三年七月六日，尚书省劄子：臣僚上言，乞下吏部，今后摄官年满解发改授正官及改秩者，并止许注授二广差遣。

《尚书侍郎左右选通用申明》：嘉定四年八月二十三日，尚书省劄子：吏部申，命官在任有犯，任满赴部陈乞注授，约罪结绝，刑寺所约罪名，係公罪该赦，及去官勿论释放，劄付吏部与降等差遣。今后似此之人，一体施行。嘉定五年八月九日，尚书省劄子：对换两易差遣，先申尚书省点对，不得径上钞。嘉定八年二月十八日敕：吏部尚书李大性劄子，检准令诸川、峡路知州与通判，〔无通判只有签判，或职官独员处同。〕并不差川、峡人。职官判司兵官〔谓各贰员以上处。〕令佐并准此。〔谓逐色官内，各但有内地官壹员，馀官不限员数。〕一、绍兴十七年十二月三日，尚书省劄子：吏部措置，四川定差不该阙，许川路到行在官指射，权不引用碍川、峡人同任条法。乾道三年十二月四日敕：川、峡四路转运司各使窠阙，更不分川人、内地人，只以名次，依格差注。一、又令诸福建路知通〔无通判只有签判，或职官独员处，同。〕录事司理参军令佐不得差本路一州人。照得吏部见行引用不一，委是未便，欲送检正都司详议指定。劄下吏部长贰，敕令所看详指定，申看详前项指挥，并係权宜措置，难以衝改本条，止编节存留，申明照用。照得在法：诸川、峡知通职官判司兵官令佐，不并差川、峡人，条法已有。绍兴十七年十二月三日，并乾道三年十二月四日贰项指挥衝改权不引用上条外，其福建路知通录事司理令佐，不得差本路一州人之法，未曾承准指挥衝改。缘自今福建与昨来在京日事体不同，是致有今来申请，欲将福建路知通录事司理令佐不得差本路一州人条法，照川、峡路已降指挥权不引用。奉圣旨：依。嘉定九年五月十九日敕：吏部勘当白劄子，申陈铨曹引例破条之弊，乞下吏部四选遵守条法，不得循习再用前例。如有违犯，承行人同主令并行断勒。内壹项，应在任遭按劾，与宫观人在法停替未成资，不在选限。近有到部注选阙者，本部照得在任遭按劾，与宫观或罢黜人，在法碍选，不应注选阙。如非选注阙合照格法注授。五月十九日，奉圣旨：依。嘉定九年五月二十三日敕：臣僚劄子乞分别某职为亲民，某职不为亲民，著为定制。本所牒报吏部四选，备据进奏院、浙西安抚司、两浙转运司、临安府等处供：一、知州、通判、知县，城南北厢诸路提刑提举茶盐司，福建茶盐司幹办公事，诸路转运司主管文字幹办公事，枣阳军使、云安军使、诸州签判，节度掌书记，观察支使察判节推防团判官、军监判官，军事推官，知录司理，县丞主簿，点检所汤镇酒库，兼本镇烟火公事，以上并係亲民。一、诸路安抚司参议官主管文字、主管书写机宜文字、幹办公事、四川、京、湖、江、淮沿海制置司、广东、西经略司属官、江淮坑冶司、湖北铁冶司、淮东、西、湖广、四川总领所行宫留守司、福建、广东市舶司、四川茶马司、西南两外宗正司主管、睦宗院属官、诸州教授、分差监行在榷货务都茶场、分差监建康府、镇江府粮料院、监仓库场务缉捕巡检准备差使，浙西安抚司回易库提领犒赏酒库所主管文字，幹办公事检察官，两浙转运司主管帐司，船场官，籴买物斛官，点检所主管文字、幹办公事检察官，诸酒库监官，柴场瓶场都钱库官，诸路都统司属官，监当不带烟火公事，司户、司法，楼店排岸粮料，以上并不係亲民。本所欲从诸处供到前项具申朝廷，乞批送吏部重加审订。照得诸路制置安抚经略司，并係受理一路民词，四总领所，并四川都大茶马司，各係拘確诸州财赋，其属官事权颇重，关係亦多。点检激赏酒库所提领，户部犒赏酒库所主管文字幹办公事，及分差诸军粮料院，分差监行在榷货务，并係朝廷选择差人。教授係壹都师儒之职。司户、司法，并係州郡委送定夺公事，监镇带烟火公事去处，得以受理民讼。并难以令不与亲民差遣人注授。今将江淮都大坑冶司主管文字幹办公事，湖北铁冶司幹办公事，福建、广南市舶司幹办公事，提点医药饭食，诸路转运司造船场，催促籴买物斛官，西南外宗正司，睦宗院，点检酒库所，柴场、籴场、瓶场、都钱库官，提领犒赏酒库检察官，诸州监军资，排岸粮料，楼店并仓库场务，应係监当并缉捕盗贼巡辖马递铺，都作院准备差使指使押队，并为不係亲民差遣。奉圣旨：令吏部四选，将不与亲民差遣人，依资格注授，常切遵守。嘉定十五年三月一日敕：吏部看详，臣僚奏，铨部自今不许文武官於前任州军注授，得阙之时，隔政〔？〕，傥或见次，亦合改差。如不曾到部，所属辟差之人到任日，本州取索本人今任、前任所受差敕印纸参照。若有碍前任州军，不许放令赴上。奉圣旨：依。

《侍郎左选申明》：嘉定十六年四月九日敕：奉圣旨，选人县尉未获陆项指挥，强盗及杀人凶身，在任事发而不获，或已获而人数不及一半，虽该赦，本州放行批书，并已成叁考满替，或丁忧离任到部，并且与注授初任，合入差遣施行。

《尚书侍郎左右选通用申明》：嘉定十七年十月二十一日敕：臣僚上言，今后极边、次边州县官，不得差注吏职。奉圣旨：依。将沿溪峒边州县官一体施行。宝庆三年十一月二十七日，尚非省劄子：臣僚上言，自今以往选人先任诸郡教官，武臣先任四川、二广沿边次边县令，曾奏罢者，各不得再注前任差遣。其有已该赦，许依无过人例，正令别入差遣。诸监司州郡，不得巧作名色奏辟，傥或违戾，重加镌罢。奉圣旨：依。

《侍郎左选申明》：绍定元年七月一日，都省批下吏部申，特奏名文学权差破格嶽庙壹次，事后批送吏部证得赦条指定申，今具下项，检准令诸文学遇赦许注官，降赦日年陆拾以下堪釐务者，本县本州转运司次第保明，申尚书吏部，有陞朝官叁员奏举者，听赴部注权入官。诸文学遇赦权入官，其赦书限年陆拾以下，而降赦日年已陆拾者，许贰年内参选。承宝庆三年十一月六日郊祀大礼赦文内壹项，勘会特奏名文学依法遇赦日年已陆拾者，许贰年内参选，注权入官。其年陆拾叁以上，如有举主叁员，可权差破格嶽庙壹次，右本部证得条法赦文，并称文学遇赦年陆拾者，许贰年内参选。若年陆拾参岁，则不许参选，止权差破格嶽庙壹次。係本部见行遵守。今具条法赦文在前，并指定上件事理，申省候指挥，承后批送吏部证应赦条指挥施行。

《尚书侍郎左右选通用申明》：端平二年七月二十七日，都省劄子：臣僚上言，诸路台部各有僚属赞画，穷边傍塞用武之地，州县官属皆须出力，宣劳共事。岂癃老年高之人所能胜任？欲乞行下吏部，自今后两淮、京、襄，凡初任及再任官差遣，不许年满陆拾伍以上者注授。奉圣旨：依。端平三年九月三十日，尚书省劄子：臣僚上言，欲自今应文武官在任，经臣僚监司郡守弹按，曾推勘体究赃状显著，永不与亲民差遣。人虽该恩，特旨改正过名仍许亲民，祗许到部初任注祠禄，次任注闲慢差遣，任满无过方许授亲民，及因赃罢任，虽不经根勘，体究伏辩。而情状难恕者，虽该赦宥，许其理雪，差邻路监司，取索幹证，从公审覈，结罪保明申省，方许改正。不许径自陈乞，脱略过犯，侥幸差注。九月二十四日，三省同奉圣旨：依。嘉熙三年八月十四日敕：吏部尚书左选条具，照得在法官员因事放罢，后别任差遣成贰考，方许预选，注授选阙。近有官员放罢后陈乞改正，便经本部乞预选阙，修纂条例所看详，官员因事放罢，必欲其再任成资，而后许之与选，盖激其迁善改过。其有元被劾罢，不与亲民差遣，后虽引赦改正，亦合照上项成资，方得与选。今本部引用张公亮以壹考有零被罢，不与亲民，后来引赦改正，并理前任零考，径放行选阙，委是破坏成法。合照条令行。所有前后已放行之例，日后不许引用。奉圣旨：依看详到事理施行。本所看详上件指挥，虽是尚左条具，缘犯罪停替成资，隔任与选，旧法係是四选通用，即合一体，今声说存留照用。淳祐二年六月空日，尚书省劄子：勘会文武官，有已注近边差遣，故意违年，致边头多阙官。检会侍左令，诸之官违限者，依得替人就试，参选日与降资，无资可降者，降壹年名次，注远小处。劄付吏部照开禧令严切遵守，一体施行。

《侍郎左选申明》：淳祐三年十月二十八日，都省批下吏部申，今后合关陞人，不得受告。若该拟关陞钞者，并与注授关陞合入阙，候得关陞告下，方与具钞。后批：从所申事理施行。

《尚书侍郎左选通用申明》：淳祐十一年二月二十六日，尚书省劄子：茶盐所申，勘会淮、浙盐场官，任满参注，取索印纸，点对逐考及零考所趁盐课，如总比额亏及叁分以上，申朝廷劄下刑部比类责罚。施行讫，方许放行参注。右付吏部遵照施行。

《侍郎左选申明》：宝祐四年十二月空日，尚书省劄子：吏部申，准尚书省批下吏部条具郎中张镇奏，铨曹左选，越法舞文，为奸之弊，吏部严加革绝。开具下项：一、合受破格残零者，欲注非次经使之阙。照得本部出阙，各行榜限。若出阙，榜满伍日为非次阙，陆日以获为经使阙。盖有恩例、资序、考举，应入注授。若榜及壹季以上，无应格人注授，为破格阙。再榜拾日为残零阙。不以资序、考第、举主、路分、年甲得以注授。近来多有任满得替到部，无举主、无恩例者，合注破格，或入残零人，先乞注授，却候破格残零榜限满日具钞。今乞朝廷行下，如榜限先应作破格残零，不许将不应格人先次注授，却候具钞。一、合入常调破选者，则欲得奏举专选之官。照得在法，奏举阙陞人入奏举之阙，若经任有举主无过犯人，则入专选阙。考任关陞无举主，止合入残零。及无恩例人，合入破眩灺当。近来不照格法注授，必欲入奏举专选之阙。今申严之后，如有不应专选格法之人，不许引例废法注授。一、未应具钞而日候钞以文欺。照得此项皆係应入破格残零，或入阙次榜限未满，乞先期注授，候榜满日具钞。有收使循资恩例告未下，乞先注，而候告下日钞。有过犯，未曾约法，乞先参，而候约罪到日钞。或有不得与亲民差遣，先期而入亲民阙，则曰候亲民指挥下日钞。或有未改正，乞入改正，依无过人合入之阙，乞候改正指挥下日钞。有参部付身不圆，及印纸寄留批书未曾赍到，乞先参，候印纸或付身到日钞。有在外指射，中间有欠阙不圆，乞先该差候保明圆备到日钞等，今乞朝廷行下，应一切候钞不圆之人，不许越法陈请。十二月十七日，奉圣旨：依吏部条具到事理，常切遵守施行。

《侍郎左选申明》：宝祐五年三月七日敕：礼部申准都省批下正奏名赵饷夫劄子。乞照崇苡与韺等例，附第肆等推恩出官。照得饷夫淳祐十年中省试、覆试未通之人，自合再赴后举覆试，引援陈乞以正就，特其意不过急禄，在朝廷斟酌施行。奉圣旨：依礼部所申，赵饷夫照例补下州文学初任，止许注授嶽庙差遣。仍下吏部，自今遵守施行。

《尚书侍郎右选通用申明》：宝祐五年八月一日，尚非省劄子：左司杨瑱劄子，照得军功捕盗补授人，合赴兵部参注，自有条限。近年功赏冒滥，前此有夤缘放行先示参注，候本处保明到具钞。倖门既开，援例者众。委是破坏格法。欲令兵部应军功捕盗补授人，及拾年无故不陈乞，不放参注。或诸司申辟，不许放行。仍下宣抚制总监司照应遵守。七月二十四日奉圣旨：依。本所看详，检会吏部尚侍右通用令，诸使臣除丁忧停废外，及拾年以上不到部者，许召陞朝官贰员保明无赃滥违碍，与铨眩弆壹官注授。无可降者，注边远壹等差遣。及贰拾年者并落籍。今详申请指挥，係军功拾年无故不陈乞不放参注，诸司申辟不许放行。下宣抚制总监司照应遵守，今声说照用。

《尚书侍郎左右选通用申明》：景定三年四月空日，尚书省劄子：勘会四川文武官，注授东南窠阙，固於条令指挥有碍，念其寄寓，亦当参酌施行。四月十三日，奉圣旨：四川文武官赴部，注授东南郡县窠阙。〔谓正阙者。〕大藩节镇每州不得过贰员，馀州不得过壹员，每县万户以上亦不得过壹员。不及万户不许差注。令吏部遵守施行。所有堂差通判以下窠阙，每路不许过两员。辟差窠阙，每路许以伍阙申辟。右劄付吏部遵守。景定三年十二月空日，尚书省劄判子：检会景定三年四月十三日已降指挥，四川文武官赴部，注授东南郡县窠阙。〔谓正阙者。〕大藩节镇每州不得过贰员，馀州不得过壹员，每县万户以上亦不得过壹员。不及万户不许差注。令吏部遵守施行。所有堂差通判以下窠阙，每路不许过两员。辟差窠阙每路许以伍阙申辟。窃恐员多阙少，致使淹困。特与优异，须议指挥。照得昨降指挥，以四川有官人当於故乡取阙，故每路止放上项员数，今既在东南尚多，欲得阙养廉，难已拘已行限员。十二月十日，奉圣旨：每路照旧员额倍添员数，其辟差堂差，皆准此。

《侍郎左选申明》：景定三年十一月空日，尚书省劄子：勘会文武官为内外台劾罢，自有已降指挥年限放参。若係降罢，亦有节次指挥极详。或元劾有未许放行参注亲民，及遇赦未得放行参注，虽申取朝廷指挥放参，亦未曾律以改正而后授差。所谓改正一节，即是除落过名，在选人则於班改有碍，若应荫补官则於奏荐有碍，於参注自不相幹。近闻部吏将未改正名色，百端邀勒，在部参注人困滞孤寒，肆为乞觅，莫此为甚。合议行下，右劄付吏部侍郎左选照今来行下事理，及节次已降指挥，将在部合放参人，并限叁日区处了毕，具申尚书省。如部吏今后辄敢阻抑，定行究治。仰常切遵守。





差注门二


 差注撮要

京官　应非次阙，初出阙日为非次，榜满伍日为经使非次，半年为破格。应非次、经使阙，并为正格。

知州　应知州阙，晓示满半年，无本等人愿就，许注第贰任通判资序，初任通判，各不曾犯赃私罪人。

应历两任通判终满，方许入州郡差遣。

通判　应榜示满半年以上，无本等人愿就者，破格差注。应选人改官，实历知县叁考满替，未关陞通判资序，许注破格。若已关陞通判资序，许注正格。应奏补京官，历任通满柒考，虽曾实历知县满任，须再任幹官两考，方与堂除通判。其不曾经任知县实历捌考，须有恩例免作邑，方许注小郡通判。应知县初任已成贰考被罢，次任已通理叁考，到部注签判，壹任满方许注破格。如两考内被罢，情愿再作县叁考，及两考以上被罢，情愿再作县两考，并通历肆考者，到部并注破格。应知县叁考，满替后论罢，虽经改正，止许注签判。候壹任满，方注破格。应知县在任，经营图辟参军通判、幹官等差遣，候任满须再令补满知县考第，方许注授。若在任贰考丁忧，及朝廷陞擢改差，自依专法，许理为壹任，听注破格或差遣。

签判　应选人两经作令满替，实历玖考，有政声，无过犯，改官特免再作知县，止许注签判，以当知县履历。其馀幹官、监当差遣，并不许常知县履历。应改官，年及陆拾伍以上，注有通判处签判。应二广签判，不注恩科出身及年陆拾以上人。应改官人年陆拾以上，合注不係选阙知县。其间有精力已衰人愿就签判者，听。即不理为实历知县。应知县初任，已成贰考被罢，次任通理叁考到部，止注签判。应知县叁考已满，因替官未到，或得替后论罢，虽经改正，止注签判。应奏补京官，初任监当贰考满替，次任许依格注伍路馀州破格签判。〔伍路，谓二广、两淮、荆湖北路。馀州，谓不係大藩节镇州军。〕

知县　应改官，通班后各令试书判，如不通者，且注县丞。应奏补京官，曾历两任，年叁拾以上无过犯，有监司知州荐举充实历知县者，听注。应使臣试换京官，须历两任肆考，方许作邑。应知县阙，不注年陆拾伍以上，并恩科年伍拾伍人。应缘边知县，注年陆拾以下人。应京官知县，在任已及贰考，不在避亲之限。或壹考十以上，以理去官，再补填贰考。应知县被罢，止许注授中、下县。其紧、望、上县，并不许注授。若四川人，仍照限员指挥。应知县壹考以上被罢者，虽经改正，其零考月日亦不许通理。两考内被罢者，补贰考，叁考内被罢者，补壹考，方许注签判。应知县，舍县就辟诸幹官差遣到部，祇合仍旧注县补考。

县丞　应奏补京官，初任监当贰考满替，次任依格注丞。应获盗改官人，初任唯注县丞。

知县县令应大使臣，注亲民资序，武举出身，或奏补出身，曾经铨试中，年未伍拾伍，有历任处监司帅守荐举堪充县令贰员人。应小使臣，注武举及奏补出身，曾经铨中，保义郎以上资序，内武举人历两任肆考，奏补人历叁任陆考，并关陞亲民资序，有历任处监司郡守举充知县县令亲民任使贰员，各年未伍拾伍人。应捧香恩泽补官人，不注知县县令。

选人　应非次阙，出阙伍日为非次。应经使阙，非次后壹日为经使。应破格阙，自出阙首尾榜及叁月为破格。应残零阙，破格后榜及拾日为残零。应无人愿就残零阙，残零后再榜拾日为无人愿就残零阙。应专眩灺当，自出阙至久榜，更不作破格。应司法，除川、广外，虽久榜并不作破格。应堂除拨下阙，虽出阙久榜，并不作破格。

教授　应非次，注殿试第壹甲、省试上拾名，太学上舍生公试上叁名、国子监龋堲上叁名。应经使，注太学内舍，宗学上舍，次注曾任教授经任人，次进士上舍出身，年叁拾以上曾历任人。应淮、广榜及柒个月，小郡教授注经任贰考，无恩例，就残零参选人。

山长　应注有出身应格合入教官，及经任合注教官人。

县令　应非次，注奏举关陞文林、从事、从政郎，并先因赏循从政郎以上，后有从事郎并县令举主叁员，理作奏举关陞资序无过犯人。应经使，注承直至从事郎，及用考第常调关陞从政郎，赏循从政、修职郎，有改官，或职令举主叁员无过犯人。应县令阙，注年叁拾以上陆拾以下人。如年陆拾以上陆拾伍以下，仍注有佐官处。不注恩科年伍拾伍人。应县令，除黄甲免试外，不注引年出官人。应县令被罢，不许复注县令。馀从本法不注。应县令，除曾经铨试中，及上肆甲进士出官许注授外，其铨试不中、引年出官，宗室得解免铨出官，同进士并特奏名登仕郎、将仕郎授恩满贰年免铨出官，四川、两淮、京、襄、湖北同进士用恩例免铨出官，殁於王事录用之亲免铨试出官，童科免铨出官，特科文学免铨，并以恩例免待郊，并待郊出官，特旨免铨试出官人，并不许注授。

县丞　应非次，注奏举关陞文林、从事、从政郎，先因赏循从政郎以上，后有从事郎并县令举主叁员，理作奏举关陞资序人。应经使，注承直郎至从事郎，并用考第常调关陞从政郎，赏循从政、修职郎，历任叁考有改官，或职令举主贰员以上人。应破格，注迪功郎以上，有恩例不以举主，历任壹考以上人。应残零，注迪功郎以上，无恩例不以举主，历任壹考以上人。应恩科年陆拾非责罢人，许注授破格阙。

职官　应非次职官，注曾经奏举关陞文林从事郎，并先因赏循从事郎以上，后有从事郎举主叁员，理作奏举关陞文林、从事郎以上人。应经使职官，注赏循承直郎至从事郎，历任贰考以上，有改官，或从事郎县令举主贰员以上人。应破格职官，注赏循承直郎至从事郎，历任贰考以上，有改官，或从事郎县令举主壹员，有恩例，并奏举关陞从政郎人。应残零职官，注赏循承直郎至从事郎，历任贰考以上，有改官，或从事郎、县令举主壹员，无恩例，就残零参选人。应选人陆拾以上陆拾伍以下，注有通判处。应特科人年陆拾，不注职官。应选人全无举主，虽是职官资序，及犯赃私并曾任职官不法情罪显著，并不在注职官之限。若非因职官被罢，祇犯私罪，不曾经覈实改正，亦不许注。

主管帐司　应注奏举关陞文林、从事、从政郎，并理作奏举关陞资序人。

录事参军　应奏举阙，注奏举关陞文林、从事、从政郎，并先因赏循从政郎以上，后有从事郎、县令举主叁员，理作奏举关陞资序人。应正格常调阙，注常调关陞从政郎，有举主贰员，次修职郎以上，历任贰考，有举主贰员，有恩例人。应破格常调阙，注迪功郎以上，历任壹考，有举主壹员有恩例参选人。应残零常调阙，注迪功郎以上，历任壹考，有举主壹员，无恩例，就残零参选人。应年陆拾及有过犯并恩科人，及无举主，并不注。应以司户兼带仍依本等法差注。内恩科人仍不注。

司理　应非次，注迪功郎以上，历任叁考，有举主叁员人。应经使，注迪功郎以上，历任贰考，有举主贰员人。应破格，注迪功郎以上，历任壹考，有举主壹员，有恩例人。应残零，注迪功郎以上，历任壹考，有举主壹员，无恩例，就残零参选人。应引年出官并年及陆拾，及有过犯人并不注。应同进士授恩满贰年，免试出官，依指挥许注。考第举主依本法。应恩科人，依指挥不注。

司法　应正格，注迪功郎以上，历任贰考以上，有恩例人。应二广破格阙，注迪功郎以上，经任贰考无恩例，及初官有恩例人。应以司户兼带，仍依本格差注。应恩科文学，历正官贰考以上，方许注授。其有过犯并年陆拾以上，仍依本法不注。应四川文学，初任依指挥注。四川司法，不注内地及二广司法。应引年出官，并年及陆拾，及有过犯并流外人并不注。应同进士特奏名，将仕郎以上，授恩满贰年免铨，并特奏名文学以恩例免郊，及待郊出官，历正官贰考，及殁於王事免铨，奏补宗室得解免铨，依指挥并许注。

司户　应正格，注初官或经任官恩例人。应破格，注初官或经任并流外经任人。应残零，注初官，或经任并流外经任人。应四川文学初任，依指挥注四川司户，不注内地司户。应京官、选人、大小使臣差注，除前项声说外，馀依本法。





知州

《尚书左选令》：诸知州军阙，晓示满半年无本等人愿就者，许注第贰任通判资序，次初任通判，各不曾犯赃私罪者。〔如同日却有本等人愿就者，先差本等人。〕诸提点刑狱以上资序有犯，到部应降差遣壹等者，注小处知州。诸奉直大夫以上免关陞注知州。诸初任酬奖改官人，实历未满叁任，不许注破格知州军差遣。诸注知州者，定日告示，过中书门下省。诸短使在外人，注阙应过中书门下省者，回日令赴，仍先申本省。

《尚书左选格》：

注阙

知州　英德府、郁林州、南恩州、梅州、封州、新州、昭州、贵州、象州、梧州、浔州、高州、藤州、化州、循州、南宁军、万安军、吉阳军。

右注本等人。

《尚书左选申明》：淳祐元年十月空日，尚书省劄子：臣僚奏：自今州郡差遣，非历两任通判终满，不许注授，亦不许帅臣辟差。年及不作县之人，不许入郡。十月十八日，奉圣旨：并依。令吏部及诸路制阃监司，常切遵守。宝祐陆年正月九日，尚书省劄子：检正左右司状：勘会台臣奏请舍法徇例等事，本司增修舍例守法条，自立为定式。内壹项：武臣捕盗，及杂色补官，不许入郡守差遣。一、不曾有朝职者，两任通判，方许入郡。正月七日，奉圣旨：依。





通判

《尚书左选令》：诸通判以下阙，榜示满半年以上，无本等人愿就者，破格差注。〔谓依破格路分州军格内阙。〕若同日有本等人愿就，先差本等人。诸注阙以资序者，先第贰任人。应注通判者，仍先知军。诸理知县资序，因在任乞寻医侍养，及折资就监当，依赦牵复，若犯公罪徒以上，或私罪经降罚，虽未经降罚而刑寺有案约定刑名者，〔遇恩原免亦是。〕并关陞通判讫，方许注授通判。诸理知县资序人，须实历知县壹任满，〔若在任实历巳成贰考，丁忧或避期以上亲，及陞擢改差罢任者，许理为壹任。〕听注破格通判或别差遣。诸锁厅及第或赐出身，及特旨与亲民，并酬奖改官，及奏补承务郎以上关陞知县资序人，不许破格注授通判。

《尚书左选格》：

注阙

通判　均州、随州、郢州、房州、黄州、濠州、安庆府、台州、处州、徽州、池州、瑞州、袁州、岳州、德安府、兴国军、临江军。

右注知州，次通判人。

南安军。右注本等，次第贰任知县人。

肇庆府、崇庆府。右注初任知州，次第贰任通判人。

成都府、潼川府、遂宁府、眉州、潮州、邵武军、归州、兴化军、建昌军、道州、郴州、广德军、宝庆府、循州、韶州、隆州、成州、西和州、邛州。

右注第贰任通判，次初任通判人。

选阙

通判　真州。右注知州，次通判人。

阶州、无为军、南剑州、汀州。

右注知州，次通判，次第贰任知县人。

沅州。右注本等，次第贰任知县，各年伍拾以下人。

破格差注

注阙

通判　台州、处州、徽州、池州、瑞州、袁州、岳州、德安府、兴国军、临江军。

右注初任通判，次第贰任知县资序人。

选阙

通判　南剑州、汀州。右注第贰任知县人，馀依选罚酣差注。

两浙东路、两浙西路、江南东路、江南西路、福建路、荆湖南路。

大藩节镇右注第贰任通判，次初任通判资序人。〔注阙同，下文准此。〕

馀州。右注初任通判，次第贰任知县资序。

广南东路、广南西路、荆湖北路、四川路。

大藩节镇　右注初任通判，次第贰任知县资序人。

馀州　右注初任通判，次第贰任知县资序人。

《尚书左选申明》：嘉定六年六月三日敕：吏部状，承嘉定六年三月二十九日敕，广东诸司相度，本路梅、新恩、英德、封州签判，无官愿就，许运司将职官资序人定差，或许监司辟差。本部照得：自有条格见行遵守，所有惠州改置通判，省罢签判。奉圣旨添置通判壹员，省罢签判。馀依吏部所申，照条格施行。本部契勘，如许从本部使阙，照潮州等通判立定正格，及破格法差注施行。奉圣旨：依。嘉定十三年十二月二十五日敕：吏部看详，旧法，京官第贰任，许注五路破格知县，其有虽经举实历知县，任满不曾关陞知县资序，第叁任许授知县。缘在部有第叁任监当资序人，有实历知县举主，未敢令注知县。申取朝廷指挥。奉圣旨：应京官奏补出身人，历任通满柒考，虽曾实历知县满，须再任幹官两考，方得与堂除通判差遣。其不曾经任知县人，实历捌考，须有恩例免作邑，方许授小郡通判。嘉定十七年二月空日，尚书省劄子：吏部申：两经作令满替，无过犯，改官授签判成贰考替罢，理当实历知县壹任，注破格通判。奉圣旨：依。绍定三年八月空日，都省劄子：吏部状，通判依格注实历知县壹任满替，无过犯违碍关陞通判，或理第贰任知县资序人，内有两淮、京、襄、湖南、北沿边州军，并其馀大藩节镇，或江面去处通判，如到部指射，虽应得格法，亦合亲行引审铨量，堪充上件差遣，方证铨法差注。今措置：自后如有用亲老恩例，在外指射通判，照差法一体注无过犯本等人。仰所在州军，须管保明本贯毗近家便州郡，有无癃老疾病违碍，结罪申部施行。右劄付吏部，从所申事理施行。嘉熙三年八月十四日敕：吏部尚书左选具有条例，内壹项，照得咋申请将郢州、均州、无为军、房、池、瑞州、兴国、临江、南安军、岳州通判拾阙，係沿边江南去处，专注无过人，仍不作破格。节次据官员乞作破格，及注前任无过人，陈词不已。条例所看详：诸理知县资序人，若在任实历成贰考，丁忧或避期以上亲，及陞擢改差罢任者，许理为壹任，听注破格通判，及别差遣。今日作邑者，皆惮其难。才及两考，经营求辟，或作避亲缘故脱去。今立为定格：诸作县及两考以上，果有才行为诸司辟举者。只得辟知县资序幹官阙。丁忧以理去官及避期以上亲者，自如本注。其避非期以上亲，再注知县补前任月日，方许注破格通判，或别差遣。又看详：沿边江面郢、〔瑞〕、均、房、池、瑞、岳州、无为、兴国、临江、南安军通判，要须择人，不当论资格，专注无过犯人则可，不作破格则不可。合仍旧照法收入破格，许改官作县满无过犯人通注。若已曾经关陞通判资序人并许注授。奉圣旨：依。宝祐元年正月九日，尚书省劄子：检正左右司状：勘会台臣奏请舍法徇例等事，本司增修舍例定法条目，立为定式。内壹项，选人班改合注邑阙，必实历叁考，方许作倅。或未书满，夤缘他阙，及不曾作县，仍勒令作邑，及补足叁考，方许授倅。正月七日，奉型旨：依。景定三年六月十五日敕：广西经略司申，欲自今令邕州通判，就兼添差广西经略司主管机宜文字，专一管幹经略、转运两司分司受给。奉圣旨：依。





签判

《尚书侍郎左选通用令》：诸二广签判阙，不注恩科出身及年陆拾以上人。久榜无人就，虽有指挥，破格差职官选人者准此。

《尚书左选格》：

注阙

签判　建康府、江陵府、临安府、平江府、绍兴府、庆元府。

右注通判见阙，经两集，注第贰任知县人。

扬州、庐州、安吉州、隆兴府、宁国府、镇江府、鄂州、潭州、赣州、常德府、泉州、广州、江州、邕州、福州。

右注通判，次第贰任知县人。

藤州、桂阳军、梅州、南恩州、封州、复州、昭州、柳州、新州、荆门军、惠州、南康军、濠州、峡州、郁林州、英德府、浔州、信阳军、高州、广德军、连州、汉阳军、梧州、象州、化州、武冈军、安丰军、宾州、横州、贺州。

右注第贰任知县，次酬奖改官合入知县人。

破格差注

注阙

签判　建康府、临安府、平江府、绍兴府、庆元府。

右不以见阙，注第贰任知县资序人。

扬州、庐州、安吉州、隆兴府、宁国府。

右注第贰任知县，内淮南路仍注初任知县资序人。

选阙

签判　两浙东路、两浙西路、江南东路、江南西路、福建路、荆湖南路。

大藩节镇　右注第贰任知县，次忉任合入知县资序人。〔注阙同，下文准此。〕

馀州　右注初任知县，次酬奖改官未经任人。

广南东路、广南西路、荆湖北路、淮南东路、淮南西路。

大藩节镇　右注第贰任知县，次初任合入知县资序人。

馀州　右注初任知县资序，次第贰任监当资序人。

初及第注阙

进士第壹人　右签书节度，或观察判官厅公事。

《尚书左选申明》：嘉泰元年五月二十八日敕：吏部状，措置初改官年陆拾伍以上人，止合注授签判。外有年陆拾以上人，虽合注不係选阙知县，其间有精力已衰人，若必令作县，恐出於勉强，事多废弛不便。今欲将似此等人愿注签判者，听从便，即不理为实历知县。奉圣旨：依。嘉定十三年九月二十九日敕：臣僚上言，应两经作令满替，实历玖考，有政声无过犯，举员及格改官之人，特免再作知县，其愿作知县者，听循旧法；其不愿者，许授签判，以当知县履历。奉圣旨：依。嘉定十五年十月十一日敕：吏部状，据通直郎祝宽夫乞照近降指挥，注授幹官签判差遣。照得幹官职事优闲，若令注授，则亦太滥。〔只令〕且授签判，须是无赃私罪犯之人，方许差注。其在部合授签判人名次并合在下。奉圣旨：今后两经作令改官之人，并合一体施行。宝庆二年十二月空日，尚书省劄子：臣僚奏：伏睹在法改官，年及陆拾伍以上之人，不许作邑，止与注授签判。今后改官年及授签判人，若州军无通判去处，不得注授。其馀听从旧法。奉圣旨：依。





军使

《尚书左选格》：

注阙

军使　右注通判，次第贰任知县人。

破格差注

选阙

军使

右注第贰任知县，次初任知县，及酬奖改官未经任人。〔注阙同。〕

《侍郎右选格》：

选阙

军使、知县　右注保义郎以上经亲民人。〔军班伎艺流外进纳，并恩科出身年伍拾伍人，非。〕





教授

《尚书侍郎左选通用令》：诸注教授而无应格人者，先注承务郎以上官，候满壹月，方许通差选人。若同日有官指射，即先差务郎以上官。

《尚书侍郎左选通用格》：〔景定重定〕

选阙

教授

右注曾试中词学兼茂科，曾试中内外学官，先学官，次教官。殿试第壹甲及省试上拾名、旧法太学上舍、或公试上叁名、国子监龋堲上叁名，曾任太学辟廱宗学官，为等次，并不限资序名次考任年甲过犯，并先注。应格数多人如同日指射，有应格数均之人，即以应格高下差注。内无可取，会及不见得前项因依之人，许令召本色有出身官贰员结朝典之罪委保。〔谓如曾同试小或曾同在学委识之类。〕若限内无应格之人，依旧再榜半月，又无应格人，虽磨勘改官唯注知县人，亦许差。次注太学旧法曾陞补内舍人，次曾任教授经任人，次进士上舍出身年叁拾以上曾历任人。〔以上曾犯赃私罪者，不在此限。〕

《侍郎左选申明》：乾道八年五月六日敕：勘会绍兴三十二年七月十二日指挥，宗室及第人，今后不许陈乞及注授教授差遣。窃详殿试第壹甲依格係是合注教官之人，即与其他宗室有出身事体合行优与。今将宗室及第殿试第壹甲应格之人，许集注教官差遣外，馀不许陈乞及注授。奉圣旨：依。

《尚书侍郎左选通用申明》：嘉定十七年正月二十七日敕：吏、礼部详议，宗室殿试第壹甲，许注教官。后因臣僚奏请，宗室在舍选者，宜证殿试前名，优与差遣，不许注授教官。今参酌事宜，仍旧令注教官，将来注授，止许用本等格名次，不许援宗室恩例攙越。奉圣旨：依。将宗学上舍人与注教官差遣，仍在太学前名陞补内舍人之次。

《侍郎左选申明》：端平二年七月十一日，尚书省批下吏部。勘会选人，有因监司郡守按发指挥，不得与亲民差遣人。嘉定九年，朝廷分别行下该载教授不为亲民指挥，内备据临安府称：教官乃是师儒之职，不係亲民。今措置：欲将选人如係进士出身，一时为监司郡守按发，不注亲民差遣。其刑寺约係公罪免约法，不係赃私，别无不应注教授事节，及非按察永不得与教授差遣人，乞与照本格放行，注授经使远校齺授。若係指挥不得与教授差遣人，即不在注授之数。后批：送吏部，从所申事理施行。淳祐一年正月十日，尚书省劄子：吏部申：选人有出身历贰考，年叁拾以上无过犯人，赴部参注，虽依格合注教授，缘无免试恩例，止注残零阙教授，依条不作破格残零。本部若与放行，则碍破格之条。若不放行，则碍合注之格。欲乞似此陈乞之人，许注授两淮、川、广小郡教授，须久榜无人愿就已及柒个月以上者。若中州经使教授，不许注授。劄付吏部，从所申事理施行。景定一年四月空日，尚书省劄子：侍御史舔附凤奏：行下铨曹釐正弊例。书院山长阙，凡有出身人许令之任。特科文学冒注此阙，并令改注簿尉差遣，仍乞行下春官。应省闱奏名之人，须经覆试合格，方许集注。不许以愿附特科为名，冒陈出官。奉御笔：依本所看详前项指挥，特科冒注山长，并令改注簿尉。续有景定三年九月指挥，特科文学，并令注主学。今声说照用。





知县县令

《尚书侍郎左右选通用令》：诸缘边、次边知县、县令阙，并通差四选官，各依本选罚酣差注。尚书左选如遇合出知县阙，〔县令阙同。〕并关三选出阙。如同日有四选官指射者，先差京朝官，次大使臣，次选人，次小使臣。诸捧香恩泽补授人，不注知县、县令。〔破格准此。〕

《尚书侍郎左选通用令》：诸知县以优等注家便者，仍陞本等名次之上。其繁难县，许指射应入选阙壹次。不限资序，先次差注。〔本条专差知州、通判者，非。〕

《尚书侍郎左右选通用申明》：淳熙元年九月十三日，枢密院劄子：枢密院奏勘会近降指挥，缘边知县、县令，并通差文武臣，已修立成法外，右三省枢密院同奉圣旨：两淮、荆、襄次边界知县、县令阙，今后令吏部依缘边通差文武臣法差注。

《尚书侍郎右选通用申明》：淳熙四年十一月十一日敕：武臣应注知县、县令阙，须有举主贰员，荐举堪充知县、县令亲民任使，方许差注。庆元四年九月十二日敕：臣僚奏，边县事体与内县不同。内县所掌者民事，边县自边防之外，兼主民事。文臣历陆柒考，用举主伍员，方畀以邑事。选人为令，注拟荐员亦有格法。惟武臣保荐铨量徒为文具。又夤缘幹堂即得。边邑泛用不更历之人，以为民害。自今缘边知县，并令吏部先差文臣，次差武臣。一依铨法差注。其武臣须要已关陞曾历任处监司帅守荐举贰员，方许差注。铨量之法，亦当审其才能，毋为文具。自指挥之后，更不堂差。奉圣旨：依。

《尚书左选考功通用申明》：嘉泰三年五月二日，都省劄子：臣僚奏：乞将试中刑法人为评事，已用举主改秩，又实历贰考，方许注县。奉圣旨：依。

《尚书左选申明》：开禧三年八月二十四日敕：自今大理评事作县，并令成资满罢。

《尚书左选令》：诸知县阙，不注年陆拾伍以上人。〔恩科出身，年伍拾伍同。〕许注签判或县丞，不理为实历知县。诸江南、荆湖北路知县阙两为直注阙，已经集者，符本路转运司注。即未申到而有在选人就者，注讫报本路。诸陞朝官知县见阙，经集注无人就者，通注未陞朝官。诸朝廷选择知县下部取阙者，本部具见榜大县阙次供申所差人，理作堂除。诸承直郎以下，初磨勘改官者，唯注知县。〔外路教官许差。〕虽不拘常制，不得奏差。仍注见阙，无即经使阙，仍许通注见榜知县、县丞待次阙。诸获盗改官人，初任唯注县丞，第贰任听注知县。诸奏补京官，曾历两任，材堪治剧，年叁拾以上，有监司知州荐举充实历知县者，听注知县。诸应选见阙，满佰日无人就，知县阙通差职官令录。监当阙听参选人指射。仍以状先后为次。〔同日者以官。〕又满壹月无人就，以待阙限满者从下直差。〔谓先取通判，次知县，即先差知县人之类。其亲民人直注监当阙者，听依亲民人法。〕即被差有故应免者，伍日外还依上法直差。诸知县见阙，〔应注知县人者，皆是。馀条称知县阙准此。〕经叁拾日，季阙经壹季，注监当，有举主叁人，无私罪重及赃罪人，〔谓非三京赤县者。〕又叁拾日，注本等衝替事理轻未应参选人。又叁拾日直注。诸直注知县阙，限满日以在选及在任应入远人通注。同日者注在选人，虽有故未入名次亦准此。〔见拢弆资序者，非。〕诸知县阙已直注，而有故退免者，榜示许指射。限伍日依名次注，过限者直注依本法。诸知县应入远人，到选拾日，无直注阙，许入诸路。〔已拟未奏皆为无阙。〕诸直注知县阙，贰拾日无人就者，许初改官权入近地人指射改官。后叁拾日不就者，依次直注。诸四川奏辟及定差选人，令丞阙不该差注者，候侍郎左选具申都省得指挥，听本选出阙。〔内定差阙，依本司申到所坐差格出阙。〕许本贯四川，或虽係内地而名籍见在四川，及前任四川差遣，因事到阙，及新改官应入知县县丞人，并应入令丞阙选人，参部通注。同日指射者，先注新改官人。〔定差阙未指射而转运司定差到者，即先注定差人，或同日指射者准此。〕两月无人指射者，即将在部四川人依令直注。无者还本处奏辟。内定差阙壹季无人指射者，亦还本处定差。

《尚书侍郎左选通用令》：诸新改官人应注知县者，〔选人注县令录参司理同。〕并赴吏部，引试书判，候通中，具申上钞。若诸司辟差，并从本部行下无幹碍监司引试，候通中，申给付身。〔淳祐十年五月二十四日指挥详定。〕

《尚书左选格》：

选阙

知县：淮安州监城县、信州贵溪县、饶州浮梁县。

右注通判，次第贰任知县，次知县人。

破格差注

选阙

知县：淮安州监城县、信州贵溪县、饶州浮梁县。

右注初任知县，次酬奖改官，未经任有举主人。更不作选阙。

两浙东路、两浙西路、江南东路、江南西路、福建路、荆湖南路。

右注初任知县，次酬奖改官，未经任有举主人。

广南东路、广南西路、荆湖北路、淮南东路、淮南西路。

右注初任酬奖改官未经任，次第贰任监当有举主人。

注阙

知县兼兵　右注通判，次知县人。

破格差注

注阙

知县兼兵　两浙东路、两浙西路、江南东路、江南西路、福建路、荆湖南路。

右注初任知县，次酬奖改官，未经任有举主人。

广南东路、广南西路、荆湖北路、淮南东路、淮南西路。

右注初任知县，次酬奖改官，未经任，次第贰任监当有举主人。

选阙

知县兼盐　右注通判，次知县人。

破格差注

选阙

知县兼盐　右注初任知县，次酬奖改官，未经任人，更不作选阙。

《尚书左选申明》：庆元六年正月十七日敕：臣僚劄子奏，窃见堂除知县，祇是钱塘、仁和、会稽三县，昨来有就部中注拟，却夤缘理作堂除。近又有名次未当注拟，径於朝廷陈乞下部直差，攙夺他人当得之阙。遂使铨注之法自此而坏，堂除之例自此而创。伏望特降指挥，除前三邑依旧堂除外，馀知县阙并令赴部依公注拟，仍不许注拟之后，乞理作堂除。奉圣旨：依。

《尚书右选格》：

选阙

知县

右注亲民人。〔军班伎术流外进纳，并恩科出身年伍拾伍人，非。〕候铨量审察讫许差。

《侍郎左选令》：诸奏举职官知县县令，以改官举主循资者注知县。〔应再任者，改正资序。〕即不应循资，及已循资任满不应改官者，并依非奏举人法。〔别领职任非专条许差奏举人，及职官知县应循资而不愿知县者，准此。〕诸职官知县县令，以考课循资者注知县。降资者，不注知县县令。诸未成考人不注知县县令。〔监镇断杖罪处同。〕年未叁拾，非有出身及奏举充者，准此。诸应试人，以年限得免试者，不注县令、司理、司法参军。〔试刑法得占射差遣以上，虽未应使，亦听注。〕诸合入县令人，年陆拾伍以上者，止许注司户参军、主簿。理令录资序。诸县令阙不注恩科出身年伍拾伍人。〔破格准此。〕诸独员县令阙，〔簿尉兼管同。〕不注犯赃罪私罪情重，两犯公罪徒，或前任停替并年陆拾以上，若流外进纳及未成考人。诸应入县令有举主肆员，或该收使贰员。若宗室袒免亲，有本属长官及监司保明，并通注县令。即流外人非奏举入者，虽循资亦不注。诸四川奏辟及定差选人，令丞阙不该差注者，具申都省，候得指挥听与尚书左选出阙，许本贯四川或虽係内地而名籍见在四川，及前任四川差遣因事到阙，及新改官应入知县县丞人，并应入令丞阙选人参部通注。同日指射者，先注新改官人。定差阙未指射而转运司定差到者，即先注定差人。或同日指射者准此。〕两月无人指射者，即将在部四川人依令直注。无者并选本处奏辟定差。

《侍郎左选格》：

选阙

县令　右先注奏举知县县令，次从事郎以上，并应入县令人。

信州上饶县、饶州乐平县、吉州万安县。

右注职官知县从政郎，不限举官。

注阙

县令　郢州京山县、信州永丰县、隆州仁寿县。

右通注奏举职官，并职官、知县、县令人。

选阙

独员县令，〔簿尉兼管同。〕。

右注职官知县，次从政、修职、迪功郎，不限举官。

注残零阙





县令县丞

右注从政郎以上，次注迪功郎，有出身贰考，无出身叁考，次通注应试从政郎以上，次注应试迪。

功郎叁考以上。

《侍郎左选申明》：庆元六年十月空日，都省批状：吏部申，指定知县县令兼监盐场阙，衹当以知县县令为主，其盐场止是带兼。今后知县带兼仓场库务等，并照条格先注奏举人。不当作监当选功分不差注。后批：从指定到事理施行。

《侍郎右选格》：

选阙

县令　右注亲民人。〔军班伎术流外进纳，并恩科出身年伍拾伍人，非。〕候铨量审察讫，许差。

《尚书侍郎左选通用格》：

选阙

汀州武平、上杭知县。〔内武平知县兼兵马监押陞朝官，兼兵马都监。〕

右注知县人，仍通注经任无过犯选人。

《尚书侍郎右选通用格》：

选阙

沅州知县　右注知蛮情，或经亲民人，〔流外军班，非。知蛮情谓曾经川、广、福建、荆湖路控扼任使之人，馀格准此。〕

无应选不限举主。

《尚书侍郎右选通用申明》：嘉定三年十一月一日，尚书省劄子：四川监司帅臣，应沿江边知县，四选通差去处，非武举出身，不许注授及破格奏辟。嘉定五年八月十三日敕：靖州会同、通道县令阙，差武举出身保义郎以上、经任亲民资序、年未六十，有监司帅守令状二员人。如遇限满无人愿就，许作破格，差武举出身、经任监当资序，有举主二员，年未六十任满，减四年磨勘。嘉定五年九月二十一日敕：臣僚奏，今后有武臣资格合入两淮县令，除武举人外，其馀当先同文臣任子铨试选中，方许注授。必须先历武尉一任。奉圣旨：依。

《尚书左选申明》：嘉定六年九月十六日敕：知安庆府张嗣古状，桐城、太湖两县选人，右班冒授，不修廉隅，遂致败坏。欲下吏部，自今专注有举主改官人。奉圣旨：依。嘉定八年二月三日敕：臣僚奏，自今京官知县，必以三年为任。到任已及二年，不在避亲之限。或一考半已上，以理去官，再填补二年。如违，御史台按劾。铨曹常切遵守。奉圣旨：依。嘉定十三年正月九日敕：吏部指定，知县成考以上避亲人，照已降指挥再填二考。如不成考，再历叁考。其任知县日丁忧以理去官人，照条许令通理。奉圣旨：依。嘉定八年二月二十四日敕：吏部长贰参酌详议，四十大县，望县、紧县、上县，畿、赤县选阙，作县放罢人不许差注外，中县、下县许令作县放罢人差注。再议，目今县分阙，有难易与旧不同处，欲将紧县内道州宁远县、营道县，复州景陵县，并降作中县。其上县内赣州安远县，降作下县。随州随县、汀州上杭县、靳州黄梅县，并降作中县。其中县内有可陞去处，太平州芜湖县、福州宁德县、无为军巢县，并陞作上县。《九域志》：不曾该载处，欲将抚州临川县作望县。处州庆元县、建昌军广昌县、新城县，抚州崇仁县、乐女县，并作上县。武岗小武岗县，靖州永平县，德安府云梦县，复州玉沙县，蕲州罗田县，并作中县。乞下吏部，照分定县分高下置籍，遵守差注。候指挥。照得，抚州崇仁县、乐安县，建昌军新城县，皆係繁剧去处，难以作中县注授。今具诸路州军县分下项：

一、繁难大县　两浙东路：绍兴府山阴县、诸暨县、崃县，庆元府定海县。〔选阙。〕婺州东阳县、兰溪县，台州黄岩县，处州龙泉县，温州平阳县。〔选阙。〕两浙西路：临安府馀杭县、当阳县，嘉兴府嘉兴县、华亭县，〔选阙。〕常州无锡县、晋陵县、宜兴县，平江府常熟县、长洲县，严州淳安县、桐庐县，江南东路：建康府溧阳县、江宁县、溧水县、上元县，宁国府宣城县，徽州歙县，饶州鄱阳县，信州上饶县。江南两路：隆兴府南昌县、分宁县，赣州兴国县、赣县。福建路：福州福清县、长溪县、古田县，建宁府浦城县。荆湖南路：潭州长沙县。淮南东路：淮安州盐城县。〔选阙。〕

二、畿县　江南东路：建康府句容县。荆湖北路：江陵府潜江县、监利县、公安县、石首县、松滋县，荆门军长林县、当阳县。

三、望县　两浙东路：绍兴府上虞县、馀姚县，〔选阙。〕庆元府鄞县、奉化县、台州宁海县，衢州西安县，婺州金华县、义乌县，处州丽水县。两浙西路：临安府临安县，安吉州乌程县、归安县、长兴县、安吉县，平江府吴县、昆山县，〔选阙。〕常州武进县，严州建德县，江阴军江阴县。江南东路：宁国府南陵县，徽州绩溪县、祈门县、婺源县、休宁县，池州贵池县，饶州馀幹县、乐平县、浮梁县，信州玉山县、弋阳县、贵溪县，〔选阙。〕广德军建平县，南康军建昌县。江南西路：隆兴府新建县、奉新县，江州德化县，瑞州高安县、上高县、新昌县，袁州宜春县、分宜县、萍乡县，抚州宜黄县、临川县，〔《九域志》：不该载，今作望县。〕吉州庐陵县、吉水县、永丰县、太和县、龙泉县、永新县、万安县、安福县，赣州雩都县、瑞金县、信丰县、宁都县，临江军清江县、新淦县、新喻县，兴国军永兴县，建昌军南城县、南丰县，南安军南康县。荆湖南路：潭州安化县、衡山县、善化县，宝庆府新化县、邵阳县。荆湖北路：鄂州崇阳县，常德府武陵县、桃源县，岳州华容县，澧州澧阳县。京西路：光化军光化县。福建路：福州闽县、候官县、怀安县、连江县，建宁府瓯宁县、建安县、嘉禾县、崇安县，漳州龙溪县、漳浦县、龙岩县、长泰县，汀州长汀县、宁化县，邵武军邵武县、元泽县、泰宁县、建宁县，兴化军仙游县、莆田县。淮东路：真州六合县，滁州来安县、清流县，泰州海陵县，招信军天长县，通州静海县、海门县。淮西路：蕲州蕲春县、蕲水县、广济县，黄州黄冈县，濠州锺离县，无为军无为县、卢江县，安丰军霍丘县。

四、紧县　两浙东路：绍兴府萧山县、新昌县，衢州江山县，温州瑞安县，〔选阙。〕永嘉县，〔选阙。〕婺州永康县。两浙西路：临安府於潜县、新城县，安吉州德清县，平江府吴江县，镇江府丹徒县、金坛县。江南东路：宁国府泾县、宁国县、旌德县，饶州德兴县，徽州黟县。江南西路：隆兴府武宁县，江州德安县，袁州万载县，抚州金溪县，赣州石城县，兴国军大冶县。荆湖南路：潭州醴陵县，衡州衡阳县。京西路：襄阳府穀城县。福建路：福州长乐县、永福县，建宁府政和县。淮南东路：扬州江都县，滁州全椒县，高邮军兴化县，招信军盱眙县。淮南西路：安丰军寿春县。

五、上县　两浙东路：台州仙居县、天台县，衢州龙游县，婺州浦江县、武义县，处州庆元县、〔《九域志》：不该载，今作上县。〕松阳县，温州乐清县。〔选阙。〕两浙西路：临安府盐官县，〔选阙。〕安吉州武康县，嘉兴府海盐县。〔选阙。〕江南东路：太平州当涂县、芜燕湖县，〔中县陞作上县。〕池州青阳县、铜陵县、建德县，南康军都昌县。江南西路：抚州崇仁县、乐安县，〔《九域志》：不该载，今将二县并作上县。〕建昌军广昌县、新城县。〔《九域志》：不该载，今将二县并作上县。〕荆湖南路：桂阳军临武县。荆湖北路：岳州巴陵县。京西路：郢州长寿县，均州武当县、郧乡县，房州房陵县。福建路：福州宁德县，〔中县陞作上县。〕泉州晋江县，汀州武平县，南剑州将乐县、尤溪县。淮南东路：招信军招信县。淮南西路：庐州合肥县，安庆府怀宁县、桐城县、宿松县、太湖县，黄州黄陂县，无为军巢县。〔中县陞作上县。〕

六、中县　两浙东路：衢州开化县、常山县，处州青田县。两浙西路：临安府昌化县，严州遂安县、分水县。江南东路：太平州繁昌县，宁国府太平县，饶州安仁县，信州铅山县、永丰县。江南西路：江州湖口县、彭泽县、瑞昌县，赣州龙南县。荆湖南路：潭州湘乡县、益阳县、湘阴县、湘潭县、浏阳县、宁乡县，衡州茶陵县，全州灌阳县，武岗军武岗县，〔《九域志》：不该载，今作中县。〕道州营道县、宁远县。〔以上两县系紧县，照指挥降作中县。〕荆湖北路：鄂州蒲圻县，常德府龙阳县，岳州临湘县，辰州沅陵县，靖州永平县，〔《九域志》：不该载，今作中县。〕复州玉沙县、〔《九域志》：不该载，今作中县。〕景陵县，〔紧县降作中县。〕德安府应城县、安陆县、云梦县。〔《九域志》：不该载，今作中县。〕京西路：随州随县。〔上县降作中县。〕福建路：泉州同安县、南安县、惠安县、永春县，福州罗源县、闽清县，南剑州沙县，汀州上杭县。〔上县降作中县。淮南东路：真州扬子县。淮南西路：庐州梁县，和州乌江县、含山县，黄州麻城县，安丰军六安县，蕲州罗田县、〔《九域志》：不该载，今作中县。〕黄梅县。〔上县降作中县。〕

七、中下县　荆湖北路：澧州安乡县、石门县，辰州叙浦县，信阳军罗山县、信阳县。京西路：襄阳府宜城县、南漳县，随州枣阳县。淮南东路：泰州如皋县。

八、下县　两浙东路：庆元府昌国县、〔选阙。〕象山县。〔选阙。〕江西南路：赣州安远县。〔上县降作下县。〕荆湖北路：澧州慈利县，沅州庐阳县、黔阳县、麻阳县，辰州辰溪县。京西路：郢州京山县，房州竹山县。福建路：泉州安溪县，南剑州顺昌县。淮南西路：庐州舒城县。广南东路：广州香山县，惠州海丰县。二月二十四日，奉圣旨：依吏部所申。

《尚书左选申明》：景定四年二月空日，尚书省劄子：吏部状：检承嘉定十二年正月七日敕节文，臣僚上言，凡知县以罪罢斥，祇许注中下之县。虽使照赦，亦祇许注上中之邑。其紧、望之地，虽无同射之人，亦不许差注。所有通理一节，亦必遵照条令施行。三省同奉圣旨：依。又承景定二年四月空日，尚书省劄子：奉圣旨：四川文武官赴部，注授东南郡县窠阙，〔谓正阙者。〕大藩节镇，每州不得过贰员。馀州不得过壹员。每县万户以上，不得过壹员。不及万户，不许差注。令吏部遵守施行。所有堂差通判以下窠阙，每路不许过两员。辟差窠阙，每路许以伍阙申辟。右劄付吏部。又承景定二年十二月十七日敕节文，检会景定三年四月十三日已降指挥，四川限员，窃恐员多阙少，致使淹困，须议指挥。奉圣旨：每路照旧额倍添员数，其辟差、堂差皆准此。勘会应京官蜀士赴部，注授知县，除不係被罢，照已降限员指挥，万户县以上，每县不得过壹员。不及万户县，不许差注。续承指挥，倍添员数。本部照得：知县被罢，赴部许注中下县，係是不及万户县。今来若令被罢人注授万户县，则是在上县之上，委是有碍元降注授中下县指挥。本部如遇蜀士被罢知县到部，合依指挥，令本官注授中下县，仍会限员，照指挥不得过两员。申乞朝廷批送今状下部，以凭遵守。二月二十四日，奉圣旨：依吏部所申事理施行。仍下敕令所编入申明照用。右劄付敕令所。

《尚书侍郎左选通用申明》：嘉定九年正月二十七日敕：知潭州、湖南安抚使安丙劄子：潭州湘潭、浏阳、攸县叁邑，财赋民讼最繁，即《长沙图志》：参考，湘潭、攸县，本是注京官。浏阳亦是京官选人通差，因无人愿就，打作破格。关侍左并注选人。如湘乡，《益阳图志》：皆为中邑，见注京官，岂有攸为。上邑湘潭、浏阳亦中邑，乃注授选人，资望既浅，率多玩视。欲仍旧差注京官。外有善化、宁乡两县，户口亦繁，欲通注京官。如壹季无京朝官愿注，却关侍左通差选人。奉圣旨：依。

《尚书左选申明》：嘉定十二年正月七日敕：臣僚上言，由荐举而改京秩，必令作邑，明试以功，谓之须入。至於通理之法，著在令甲，非不昭然。今或镌斥而有不得与亲民差遣之旨者，亦得通理前任。明诏吏部，务守成法。凡知县以罪罢出，祇许注中下之县。虽照赦亦祇许注中下之邑。其紧、望之地，虽无同射之人，亦不许差注。所有通理一节，乞遵照条令施行。正月七日，三省同奉圣旨：依。景定三年闰九月十三日敕：中书门下剩鐍会嘉定十二年正月七日指挥节文：臣僚上言，凡知县以罪罢斥，止许注中下之县，虽使照赦，亦祇许注〔上〕中下之邑。其紧、望之地，虽无同射之人，亦不许差注。所有通理一节，亦必遵照绦令施行。正月七日，三省同奉圣旨：依。又淳祐二年八月三日，吏部申审大小知县差注事，朝廷照得紧县叁拾壹县，上县叁拾柒县，元法并差非知县被罢人。内上县阙，如被罢该遇赦恩，方许注授。吏部今次在部中下县阙，多有残破去处，无官愿就，欲将紧、上两县，许知县被罢不曾该赦人并与通注。批送吏部，将上县阙权许注被罢已及期非犯赃私人，其紧县权许注被罢及期非犯赃私而已该遇赦人。候残破县分经理复旧，仍遵旧法。契勘得上项批状指挥，乃淳祐年间朝廷一时权宜行下，近年部吏径引用上项批状，衝改前项圣旨挥挥，将上、紧县许注被罢人，委是有戾旧制，合行釐正。须议指挥。闰九月二十三日奉圣旨：令吏部遵依嘉定十二年正月七日圣旨指挥施行，仍仰常切遵守。其淳祐二年八月三日批状，更不许引用。先具遵禀申，仍下敕令所，编入申明照用。

《尚书侍郎左右选通用申明》：嘉定十二年九月三十日，尚书省劄子：臣僚上言，应文武官注授沿边知县、县尉差遣，须年陆拾已下之人，其陆拾已上，并不许差注。奉圣旨：依。

《尚书左选申明》：嘉定十四年四月二十六日敕：右选试换京官，如未经任人，照条注监当壹任后，再历壹任。已经壹任人，仍须更历贰任。已经两任人，仍须更历壹任以上。凡县佐郡幕幹官，并许通注。回日有陞陟举主两员，许注知县。内已经壹任，再历两任人，与减举主壹员。奉塑旨：依。又嘉定十七年闰八月二十八日敕：臣僚奏，右选试换京官，出身除武举进士及曾任在朝职事釐务官，及已曾关陞等人外，其馀须历任实及陆考，曾经监当场务令佐亲民，有举主、无过犯，注县。如未及陆考，或已经任及陆考皆不曾任监当亲民者，并须更作县丞壹任，始许作邑。其馀无上件考第资序，而见已在任作邑人任满，更授签幕，再幹官壹次，方许作倅。其大使臣换试京官，全未有考第，并曾任闲慢差遣，及非泛名邑，欲理为实历监当资序者，却乞检会嘉定十四年四月二十六日指挥，参证斟酌注授合得差遣。吏部看详，欲从今来臣僚奏请事理，一并证应注授施行。奉圣旨：依。

《尚书侍郎右选通用申明》：宝庆三年十一月二十七日，尚书省劄子节文：臣僚上言，自今以往武臣先任四川、二广缘边、次边县令，曾按奏罢者，不得再注前任差遣。其有已该赦，诈依无过人例之人，止令别入差遣。请监司州郡不得巧作名色奏辟，傥或违戾，重加镌罢。奉圣旨：依。

《尚书左选申明》：绍定四年十二月五日敕节文：右选换授京官，立为限制，俾换京之后，须历两任肆考，方许作邑。庶几习熟吏事，不贻害於民，实为百里之幸。伏候指挥。十一月二十六日奉圣旨：依。绍定六年六月十四日敕：臣僚奏，宗室右选换授京官，历两任肆考，方许作邑。窃谓此制独不推之庶姓右选可乎？内有曾任县令终满无过犯人，将来试换京朝官，不必限之以此。其馀并合照绍定四年十一月二十六日已降指挥一体施行。奉圣旨：依。

《尚书侍郎左选通用申明》：嘉定十四年闰十二月五日敕：知静江府广西经略胡槻状，本府拾县官下吏部，照格法尽差京官选人，不许诸司妄辟右选。奉圣旨：依。嘉定十五年八月十七日敕：臣僚上言，乞下吏部，自今台州临海知县，许京选通差。奉圣旨：将台州临海县令改差京官。

《侍郎左选申明》：绍定三年十月空日，尚书省劄子：臣僚上言，自今县令，须令曾历叁考，有县令以上举主叁员。前后无公私过犯人，方许注授。不许打作破格，轻为畀付。或监司帅守有请辟置，亦令吏部契勘合格，方与施行。十月三日奉圣旨：依。右劄付吏部。

《尚书侍郎左右选通用申明》：端平元年十月空日，尚书省批下，四川安抚制置司申，利路运判曹有文申乞下有司，自后右选，止许注授关外五州军并金洋、沔、文、龙州、兴元府诸县县令外，有利、阆、巴、蓬州，隆庆府诸县令，依曹有文奏请指挥，专注文臣小帖子。近裏州府诸县，除梓潼、营山两县外，其馀右选窠阙，选差左选有材幹官。吏部勘会，曹运判奏请，止将隆庆府专注文臣，今运司引用上件指挥，乞将利、阆、巴、蓬州，隆庆府诸县县令专注文臣，朝廷劄付四川制司，契勘详度，将利州以下利、阆、巴、蓬州，隆庆府诸县知县令，专注文臣。其利州以上兴元、同庆府沔、文、龙、金、洋、凤阶、西、和州、天水、大安军诸县，照宣抚安丙奏请指挥，许注改官待班人，理为须入，次依四选罚酣注京朝官，武举及第人，大使臣，选人，小使臣，如左选无官愿就，方许差注右选。所有成都、潼川府、夔州三路管下州郡，内有依条例通差右选县道准此，许仍旧四选通差。

《尚书侍郎左选通用申明》：端平二年四月二十六日，尚书省劄子：今后注拟知县、县令，长贰郎官聚厅精加铨量，如有昏谬老疾，或曾过犯，或未练历，虽条法无碍而难任邑寄，及才之大小与所授县不相当者，即令别注。

《尚书侍郎左选司勋通用申明》：淳祐三年十一月空日，尚书省劄子：今后选人捕盗应改官者，必须任满无过犯，方许推赏改官，后依条注县丞，前后两任伍考，方注知县。

《尚书左选考功通用申明》：淳祐六年正月空日，尚书省劄子：吏部状，承敕，兵部侍郎兼权给事中赵希塈奏，作县被罢通理考任注阙条册，劄下都司与史部长贰同共看详指定，申吏部申：

一、欲将作县人除以理去官月日并许通理。都司照得，知县考任条法详悉，既无舛讹，自依见行照用。

二、未满壹考人以罪罢黜，纵经改正，不许陈乞通理。再注知县亦不许注繁难见阙。必历叁考方许理任。两考内及两考以上放罢，非因赃滥惨酷，曾经追摄伏辩，情理深重，罪状显著人，除被罢考内月日不理，并许再行补考。两考内罢者补贰考，两考以上罢者补壹考。通理叁考虽足，到部亦未得授通判，且与注签判诸司幹官壹任。既书叁考，后替官未到，或已得替，因臣僚监司郡守论罢，虽经改正，亦止许注签判幹官壹任回，方许注通判。如两考内被罢，情愿再作县叁考；两考以上放罢，情愿再作县两考；通前成肆考。虽未经改正，列部并照无过人注通判。

三、其间亦有第壹任、第贰任、第叁任具以罪罢，於第肆任补满，虽以无过年月补足肆考，到部亦祇许注签判。都司照得，累犯或公罪已原或无法可约，按章内无赃私实迹而已经改正，具申尚书省参酌施行。其叁经被罢，不许更注知县。自依本法。

四、知县未及考，即辟充诸司幹官，规避不复补满知县，到部注签判。任满回令再注签判壹任，方许入通判。都司照得，知县舍县就辟，不复参部注差，或自到部之人，自合注县补考，不应听注签判。自今知县辟差去官，须令补足。候任满方许堂除，及注授通判。

五、知县本是专官，无兼摄他官之条。近创入幕帖差，坐批邑考。如有此色，并不理为知县考任。都司照得，畔官离次，自有常刑。兼权他官，合加责罚。仍不理为知县考任。遇赦不许放行通理历过月日。尚左照得，给事赵侍郎检据条法，专为被罢人历过考任分别通理注授。续吏部王侍郎条具已为详允。复参订如后。

《知县通理考任条目》：

六、诸作县以理去官人，其在官月日，不问成考与不成考，并许通理。

七、知县被罢，未成壹考者，虽经改正，不许通理。

八、知县壹考以上被罢者，虽经改正，其零考月日，亦不许通理。

九、知县两考内被罢者，补贰考；叁考内被罢者，补壹考，方许通理为任。

十、知县经营入幕，端坐外台，虚批邑考，或以兼职全衔公申，委是违法。并许监司互察，台谏劾奏，有已历过知县月日，并不理为考任。都司拟合令御吏台常切觉察，仍将容庇监司帅守，并议责罚施行。

《知县注授条目》：

十一、照得知县被罢人，自繁难至上县，不许注授。止许入中下县。若在任被罢，止因职事旷弛，按章内绝无赃滥用刑惨酷，或已授而未上，止言前任事再行按罢，到部亦且与参照年限注授中下知县差遣。都司照得，知县被罢人，并许入中下县，若用刑惨酷，赃滥明白之人，自依条法施行。

十二、知县在任因赃滥及用刑惨酷被劾者，其按章内明言违法条，科敛某人钱物，或受某人贿赂，或移易某人钱物入己，或曾追究幹连得实，本处却不曾结录取责伏辩，每经大理寺约法，例以无法可约申上，便行注授，与无过人一同，委为未当。今后应有似此罪犯人，虽称无法可约，须令召侍从卿监、郎官保官两员，保明申部，称如日后有犯定当连坐文状，方许注授中下知县差遣。若因被论之后，曾经朝廷或州郡监司昭雪追究核实，见得先来所按果无实迹，保明具申朝省，行下理寺参政，委是无法可约，或曾经改正之人，却与免召保官，许注中下知县差遣。都司照得，侍从自来不应与人作保，孤寒之士无力可求，卿监郎官亦恐循习，不索批书，反成文具。止合召本等官两员委保，依条批书印纸，结罪保明申部。

十三、知县在任被劾降官，未曾叙复，吏部例以年限指挥参注、却恐太优，今欲将降壹官人，在法既满壹期叙，亦须候叙复毕日，方许参用限年指挥参注。若降两官以上，在法既两期壹叙，亦复候叙壹官毕日参注。其按章内有赃滥惨酷，自依前项详议指挥施行。若在任因公罪降官，却非被罢者，既是以理去官，又是公罪，特与不拘已未叙复并许参注合入差遣。

十四、知县在任被罢，次任到官又罢黜，虽无不许亲民之文，依指挥亦不许注知县，止注签判差遣。不得理为知县实历。如壹犯曾经改正，及次任未赴，因述前事弹劾，却非又在被罢，且与更注中下知县壹次。若前任已成壹考者，再成叁考；已成两考者，再成两考；方当理为知县壹任。若叁经被罢，不拘已、未到官，虽经改正，并不许再注知县。

《知县任满注授条目》：

十五、知县叁考任满人到部，许注授通判属官差遣。

十六、知县初任，已成贰考被罢，次任壹考，通理补叁考者到部，止注签判。若前任壹考以上被罢，次任再历两考到部，许通注幹官。若次任成两考，而前犯又曾经得旨改正，有陞陟举主人，许注属官。庶几略有分别。仍各须壹任满，方许注授通判差遣。

十七、知县叁考已满，因替官未到，或已得替，因臣僚监司郡守论罢，虽经改正，亦止许注授签判差遣。候任满方许注授通判。都司照得，改官举主伍员，专为亲民设。乃或惮烦县务而委弃其民，或不自揣量而冒居繁剧，有似此按劾与祠之人，止因昏耄疾玻荎騃，别无显过，或乞与闲慢差遣，及考任已满被劾与祠者，自依本部条法施行。

十八、知县在任，经营图辟通判属官幹官等差遣，候任满须再令作邑，补满前任知县考第月日，方许注授通判差遣。若在任贰考，因丁忧或避期以上亲，〔谓避父祖亲、伯叔亲、兄弟。馀不在此限。〕及朝廷陞擢改差之人，自依专法，许理为壹任，听注破格通判，或别差遣。〔谓属官幹官签判等差遣。〕都司照得，作县满贰考有声之人，若非朝廷不次擢用，自合终满本任，以成其劳绩。诸司不应改辟他阙。其考任已满，及成贰考后丁忧或避期以上亲，自依专法。

十九、知县两考内被罢，情愿再作县叁考，两考以上被罢，情愿再作县两考，通前已及肆考者，到部并同无过人注授通判差遣。

二十、照得今来划项陈请，乃是吏部铨法，专为到部注授，著为定式。若或不次除擢，或诸司选辟，却合取自朝廷指挥施行。都司照得，作县考任未满，或以补满考任，而未合注授通判之人，不许诸司选辟通判差遣外，其係朝廷除擢，或作县未满，曾辟正任通判，不係知县任内兼权，如已历过通判壹考以上无过犯以理去官之人，合申取朝廷指挥施行。十一月二十九日，奉圣旨：并依看详到事理施行。本所看详上件指挥，王侍郎条画内壹项，两考内罢者补贰考，两考以上罢者补壹考，通理叁考虽足，且与注签判诸司幹官。赵尚书条画分为两说，初任已成贰考被罢，次任壹考通理补叁考者，止注签判，不言幹官。若前任壹考以上被罢，次任再历两考到部，许通理幹官。又壹项，叁考后替官未到，或已得替，因被论罢之人，虽经改正：王侍郎详议，许注签判幹官：续赵尚书条画，止许注签判，不言幹官。逐项差注不同。本所恐引用疑误，具申朝廷，乞下都司更切详议指定。去后，续据吏部尚左详审，报到淳祐七年八月空日省劄指挥，吏部看详，知县壹考以上被罢，再补两考，许注签判幹官。两考以上被罢，次任捕满壹考，及叁考后已得替，或替官未到被罢之人，曾经改正，许令注授签判幹官。如不曾经改正，止许注签判。已上并候壹任满无过犯，方许注通判。敕令所欲从申下都司，更切详议施行。照得知县壹考被罢，再补两考，两考被罢，再捕壹考，及叁考未替被罢，叁色俱是作邑壹任不满人。今若令再补两考者独注幹官，似觉未平。欲上件叁色作邑壹任不满人，未经改正者并不得注幹官，止是签判，经改正者许注幹。仍与并候壹任满无过犯，方许注通判。庶为均一。劄付吏部，更切参照回申。候到并其馀通理项目，下敕令所著为定式。准此。今声说照用。

《尚书左右选通用申明》：淳祐九年二月空日，都省批下：高邮县阙送吏部，专差改官须入，及武举出身人。不许差注右选任子。准此。

《侍郎左选申明》：淳祐八年五月空日敕：知峡州杨修之到任条画内壹项，欲自今管下夷陵、宜都、长阳叁县令，专差文臣公正者为之。后省看详，欲从申下吏部，将叁邑县令专差文臣有举主者。五月二十五日，奉圣旨：依。

《尚书侍郎左右选司勋通用申明》：淳祐十年六月空日，尚书省劄子：臣僚奏，二广令长从吏铨，不必拘令状及格，但有考举无过犯，与入令阙，加以酬赏，或免举员。既改官人肯授南邑，能勤抚字，亦优陞擢。各委监司覈实申。六月一日奉圣旨：依。

《尚书左选申明》：淳祐十一年闰十月三十日敕：检正都司送到吏部状。承六月七日省劄节文：臣僚上言，今之吏最近民情者，莫若邑令长。不遴其选，何以重百里抚字之寄？绍兴初尝以寺监丞簿为县，乾道、淳熙京官注邑，皆以叁年为任，秩满间有旌擢。欲自今日如处州青田等邑，係选人阙者尚多，并改令京官注授。除三边蛮瘴之乡许选人与武臣通差，其武臣除试县令中者如旧法，乞下吏部勘会，条具江、浙、福建、湖广宜改京官去处，特降指挥贴黄，欲将象山县改为京官知县，兼沿海制司幹官系衔，乞裁酌施行。奉圣旨：依。劄付吏部，本部检照条令划项，开具申取指挥小贴子：衢州开化县、临安府新城县、临安府昌化县、严州遂安县、饶州浮梁县、隆兴府进贤县、漳州长泰县、南剑州顺昌县、池州建德县、广州香山县、惠州海丰县，已上壹拾壹县。闰十月二十六日奉圣旨：依。令吏部除定差等阙外，於所具处州军柒拾伍县内，选前件壹拾壹阙，揍先来已拨处州青田、衢州常山、严州分水、信州永丰、徽州黟县、福州罗源、闽清、建宁府政和、庆元府象山玖县，共作贰拾阙，充京官注授。





县丞

《尚书左选令》：诸县及万户注丞壹员。诸县丞阙，如经使后，满壹月无人就者，关侍郎左选，通差选人替见任京朝官成资阙，如同日却有京朝官就者，先差京朝官。

《尚书左选格》：

选阙

县丞　右注亲民人，次新改官合入知县人，并理为知县资序。次第贰任监当有举主人。

破格差注

选阙

县丞

两浙东路、两浙西路、江南东路、江南西路、福建路、荆湖南路。

右注初任知县资序，次第贰任监当无举主人，更不作选阙。

广南东路、广南西路、荆湖北路、淮南东路、淮南西路。

右注初任知县资序，次第贰任监当，及初任监当无举主人，更不作选阙。

《尚书左选申明》：嘉泰三年十一月一日敕：吏部状，承务郎纪极状，昨任南剑州剑浦县尉，任内躬亲捕获强盗，准告改官，係初任知县资序。伏睹近降指挥，捕盗改官人先授县丞，次任知县。窃见京官县丞，并入非次经使阙。有举主入经使，无举主入破格。极今来係无举主，照得尚左除经使县丞阙外，别无窠阙可入。合取自朝廷指挥。奉圣旨：权借经使阙壹次。本所看详上件指挥，虽为纪极捕盗改官权借经使县丞阙壹次，窃虑日后有似此陈乞之人，今合编节存留，申明照用。

《侍郎左选令》：诸京朝官县丞阙，尚书左选经使后满壹月，无人就而关到者，以奏举职官知县、县令并常调职官知县及应入县令人，衮同恩例名次差注。如同日有京朝官就者，即注京朝官。

《侍郎左选格》：

注阙

县丞　右通注职官县令，及奏举职官，并职官知县县令人。

《侍郎左选申明》：嘉定十三年二月二十三日，尚书省劄子：臣僚奏，欲将特科年及陆拾，不许注授职官，却许通入破格县丞差遣。奉圣旨：依。绍定元年七月五日，尚书省劄子：臣僚奏请，吏部法：年满陆拾，不许入丞阙。今特科人公然注授。欲乞行下应特种人并不注县丞，衹许注授嶽祠。吏部证得旧法，县丞不限年甲。嘉定六年十一月三十日指挥，年满陆拾，不经荐举，并不许注县丞。至嘉定十三年二月二十三日指挥，特科年陆拾，不许注职官，却许通入破格县丞。即是衝改嘉定六年限年指挥。缘特科壹任回，少有不满陆拾者，今若不许注授，则是顿减拾年仕宦之期。拟将特科文学出官壹任回人，年及陆拾以上，曾经责罢；都年及陆拾柒岁，纵无过犯，并不许注县丞。右劄付吏部从所申事理施行。淳祐六年五月空日，部省劄子：编修敕令所看详，恩科年陆拾以上，至柒拾岁人，遇参选，长贰体量，如非疾患昏昧及赃私罪犯，并曾经责罢人，照嘉定十三年二月二十三日指挥，许通入破格县丞，及主簿监当窠阙。从申劄付吏部施行。照得特科注丞，吏部具至前后指挥，所合修订归一。盖丞为县佐官，较之令尉不同。今参酌应特科壹任回，年陆拾以上非责降人，许注破格丞阙。若曾经责罢，及年柒拾人，并不许注。今声说照用。

《尚书侍郎左选通用申明》：嘉定十七年三月十六日敕：吏部看详，臣僚上言，欲将尚左县丞阙，证侍左破格月日，同日作破格榜示，如有京官选人同日注授，即允差京官。奉圣旨：依。

《尚书左选申明》：嘉熙三年八月十四日敕：吏部尚书左选条具内壹项，照得京官补授，初任止注监当。或两淮、二广、湖北破格县丞差遣壹任满，理第贰任监当资序，方许通注应幹县丞。昨有京官留元钓，初任监当成壹考零，只合注初任阙补考。本官乞通注应幹县丞。自后京官李惟肖等，历任壹考，亦援前项髓例放行。修纂条例所看详，京官初任监当，因事改替，未曾成资，到部只合注初任监当，及破格县丞。所有已放行例，委实碍法，不当引用，合删去。仍照元条行。奉圣旨：依看详到事理施行。

《侍郎左选申明》：淳祐元年十二月二日，尚书省批下吏部状：窃详职官参一郡之政，县丞佐一县之政，是职官之职重於县丞也。欲令注授县丞选人，比附职官，注年陆拾伍以下，不拘举员，并许破格注授，则入县丞之阙稍宽。司法并一郡之准绳，司理主一狱之鞫勘，是司法之职繁於司理也。欲令此项同进士出身，用授恩年满免试人许注司理，庶几司理之阙稍宽。其司理、司法并照差以格法指挥，注年未陆拾前后无赃私责罢人。县丞如任子指射，亦须审量人物，其恩科无出身人自依已降指挥施行。后批：送吏部从所申到事理施行。





职官

《侍郎左选令》：诸职官先差本等人，如无本等人愿就，即许本色内不限资序，权超折差注。〔曾犯私罪徒、或赃滥罪者，不许权超。〕曾有举主叁员，或合使贰员，前任非停替，愿就知县，并常调令录就判司簿尉者，听与本等人衮理名次，各理本资。回日却依元资序。〔通注权知及就县丞者，准此。〕诸职官，许合入令录人权知。无人就，注应试职官。又无人就，许应试合入令录人权知。若合入县丞通注职官，及合入录事参军无人就，许判司簿尉有出身贰考，无出身叁考以上人权知。又无人就，通注应试职官令录人。又无人就，许应试判司簿尉叁考以上人权知。即判司簿尉许应试人注。内初入官有出身者，须年贰拾馀并贰拾伍以上。诸节度掌书记，观察支使，每州唯得注壹员。〔有出身为掌书记。无出身为支使。〕诸入令录人合参选，非摄官进纳，年未陆拾，无公罪徒、赃私罪及停替，愿用改官，举主叁状，注正职官者，听。诸修职郎以上历任未及贰考，并不注录事、知录事参军。诸司理、司法、县尉，被体量对换，今任得替，资考合入令录者，注录事参军或监当。〔任内有举主无过犯，与通注县令。〕诸司户兼录事司法参军，或录事参军，兼司户、司法参军阙，许合入人互注。诸因荫补陈乞特恩循资，及修职郎以上而无出身，未及贰考者，监当壹任，〔曾试中或有陞朝官贰人保举，已成考者，听注独员处。〕愿注司理、司法、司户参军者，与本等人通注，仍理监当。〔应试而愿折资，授残零阙者，准此。〕

《尚书考功令》：诸入令录人合参选，非摄官进纳，年未陆拾，无公罪徒、赃私罪及停替，愿用改官，举主叁员，注帜官者，听。

《侍郎左选格》：

选阙

职官　右注职官，不入监当人。

注阙

无通判处职官，右注年未陆拾人。

选阙

司理、司法、司户参军，主簿。右注无应选不限举官。

注阙

司理参军〔兼管同。〕

右注年未陆拾无赃罪人。仍先注曾历刑狱差遣，或曾任司法无失出入人，作壹等依名次差注。次曾试中刑法得推恩人，次律学公试中上、中等应曾推恩人，次铨试断案入中上等人，〔以上并谓经任人。〕次初出官，试中刑法得推恩，与经任贰考人，作壹等依名次差注。次经任贰考，与流外出身经任贰考人，作壹等依名次差注。

司法参军。〔兼管同。〕右注年未陆拾无赃罪人。仍先注曾试中刑法得推恩人，次曾历刑狱差遣无差失人，与曾任司法人作壹等依名次差注。次铨试断案入中上等人，〔以上并谓经任人。〕次初出官试中刑法得推恩与经任贰考人。〔谓不缘罪犯罢任件者。〕作壹等依名次差注。次经任贰考，与流外出身经任贰考人。作壹等依名次差注。

转运司主管帐司。

录事参军：建康府、临安府、平江府、婺州、真州、宁国府、徽州、赣州、隆兴府、吉州、潭州、广州、福州、建宁府、阆州、绍兴府、江陵府、兴元府、成都府、潼州府、遂宁府、襄阳府、静江府、常州、嘉兴府、淮安州、扬州、庐州、蕲州、光州、黄州、安庆府、濠州、饶州、信州、衡州、宝庆府、永州、郴州、南剑州、利州、洋州、隆庆府、鄂州、邛州、崇庆府、嘉定府、眉州、汉州、夔州、重庆府、达州、邕州、临江军、南平军。

右通注奏举职官，并职官知县县令人。

注残零阙。

职官判司右权注应试人

《侍郎左选申明》：淳熙九年七月四日敕：吏部奏，司理窠阙，进纳入在法不许差注。缘有本是进纳而不以进纳为名，与无出身同者，近年有授司理差遣不一。今看详，欲将不曾发举试下，实是进纳赈济而不以进纳为名之人，并依条不注司理。在法，司理注年未陆拾人。却有经任年及陆拾，许注破格司理。是致癃老不任狱事。今欲将破格司理并依元法注年未陆拾人。奉圣旨：依看详到事理施行。淳熙十三年正月二十四日敕：吏部申，破格录参，依破格司理注年未陆拾人。奉圣旨：依。绍熙元年四月十八日敕：吏部状，承绍熙元年三月二日敕，诸州司法，不注不曾铨试人。本部照得，应举得同出身，及特奏名将仕郎以上，自授恩日满贰年免试，并特奏名文学注权官免试，及摄官年满免试，流外免试，殁於王事被录用之亲免试，奏补宗室曾经得解有幹照者免试。若将前项不应铨试人，一概不与注授，委无分别。今欲乞照见行条法及司法差格许行差注外，所有应铨试不中从条赦听参选注残零阙人，遵从指挥，今后不许注授司法。虽破格亦不许注授。奉圣旨：依吏部所申。今后恩科人如年及陆拾，不许注县尉。馀依见行条法指挥施行。本所看详，前项指挥係是申明法意事理，难以修立成法。今编节存留，申明照用。绍熙三年八月十四日敕：吏部奏，承敕，户部侍郎马大同奏，司理与录参令吏部加重其选，须年未陆拾，曾历任、有举主、无赃私过犯之人，方许注授。其恩免进纳与换补出职者，皆不在此选。吏部今看详，欲将选阙司理录参，注经任、有举主、无赃私罪、年未及陆拾癃老之人外，馀照应见行条格指挥差注。除夔路申明外，虽破格并不注年及陆拾之人。奉圣旨：依看详到事理施行。绍熙二年六月十八日敕：诸州狱官不得注授癃老经责罢人。本所看详上件指挥，癃老经责罢人，如癃老虽非责罢，或曾经责罢虽非癃老，皆不合差注。今声说照用。庆元二年七月十二日敕：吏、刑部看详，曾任职官经按罢，係犯赃私不法，情罪显著，自本部铨量，不许再注职官。如止是一时按罢，非赃私显著，及所犯因公罪人，并从旧法差注施行。奉圣旨：依。

《侍郎左选申明》：嘉定元年二月十四日敕：江东诸司奏，广德军申，昨准指挥，存留通判，今乞以司户兼司法，剩矱司法员阙，却添置选人判官壹员，以广德军判官系衔。奉圣旨：依。本所看详，上件指挥，广德军添置判官，以司户兼司法，取到吏部侍郎左选称，见係本部使阙差人，司户兼司法注经任人，不作破格注授。其判官注从事郎以上资序，有举主贰员以上人。如榜满壹季，无举主贰员人注授，方注从事郎以上举主壹员人。今声说存留照用。嘉定十三年二月二十三日，尚书省劄子：臣僚奏，欲将特科年及陆拾，不许注授职官，却许通入破格县丞差遣。奉圣旨：依。嘉定十三年十一月二十九日，尚书省劄子：臣僚上言，应幹狱官阙，不许恩科人注授。奉圣旨：依。嘉定十六年三月二十九日敕：流外人不注司法，其录参司理不以正差破格。并不注无举主人。嘉定六年七月二十八日敕：今后均州节度推官，注有出身人兼教官职事。嘉定十七年三月十六日敕：吏部看详，臣僚上言，数内壹项，证得狱官，近制不注年及陆拾以上人，幕职岂可令年陆拾以上昏老人居之。欲自今后应选人年及陆拾伍以上，并不许授职官。虽破格及有通判处，亦不许注所有恩科注职官人。证嘉定十三年二月二十三日已降指挥施行。奉圣旨：依。宝庆元年四月二十九日敕：吏部申，临安府录事参军，须实历叁考，有举主、无过犯关陞及格人，方许注授。并不作破格差注。其四川诸路州军狱官，自今后遵依绍熙二年六月八日指挥，如有责降过犯及无举主人，并不许注授及定拟。右劄付吏部从所申事理施行。宝庆三年七月十一日敕：臣僚上言，今后诸州军职幕官，须管注有职状及格，其或职状举主未及格，或以恩赏循资全无举主，或前任有过犯，并不许注授。奉圣旨；依。绍定元年五月四日敕：选人循至职官，旧法不以有无举主，径用资序差注。近有连该恩典循资入职官人猥多，臣僚有请，职幕官须注有职状人，缘此经任有京状及令状者，有司拘文，以非职状，例不注授，而职状却可通注令丞。今欲将有京状及令状人并许注授。如注职官，有京状、令状人在职状之下。如注令丞，则职状却在京状、令状之下。可以永久遵守。奉圣者：依。端平元年九月空日，都省劄子：吏部申，今后狱官窠阙，除奏举录参照条差注外，其馀常调理录并一遵旧法，注历任贰考以上有举主无赃私责罢及癃老人，其举主须两员以上。仍乞照条至榜满破格日，许注壹考以上有举主壹员年未陆拾并非恩科进纳及流外人。劄付吏部。从所申事理施行。淳祐元年九月空日，尚书省劄子：臣僚上言，乞下吏部注拟狱官，凡有举，无过人方许注授，依职官县令例，并要铨量。奉圣旨：依。淳祐元年十二月二日，都省批下吏部状：窃详职官参一郡之政，县丞佐一县之政，是职官之职重於县丞也。欲令注授县丞，选人比附职官注年陆拾伍以下，不拘举员，并许破格注授。则入县丞之阙稍宽。司法係一郡之准绳，司理主一狱之鞫勘，是司法之职繁於司理也。欲令此项同进士出身，用授恩年满免试人许注司理。庶几司理之阙稍宽。其司理、司法并照差注格法指挥，注年未陆拾前后无赃私责罢人。县丞如任子指射，亦须审量人物。其恩科无出身人，自依已降指挥施行。后批：送吏部从所申事理施行。淳祐五年六月空日，尚书省劄子：吏部申，自今后除关陞职官资序人，并职状及格，理作奏举关陞资序人，本等注非次职官外，其循转职官资序人，须历任贰考以上，有举主通及贰员，听注经使职官。其历任贰考有举主壹员之人，及曾经奏举关陞从政郎，虽非职官资序，并听注破格职官。其全无举主人，虽是职官资序，亦不许注。以上犯赃私罪，并曾任职官不法情罪显著，不在注职官之限。若非因职官被罢，祇犯私罪，不曾经覈实改正人，亦不许注。劄付吏部，从所申事理施行。





差注门三


 差注撮要

京官　监司属官，照淳熙二年三月二十三日指挥，依拟定条具格法差注。

监当　应奏补京官初任唯注监当。应监当阙满，十日无应选人者，不作选阙。应太平州黄池镇户部赡军酒库兼烟火公事阙，不注未经任人。应泉州市舶务监官阙，不得破选差注初官，仍不通差选人。

应监嘉兴府青龙镇，先注亲民资序人及次任京官，更不破选通差。

大使臣　应准备将领，注亲民资序，应材武有举主无赃私罪，年未伍十人。应都监、巡检，并注年未六十，应材武有举主亲民资序人。如无应格人愿就，次注经任监当资序应材武人。亲民资序不应格人止许注都监阙。应军功补授人，历两任指使，一任监当，方许注巡检。应场务监当选阙，并注有举主、年六十以上，亲民或监当资序。不注前任被罢人。应监当排岸作院名次阙，并准备差使缉捕盗贼指使阙，并注无举主、年六十以上，亲民或监当资序人。军功补授人历两任指使方许注监当。巡辖马递铺注识字年未六十人。应金吾仪仗司，注武功至武翼大夫，次注大使臣两任亲民人。应两浙东路安抚司绍兴府馀姚寨官，注亲民资序有材武年未六十人。

选人　应检法官，注选人、曾任大理寺断刑官，次曾任此职二年以上、非因本职过犯离任，次试中刑法经任人。若出阙，至见任人去替一季无应选人就者，注有出身曾任司法任满无过犯人，不限举主。应堂除拨下监当、监门、检踏机宜、湖广总领所拨发船运官，注正格职官任满，及成二考人。次注曾任正格令录任满，及成二考人。如榜及一月无人就，注曾任判司簿尉任满，用举主关陞无过犯年未六十人。应两浙运司催促纲运官、起发行在物斛官、催促籴买官，注曾历判司簿尉、常调关陞令录资序以上、有举主无过犯、有恩例、年未六十人。应行在诸酒库，注曾任三万贯以上场务课利无亏欠、有举主一员以上、无过犯有恩例人。次注判司簿尉任满用举主关陞人，如榜及一月无人就，注常调关陞有举主一员以上、无过犯有恩例、并年未六十人。

监当　应专眩灺当，注经任有举主无过犯、年未六十、有恩例人。应诸正格监当，并京选通差监当，注历任有举主、前任非停替、年未六十、有恩例人。应破眩灺当，〔三万贯以下。无课利监当同。〕注经任不以考第、有恩例无举主人，并初官有恩例人。应破格监当，注经任不以考第、有恩例无举主，并初官有恩例人。应残〔灵〕[零]监当，注经任不以考第、无恩例、无举主、初官无恩例残零参选人。应盐场盐仓支盐，不注恩科流外进纳及杂流补官人。应监当兼民事者，不注进纳无举主人。其无课利及残零听注。应初官年三十以上、陆拾以下，许注盐仓盐场支盐经任或成考人，不拘年甲。应曾经论列不与亲民差遣人，不许注授盐司监当，及应幹亲民监当。应年未三十人不注监镇阙。应四川文学初任，依指挥注四川监当，不注内地监当。

簿尉　应正格主簿，注初官或经任有恩例人。应残零主簿，注初官或经任、无恩例、残零参选人。应正格县尉，注初官或经任、有恩例、年未六十人。应残零县尉，注初官或经任、无恩例、残零参选、年未六十人。应庆元府诸县尉及极边县尉，注年未五十人，仍依资格差注。应进纳入不注县尉差遣。应恩科上二等人，不注汀、赣州诸县尉。恩科文学并不注县尉。应簿尉相兼处，不注流外摄官。应军功补文资止注监当。俟及陆考无过，与入簿尉。应四川文学初任，依指挥止许注四川主簿，不许注内地主簿，及四川内地县尉。应主学阙，注特奏名文学，其已经任愿注者，亦听。





小使臣

县尉　应注武举、军功、获贼、奏补出身，有材武、经任、识字、各年未五十人。仍当官铨量读律试书百字，试中许差。不注吏职杂流进纳补授人。

巡检　应注武举、军班、军功、获贼、奏补出身，有材武、各年未六十人，内军班出身先历添差准使一任，军功出身先历指使两任监当一任，方许差注。应赣州十六寨，并作选阙差注，不注吏职进纳及杂流补授人。

兵马监押　应注军班、军功、获贼、奏补出身、有材武人，次注曾历主兵官、年三十以上人，内军班出身先历添差准使一任，军功先历指使两任、监当一任，奏补并获贼出身曾任主兵官，方许差注。

教押军队知寨　应注军班、军功、奏补、经任有材武人，如无材武人愿就，次注经任、不应材武人，仍注年未六十人。

监当　应注奏补、军功、获贼、吏职、进纳，识字、年未六十人。内军功出身先历两任指使，方听注。应镇店市常灺盐酒税，如镇有词讼，税有告捕害民，并不注进纳人，上许注其馀监当差遣。应恩科、军班、流外进纳捧香及杂流补官人，不注盐场盐仓支盐阙。

排岸　应注奏补、军功、吏职、进纳出身，经任、无赃罪私罪情重人。不限年甲。

作院　应注奏补、军功、吏职、进纳，先亲民，次监当经任人，不限年甲。

巡辖　应注奏补、军功、吏职、进纳，经任、识字、午未六十人。

缉捕盗贼　应注奏补、军功、吏职、进纳，经任、年未五十人。如无人就，仍差不识字年未六十人。

指使　应注奏补、军功、吏职、进纳，不拘已未经任并听注。仍不注赃罪人。应大小使臣阙，内有不注年及六十岁处，除沿边亲民外，如铨量得精力未衰，从本部具申都省，审察讫差。应前项差注，除声说外，馀依本法差注。





兵官

《尚书侍郎右选通用令》：诸选主兵官，虽无举主，及曾犯私罪情重，而有战功者亦听注。若未补授名目以前立到战功者，准此。诸选巡检阙，一季以上无人就，差碍选材武人。即材武人曾亲民而见充监当及降等者，亦听差。诸取经使材武阙，有非应格人愿试弓马武艺就者，送马军司试中与注。即曾经试验者，免试。诸初除城寨及主兵官，若武臣县尉，并注边功或材武人。诸缘边、次边城寨官，不得差注出职吏人。诸不识字人止得注巡检、捉贼，及部队将押队巡捉私茶盐，并巡城壕指使差遣。其三路缘边都同巡检，唯双员处许注一员。诸东南路控扼地分巡检阙，去替一季，见阙一月无人就，听注曾经巡检、捉贼、或年未及五十，及呈试武艺出官人。诸沿海巡检阙，先注曾经海道、捕贼立功、谙会船水人，次注武举出身人。如无即依本格差注，唯不注流外人，并委长贰精加铨量拟注，铨量不中人听注本等窠阙，仍不理降罚。诸泉州南安县石井镇巡检，先差曾经海道、捕贼立功、谙会船水人，如无，即注经任、无赃罪、材武非私罪衝降人。若经使榜及一月无大使臣指射，通差小使臣。同日却有大使臣指射，先差大使臣。诸郴州、南安军都巡检使兼宜城、零陵两乡烟火盗贼公事阙，榜及一季无人愿就，下荆湖南路帅宪司，於大小使臣内选经任、无过犯、谙晓民事人，铨量奏辟听先次赴上。诸缘边、次边巡检，不注出职吏人。诸武举军班，〔下班祢应、散直非，馀条称军班准此。〕武艺并特奏名出身，及呈试武艺转官人，未入亲民者，注三路镇寨都监监押知寨，〔初任注双员军班，虽次任亦准此。〕巡检驻泊捉贼，〔曾除名及犯枉法监主自盗赃罪者，非。〕进武校尉注指使。〔初任承节、承信郎亦注指使。〕无阙者，初任并注监当，次任入馀路。〔进武校尉仍各注经使盬当。〕

《尚书侍郎右选通用格》：

注阙

东南路控扼地分巡检右不限远近，注经任、无赃罪、材武人，非前任私罪衝降者。

都监监押　阶州西和州右注提举买马监牧司奏到人一员。

缘边城寨官　右注本路经略安抚司奏到人。

选阙

宁国府宣城县麻姑山巡检　右选注无赃罪、有举主、亲民资序、年未六十材武人。如榜及一月无人愿就，通差小使臣，如同日有大使臣指射，即先差大使臣。

南康军建昌县河湖市巡检兼巡捉私茶盐矾　右以材武格选注无赃罪、有举主、亲民资序大使臣、年未六十人，如榜及一月无人愿就，通差小使臣。如同日有大使臣指射，即先差大使臣。两浙东路安抚司水军统辖绍兴府馀姚县三山寨驻劄兼总辖三山庙山寨。

两浙东路安抚司绍兴府馀姚县三山寨官

两浙东路安抚司绍兴府馀姚县庙山寨官　右选注亲民、有材武、谙海道、经任、无过犯、年未六十人。如同日有大小使臣指射，先差大使臣，限满无人愿就，注先亲民、次监当、有材武、经任、无过犯年未六十人。同日有本等人指射，即先差应格人，委长贰精加铨量。

《尚书侍郎右选通用申明》：绍兴十六年四月十六日，枢密院奏，吏部申，本部契勘诸军拣退疾病老弱不堪披带发遣到部人，多用已前被赏转官、减年等，陈乞材武指射亲民主兵窠阙。窃详押队正係主兵窠阙，又缘已係拣退，今来却令主兵，深恐别致误事。今相度欲将不堪披带之人，不许注授押队窠阙。奏圣旨：依。

《尚书右选令》：诸都监巡检驻泊捉贼阙，并注年未六十人。若止有年六十人指射，即依体量审察法。

《尚书侍郎右选通用格》：

选阙

沅州诸寨铺都监巡检　右取材武、或知蛮情人，无应选，不限举主。

光州光山县仙居镇巡检　右选注亲民资序、有材武、无赃罪、非前任私罪衝降、年未六十人。

部将、队将、教押军队　右以材武格选注亲民，次监当人，无应选，不限举主。

注阙

江陵府潜江县管界巡检，右注亲民资序、有材武、无赃罪、非前任私罪衝降、年未六十人。

吉州、庐陵县走马塍巡检安福县巡检杨宅市驻劄右不限远近，注经任、无赃罪、材武人，非前任私罪衝降者。

诸都监巡检驻泊捉贼　右注年未六十人。

破格差注

亲民　右注本等亲民资序、不应格并经任监当、应材武人。依名次衮同差注，满五日无人就者，注初任监当材武人。

《尚书右选申明》：绍兴二十六年十月二十七日，枢密院劄子：枢密院奏，选路分都监诸路将副，取历任曾经边任。据吏部申，除大使臣曾经两任亲民无赃私罪犯得格法外，其历任曾经边任，缘其间却有曾任淮南、京西路，见今权作极边推赏去处，两任亲民差遣之人，即未有许理作曾经边任明文，今措置欲将应曾任前项权作极边州军差遣，及经两任亲民，如係正授朝廷付身成资满罢，合理为任之人，比附作曾经边任，依条解发，申枢密院铨量差注，馀依见行条法施行。奉圣旨：依。本所看详，前项指挥係为两淮、京西权为边任，难以修为成法，合编节存留，申明照用。淳熙二年六月八日，枢密院劄子：枢密院发下临安府西溪弹压官阙，吏部申，欲注授大使臣、识字、亲民资序、无赃罪、非前任私罪衝降者。奉圣旨：依。本所看详上件指挥，缘係驻跸之地，难以修为成法，合编节存留，申明照用。

《侍郎右选令》：诸曾充主兵官者，虽隔任不得再注本阙。诸巡检驻泊捉贼阙，并注年未六十人，若止有年六十人指射，即依体量审察法。诸巡检驻泊捉贼经使阙，许注年三十以上、经任、无私罪人。〔年虽未及而人材堪任，亦许注。〕各随合入远近。应入远地亲民愿就近地巡检者，听。诸郴州、桂阳军管下巡检，注年未五十识字人。诸监押巡检阙，榜限满无材武人就，即注曾任主兵官二年以上、非因罪犯罢任人，如同日有材武人愿就，即先注材武人。诸注授监押巡检，并带充字，若犯父祖名者免迴避。诸武举及第，〔有官及第同已授差遣者，依此改注。〕保义郎以上，注沿江巡检驻泊捉贼押队阙。承节郎至进义校尉，注缘边亲民巡检县尉已未使阙，及经使破格缘边巡检县尉阙。仍须刷具依补官名次高下差注。愿注授准备差使缉捕盗贼者，听。

《侍郎右选格》：

注阙

监押　右注年三十以上人，不注老疾。〔老、冬疾不相须。〕广南年六十者亦不注。

诸巡检驻泊捉贼　右注年未六十人。

监押　归州、常德府、陕州、荆门军、江陵府。

巡检　常州石牌、临安府、绍兴府海内、庆元府海内、绍兴府龛山、温州海内、温、台州海内右注年未五十材武人。

江陵府、松滋、枝江两县，监利、石首、潜江三县水陆，常德府桃源县、澧州安福寨、西牛平寨右注无赃罪、年未五十材武人。

归峡州　右注无赃罪、年未五十人。

岳州青草、洞庭两湖，专管湖内捕捉贼盗　右注经江湖任使人。

选阙

信州巡检贵溪县管下醹□（此处原文为方框字）。铅山县石佛坑。

荆湖北路寨主监押巡检　右以材武格选注亲民，次监当人。无应选，不限举主，私罪情重。巡检仍不限经任。

荆湖北路堡铺寨主监押巡检　右无应选，不限经任。

诸路押队　右以材武格选注亲民，次监当，无应选，不阻继任、举主、及私罪情重人。并委长贰精加铨量。

梧州潭甫山巡检弹压巡捕盗贼兼催纲巡捉私茶盐矾　右注材武或军功出身人。

《尚书考功令》：诸武学生应武举出身人，元係使臣与三路巡检监押寨主，若白身补授，与逐路经略司教押军队准备差使。三年无遗阙，与入亲民。〔如本任不及三十，不因罪犯改差者，许补填通理。〕

《侍郎右选申明》：嘉定七年五月空日，尚书省批下：镇江府图山寨巡检，注武举出身人，若无人愿就，用注拟都监体例，读律写家状稍通，合行注授。嘉定八年三月二十六日敕：吏部状，欲将安吉州荷葉浦巡检巡捉私茶盐矾私铸铜器兼催纲击衔，从本部见使差注巡检格法，专差大使臣、亲民资序、材武人，更不破格。本部出榜召官指射，作肆年使阙。奉圣旨：依。又宝庆二年五月二十四日敕：吏部状，安吉州差置巡检一员，作安吉州北濠村寨巡检，巡捉私茶盐矾私铸铜器兼催纲称呼，从本部见使巡检格法，专差大使臣、亲民资序、应材武人，更不破格。日后作四年使阙。奉圣旨：令安吉州将新置北濠村寨巡检从公选辟一次，候辟差到人日，令吏部出阙召官指射。

《侍郎右选申明》：嘉定八年五月空日，尚书省批下权发遣施州吴贇劄子：奏沿边捌寨过满不得代，无解罢之日。欲望今后寨官，许令初出官监当人破格注授，一例推赏。其或无人抵替，乞依珍州体例，满四考陈乞解任，更不候代。本州申安抚、转运两司，疾速差人充填。仍乞著为定格。吏部指定欲乞批从行下本州，照应施行。后批：送部，从指定到事理施行。

《尚书侍郎右选司勋考功通用申明》：嘉定十二年十二月二十八日，枢密院劄子：广西经略安抚司措置广州管下秋凤山永平乡，傜人出没之卫，廉、鬱要害之处，欲移本州管界巡检，就永平乡置司，名永平寨。以五州管界巡检，弹压山傜盗贼，永平寨驻劄系衔，受廉鬱州举刺。任满从两州保明，方许放行，批书离任，授讫转一官。已有定格。任满宁静，本司保奏与再特转一官。又象、贵两州之间有古铁埉一路，客旅官军往来，藏伏逃军，凶徒聚劫，最为害要。欲於两界上穿山铺创置一寨，专置巡检一员，从本司不以大小使臣内，选择材武辟差，以象、贵、浔、宾、柳五州管界巡检，穿山寨驻劄系衔，三年为任，受两州举刺，任满从两州保明，方许批书离任。任满酬赏，照贵州巡检赏格施行。奉圣旨：并特依。

《侍郎右选申明》：嘉定十五年一月十九日敕：龙泉县秀坍、北乡两寨巡检，欲下右选特作选阙，专注材武经任亲民人。吏部勘当，龙泉县巡检，元係秀坍驻劄，改在左安寨驻劄。奉圣旨：并依。

《尚书侍郎右选通用申明》：宝庆二年四月十七日敕：吏部勘当，广西转运司申，宾州管界巡检，欲下本司，不以有无拘碍，许曾经任巡检，或主兵官、已关陞亲民资序、无过犯大使臣。通差年未六十、应边功或材武无赃罪人。奉圣旨：依。绍定三年六月十日，尚书省劄子：臣僚奏请，衡州酃县、郴州桂东、资兴县巡尉，专注武举出身，关陞亲民、次经任监当资序、年未六十人，如榜及一季无本等人愿就，其簿尉关侍左，通差有出身、及任子无过犯、年未六十人。仍不作破格。如同日有文武臣指射，先注武举人，不注恩科杂流等出身人。其巡检，若限满无本等愿就，听注非杂流出身，有材武、无过犯、年未六十人，任满依格推赏。奉圣旨：依。端平元年四月空日，枢密院劄子：奏吏部申，承枢密院劄子节文，奉圣旨，今将二百四十三阙发下吏部差注，仍令参酌履历考第，立定合入资格，申枢密院。准此，除宗室戚里，及本部认定窠阙别状申外，今承发下杂阙，取到进奏院称内係辟差窠阙，於内亦有经朝廷陈乞除授之人，本部未敢遽从逐处申辟，亦未敢便行出阙，如蒙朝廷许从本部使阙，并作肆年召官指射，仍照应见行差注都监巡检县尉等格法施行，若经使无人愿就，收入破格日关侍郎右选通差。如同日有大小使臣愿就，即先注大使臣。内沿边并沿溪洞边巡检，仍注识字有举主，非前任衝降人。及邕州左、右江同主管盗贼公事阙，仍照巡检格法差注，内有监押窠阙，大使臣欲作都监称呼，内有酬赏去处，并乞照应侍郎右选赏格一体施行。招信军兵马监押兼排岸壹员。淮安州淮安县马逻巡检，兼催纲巡捉私茶盐矾铜钱、私铸铁钱铜器，搜捉铜钱下海出界一员。淮安州淮安县下柳浦巡检，兼催纲巡捉私茶盐矾铜钱、私铸铁钱铜器，搜捉铜铁钱下海出界一员。淮安州招信军沿淮巡检，兼催纲巡捉私茶盐矾铜钱、私铸铁钱铜器，搜捉铜铁钱下海出界渎头驻劄壹员。淮安州淮阴县磨盘巡检，兼催纲巡捉私茶盐矾铜钱、私铸铁钱铜器，搜捉钢铁钱下海出界一员。淮安州淮阴县文家峰巡检，兼催纲巡捉私茶盐矾铜钱、私铸铁钱铜器，搜捉铜铁钱下海出界一员。淮安州淮安县管界沿海巡检，巡捉私茶盐矾铜钱、私铸铁钱，搜捉铜铁钱下海出界，私铸铜器，专一管辖羊家寨海船事务兼总辖归正忠义保社一员。招信军沿淮巡检，兼巡捉铜钱私铸铁钱，搜捉铜铁钱下海出界一员。淮南东路安抚司，准备将领淮安州驻劄，专一管辖羊家寨海船事务一员。淮安州沿淮缉捕盗贼二员。淮安州添置指使二员。淮南东路安抚司缉捕盗贼三员。濠州沿淮缉捕盗贼一员。庐州焦湖巡检，巡捉私铸铜器，搜捉铜钱下海出界、兼监孤姥山粮仓一员。荆湖北路安抚司，准备将专一教阅义勇民兵五员。取到进奏院状，称上件阙係在江陵府置司。潮州揭阳县彭楼岗管界巡检，巡捉私茶盐矾、私铸铜器，搜捉铜钱下海出界一员。邕州同主管左江肆镇寨兵马贼盗公事，兼沿边溪洞同巡检太平寨驻劄一员。邕州同主管右江肆镇寨兵马贼盗公事，兼沿边溪洞同巡检横山寨驻劄一员。融州管界溪洞都巡检使，兼照管宜州溪洞盗贼公事，并提举罗城镇李王隘巡防巡捉私盐矾，搜捉铜钱下海出界私铸铜器一员。融州管界都巡检使，专切主管融江寨、临溪文村浔江堡宜良江口驻劄，搜捉铜钱下海出界、私铸铜器壹员。融州兵马监押，兼任在城巡检巡捉私茶盐矾、私铸铜器，兼监在城税一员。邕州在城兵马监押，兼在城巡检巡捉私茶盐矾，私铸铜器一员。邕州管界巡检，巡捉私茶盐矾，搜捉铜钱下海出界、私铸铜器，金城驿驻劄一员。邕州城外巡检，兼提举烟火排岸司等公事，兼巡捉私茶盐矾，搜捉铜钱下海出界、私铸铜器一员。邕州左江溪洞巡检，兼催纲搜捉铜钱下海出界，私铸铜器、永平寨驻劄一员。邕州横山寨兵马监押，兼在城巡检，巡捉私茶盐矾、私铸铜器一员。宜州兵马监押，兼在城巡检，巡捉私茶盐矾，私铸铜器一员。宜州管界沿边溪洞都巡检，兼照管融州溪洞贼盗公事，河池县驻劄一员。宜州同巡检宜州驻劄一员。钦州兵马监押兼在城巡检，巡捉私茶盐矾。私铸铜器一员。钦州管界巡检，兼催纲巡捉私茶盐矾、私铸铜器一员。钦州沿海巡检，兼催纲主管博易场，巡捉私茶盐矾、私铸铜器一员。万安军兵马监押，兼在城巡检，巡捉私茶盐矾、私铸铜器一员。万安军巡检，兼带博吉知寨，兼巡捉私茶盐矾，搜捉铜钱下海出界，私铸铜器一员。南宁军巡检，巡捉私盐私铸铜器，昌化县驻劄，兼带延德知寨，搜捉铜钱下海出界一员。南宁军兵马监押，兼在城巡检，巡捉私茶盐矾，私铸铜器一员。琼州巡检，澄迈县驻劄，兼巡捉私盐，搜捉铜钱下海出界，私铸铜器一员。静江府义宁县尉，兼主簿及本地分巡检，巡捉私茶盐矾、私铸铜器，搜捉铜钱下海出界一员。四月三日，奉圣旨：依吏部具到格法事理。如有差注，先次挨定职位姓名，中枢密院取旨，差劄付吏部施行。宝祐二年五月二十一日，枢密院批下：吏部申，武岗军中，乞将太平永和寨官下部创阙差注。本部今欲将永和寨作武岗军永和寨巡检，搜捉铜钱下海出界私铸铜器，伪造会子鉟销钱宝系衔，比附罗崖寨巡检格法差注。内太平寨监押作武岗军太平寨兵马监押，兼巡捉私茶盐矾、私铸铜器、伪造会子鉟销钱宝系衔，比附关硖寨兵马监押格法差注。知照本部所申，乞指挥下部，召官指射，依格法差注。后批：送吏部从所申施行。宝祐五年五月空日，枢密院劄子：吏部中，兵部员外郎兼左司杨瑱奏，两年守盱，愧无善状，惟於民瘼军政，粗亦究心，敢摭其间於兵民之至切者，数内其一曰：修军政以遏乱萌。盱之属邑凡四，而三邻赣、汀管下诸寨，如新城之同安，南丰之同巡，广昌之秩巴，俱连寇峒，全借警逻得入。近年部注绝希，率多辟置，或以他官摄事，平时武艺不习，缓急何以责其禦侮。欲下吏部，将建昌军新城县同安寨巡检、广昌县秩巴寨巡检，出阙许人注授，任满无疏虞，特与减年磨勘。本部指定，欲照众寨管界巡检格法出阙，召官指射。仍於衔内係带兼本地分巡检，及催纲巡捉私茶盐矾，私铸铜器、伪造会子、鉟销钱宝，永注小使臣员阙。任满照汀州上杭、武平两县巡检赏格，减二年磨勘，从本路安抚司或转运司保奏推赏。五月九日，奉圣旨：依吏部指定到事理施行。任满照汀州上杭、武平两县巡检，各减二年磨勘。





属官

《尚书左选令》：诸监司申到属官阙，应与侍郎左选通注者，两选晓示，各依本选罚酣差注。仍注有举主、经任、无过犯人。同日指射者，先注承务郎以上官。诸提刑司检法官，与侍郎左选通差。候见任人到任出阙。〔本日内有承务郎以上官就者，先注承务郎以上官。〕

《尚书左选格》：

选阙

监司属官　右注通判，次知县人。

主管机宜文字　右注通判，次第二任知县资序，曾经历任亲民人。

诸路安抚司幹办公事　右注通判资序，及第二任知县资序人。

《侍郎左选令》：诸监司申到属官阙，应与尚书左选通注者，两选晓示，各依本选罚酣差注。仍注有举主、经任、无过犯人。同日指射者，先注承务郎以上官。诸提刑司检法官，与尚书左选通差。候见任人到任出阙。〔本日内有承务郎以上官就者，先注承务郎以上官。〕

《尚书侍郎左选通用令》：诸曾失入徒以上已决，死罪未决，若三色官，并不得注提刑司检法官。

《尚书侍郎左选通用格》：

选阙

提刑司检法官　右注承务郎以上，次选人并曾任大理寺断刑官，次曾任此职，〔谓在职二年以上，非因本职过犯离任人。〕次试中刑法第三等中以上，次曾为律学生公试三预第一人，次试中刑法第三等下人。〔以上并谓经任人。〕若出阙至见任人去替，一手无应选人就者，注进士新科明法出身、曾任司法任满无过犯人，不限举主。

《尚书左选申明》：淳熙四年十一月十三日敕：刑部侍郎程大昌劄子，奏乞将荐举知县有特旨令吏部授通判理作堂除之人，如惮通判阙远，愿改注诸司属官窠阙，特从其便，候将来到任同日，许用已降理作堂除恩例，比傚曾任知县通判格目一体差降。奉圣旨：依。

《尚书侍郎左选通用申明》：庆元三年八月二十九日敕：诸路属官，不许差注本贯，及居止在本路人。其坑冶司属官，止避本贯及居止处。庆元四年正月二十二日敕：吏部状，近降指挥，诸路属官不许差注本贯及居止在本路人，两浙转运司申，称本司催促籴买官，不係签厅，检正都司拟到催促籴买并造船场窠阙，止係局务，不预签厅职事，与元降碍本贯指挥事体不同。欲令吏部行下转运司，候之任后，不许权摄签厅职事，及看定民讼，差出本路幹事之类。馀路监司准此施行。奉塑旨：依拟到事理施行。庆元四年十一月二十七日敕：沿海制置使司准备差遣，虽係一司属官，元降指挥：坑冶司属官止避本贯。今来沿海制置司，与他司统摄一司不同。奉圣旨：止避本贯。

《尚书侍郎左右选通用申明》：嘉定十年十月十二日，尚书省劄子：勘会帅臣监司，多差所部官兼属官及签厅职事，更不契勘是与不是本贯，及居止本路人，显是违戾。奉圣旨：今后并以违制论。

《尚书左选申明》：嘉定十四年七月空日，都省批下：吏部申，审诸路安抚转运提刑司幹办公事，并沿海制置司幹办公事，并照格法指挥，选注曾任知县满替人。所有提举常平茶盐司幹办公事窠阙，照格法选注第二任知县，次初任知县资序，次第三任监当人。后批：送吏部。从所申事理施行。

《尚书侍郎左右选通用申明》：嘉定十六年二月十八日敕：淮西安抚副使司差置官属，奉圣旨：权置幹办公事一员，通差京官选人。准备差遣一员，通差文武官。准备差使一员，通差大小使臣，并经任无过犯人。令本司从公选辟，不许差权要子弟亲知，以充员数。景定三年二月空日，都省劄子：勘会两司属官正额、添差，堂部辟阙自有员数。近者陈乞添差过於元额。合行照旧额立定限员，须议指挥。浙西安抚司：正任参议官一员，堂阙仍旧。添差参议官四员，并堂阙，添差参议元係堂阙一员，以备差戚里之家，或选差有才幹人，仍旧存留。其馀三阙，许令终任，更不作阙。正任机宜一员，部阙仍旧。添差机宜一员，留待戚里。正任幹办公事一员，堂阙仍旧。添差幹办公事一员，留待戚里。正任准备差遣一员，留作堂阙。添差准备差遣一员，留作选差阙。点检所：正任主管文字一员，堂阙仍旧。添差主管文字二员，留一员备差戚里，一员令终满不作阙。正任幹办公事一员，留作堂阙。添差幹办公事二员，留一员备差戚里。一员令终满不作阙。正任检察官一员，留作堂阙。添差检察官二员，留一员作选差阙，一员令终满更不作阙。浙西安抚司监事所：幹办公事一员，仍令申辟。提督二员係兼职，欲照临安府节制司准备差遣，仍令申辟。两浙转运司：正任主管文字，堂阙仍旧。添差主管文字一员，留待戚里，正任幹办公事二员，并堂阙。留一员仍旧。一员终满不作阙。添差幹办公事二员，留一员备差戚里，一员终满不作阙。正任准备差遣一员，堂阙仍旧。添差准备差遣二员，留一员作选差阙，一员终满不作阙。正任帐幹一员，部阙仍旧。添差帐幹一员，终满不作阙。正任催促物斛官一员，部阙仍旧。仍添差催促物斛官一员，留作选差阙。正任船场二员，部阙仍旧。添差船场二员，并令终满不作阙。犒赏所：正任主管文字一员，堂阙仍旧。添差主管文字二员，留一员作选差阙，一员令终满不作阙。正任幹办公事一员，仍令申辟。添差幹办公事二员，留一员备差戚里，一员终满不作阙。犒赏所正任主管文字一员，堂阙仍旧。添差主管文字二员，留一员备差戚里，一员终满不作阙。准备差遣一员，留作堂阙。添差准备差遣一员，留作选差阙。正任检察官一员，留作堂阙。添差检察官一员，令终满不作阙。浙西安抚司：德清正酒库、德清东酒库、琏市库、上海库、闲林库、石濑库、兼曹桥镇税，已上仍从选辟，点检所：天宗库二员，潘葑库二员，赤山库、祟新库，已上四库留作堂阙，内武臣仍从选辟。徐村库、奉口库、解城库、盐官库、长安库、籴场、柴场、瓶场使臣三员，已上仍从选辟。临安府平玴仓二员，江涨税、北郭税、长安镇赭山酒税，城东都巡、城西都巡、青山酒库、桃源酒库、浙江监渡将平籴仓二员，长安镇赭山酒税留作堂阙外，馀仍从选辟。两浙转运司本税场：木税场措置官、木税场收支官、监兰溪酒库、渔浦渡官、西兴渡官，已上仍从选辟。犒赏所：竹青库、黄棣库、路城库、获篇库、徐公库、太平库、吕城库、中浦库、三石桥库、横金库仍从选辟。浙西安抚司盐事所：茶槽买纳官、汤镇催煎官、许村买纳官、西兴催买官、钱塘催买官，钱青催买官、三场支盐官、南路催买官，盐官运盐官且仍旧。二月十六日，奉圣旨：依。照得浙西安抚司盐事诸盐场，今改隶提领两浙盐事司，合声说照用。





监当

《尚书侍郎左右选通用令》：诸场务已经人户承买而还为官监者，注阙依本法。诸监盐仓盐场阙，〔支盐同。〕不注恩科、军班、流外进纳捧香及杂流补官人。诸太平州黄池镇户部赡军酒库兼烟火公事阙，不得注未经任人。

《尚书左右选侍郎右选通用令》：诸在京监当曾失陷官物者，不注在京仓库。若别监当，一任无亏失者，听注。诸亲民人折资就监当者，与本等人通注。不得对移及别奏差遣。

《尚书侍郎右选通用令》：诸折资就监当人，不注职田两顷以上阙。诸监仓库场务使臣，并注识字人。令长贰精加铨量，仍就试家状拟差。诸在京仓库官双员处，许注初任人一员。诸缘边监当应选者，先取土人。

《侍郎左右选通用令》：诸广州市舶库监官阙，不得破格差注初官，仍不破选。

《尚书侍郎右选通用格》：

注阙

在京仓库　右注经任年未六十人。

都作院、作院　右注亲民，次监当经任人。

选阙

金银锡铜铅等场坑冶、造舡场及採买木场务、课利场务　右无应选，不限举主。

武臣应叙与差遣

第二等　右三叙与远小处。〔无三者以三年为一叙。〕四叙次远处，并止於监当。

第三等　右两叙与远小处，三叙次远处，并止於监当。

第四等　右两叙与远小处，三叙与次远处，四序与次近处，并止於监当。

第五等　右一叙与远小处，再叙与次远处，贼私罪并止於监当。公罪经四任，与复亲民，止於巡检都监。

第六等右一叙与远小处，再叙与次远处，三叙与合入路分。赃罪并止於监当。私罪经肆任。

公罪经三任，与复亲民，并止於巡检都监。

第七等　右初任与远小处，次任与次远处，赃私罪经四任，公罪三任监当，与复亲民，止於巡检都监。

第八等　右初任与远小处，次任与次远处，赃私罪经三任，公罪经两任监当，与复亲民。

第九等　右初任远小处，赃私罪经两任，公罪一任监当，与复亲民。

第十等　右公私罪一叙，初任并与远小处。赃罪经两任，公私罪一任监当，与复亲民。

第十一等　右一叙，赃罪初任与远小处，次任与亲民，公私罪与合入路分，并一任监当，与复亲民。〔以上赃罪应叙者，并谓馀赃，若枉法监主自盗，依本法。〕

《尚书侍郎左选通用申明》：绍熙三年八月十二日敕：吏部状，总领四川财赋杨辅奏，乞将利州大军仓监官，今后并注奏举关陞人，仍不许初官及恩科人，并年六十以上人破格注授。如是见任人去替，半年无人注授，许从本所按上件格法选辟。本部今勘当，监四川总领所利州大军仓二员，内一员见係尚书左选使阙，准格选注承务郎以上、亲民，次监当，更不破选，亦不通差。今将上件阙如见任人去替，半年无承务郎以上亲民监当人赴部注授，乞从本官所请，将已关陞、有举主、无过犯人，选辟施行。奉圣旨：依。

《尚书侍郎右选通用申明》：淳熙七年正月十日，枢密院劄子：奉圣旨，国信所大小通事指使传语使臣，今后与依元符详定国信所一司法参部，止令注拟临安俯管下、并行在合入差遣，愿就同监临阵安门者听。

淳熙十六年正月二十三日，枢密院劄子：奉圣旨，国信所大小通事指使传语使臣，与依旧法注拟一千一百里内差遣，馀依已降指挥施行。本所看详，前项指挥内称馀依已降指挥施行，即是愿注临安府管下，并行在合入差遣及监门者听。今声说照用。

《尚书左选令》：诸监当阙，满十日无应选人者，不作选阙。经使后满一月无人就，通差选人。若同日有京朝官指射，即先差京朝官。诸从事郎以上监当，以关到日不拘远近，与本选人通注。仍免赴集。愿就经使阙者，听。诸承务郎以上被旨送部与监当差遣者，具本选应见榜无人愿就监当阙中都省差。若与远小及广南监当差遣者，关取三选见榜远小及广南监当阙，与本选见榜合作远校灺当阙，其申都省差。诸降若叙监当人，〔谓不应入近地者。〕无合入阙，而有近地季阙三经集，见阙两经集者，并听注。诸叙官入监当者，在正入人之下。诸因事不得注亲民差遣及停替到部人，听指射破选监当。〔兼带烟火公事处，亦听注。〕诸泉州市舶务监官阙，不得破选差注初官，仍不通差选人。

《尚书左选格》：

注阙

监镇兼烟火公　事右注知县，次第贰任监当人。

监镇江府户部大军仓　右注监当人。

选阙

临安府楼店务　右注亲民，次监当人。

安吉州嘉兴府乌青镇税兼烟火公事、临安府仁和县临平镇税兼烟火公事、安吉州梅溪镇税兼烟火公事、嘉兴府青龙镇税兼烟火公事、常州武进县奔牛镇税兼烟火公事、镇江府丹阳县廷陵镇税兼烟火公事、饶州浮梁县景德镇酒税兼烟火公事、安庆府枞阳镇监辖仓库、临安府粮料院兼装卸纲运兼监镇城仓，建宁府建阳县麻沙镇税兼烟火公事、福州古田县水口镇盐仓管幹商税兼烟火公事、无为军昆山镇税矾常睒烟火公事、无为军无为县襄安镇弹压盗贼兼烟火公事。

右注亲民，次监当人。

监总领四川财赋军马钱粮所户部利州大军仓兼拨发船运。

右注亲民，次监当人，更不破选。

《尚书左选申明》：嘉泰二年十二月九日敕：吏部状，勘会本部监当，见使三年以下阙，缘多是初任监当人，乞借三年以上阙。本部今措置将初任人合入监当阙，并不理年限使阙。其通差选人使臣处，如止及叁年以下，未有京朝官愿就，并诸处申到叁年以下非次阙，仍旧出榜晓示，依条经使满壹月无人愿就，关侍左等处通差。如同日有京朝官愿就，即先差京朝官，次大使臣，次选人，次小使臣。奉圣旨：依。本所看详，逐项指挥係权宜措置，难以修为永法。合存留作申明照用。

《尚书右选令》：诸年七十精力未衰者，申都省审察，注课额伍千贯以下监当阙。诸在京监当无本等人就者，听注前任衝降人。

《尚书右选格》：

选阙

权幹办金吾街仗司　右注武功至武翼大夫，次转大使臣经两任亲民人。

破格差注

监当　右注经任人，次注未经任人，满伍日无人就者，注降等监当人。

《尚书右选申明》：建炎四年五月二十九日敕：吏部状，契勘尚书右眩灺坼船埸、防城甲仗库、备城库、草场，欲注经任、有举主、无过犯人，限满无应格人，不限举主。非前任停替人，并未经任人衮同差注。五月二十九日，奉圣旨：依。

《侍郎左选令》：诸京朝官经使监当阙，许通差选人者，仍依选法差注。若同日有京朝官愿就，即先差京朝官。即满壹季无应选人就，依破格法差注。诸合使场务监当阙，注常调职官令录，或判司簿尉壹考以上人。〔年陆拾以上，及曾犯赃罪，前任勒停，衝替事理重、稍重，或三色官无贰员举主者，并不注。〕罢举监课利场务增亏，仍依举监法。诸场务监当阙，〔谓叁万贯以下者，无课利监当同。〕晓示伍日无应格人指射，再榜满伍日，不作选阙仍许初出官人指射。同日有应选人指射，先差应选人。诸以合得荫补白身恩泽奏乞迪功郎循资当壹名者，若未合入从事郎，与从事郎监当。馀依酬奖循资法。即不许以合奏荫承直郎以下恩泽，乞改承务郎以上官。诸中大夫、中奉、中散大夫荫补子通仕郎，候合参选注从事郎监当。诸监当兼民事阙者，不注进纳无举主人。其无课利及残零阙听注。诸监当兼酒阙，不注年六十人。诸中大夫、中奉、中散大夫，荫补恩泽应监当人，〔谓非恩例陈乞者。〕判成讫具合入路分，关尚书左选、侍郎右选通注。

侍郎左选格

选阙

县尉对换使臣监当　右注迪功郎，次从政郎。〔流外进纳人非。〕

籴纳　太平州燕湖县寄纳仓。右注职官，次从政、修职郎，次迪功郎。监吉州在城税务右注职官，次从政、修职郎，次迪功郎。

监襄阳府户部大军仓大军库　右注职官，次从政、修职郎，次迪功郎。

《侍郎左选申明》：绍熙三年八月十二日敕：吏部状，准批下总领四川财赋杨辅奏，乞将本所大军仓库籴买场阙，并注奏举关陞人，不许初官及恩科人并应年陆拾以上人破格注授。本部勘会，监四川总领所户部利州大军库贰员，监四川总领所户部兴元府大军仓壹员，监四川总领所户部鱼关大军仓二员，监四川总领所户部利州大军仓壹员，监四川总领所户部鱼关大军库壹员，监四川总领所阆州籴买场壹员。以上捌阙，今后并注奏举关陞人，仍不许初官及恩科人陞应年六十以上破格注授。奉圣旨：依。

《侍郎右选令》：诸课利场务独员者，不注老疾就监当人。若係叁万贯以上，仍为选阙。诸酒税务监官通添差官，每处共不得过叁员。诸校尉任监当，应带权而转承信郎以上者，并除落权字。

《侍郎右选格》：

注阙

课利场务　右注无私罪人。

监排岸、银铜场铸钱监。右注有心力人。

监仓草场右　注经任人。

专一监视斗面官、省仓、丰储仓、丰储西仓、草料场、淮东西湖广总领所大军仓草料场右注经任。

识字、无赃私罪、非拣汰人。

监在京库务门　右注经任，次初任人。

选阙

甲仗库、仓草场　右注应选，不限举主。

潭州排岸、监廉州石康县都盐仓兼回环库右注亲民，次监当人。

福州古田县水口镇巡捕私茶盐贼盗　右注监当资序人。

《侍郎左选申明》：嘉定元年九月十六日敕：知潭州湖南安抚史弥坚状，窃见潭州广积、永丰两仓监官，昨係左右选通差。近来皆注武臣，间有癃老昏谬者，恣为贪汙，无所顾藉。欲下吏部，自今后监仓乞注有精力材幹文臣，其恩科人不在此选。奉圣旨：依。嘉定元年十月三日敕：吏部勘当，成都运判钱文子状，本司所管成都府钱引务抄纸场监官职事，繁剧弊倖，实费关防。乞将监官窠阙，注奏举关陞经任有举主人。仍不许初官及恩科、并年六十以上人破格注授。如见任人去替半年，无人注授，从本司照格法选辟。奉圣旨：依。

《尚书左选申明》：嘉定五得九月十五日，奉圣旨：青龙镇官先注亲民资序人，次任京官，更不破选通差。

《尚书右选侍郎左右选通用申明》：嘉定五年十月六日敕：行在赡军诸酒库双员监当，自今后係以文武对差。内堂除阙仍旧堂差，部阙令吏部差注流内文臣。其潘葑库内壹员，令点检所奏辟流内文臣。

《侍郎左选申明》：嘉定六年四月九日敕：淮东提举施宿状，泰州海安镇下吏部左选，注经任文臣、有举主、无过犯、不係杂流之人。奉圣旨：依。嘉定六年十二月六日敕：勘会镇江府转般仓监门官，难以令榷货务监门兼监。奉圣旨：镇江转般仓专差监门官壹员，作堂除阙，差经任已关陞选人。许用提领官举状，及用户部长贰举状为职司。不许受外路监司总领帅守荐举。任满酬赏，照镇江大军仓门体例施行。

《尚书侍郎左选通用申明》：嘉定八年五月二十一日敕：吏部申，审宁国府奏，本府城下税务酒麴务监官，从见行条法选注亲民，次监当人。榜满无应选人，不作选阙。经使后壹月无人就，关侍左通差选人。同日有京朝官指射，即先差京朝官。奉圣旨：依。

《尚书侍郎左右选通用申明》：嘉定五年八月三日敕：臣僚奏，行在酒所以瞻军激赏为名，列十有七库。妄谓监官双员者，以壹文壹武相须并差。奉圣旨：将赡军酒库双员监官，并以文武臣对差。

《侍郎左选申明》：嘉定八年十一月二十八日敕：淮东总领宋钧奏，乞专置扬州户部大军仓官壹员，从本所选辟廉洁有才人一次，措置添架仓敖出纳。后归之部阙，注选人经任无过犯人。奉圣旨：令淮东总领於扬州见任州县官内选辟一员，以兼监户部大军仓系衔，任满於本州及总所批书，方得离任。任满赏与照条格放行。本所看详，上件指挥扬州户部大军仓系衔任满批书推赏事，取到侍左状，称係本部使阙，注经任有举主无过犯人，不作破格注授。今声说照用。嘉定十三年九月二十五日敕：吏部看详，臣僚奏，浙西提举司鲍郎盐场，乞下吏部差催煎官一员，本部欲从所乞，破格注初官年三十以上、六十以下、其经任或历任成考人，不限年甲，以监嘉兴府海盐县鲍郎盐场催煎官系衔，依条格选注。奉圣旨：令吏部将嘉兴府海盐县鲍郎盐场催煎官，与照格法差注文臣、经任、有举主、无过犯人。嘉定十五年四月空日，尚书省劄子：臣僚奏，凡经论列不与亲民差遣人，不许注盐司监当，监司郡守亦不许奏辟。奉圣旨：依。嘉定十六年九月空日，尚书省批下：吏部申，勘会监兴国军永兴县富池镇兼烟火公事兼酒务係创置阙，差注曾经任有举主人。本部从元降指挥出榜召官指射，刷作破格，缘係创阙，申省。后批：送吏部，从已降指挥施行。

《尚书侍郎左选通用申明》：嘉定十六年九月二十四日敕：监潭州粮料院，改注文臣承务郎以上，或历任关陞选人。本所看详，上件指挥，监潭州粮料院改作京选通差窠阙，取到侍郎左选，称如尚左关过，榜满五日注经任有举主人。再榜壹季无官愿就，注初出官人。今声说照用。

《侍郎左选申明》：嘉定十七年三月十六日敕：臣僚奏，应场务监官独员去处，不许注合通理揍考人。今后遇差注场务监官，虽在任考举通理及格，并要两年成资，方得替罢。吏部看详，欲从臣僚奏请，应场务监官独员去处，遇选人注授，并要於射阙状内声说，不是通理揍考人，如合通理揍考，不许注授应场务监官。在任考举通理及格须候成资解罢，不许巧作名色，陈乞不候替人，或避亲离任。奉圣旨：依。嘉定十七年十一月十七日，尚书省劄子：高邮军富安广储仓官壹员，吏部注经任无过犯人。宝庆三年七月二十三日敕：京西湖北制置司勘会，内郡录参司户通管仓庾，储峙多者则又置仓官，凡受藏出入之事隶焉。本府今欲复司户壹员，专管省仓，并新置朝廷椿积仓。不拘已未经任，选差仓官壹员，专管安抚司营田仓，制置司屯田仓，以京湖安抚制司监屯营田仓。於有举主、经任人选差。容本司奏辟壹次，自后作吏部使阙。七月二十三日，奉圣旨：并特依。宝庆三年五月四日敕：今后监潭州南嶽庙兼嶽市烟火，差有出身经任人，兼书院山长。令吏部使阙。

《尚书侍郎左右选通用申明》：绍定元年二月空日，尚书省劄子：吏部状，检承绍兴二十九年六月八日敕：臣僚奏，诸监场窠阙，非系亲民，久行榜示，多无应格人注授，乞破格差注初官。本部看详，欲乞破格差注年三十以上六十以下，其已经任或历任成考人，不限年甲，依已降破格指挥，下部日於每月首剗刷作破格差注。本部窃详，上件指挥已经本部看详，行之於今，实为允当。今乞下本部，日后遵守。劄付吏部从所申事理施行。

《侍郎左右选通用申明》：绍定三年六月十七日敕：婺州状，欲将在城都税院监官二员申省罢一员，令文武通差。奉圣旨：依。本所看详，上件指挥省罢婺州都税院监官一员，留一阙令文武通差经任人。如榜满一季无官，许初官破格注授。今存留照用。

《侍郎左选申明》：绍定四年十二月十一日敕：提举两浙西路常平茶盐公事袁肃状：证得本司所属盐场，有管押袋盐官场、黄姚场，并差武臣，类多闒葺贪鄙，委是未便。欲望朝廷，特赐敷奏，将盐官、黄姚两场管押袋盐改作吏部侍左阙，并差经任、有举主、无过犯人。奉圣旨：依。绍定五年正月十一日，都省批下：吏部申，证得绍定三年七月九日已降指挥，将江西转运司吉、赣州造船场二员省罢，今承敕命指挥，将两场并作壹场，只置监官一员。未审合与不合，拟监吉、赣州造船场系衔，令本司选辟一次，或令本部置籍使阙，差注经任、有举主、无过犯人。如榜满五个月无官注授，依条月首刷作破格，定日集注初官。后批：绍定四年十二月二十二日送吏部，仍旧置籍使阙施行。绍定四年十二月二十二日，尚书省劄子：吏部申，勘会侍郎左选，选人合注授差遣，各有成法。内监当窠阙，依条如係尚书左选关到通差出阙，并三万贯以上场务，并合傍满五日，许令经任、有举主、年未六十、前任非停替人指射。候榜满一季刷作破格，召应在部选人投状，以恩例名次编排高下，每月集注一次。如係三万以下场务，亦合榜满五日。许令经任、有举主人、年未六十、前任非停替人指射。候榜满五日，却作破选，许初出官人不拘月集从公注授。今将应监当窠阙，榜示在部入阙之人，今后并遵照注授，不许引例经营陈乞。具申朝廷，乞指挥下部遵守施行。今具下项：

一、尚书左选通差阙：监临安府新成县税、监临安府楼店务兼管抽税买竹场、监临安府龙山税、监临安府仁和县临平镇兼烟火公事、监临安府浙江税兼太平惠民北外局、监临安府监官税、监临安府盐官县纳盐场、监安吉州嘉兴府乌青镇税兼兵兼主管烟火公事、监安吉州安吉县梅溪镇税兼烟火公事、监安吉州长兴县四安镇酒务兼管广德军盘运盐事兼烟火公事。监平江府粮料院兼主管装卸粮斛、监镇江府丹阳县延陵镇兼烟火公事、监镇江府寄椿库、监镇江府江口镇兼烟火公事、监镇江府在城都酒务、监常州武进县咁牛镇酒务兼烟火公事、监嘉兴府华亭县袁部盐场、监嘉兴府都税院、监嘉兴府都酒务、监嘉兴府籴纳仓、监衢州都税务、监严州在城都酒务、监严州在城税务、监温州支盐仓、监温州在城商税、监台州宁海县长亭盐常睒烟火公事催煎觉察盗贩、监台州在城商税务、监绍兴府都税务、监绍兴府支盐仓、监衢州都税务、监衢州都酒务、监两浙路转运司庆元府造船场、监福州古田县水口镇管幹商税兼烟火公事、监福州长乐县岭口盐仓兼商税、监福州福清县海口镇税盐仓兼烟火公事、监南剑州在城盐税务、监南剑州剑浦县嵢峡税务、监泉州在城盐税务兼抵当库、监泉州南安县盐税、监建宁府嘉禾县麻沙镇税兼烟火公事、监兴化军莆田县[image: figure_0099_0001]
 头盐仓兼烟火公事、监蕲州都大监辖蕲口镇仓库兼兵兼烟火公事、监安庆府枞阳镇监辖仓库兼烟火公事兼兵、监无为军昆山镇税兼矾常睒烟火公事、监安庆府山口镇监辖仓库管幹渡口船场装纲运兼兵、监无为军无为县襄安镇弹压盗贼兼烟火公事、监广州都盐仓、监江陵府沙市镇主管烟火公事兼酒务、监鄂州在城盐税务、监潭州广积仓兼衙仓、监潭州粮料院、监潭州永丰仓兼穀仓、监德安府在城酒税务、监隆兴府苗米仓兼装发纲运、监临江军新滏县酒税、监随州在城酒税、监宁国府城下酒麴务、监饶州浮梁县景德镇税兼烟火公事、监宁国府城下税务、监信州铅山县酒税务、监江州在城税务、监建康府粮料院、监池州城下酒税务、监饶州在城商税务、监饶州永平监兼物料库二员。监南库军城下酒税务、监宁国府宣城县水阳镇税务兼烟火公事主管圩岸、监兴国军在城酒税、监通州在城并琅山江口酒税。

一、破格及三万贯场务阙：监德庆府悦城镇盐税、监广州在城盐税、监广州东莞县东莞盐场、监广州都盐仓、监潭州长沙县桥口镇税兼烟火公事、监行在点检赡军激赏酒库所都钱库、监寿昌军武昌县户部大军仓库兼监寄桩仓、监徽州酒务兼赡军酒库、监宁国府宁国县户部赡军酒库、监广德军户部赡军酒库监太平州芜湖县户部赡军酒库、监信州户部赡下酒库、监建康府城下仓、监吉州在城税务、监池州户部赡军酒库、监建康府椿积库、监吉州户部赡下酒库、监太平州采石镇税主管本镇大军给纳仓兼烟火公事、监泰州丁溪刘庄盐场、监真州支盐仓、监泰州富安古窑盐场、监泰州盐仓、监真州在城都酒务、监泰州马塘催煎盐场、监泰州角斜东西小海南盐场、监真州在城商税务、监通州支盐仓、监随州随县唐城镇兼管本镇烟火公事、监高邮军支盐仓、监广南西路经略安抚司犒赏库、监襄阳府在城酒税、监广南西路提举盐事司化州官寨盐场、监广南西路提举盐事司雷州萤村盐场、监临安府仁和县买纳盐场、监临安府都税院二员、监常州比较务、监两浙西路安抚司回易库、监嘉兴府华亭县支盐官、监嘉兴府海盐县买纳盐场、监嘉兴府海盐县砂腰催煎盐场、监嘉兴府华亭县买纳盐场、监嘉兴府海盐县庐沥东西盐场、监嘉兴府海盐县澉浦镇税兼烟火公事、监嘉兴府华亭县浦东盐常睒烟火公事、监嘉兴府海盐县支盐官、监嘉兴府比较务、监嘉兴府华亭县下砂南北杜浦催煎盐场、监嘉兴府都税院、监温州瑞安县双穗买纳盐常睒烟火公事催煎觉察盗贩、监嘉兴府华亭县青村催煎盐场、监温州户部赡军酒库、监温州比较务、监温州天富南监买纳盐常睒催煎觉察盗贩、监温州天富北监买纳盐常睒催煎觉察盗贩、监台州杜渍买纳盐常睒烟火公事兼催煎觉察盗贩、监台州黄岩岗县买纳盐常睒烟火公事催煎觉察盗贩、监绍兴府和旨酒库、监绍兴府比较务、监绍兴府三江买纳盐常睒催煎觉察盗贩、监庆元府定海县清泉买纳盐场、主管买纳盐货打袋并管本场烟火公事兼催煎觉察盗贩、监庆元府昌国县丙监买纳盐场催煎觉察盗贩、监庆元府支盐仓、监庆元府鸣鹤买纳盐常睒催煎觉察盗贩、监庆元府奉化县鲒傑奇镇兼烟火公事、监遂宁府在城商税、监泉州石井镇税兼烟火公事、监雅州在城商税兼合同场、监雅州名山县茶税兼合同场、监潼川府在城商税、监潼川府在城茶盐税，监成都府商税兼市买院二员，监成都府榷茶司卖引所二员。监邛州火井县合同茶场、监永康军崇德庙、监眉州在城商税、监合州在城茶盐商税、监汉州什邡县杨村镇税兼合同场、永康军青城县主簿兼合同场、监江东转运司寄纳仓、监永康军青城县味江镇税兼合同场、监临安府盐官县[image: figure_0101_0001]
 门蜀山盐常睒烟火公事、监潭州军资库、监平蘦江府支盐仓、监平江府嘉定县江湾买纳盐常睒催煎、监嘉兴府华亭县南跄买纳盐常睒催煎、监平江府户部赡军酒库、监镇江府都仓兼籴纳、监镇江府在城都商税、监常州籴纳、崇庆府永康县主簿兼合同场、监彭州九陇县堋口镇税兼合同场、监永康军遵江县蒲村镇税合同场、监遂宁府在城茶盐税、监汉州在城商税、监邛州在城合同场、监潭州合同茶场、嘉兴府嘉兴县东尉兼魏塘镇兼烟火公事。已上合榜满五日，注授经任、有举主、年未六十、前任非停替人。候榜满一季刷作破格，从公集注。

一、破眩及不係三万贯场务阙：监两浙路转运司临安府造船场、监临安府排岸兼修船场公事、监安吉州户部赡军酒库、监平江籴纳仓、监两浙路转运司镇江府造船场、监严州比较务、监台州支盐仓、监衢州比较务、监绍兴府苗米仓、监婺州比较务、监庆元府苗米仓主管受纳湖田米斛、监婺州都税院、监建宁府合同场、监广州宁口场盐税、监广州吉利场盐税、监惠州泊头场盐税、监广州金斗场盐税、监广州西南道场盐税、监广州新会县盐税、监广州东莞县盐税、监广州增城县盐税、监复州在城酒税、监江陵府粮料院、监隆兴府丰城县户部瞻军酒库、监淮南路转运司真州造船场、黄州麻城县主簿兼监酒税、濠州司户参军专管桩积仓、襄阳府司户参军专管省仓并椿积仓、黄州黄陂县主簿监酒税、监黄州清远县盐税，已上并合榜满五日，注经任、有举主、年未六十、前任非停替人。候再榜五日，却作破选，注初出官人，不拘月集，犒赏酒库准此。

一、专选阙：监总领四川财赋军马钱粮所利州赡军酒库、监黄州市舶库、监潭州南嶽庙兼嶽市烟火公事兼南嶽书院山长、监总领四川财赋军马钱粮所利州大军库、监临安府军资库、监京湖安抚制置司屯管田仓、监兴国军永兴县富池镇兼烟火公事兼酒务、监高邮军富安广储仓、监泰州海安镇、监成都府钱引务二员、监吉州庐陵县永和镇税兼烟火公事、监总领四川财赋军马钱粮所户部鱼关大军库、监总领四川财赋军马钱粮所兴元府户部大军仓、监总领四川财赋军马钱粮所利州户部大军仓、监总领四川财赋军马钱粮所户部鱼关大军仓移监沔州赡军仓库、监总领四川财赋军马钱粮所阆州籴买场、监镇江府户部大军仓、监鄂州户部大军仓、监淮西江东总领所排岸兼监本所大军仓、监鄂州户部大军库、监江陵府户部大军仓、监建康府户部大军仓、监总领淮西江东军马钱粮所建康府户部大军库兼封桩御前甲仗库、监太平州采石镇户部大军仓、监江州户部大军仓、监镇江府户部大军库、监襄阳府户部大军库、监嘉兴府海盐县鲍郎盐场催煎官、监池州户部大军库、监扬州户部大军仓、监襄阳府户部大军仓、监黄州岐亭镇兼酒务兼烟火公事，伏候指挥，右劄付吏部，从所申事理施行，准此。本所看详，前项指挥内窠阙，其间亦有承作堂除，或改作奏辟。并省罢去处，吏部自合照应后降指挥外，其馀吏部见使窠阙，今声说存留照用。

《侍郎左右选通用申明》：端平二年八月二十二日，枢密院劄子：奉圣旨：应军中劳绩补官，并仍旧在军随资给使唤，其白身或民兵不係大军所管之人，及因州县捕贼有功，及筑城运粮招军议事等差使劳绩补官者，仰赴部先注指使或缉捕官，两任无过犯然后再赴部注授初等监当差遣。已补文资者，止与监当差遣，俟及六考无过犯与入簿尉。劄付吏部准此。

《尚书侍郎左右选通用申明》：淳祐二年五月空日，尚书省劄子：两浙运判提领犒赏酒库魏峻状，乞送吏部，今后吏职之庸猥者，不许注授库阙。四月二十七日，奉圣旨：依。

《侍郎左选申明》：淳祐三年二月十一日敕：户部侍郎兼知临安府赵与抭状，照得军资库官，从例皆係初官注授，或是进纳，或是特科。财赋关陞，恐非若人可司出纳。欲以上项窠阙，改注经任有举主、无过犯人。二月四日，奉圣旨：特依。淳祐三年八月空日，都省劄子：吏部措置四川因军功补官人，令赴部注四川监当。自后或有似此陈乞参选人，一体施行。八月九日，奉圣旨：应四川军功书填文资合到选人，并令注授四川差遣，亦不许非四川路监司州军申辟，令尚书省吏部常切遵守。劄付吏部。淳祐六年三月空日，尚书省劄子：吏部申，承淳祐五年七月十七日敕：江东提刑兼权都大坑冶蔡节申，证对饶州城下仓，受陆县苗米。上件差遣元係辟阙，难以阙官。奉圣旨：今后作吏部使阙。本部即不见得合作是何格法差注，后批：送部比照诸郡仓官注授格法指定。申本部，照得，建康府亦有城下仓，係作叁万贯以上场务出阙，榜满五日，注经任、有举主人。如榜一季无人愿就，依条於月首刷作破格，许令应入破格人集注。后批：从指定到事理施行。景定二年正月十二日，都省劄子：勘会淮浙盐场官，专任收趁支发之责，其皆昏耄，至任惟事攫拏，鲜廉寡耻，朘削亭丁，盗卖官物，其间或有兼能办事之人，则不霑荐举，委无激劝。壹项，辟差之官，挟势而来，随司而去，为补考求举之计得矣。必须令终任，使之不敢苟且，任事者有赏，不任事者必罚。合议指挥。奉圣旨：今后诸司盐场，仰吏部加意铨量，毋注昏耄罢庸之人。仍遍牒浙东、西、淮东提举司、浙西安抚司，各照应以举剌，旌别淑慝。凡辟阙盐场官，并令终满，考其殿最，赴茶盐所批书，不许随司解任。其有贪缪不职者，亦须明正其罚。右劄付吏部。

《侍郎右选申明》：景定三年六月空日，尚书省劄子：本部状，照得进纳入准令不许注授镇店市常灺盐酒税，其馀监酒监税等阙，积久放行，於条有碍。今斟酌立定差法，如镇有词讼、税有告捕害民、不可注授外，其馀监当差遣，并与放行注差。六月二十七日，奉圣旨：依吏部所申事理施行，常切遵守。

《侍郎左选申明》：开庆元年五月二十八日敕：中书门下省、尚书省送到，淮东提举赵时弥状，窃见本司何垛、新兴、石港、吕四共肆处场官，及西溪、海安两买纳官，并为无用。纵有到官，皆是夤缘避免，徒费本司廪禄。并泰仓两仓官中减去一员。以上共计柒阙。乞行剩矱，欲望朝廷特赐敷奏，候指挥。五月二十八日，奉圣旨：依。





簿尉

《侍郎左选令》：诸簿尉相兼处，不注三色官。诸门下中书后省保明到令史应出职者，注簿尉。

诸三省书令史因过犯与迪功郎簿尉者，注小处合入差遣。诸因荫补陈乞特恩循资及修职郎以上，而无出身未及二考者，监当一任，〔曾试或有陞朝二人保举已成考者，〕听注独员处。愿注簿尉者，与本等人通注。仍理监当。〔应试而愿折资授残零阙者，准此。〕

《尚书右选侍郎左右选通用令》：诸次边县尉阙，并通差文武官，各依本选罚酣差注。如遇出阙，并关各选出阙，如同日有各选官指射者，先差大使臣，次选人，次小使臣。

《尚书侍郎右选通用令》：诸武臣县尉，并注边功或材武人。诸缘边、次边武臣县尉，不注出职吏人。

《侍郎左选格》：

注阙

县尉〔兼县尉同。〕右注年未六十，不经体量怯弱弛慢、并非有疾不任捕盗人。

庆元府诸县尉右注年未五十人。

注残零阙。

主簿、县尉右注应试人。

《侍郎右选令》：诸郴州桂阳军管下县尉，注年未五十识字人。

《尚书侍郎右选通用格》：

选阙

县尉　右限五日，先注应材武亲民人，限满无人就，任许经任应材武监当人指射。内郴州先注武举出身人，如无即依上法，仍试书札百字，试中许差。并不注癃老疾病、年六十以上人。〔小使臣注郴州县尉自依本选罚酣。〕在部委长贰，若在外指射，及奏辟定差，即监司帅司或寄居州军知通，并精加铨量。

《侍郎左选申明》：淳熙十三年四月二十五日敕：吏部状，潼川府路提刑司状，昌州永川县尉乞破选差注初官，本部今勘当，除依格不注年六十、因体量怯弱弛慢有疾病及不任捕盗人外，如有初官注授，欲从本司所乞，任满许行推占射酬赏。奉圣旨：依。绍熙元年四月十八日敕：今后恩科人，如年及六十，不许注县尉。

《尚书侍郎左右选通用申明》：淳熙元年九月十三日，枢密院劄子：枢密院奏，勘会近降指挥，缘边县尉通差文武臣。右三省枢密院同奉圣旨：两淮、荆、襄次边界县尉阙，今后令吏部依缘边通差文武臣法差注。

《尚书右选侍郎左右选通用申明》：乾道四年二月十九日敕：淮南西路文臣县尉使阙，依本选条限今后通差文武臣。如同日指射，即先差文臣，无文臣即差大使臣，无大使臣即差小使臣。又六年六月十六日敕：淮东缘边州军文臣县尉窠阙，依淮西已得通差文武臣指挥施行。乾道五年九月二日，三省枢密院劄子：将京西路极边州军差注武尉，依淮西已降指挥通差文武臣。如同日指射，先差文臣，次大使臣，如无大使臣指射，即差小使臣。馀依本选格法差注。淳熙元年四月二十三日敕：尚书右选：庐州梁县、合肥县，光州光山县、固始县、定城县，安丰军安丰县、六安县、霍立县，濠州锺离县、定远县，招信军天长县，淮安州宝应县、盐城县尉，通差文武臣，先差大使臣，次选人，次小使臣。侍郎左选：武岗军绥宁县，沣州澧阳县、安乡县，邕州宣化县、武缘县，信阳军信阳县、罗山县，廉州石康县、合浦县，辰州沅陵县，融州融水县，郢州长寿县、京山县，襄阳府襄阳县尉，通差文武臣。如同日指射，先差选人，次大小使臣。侍郎右选：除认定缘边县尉专差小使臣去处，依见行条法指挥差注外，将缘边文臣县尉窠阙，通差文武臣，依尚书右选、侍郎左选已措置事理施行。淳熙十二年八月十九日敕：汀、赣州县尉阙，如榜满一季无本等人愿就者，听武举出身人通注。淳熙十二年十月十四日敕：吏部状，指定将每次侍郎左选关到汀、赣州县尉，通注武举出身人，非次阙五日专注武举亲民人指射，先差大使臣，次小使臣。限满无人就，许武举经任监当人指射。先大使臣，较量差注。奉圣旨：依。

《侍郎左右选通用申明》：嘉泰二年十月二十四日敕：吏部状，新权知连州慕容綎奏，极边县尉，不限左右选，不得授年踰五十人，侍郎左选勘当，欲从本官所乞。侍郎右选勘当，今后极边县尉阙，欲照本选见行条法，并材武格差注，仍从本官所乞，并注年未五十人。奉圣旨：依。

《尚书侍郎左右选通用申明》：嘉定七年十月二十二日敕：吏部状，勘会检准淳熙十二年八月十九日敕节文：今后汀、赣两州县尉阙，不许注恩科出身人。如榜满一季无本等人愿就者，听武举出身人通注。奉圣旨：权依。本部照得，上件指挥，汀、赣州县尉，不注恩科出身人。如榜满一季无本等人就，听武举出身人通注。今来编修敕令所牒到开禧并嘉定重修总类，止修承淳熙十二年八月十九日敕，汀、赣州县尉阙，如榜满一季无本等人原就者，听武举出身人通注。却无不注恩科人五字。未委有何指挥衝改，窃恐有误注拟，伏乞指挥施行。十月二十二日，奉圣旨：令敕令所照应淳熙十二年八月内指挥，汀、赣州县尉不注恩科出身人，仍行下吏部，常切遵守施行。嘉定十二年七月十七日，枢密院劄子：白劄子：自今注拟淮邑尉者，先问出身，精加拣择，毋委庸流。如进纳入止授以繁难监当。吏部措置，不得进纳人注授两淮县尉。今后虽破格，亦不许注授。奉圣旨：依。嘉定十三年四月十日敕：衡州酃县，郴州桂东县、资兴县。三县官并不许巧作名色差出，仍不许别差权摄。仰御史台觉察，三县令佐下吏部，不许注恩科人，其巡尉不许右选杂流人通注。奉圣旨：依。绍定三年六月十日，尚青省劄子：臣僚奏，请将衡州酃县，郴州桂东县、始兴县巡尉，专注武举出身关陞亲民，次经任监当资序，年未六十人。如榜及一季无本等人愿就，其簿尉关侍左，通差有出身、及任子、无过犯、年未六十人，仍不许破格。如同日有文武臣指射，先注武举人，不注恩科杂流等出身人。其巡检若限满无本等愿就，听注非杂流出身、有材武、无过犯、年未六十人。任满依格推赏。奉圣旨：依。

《侍郎左选申明》：嘉定十五年十月十九日敕：吉州申，龙泉县尉，嘉定十二年九月三日指挥，令江西安抚提刑司本州守臣公共选辟。今欲送左选仍旧使阙，不许注特奏名，及吏职出身人。奉圣旨：依。淳祐元年六月三日敕：资政殿大学士通议大夫知庆元府兼沿海制置使馀天锡状：窃见昌国县界与高丽、日本相接，乃无县丞，邑事乏人分任，合置丞佐。县尉元是武人，乞觅生事妄意，添置县丞一员，却将武尉改作文官兼主簿，庶无增员之冗，而有共理之助。六月二日奉圣旨：并特依，内昌国县主簿，自今后作县尉兼主簿，专注文臣。今编节存留照用。淳祐十一年四月空日，枢密院劄子：臣僚上言，臣观比年以来，县尉多注恩科，及吏职进纳杂流，率是庸缪昏耄贪浊，纪律不严，警捕不谨，何以为一邑之备？且旧例，沿边县尉必注年未五十人。此后吏部差注，盍加选择，毋袭弊例，乞从朝廷劄下诸路提刑司施行。仍令吏部差注县尉，必先审量能否，庶几邑尉得人，不为具员。龋侂止。奉御笔：依。除已劄下尚书兵部遍牒施行外，右劄付尚书吏部，遵照已降指挥施行，准此。宝祐三年三月二十九日敕：权知全州赵孟高奏，清湘县壹尉通差武人，非戎门子弟，即厮役凡流，贻害於民，下情冤苦。欲下吏部，自今更不差武臣。奉圣旨：令吏部将全州清湘尉，此后专注文臣。宝祐五年十二月十七日，尚书省劄子：知全州梁均奏，欲以元来申请监镇官，改作清湘县西尉，专注文臣初官，不问有无出身，送吏部出阙注授。其西尉系衔，照清湘县尉一体具衔，添入陞平镇兼烟火公事。十二月十六日，奉圣旨依：依。右劄付吏部。景定三年闰九月空日，尚书省劄子：吏部申，承景定三年九月空日省劄白劄子节文：县学之弊，仰吏郎刷具，许於特奏名除上二等外，其见授文学当出官者，并与注各县县学主学，理权官一任。如日前文学已授簿尉未到任者，并与改授主学。年高路远无力到部，仰经本州保明是实，无诈冒诸般违碍，仍召陞朝官二员，批书结罪，具申指射临近州县主学，以凭换给注授。有特科元係将仕郎、登仕郎出官，已授簿尉阙远，愿改授主学，听从其便。各以某州某县主学系衔。闰九月二日，奉御宝批：知。右劄付吏部。今再行申审事件下项：

一、四川文学，已注四川司户、司法、簿尉、监当，未审合与不合照指挥注主学？劄吏部：如有已授差遣阙远人，除已注县尉，并令改注主学，馀免改注。有愿授内地主学者，听从其便。内蜀士仍照指挥拘限员差注，馀路准此。

一、四川文学已注二广及内地司户、司法、簿尉、监当，未审合不照指挥注主学？本部窃照四川文学注四川县尉人令改注主学外，其四川文学已注四川及内地司户、司法、主簿、监当出给付身待阙人未审合不放令赴上？劄付吏部：照已劄事理，除已注县尉人改注主学外，其馀听从其便。仍拘限员差注。

一、其见注未具钞人，未审合不合放令具钞？劄付吏部：将见注差遣未具钞人，若在指挥之先，除已注县尉人改注主学外，其馀许令上钞，有愿换主学者，听。若注授在指挥之后，自合照指挥施行。

一、四川文学已注四川县尉人，今来如有愿改授四川司户、司法、簿尉、监当，未审合不放行？

一、四川文学其有先注二广及内地司户、司法、簿尉、监当人，今来或愿改授四川司户、司法、主簿、监当，未审合不放行？劄付吏部：照所申许令改注内地阙，惟不注县尉。

一、文学注司户、司法、簿尉、监当，不成考，或一考，或二考，丁忧被罢等，赴部参注，未审合不注主学？劄吏部，如有此等经任人赴部，愿注主学，亦听差注。本部照得，文学注司户、司法、簿尉、监当，不成考，或一考，或成二考，丁忧被罢等，赴部参注。虽係历任人，缘係权官考第，止注初官阙。今来指挥，愿注主学，亦听差注。未审赴部放令注初官阙，或止令注主学阙？劄付吏部：将此等未及叁考参选人，除不许注县尉外，听注初官阙。内有愿注主学者，听。

一、所创主学，合不且令本部行下进奏院刷具有县学去处，先与置籍出阙差人，候运司申至具钞？

一、四川、京西未审合不一例照指挥置主学差人？并劄吏部：除四川、两淮、京西外，仍先与置籍出阙差人，候运司回申具钞。已上两项，本部遵照指挥，除四川、两淮、京西外，馀路照进奏院申，至各县置籍出阙差人，诸路运司申至有县学方与具钞。

一、四川文学注内地主学，合不照指挥拘限员差注？并劄吏部：照元降指挥拘限员差注。本部遵照指挥，如係万户县以上差注一员。如不係万户县不许差注。

一、文学有注司户、簿尉、监当，已至任人合不许令终满？

一、文学有已至任，未曾申上任月日，本部未曾入鉴阙籍，如一例作未申至任销阙，委无分别。如已至任人，自有批书印纸可考。合不照至任指挥之前许令终满？并劄吏部：许令终满。已上两项，本部遵照指挥，符下诸路州军，如主簿、司户、司法、监当至任人，许令终满。其县尉已至任人，并令在任终满。其四川待阙人，除照指挥外，其内地待阙司户、司法、主簿、县尉、监当，合照指挥赴部，改注主学。

一、文学注主学，依指挥与理权官壹任回，合不照条差注经任阙？朝廷照得，主学窠阙，既有指挥理作权官，即与注簿尉、监当差遣一同。将来回任，亦合照条听理作经任人差注。〔坐〕照得劄报本部，遵照指挥，如有三考回人，照指挥注经任阙。

一、二广如有定差县阙去处，其主学合不作定差？劄吏部：许作二广定差窠阙。本部遵照指挥，如本县簿尉係定差窠阙，其主学亦作定差。不係定差窠阙，本部径自出差人。

一、文学於今来指挥之前，已注司户、司法、簿尉、监当一任回，赴部参注，合照条条注经任阙？劄吏部：将文学已注差遣人一任回日仍旧许照条理作经任人差注。或颢授主学者，听。本部遵照指挥，如指挥之前，文学三考回，照指挥注经任阙。

一、文学注主学，如係本贯，合不注本贯主学？检准令，诸注官〔不釐务非。〕不注寄居及本贯州。〔因父祖改用别州户贯者，同。应注帅司设司属官，於置司州係本贯及本路寄居者，准此。〕不係寄居及本贯州而有田产物力处亦不注。宗室同。即本贯开封府惟不注本县。本部见遵守朝廷照得诸州教授，吏部供见照铨法，不注本贯州。所有主学与正科教授不同，特许注本贯别县，惟不注本县。坐照得劄付吏部照应遵守。

一、今来指挥所置主学窠阙，合不照簿尉使阙年限差人？据吏部供，照得簿尉使拾年半以下出阙差人，如係拾年半以上，本部不出阙。劄吏部：与照簿尉使阙年限差注，遵守施行。右劄付吏部，逐一遵守施行。

《侍郎左右选通用申明》：景定三年十二月空日，尚书省劄子节文：监察御史张晞颜状奏，今文学不许调尉矣，而入赀补官者，亦岂可使之为尉哉。如或可採，乞赐下之省部，申严鬻爵注尉之令，仍乞行下各路提刑司，严与禁戢弓手，不许以追捕盗贼为名，下乡扰害百姓。是亦培养根本之一端也。伏候敕旨。十一月二十三日，三省同奉御笔：依。





使臣

〔稽察递角、巡辖马递铺、海道、幹当指使、准备差使、缉捕盗贼附。〕

《尚书侍郎右选通用令》：诸非泛补授使臣校尉者，守理年劳递迁，依条补授名目出职，或依法合换名目出职，并宰执用恩例陈乞补授，或虽是非泛补授，而身经战鬬，曾获首级，或曾重伤，候赴部日从长贰审验，委是合作材武之人者，非。〕止许差充吏职，诸处不得奏辟，候转至大夫日，许参选。〔修武郎以上，小使臣带阁职，自授官后及二十五年，亦许参选。〕诸使臣，除丁忧停废外，及十年以上不到部者，许投状，召陞朝官二员保明无赃滥违碍，与铨选，降一官注拟，无可降者注边远一等差遣。〔若十年以上不显存亡置籍拘管。〕及二十年者，落籍。诸权留寄班祗候，不妨参部注拟。

《尚书侍郎右选通用申明》：淳熙三年四月二十六日，枢密院奏，吏部申，浙西至四川界首，差置使臣五员，於见摆铺去处两路界首，专一置簿，抄上往来递角名件，的实过界月日时刻，铺兵姓名，以备驱磨。本部欲将逐件窠阙，并作点检稽察递角官称呼使阙，注修武郎以上、识字，年未六十，无私罪及衝降体量经任监当人。如榜及一月无人就，通差小使臣。如同日有大使臣指射，即先差大使臣。奉圣旨：依。本所看详，前项指挥所差使臣，取到进奏院状，称江东西路界首一员，在江州彭泽县置司，江东西路一员，在池州置司。浙西江东路界首一员，在安吉州长兴县置司，湖北江西路一员，在兴国军大治县置司，京西利州路界首一员，在房州房陵县置司，今声说照用。

《尚书右选格》：

注阙

巡辖马递铺　右注识字、年未六十人。

《侍郎右选格》：

注阙

巡辖马递铺　右注经任、识字、年未六十，无私罪及衝降体量人。〔广南路听注。〕

《尚书侍郎右选通用令》：诸不识字人，止得注巡城壕指使差遣。

《尚书右选格》：

注阙

添置　指使　安抚总管司〔总略钤辖司同。〕提刑司　转运司　诸州　右注无赃罪、监当资序人。仍不以已、未经任，并依名次高下衮同差注。

《侍郎右选令》：诸武举及第。有官及第同，已授差遣者，依此改注。〕承节郎至进义校尉，在愿注授准备差使缉捕盗贼者，听。诸选指使及准备差使，应取材武而无人就者，听注年未五十无赃罪人。诸指使阙无人就者，许注识字及赃罪情轻人。诸校尉同就指挥者，先注有酬奖人。与使臣同就者，注使臣。诸呈试弓马人与缘边指使者，发遣愿往路分，听候差使有阙，依名次拨填。若得旨与指定去处，仍替先年满人。诸亲王府下班祗应补进武校尉，而再满叁年归部者，许陈乞外任指使。诸使臣降入极边指使者，与有劳绩进武校尉通注。诸告首结谋作过补官人，添差本处指使壹次。

《侍郎右选格》：

选阙

指使　右以材武格选，〔非京畿巡检下及三路缘边，并捉贼荆湖控扼地分，不选材武。〕无应选，不限年甲、经任、举主，及私罪情重。

注阙

指使　右注不识字人、无赃罪人。

添置指使，安抚总管司〔经略铃辖司同。〕提刑司，转运司诸州。

右注无赃罪监当资序人。仍不以已、未经任，依名次高下，衮同差注，次注校尉。

《尚书右选格》：

注阙

添置　准备差使，安抚总管司〔经略钤辖司同。〕转运司，节镇州。

右注无赃罪监当资序人，仍不以已、未经任，并依名次高下衮同差注。

《侍郎右选格》：

选阙

准备差使右以材武格选。〔非京畿巡检下及三路缘边，捉贼荆湖控扼地分，不选材武。〕无应选，不限年甲、经任、举主及私罪情重。

注阙

添置　准备差使，安抚总管司。〔经略钤辖司同。〕转运司，节镇州。

右注无赃罪监当资序人，仍不以已、未经任，并依名次高下衮同差注。次注校尉。

《尚书右选格》：

注阙

添置　缉捕盗贼，提刑司。

右注无赃　罪监当资序人，仍不以已、未经任，依名次高下衮同差注。

《侍郎右选格》：

选阙

缉捕盗贼右注进武、进义校尉，曾经历任程二年以上，非因不了罢职者，次未历任无赃私罪各年。

未五十人。若无人就，仍差不识字年未六十人。

注阙

添置　缉捕盗贼　提刑司

右注无赃罪监当资序人，仍不以已、未经任，依名次高下衮同差注。次注校尉。

《侍郎右选申明》：嘉定八年十月十三日敕：吏部条具赦条内增添删改项目。内一项：二广宗室小使臣监押阙，注关陞亲民资序人，如榜及壹季无人就，经任监当有举主无过犯年未陆拾人，破格注授。如同日有关陞亲民人注，先差应格人。奉圣旨：依。

《尚书侍郎右选通用申明》：嘉定九年十月十五日敕：敕令所指定吏部相度，检准令，诸武举军班武艺，并特奏名出身人，若因事停替，承信郎以上与远地监当，情理重者与边远指使。无阙注远小处监当。照得小使臣奏补，或杂出身有材武人，因事降罢，所犯係公罪，许注破格巡检。今相度，欲将武举人除犯私罪合照前项条法，如係公罪，即照奏补等人格法一体施行。奏圣旨：依。景定三年正月空日，枢密院劄子：循州申，凡循梅守臣，许令以提督赣州龙南、安远、会昌、宁都、云都伍县寨兵公事系衔，如遇寨官满替，本州保明申至赣州，方与批书离任。乞将赣州拾陆寨巡检立作选阙。右劄付吏部，从所申事理施行。





差注门四


 差注撮要

材武　应使臣年陆拾以上，射材武阙者，牒马甲司呈试应格，许注授都监、巡检窠阙。该差铨量，具申尚书省审察。如试不中，或不愿就试者，照格法注监当窠阙。应修武郎以上，及小使臣，因军功补授、拣汰离军、年陆拾以上，曾经关陞亲民资序，应材武人，照条免呈试。仍申都省审察，方许指射都监、巡检窠阙。如同日有年未陆拾人指射，即先差应格人。内小使臣止许指射巡检驻泊捉贼阙。应奉使补官资，谓依材武补授者，并不作材武注阙。应修武郎以上，照材武格内项目，如应得逐项材武赴部注授都监、巡检窠阙。应小使臣，应得材武格内项目材武赴部注授巡检阙。

移注　应奏举职官、知县、县令，历任无赃私罪者，与移注。应进纳人陆考，有职官或县令举主肆员，与移注。应摄官授正官后陆考，有职官或县令举主叁员，与移注。应材武移注，除前项声说外，馀依本法。





材武

《尚书右选令》：诸材武人，〔谓因获强恶贼补授名目，或得陞名减年磨勘以上守城补授名目转官，及减年磨勘随军被赏转官减年磨勘者。〕依呈试格试第叁等事艺，〔虽曾任将、副将队将、教押军队，及绿边亲民差遣，若係随军被赏出身者，准此。〕候试中，依元材武格名色差注。其馀材武并与免试。应免试人而愿就试叁等弓斗力者听。试中，依呈试出官格推赏。〔应就试又愿试同。〕若应试人试不中，及不愿就试者，许就经使材武阙，与曾经主兵官衮理名次差注。应合试人不在举辟之限。其监当资序、材武应试人而试不中者，不许指射材武阙。诸使臣年陆拾以上，指射材武阙者，牒马军司呈试应格，申都省审察差注。若试不中，或不愿就试者，理元资序，与监当人衮理名次差注。不理遗阙过犯。〔不愿就试人於参部日声说，不许临时陈乞。〕诸军功补授、拣汰离军、年陆拾以上、亲民资序应材武人，长贰铨量人材精力未衰、非癃老、堪充兵官者，与免呈试审察，指射见榜都监、巡检驻泊阙。〔如同日有本等应格、年未陆拾人指射，即先差应格人。〕诸因奉使补官，〔谓依材武补授者。〕并不作材武注阙。

《侍郎右选令》：诸材武人，〔谓因获强恶贼补授名目，或得陞名减年磨勘以上守城补授名目转官，及减年磨勘随军被赏转官减年磨勘者。〕依呈试格试第叁等事艺，〔虽曾任将、副将、队将、教押军队，及缘边亲民差遣，若係随军被赏出身者，准此。〕候试中，依元材武格名色差注。其馀材武并与免试。应免试人而愿就试叁等弓斗力者听。试中依呈试出官格推赏。〔应就试人愿试同。〕若应试人试不中，及不愿就试者，许就经使材武阙，与曾经主兵官衮理名次差注。应合试人不在举辟之限。诸使臣年陆拾以上，指射材武阙者，牒马军司呈试应格，申都省审察差注。若试不中，或不愿就试者，与监当人衮理名次差注。内不係材武监当阙，合先亲民，次监当者，即候亲民人注讫，方许差注。不理遗阙过犯。〔不愿就试人於参部日声说，不许临时陈乞。〕诸军功补授拣汰离军亲民资序，应材武年陆拾以上，长贰铨量，人材精力未衰，非癃老堪充兵官者，与免呈试审察，许指射见榜亲民巡检驻泊捉贼阙。

《尚书侍郎右选通用令》：诸获强恶贼若贼徒，非拒抗鬬敌，虽亲身捉获，止依曾经主兵官法，注授材武经使阙。诸武举武艺出身人，若无试中武艺幹照及马步射不合格者，并依呈试格试第叁等事艺试中，依元材武格名色差注。其试不中人，许射材武经使阙。与主兵官衮理名次差注。即试程文补授者，不作材武。诸取经使材武阙，有非应格人愿试弓马武艺，就送马军司，试中与注。即曾经试验者，免试。

《尚书侍郎右选通用格》：注材武并曾立战功，获强恶贼被赏、减年磨勘以上，〔其亲获强恶盗贼被赏人，如公据付身内不声说曾经拒敌者，不作材武。下文获强恶贼被赏，准此。〕获强恶贼补授下班祇应，或校副尉以上出身，〔获徭黎人首级同。〕武举出身，〔谓兼中策略。〕军班出身，武艺出身，守城被赏转官，〔谓有武勇被坚执锐亲历行阵之人。下文守城随军被赏，准此。〕随军被赏转官，曾任将〔正权任同，谓不曾经衝降者，下文称曾任，准此。〕曾任副将，曾任缘边亲民，本路缘边土人〔谓三路。〕曾任部将，曾任队将，曾任教押军队，呈试武艺得减年磨勘以上；呈试材武五事中，获强恶贼被赏陞名以上，曾任次边接连溪洞界主兵官，武举特奏名出身，守城补授名目及被赏减年磨勘以上，随军被赏减年磨勘以上：右依次注仍年未陆拾人。

《宣和军马司格》：试大小便臣出官材武

弓　步射罚畕壹石伍斗。射亲拾箭叁中陆斗。马射伍箭〔直射叁箭背射罚畕〕捌斗。走马射兼使马枪。叁箭〔直射罚畕背射壹箭〕捌斗。

弩　叁石。〔仍用铁臂钩。〕第壹等弓：步射罚畕壹石。射亲拾箭捌斗。第贰等弓：步射罚畕玖斗。射亲拾箭柒斗。第叁等弓：步射贰箭捌斗。射亲拾箭陆斗。





移注

《侍郎左选尚书考功通用令》：诸在任合移职官、知县、县令人，若监当者，候任满馀到任壹年施行。〔前任停替者授官日，准此。〕诸奏举〔职官〕职官、知县、县令，历任无赃私罪者，与移注。有私罪杖以下情轻，及公罪徒以上，或会恩自首去官降从杖者，添举主壹员，私罪杖以下情重，并犯赃计不满匹者，〔谓受供馈并和市，各有剩利。〕添举主贰员，若曾停替者，具元犯历任申都省。诸进纳人陆考，有职官或县令举主肆员，与移注。肆任拾考，有改官举主柒员，与磨勘。诸摄官授正官后陆考，有职官或县令举主叁员，与移注。

《侍郎左选令》：诸恩赏循资者，〔任满赏非。〕职官并奏举县令及带官别领职任人，与就任改正资序。〔移职官、知县、县令同。〕馀取射阙状，申部移注，以降指挥日为名次。如因事循资未得〔谓未有脚色，或过犯未该收使之类。〕给与公据人，以后来陈乞考功关到脚色作文书到日为名次。其放罢者，若未成资，以见任同等路分注官，已成资，依合入远近。诸奏举判司簿尉入职官、知县、县令者，并就移。即应赴选注职官，而愿就移从事郎知县者听。诸奏举职官、知县、县令，应移者注见任同等路分。〔谓见任次近，止於次近路分移注。〕其广南远地已成资者，於五等路分中指射。一等路分以上，愿移别路本等人不就阙者听。〔广南远地未成资者非。〕诸举辟，或朝廷差注合理任人，〔谓如博买木植、掌机宜之类。〕如合移注职官、知县、县令，愿改正官序者，与就注。通理年月满替。诸繁难，及久不治县举到官，即占附行遣讫与移注。诸应对换移注邻路差遣者於见任同等，邻近路分如无相当员阙，听移注以次路分。特旨对换移注准此。〕诸应试人授残零阙而移注者，移残零阙。非因体量过犯，仍不依名次。在任人经壹月无阙者，移经使阙。诸因体量及过犯而特旨移注者，限拾日。若未有阙，即符本州放罢，听候移注。已成资者，虽有阙亦放罢。到部日，依元得旨。〔合入广远地者，从一重。本应试授残零阙者，即於残零阙内移注。〕诸司理、司法参军、〔兼管同。〕县尉不职，弛慢怯懦，奏劾对换者，其被奏人已成资，即放离任。若举辟填见阙，须经使未注人方与移注。诸外移就注，非见任人身自到京者，许召保官壹员，请领新任文书。诸广南远地得替用恩例陈乞占射，合入家便，及被衝改省并授今任，若已得旨，候任满与改官或监场务，并任满有酬奖处。及犯罪事发，皆不得对移。〔身自碍亲、或特旨移任、及因罪犯不职应移者，不用此令。〕诸移注应射阙者，会问足限叁日关注，拟案注籍非射阙及举辟人，差限准此。

《侍朗左选申明》：淳熙八年八月十九日敕：吏部状，今后四川选人所在州陈乞奏举职官、知县、县令外移，并在任恩赏循转合移注人，并令於陈乞状内声说，委的愿与不愿赴转运司参司，或止乞就本部移注指射差遣，结罪诣实保明申部，以凭照应施行。奉圣旨：依。庆元二年七月十二日敕：六部长贰看详，恩赏循资，自有条法。合行遵守外，若特旨恩赏，如赈济推恩之类，内有循资合移注之人，许就任循资，将来更不破考。仍行下会问，如愿移注者，听。奉圣旨：依。嘉泰二年六月二十六日敕：臣僚上言，臣照得铨法，诸恩赏循资者，职官并奏举县令，及带官别领职任人，与就任改正资序。馀取射阙状申部移注。诸应循资而不愿罢任，及就任得改正资序，各理本资。通理年月满替。诸酬奖，或特恩循资者，从事郎以上，及带官别领职任，与就任循正资序，不愿罢任者，与理本资，通理年月满替。上项法意甚明。今日铨部阙少员多，若因循资，却令罢任别授新阙，又复待次，则所谓恩赏者，乃反为责罚矣。欲望特降指挥，应选人已有新任，或已赴上，偶该循资而不愿罢任移注者，并免罢任移注。仍各通理本资，通理年月满替。不得单引馀取射阙状申部移注之文，抑令罢任。奉圣旨：依。嘉定十三年十月二十四日，尚书省劄子：成都府路运司申，本路官员陈乞恩例指射差遣，不经运司，径从州军申省部移注。先符下本司铨量，见得无疾病堪任釐务，申部放行。右劄下运司，从所申施行。





差注门五


 差注撮要

从军功赏　应军功守阙进勇副尉至进武校尉，陈乞重叠资级，每壹资许作壹资收使，即已转至承信郎以上，陈乞捌资格内重叠资级，每壹资比折减叁年磨勘，出给公据付本官收执。应收使借补名目日，所得转官资公据，每壹官资比折减贰年磨勘。如元非本部给公据者，关报元给官司比折改给。应军功出身，如不隶军籍，并要从军拾年，给至离军公据，经制司背批，并合同半印公据，申状赴部陈乞参部注授，正任指使两任、监当壹任，方许注授巡尉差遣。

陞带　应诸军陞带差遣，并属朝廷陞带。

离军添差　应修武郎以上官，军功补授，曾经从军立功，重伤残废，拣汰离军添差任满回，赴部照条法注授准备差使不釐务窠阙壹次。以后照指挥节次赦文注授。如不能亲身赴部，经州军保明申部差注。仍许指射嶽庙差遣。应小使臣，军功补授，曾经从军立功，重伤残废，拣汰离军添差指使，听候使唤不釐务及嶽庙任满回，赴部照条法注授指使听候使唤，及嶽庙不釐务窠阙壹次。如不愿者，依格法注授。若不釐务差遣，以后照指挥节次赦文注授。如不能亲身赴部经州军保明申到注差。

亲嫌　应大小使臣以上转官赴部注授差遣，犯府号官称父祖嫌名及二名偏犯者，皆不避。应大小使臣授差遣，职事相幹，或统摄有亲戚者，并迴避。应从军功赏陞带离军添差亲嫌，除前项声说外，馀依本法。〔从军功赏〕。





从军功赏

《尚书侍郎左右选通用令》：诸军立功将士委统兵官覈实，将同立功人壹状保奏，不得辄称漏落。若实有漏落者，自起奏日限陆拾日自陈保奏。出限者官司不得受理。

《尚书侍郎右选通用令》：诸因功赏转官而重叠者，被受后限壹季陈乞。〔如不明具陈乞月日，若保明申状年月，与祇授月日，见得不出壹季限者，同。〕缴纳见任真本并重叠文字，赴部验实具钞改正给告。即在外陈乞不曾纳到见任真本家状，而本部有以前案证，或所在州及本军保明申录到见任付身，并谓曾委官对读无差漏者。〕亦与放行。内有去失未曾整会书填、付身未经审验者，并候了日改正。止去失中间付身者，非。〕其合毁抹告敕缴申尚书省，馀报所属毁抹。若出违壹季者，更不受理。诸守阙进勇副尉，至进武校尉，陈乞重叠资级，每壹资许作壹资收使，即已转至承信郎以上陈乞捌资格内重叠资级每壹资比折减叁年磨勘。诸收使借补名目日，所得转官资公据者，每壹官资比折减贰年磨勘。〔元非本部给公据者，关报元给官司比折改给。〕

《尚书右选申明》：隆兴元年四月二十四日敕：勘会诸军立功将士转官碍止法人，缘经战与杂功轻重不同，若令一例回授，无以激劝。今措置下项：一、应因经战被赏转官，并合将所转官重轻转行，有收使不尽官，候别立到新功日收使。如愿回授者听。一、武功大夫叁官转行横行壹官。〔旧用两官转。〕伍官转行遥郡壹官。〔旧係叁官转。已是防禦使即临时取旨。〕右武大夫并见带遥郡，两官转行横行壹官。叁官转行遥郡壹官。〔已是防禦使即临时取旨。〕一、应该暴露普将随军幹事把隘，不经战所得转官，并合回授。一、因经战落阶官，武功大夫右武大夫以上，见带遥郡人。合量功力重轻除授。谓如遥郡承宣使，若落阶官，却合自正任刺史以上除授。缘除正任係特恩旌赏，临时取旨不可为例。一、陈乞收使回授转官人，自合缴连回授公据毁抹。一、逐项功赏已经转行人，自合依元降指挥。谓如壹赏，元得指挥两官以上，已经转行，馀官自合回授。将来即不合陈乞转官。一、今措置係绍兴三十一年已后立功之人。奉圣旨：依。

《侍郎右选申明》：绍兴十七年三月二十五日敕：检会二月十九日敕，勘会肆资格法补授名目，因随军被赏已依捌资格法改转之人，不许陈乞贴转。元係肆资法补授，后因军功已依肆资法改转之人，自不合改正。其捌资法人因功已依肆资法补授，亦合免行改正。令吏部申明行下。

《尚书侍郎右选通用申明》：淳熙七年九月二十三日敕：吏部侍郎阎苍舒奏，承淳熙七年三月二十五日敕，臣僚奏，照对三衙，及在外诸军，并诸州军供报到承代官兵补正人数，乞下逐处取会存亡置籍，逐时销凿，永久照用，候了毕日，赴朝廷通呈。除逃亡事故人本部已逐一对籍勾销除豁外，将见在人数，依军分编排，开具到大小使臣校副尉下班祇应效用军兵，总计壹万捌仟壹拾叁人。拘撮分为贰拾册，并撮目壹册，依元降指挥，赍赴朝廷通呈讫。其籍册付部，依旧收管。如日后诸军及州军申到亡事故之人，对籍勾销除落。随官职关报合属去处，仍令本处置籍，即日钞转。如有承代补正之人陈乞事件，即行检照籍簿参考施行。奉圣旨：依奏。淳熙十六年正月二十九日，枢密院劄子。吏部侍郎张杓奏，照对昨自创造考功编类使臣年甲簿籍，以革减落岁数之弊，极为精密。自乾道八年诸军冒名承代者，与递减补正官资，至淳熙七年指挥，其年甲照应未递减改正前年甲施行。至淳熙九年指挥，承代年甲如无以前年甲幹照之人，遇陈乞磨勘，从本军次第结罪主帅相验年貌保明。臣以为冒名之人，与之递减补正，已为优恩。所承代者，岂无元来年甲，若不从实供报，不与放行磨勘可也。今乃许其从权相验保明，则是开其诈冒之路。欲望睿旨，应诸军冒名承代人，并照应未递减改正以前年甲。其淳熙九年申明貌验指挥更不施行。奉圣旨：依。

《尚书侍郎右选考功通用申明》：淳熙六年七月二十一日敕：吏部侍郎阎苍舒劄子，照对从军使臣校尉，陈乞收使回授转官、改正差错、重叠递减去失，赴部审验书填关陞磨勘等事。除三衙并江上驻劄诸军，并经由军将次第陈乞主帅勘会，诣实保明申部施行，四川驻劄诸军，多不经由军将，一面径自保明。欲乞今后四川见从军使臣校尉，应陈乞事节，仰经由军将次第勘会诣实，方许所属保明，申部依条施行。奉圣旨：依。

《尚书侍郎右选通用申明》：嘉定十六年三月二十五日，枢密院劄子：应出给过三衙江上四川诸军等处立功官兵告命，逐一开具人数姓名，及元入军分，因依元投军分名色、年甲、乡贯、三代名讳、承降指挥月日、立功去处，缴申枢密院名籍房上簿。宝庆三年六月九日枢密院劄子：臣僚上言，行下中外诸军，自今以往凡主帅为兵士陈乞恩赏，不许仍前掊剋。应有合该恩赏之人已经主帅上司保明窍实申上，而省部再行取会回申。委无冒滥者，仍敕省部合属去处，不许仍旧意外邀阻。如违并论以违制之罪。奉圣旨：依。

《尚书侍郎左右选通用申明》：嘉熙二年八月十五日敕：臣僚劄子，奏内一项，军功补官者非先请文解，不许补授文资。其已补勇爵者，并不许乞换改。奉圣旨：依。

《侍郎左选申明》：淳祐三年八月空日，尚书省劄子：勘会军功右选冒滥，已行条画关防。所有书填文资合议指挥。八月八日奉圣旨：令诸路制司今后如遇军功，书填左选告命绫纸，须管具本人立到是何功状，详述事因，申枢密院以凭奏审取旨，劄下本处，本人照应。即令本人并书填告命，赍赴吏部参注。若已填告命，不曾申奏取旨劄下照应之人，并与白身人同，即不许参注奏辟。

《尚书侍郎右选通用申明》：宝祐五年闰四月十一日，枢密院劄子：检会兵部郎中黄烈申请，乞下吏、兵部，自后事涉功赏，申取朝廷指挥，如系列郡等处蓦越径申，不经制司保明，仰缴赴朝廷行下覈实。如係自陈换授改正出给应幹功赏之类，各部不许施行。又降宝祐五年七月十六日，枢密院劄子：今后应有陈乞功赏转官并取会改正，并须经由元立功制司保明申上，直候朝廷发下帐状，参照元降指挥，方许出给。仍缴申枢密院给发，不许违戾。右劄付兵部一体施行。





陞带

《尚书右选令》：诸修武郎以上，在军及叁年无遗阙，见係亲民资序者，许经本军陈乞，带外任差遣，本军次第保明，申枢密院铨量差注。仍叁年为任，并不替人。候及叁年，方许再乞铨量差注。〔曾立奇功，朝廷陞擢者，非。〕若曾犯私罪杖笞，并公罪理遗阙者，并自被断后别理叁年，无遗阙者，听陈乞。其离军应赴任者，申枢密院。

《尚书右选格》：诸军陞带差遣：统制统领将官〔谓正副将。〕承宣使〔至副都总管止。〕观察〔使至总管止。〕防禦使〔至副总管止。〕团练使〔至都钤辖止。〕刺史〔至路分钤辖止。〕横行〔至州钤辖止。〕遥郡〔至路分都监止。〕正使〔至路分副都监止。〕副使〔至正将止。〕训武修武郎〔至副将止。〕使臣横行〔至路分副都监止。〕正使〔至正将止。〕副使〔至副将止。〕训武修武郎〔至准备将止。〕

《尚书右选申明》：乾道四年九月二日，枢密院劄子：奏勘会殿前马步军诸军兵官陞差本军，及陞带外任差遣，见今赴都堂审察讫施行。其在外诸军并未曾审察，理合一体。奉圣旨：外路诸军兵官陞差本军，及陞带外任差遣，依三衙例，并令赴总领所，当审察讫，同本军主帅，具有无年貌老悴筋力衰乏之人，保明申枢密院。不係总领置司去处，本州守臣依此审察施行。乾道五年四月二日，枢密院劄子：今后应陈乞陞带之人，如应得格法，从本部照验。自转承信郎并以后立功转官，理作次数。乾道八年六月八日，枢密院劄子奏：吏部措置，欲将军班换授，有立功幹照之人，与依军功格法补授。於军分职名上，除豁八监作出身外，后来立功去处与比附作使臣立功次数。奉圣旨：依。乾道七年四月十三日，枢密院劄子奏，勘会外路诸军陈乞陞差本军，及陞带外任差遣人，已降指挥，令赴总领所当官审察讫，同本军主帅，具有无年貌老悴筋力衰乏之人，保明申枢密院。不係总领置司去处，本州守臣依此施行。近来往往循习，视为文具，更不精加审验，一例并作即非年貌老悴筋力衰乏之人保明申院，未应元降指挥。奉圣旨：令逐处遵依已降指挥，今后从实精加审察保明，中枢密院。内年老筋力已衰人，别项供申。如或朝廷不测追呼及因书到阙，审见得与元保明不同，其审察官取旨施行。今后三衙起发赴外处屯驻，陈乞陞差之人依此。乾道八年九月六日，枢密院劄子奏节文，勘会诸军，在军陞带差遣，若遇罢军，合随元带路分改作添差，前去之任。缘其间立功次数最多，却有地里遥远不一，理合别行措置。一、三衙平江府御前水军，立功伍次以上，两浙西路；立功肆次、叁次，两浙东路；立功两次以下，福建路。一、建康府驻劄、池州驻劄御前军，立功伍次以上，江南东路；立功肆次、叁次，江南西路；立功两次以下，荆湖北路。一、镇江府驻劄御前军，立功伍次以上，两浙西路；立功肆次、叁次，淮南东西路；立功两次以下，福建路。一、江州驻劄、荆南驻劄御前军，立功伍次以上，荆湖北路；立功肆次、叁次，荆湖南路；立功两次以下，京西广东路。一、武锋军立功伍次以上，淮南东路；立功肆次、叁次，淮南西路；立功两次以下，荆湖北路。奉圣旨：并依拟定，今后诸军陞带差遣依此施行。其已有陞带离军人，令本军开具立功次数，同历任脚色，录白缴申枢密院，给降付身。本所看详，前项指挥内一项，拟定江州驻劄荆南驻劄御前军立功，缘有淳熙六年三月四日指挥，荆鄂驻劄御前诸军，今后可作鄂州江陵府驻劄御前诸军。今声说照用。

《尚书侍郎右选考功通用申明》：乾道八年十二月二十八日，枢密院劄子奏节文，吏部申，勘会诸军冒名承代官资，并已改正，所有曾经陞带外任并关陞及给差帖印纸，未敢便行通理。接续批书，照得元降指挥内即不该载，今措置欲乞就已给印纸批书改正姓名通理接续考第。其已关陞亲民人，依旧理亲民资序。内经陞带外任人，如镌减大使臣，依旧带外任差遣。如镌减小使臣，不合陞带外任，合行除落。奉圣旨：依。

淳熙八年十一月二十九日，枢密院批下：吏部申，步军司飞虎军统领将佐等申，照得泉州左翼军，遇有合该磨勘陞带，出给差帖印纸等，并本军保明备申泉州，点对保明，缴申省部施行。今来本军人马驻劄潭州，事体一同。乞并下潭州，照应施行。本部勘会，所乞磨勘关陞出给差帖印纸，数内已出给吏部差帖印纸之人，即係改拨军分，自合通理考第，理为资任，合行磨勘，正将以上，不妨关陞。尚书右选勘会，欲从本司所申，将潭州驻劄飞虎军修武郎以上官，在军及叁年无遗阙，见係亲民资序，应得条法陈乞陞带差遣之人，照地里，如立功伍次，荆湖南路；立功肆次、叁次，荆湖北路；立功两次以下，江南西路。候指挥下日，行下本军照应条法保明，陈乞施行。侍郎右选欲从尚书右选考功已勘会到事理施行。后批：送吏部，从勘会到事理施行。





离军添差

《尚书侍郎右选通用令》：诸离军人，应添差指使，听候使唤不釐务，〔嶽庙同。〕如任满回，愿注前任州军不釐务差遣者，听。

《尚书右选令》：诸曾经从军立功到部官，武功至武翼大夫，曾任路分都监以上差遣，〔右武大夫以上不曾任同。〕曾立功叁次者，许注授嶽庙壹次。曾立功伍次者，注授两次。大藩节镇贰员，馀州壹员。武功大夫至修武郎，不曾任路分都监以上差遣者，先亲民，次监当，许注授添置准备差使，监司、帅司贰员，大藩节镇叁员，馀州贰员，并不釐务。以上各贰年为任。如不愿者，依本部格法注授。

《侍郎右选令》：诸从军立功到部，小使臣校尉曾经立功叁次，与添差帅司、监司、诸州军指使。不及叁次，添差听候使唤，大藩节镇肆员，馀州叁员，并不釐务。如不愿者听，依格法注授。

《尚书右选申明》：绍兴二十九年四月十五日敕：应从军发遣添差，任满到部，武功至武翼大夫，曾任路分都监以上，并右武大夫以上，不曾任路分那监人，不以立功次数，许注授宫观。其武功大夫至修武郎，不曾任路分都监以上，见係亲民，及监当资序，不以立功次数，止以资序名次高下，并注授嶽庙。每州军通不得过壹员。内大藩节镇州府更差壹员。并贰年为任。馀依见行条法使阙差注。如不愿就，许从便注授本部见榜窠阙。淳熙九年五月七日，尚书省批送下：吏部申，勘会修武郎以上官，曾经从军立功，发遣离军到部，年柒拾人，从淳熙二年十一月二十七日指挥，免体量，参部注授准备差使不釐务及嶽庙。欲乞将缘患金疮发动，及见患残疾眼目昏暗人，与免接坐令堦墀参部，注授准备差使不釐务，及嶽庙差遣。后批：送部照条例指挥施行。淳熙十年二月二十五日敕：今后内外诸军，元有例带离军之人合得添差差遣。如愿就宫观嶽庙者，听。仍理当离军添差壹任恩例。

《尚书侍郎右选通用申明》：绍兴九年三月二十三日，枢密院劄子奏，殿前司所管将佐使臣，从军累立劳效，其间有家贫累重难以从军之人，发遣到部添差，合入差遣壹次。内有付身不圆，亦乞特与先次放行，候任满到部，依条施行。奉圣旨：殿前司今后有似此之人，特与依诸军拣退下不堪披带人例注授差遣。又绍兴十三年闰四月十三日，枢密院劄子奏，勘会诸军不堪披带使臣付身不圆人，係有朝省壹两件真命，合先次放行添差。其全无付身之人，自不合放行。内授到都督府并签厅劄子补官，及给到吏部转官资，或减年公据，并书填告劄绫纸，及去失给到公据未经审验，却见得职位姓名，未敢便依付身不圆指挥，先次放行添差壹次。若逐一旋行申明，窃虑紊烦，候指挥。奉圣旨：与放行添差壹次。又绍兴三十二年十二月二十日敕：将诸军拣汰离军添差壹任回，付身不圆，难以到部依赦再行添差人，元係三衙拣汰人，并依旧经行在陈乞远地见阙，或近地待阙者，听。其元係在外诸军拣汰人，并指射本部合入州军听候使唤窠阙，经元分拨总领所陈乞，本司取索出身以来真本付身家状脚色，委官对读，别无差漏，及会问元拣军分见得当时从军日，委係付身不圆，保明申朝廷候指挥下部日，从本部出给差帖付身。又隆兴元年十月六日敕：勘会将大使臣付身不圆，并实有残废已经壹任回，依赦陈乞添差人，从本部勒问合入路分内州军窠阙，取见阙次，拟申朝廷降指挥下部，出给差牒付身。如有本部不见得在外见阙去处，即行下本处总领所取会，候到拟申朝廷，候指挥下部，出给本部差牒。馀依侍郎右选已得指挥，仍令逐路总领所每月开具额申吏部施行。如遇本所差拨过人，并仰即时供申本部，照会侍郎右选，准此。本所看详，前项逐件指挥，係为诸军初离军拣汰付身不圆之人，与放行添差壹次，任满到部，依条施行，及经壹任回陈乞依赦添差之人。缘吏部日后合要照使，今编节申明，存留照用。淳熙元年六月十四日，枢密院劄子：吏部侍郎韩彦直奏，契勘乾道八年四月二十三日指挥，将诸军拣汰离军大小使臣校尉，曾经立功重伤残废疾病注授任满之人，不以立功次数，付身圆与不圆，并许指射榜及壹年以上不釐务指使、听候使唤，及嶽庙壹次。自降上件指挥已逾贰年，止有肆拾馀员指射，缘既因残废难以再行到部，兼恐似此等人在外失所，欲将榜及半年以上前项窠阙，更许陈乞壹次。其路远贫乏不能到部人，许经所在州陈乞，缴连录白付身家状等，保明申部差注施行。奉圣旨：依。

淳熙十二年正月二十六日敕：吏部措置，今欲将曾经立到战功小使臣校尉，内有因战斗重伤残废之人，从本部取索出身以来付身照验，委曾身经战阵立功，别无诈伪，许从节次已降指挥，将见榜不釐务指使听候使唤并嶽庙阙，不候榜及半年壹年，候非次，伍日限满无人愿就，作经使，听其指射。如同日有在部人指射，即先差在部人。所有曾经立列战功大使臣，乞照今来措置到事理施行。奉圣旨：依。绍熙三年三月二十七日敕：勘会立战功之人，已经添差叁次任满之人，更与放行添差壹次，仍支全分请给。馀依节次已降指挥施行。淳熙十二年六月二十一日敕：拣汰离军经战重伤残废人，许指射不釐务并岳庙差遣，后来痊可有陈乞参部注授者，并令召保官壹员委保，诣实放行。有司拘文例，皆逐件申明方与放行。今后有似此等陈乞人，并令召保放行参部。绍熙元年十二月二十九日，枢密院劄子奏：吏部申，昨承乾道八年四月二十三日指挥，诸军立功重伤残废疾病大小使臣校尉，拣汰离军，缘从军人，因战斗重伤，不以付身圆与不圆，并许指射见榜壹年以上，经使不釐务准备差使、指使听候使唤，及岳庙无人愿就阙内，更行陈乞壹次。如至日有本等人愿就，先注本等人。本部见今照应差注，今关会到侍郎右选淳熙元年六月十四日指挥，将诸军拣汰离军小使臣校尉，曾经立功重伤残废疾病注授任满之人，付身圆与不圆，将榜及半年以上前项窠阙，更许陈乞壹次。其路远贫乏不能到部人，许经所在州陈乞，缴连录白付身家状等，保明申部差注施行。上件指挥内即不该载大使臣之文。奉圣旨：令吏部将大使臣照应淳熙元年六月指挥一体施行。绍兴十三年闰四月七日敕：吏部侍郎江邈等劄子，勘会殿前司拣罢小使臣校尉，并以立功次数添差诸州指使等窠阙，〔谓如立功叁次人，合指射诸州军添置指使等阙。立功两次，许指射巡检下仪臣，并係差填替人窠阙。其到军贰年以下，未曾立功，并立功不及次数，止依条参部注授。〕缘外路诸军拣下人，与殿前司事体一同。欲将应诸军及马步军两卫拣下小使臣校尉，并乞依殿前司已拣罢使臣例添差，日后依此。奉圣旨：依。绍兴二十三年五月十三日，枢密院奏：契勘四川见屯驻御前诸军，其间官兵年老病患不任披带，见依指挥拣汰，伏望指挥下四川宣抚制置司，将已铨量使臣先次审实，发遣四川转运司依条注授。奉圣旨：依。又绍兴二十五年五月十八日敕：从军曾经重伤有妨拜跪，及付身不圆难以到部，许添差帅司监司诸州军指使壹次，任满依条施行。每处添差不得过叁员。其四川若有曾经从军立功小使臣校尉，仰四川运司亦依此添差施行。又乾道七年六月十九日敕：吏部状，四川宣抚司申，乞将四川拣汰离军大小使臣校尉，应曾经重伤有妨拜跪，不以付身圆与未圆，并乞再与添差壹次。本部勘当依所申。仍照应绍兴二十五年五月十八日添差指挥施行。奉圣旨：依。绍兴二十六年七月十三日，都省劄子：勘会诸军拣汰，本为优恤老疾不堪披带官兵，近来却将因罪犯勒令自效之人一例拣汰离军。今后不得依前将自效之人便行拣汰，须候除落自效了日，即依已降指挥施行。绍兴二十九年闰六月七日，尚书省劄子：三衙应拣汰官兵，令元来军分录白逐人末后付身，及乡贯年甲三代，候指挥下，并保明缴连关报所属，伍日内，定日当官取问愿就州军差注。其在外驻劄军赴总领司差注，依此。隆兴元年二月十五日敕：诸军拣汰大小使臣校尉添差经任人，止注待阙差遣，如愿就远地见阙，及初任人愿注待阙者，听。绍兴二十九年正月七日敕，权吏部尚书贺允中等劄子：参酌诸军拣汰人，将州军远近高下立定添差下项：荆湖南、北路、京西，令鄂州诸军拣汰人添差。淮南州军，令镇江府诸军拣汰人添差。江东、西州军，令建康府池州、太平州拣汰人添差。浙东、西、福建州军，令殿前马步诸军拣汰人添差。内有愿就二广者，听。其三衙等并依降到指挥，随官资依立功次数指挥添差。所有镇江府等伍处，委逐路总领司覈实分拨添差。随官序支给券钱，依四川制置司例，先次出给差帖便许赴任。理为合入资任，限伍日类聚，申朝廷给降付身，并听候使唤。奉圣旨：并依。绍兴二十九年四月十五日敕：吏部状，承绍兴二十九年二月四日敕，诸军拣罢统制、统领、将佐、使臣，皆係从军日久，理宜优恤，如遇添差回参堂参部，可特免呈试武艺，依条注授差遣。愿宫观、岳庙者，听。本部勘会诸军拣罢不堪披带，并私计不便发遣离军将佐使臣，添差回众部大小使臣，应合依逐次所降指挥，呈试之人并与免行呈试，依条注授差遣。奉圣旨：依。乾道七年十月二十八日奉圣旨：诸军拣汰若不曾经添差，不曾赴任，及虽赴任不曾终满之人，今后到部，可免呈试。隆兴元年正月六日枢密院劄子：江州驻劄诸军拣汰离军人，奉圣旨依鄂州已得指挥。隆兴元年九月十五日，枢密院劄子：荆南诸军拣汰离军人，奉圣旨：依鄂州已得指挥施行。本所看详，荆南俯已降指挥依旧为江陵府，今声说照用。隆兴元年四月六日敕：今后将应从军人，在军日付身不圆，於离军在壹年内未曾陈乞添差之人，与添差壹次。离军已及壹年以上，并已给公据，后去失付身之人，更不许陈乞添差。如遇有拣汰离军内有付身不圆之人，须管别项开具保明，并於离军公据内，子细声说付身不圆因依。乾道七年正月二十一日敕：阶、成、西、和、凤州忠勇军曾经战得功，补转大小使臣、校副尉、下班祇应，遇有疾病或金疮发动，及癃老不堪披带铨量拣汰之人，许依诸军离军人体例，分送四川转运司参部注授，合入差遣内，付身不圆亦注添差。乾道八年十月二十四日，枢密院劄子奏：勘会已降指挥。三衙从军添差去处，所有左翼军、摧锋军、马军行司，若依三衙立定指挥，窃虑地里遥远，般挈未便，须议指挥。殿前司左翼军，泉州驻劄。立功伍次，福建路。肆次、叁次，广南东路。两次以下，广南西路。殿前司摧锋军，韶州驻劄。立功伍次，广南东路。肆次、叁次，广南西路。两次已下，荆湖南路。马军行司，建康府驻劄。权依建康府驻劄御前诸军已降指挥，候归司日依旧，愿依三衙已降指挥差拨者，听。奉圣旨：依。乾道七年六月九日敕：权尚书吏部侍郎张津劄子奏：契勘侍郎右选见管诸路州军，及监司下差置指使听候使唤及嶽庙，专注从军立功拣汰之人。内有远地，如二广、荆湖南、北、京西路，见阙榜日久无人指射，盖缘见在部人惮於地远，而在任满人无力前来注授。臣今相度，行下本路州军，并许任满寄居曾经从军立功拣汰使臣，经州缴连录白出身以来文字，委官对读，并具立功次数，资序高下，召保官壹员，委保正身，不拘州军，陈乞指射伍阙，本州保明申部，从上拟差。如同日有在部人指射，先注在部人。奉圣旨：依。又乾道八年十一月十五日敕：权吏部尚书张津劄子：勘会侍郎右选昨申明，诸州军及监司下差置准备差使不釐务及嶽庙，内二广、荆湖南北、京西路见榜阙次，已承乾道七年六月九日指挥，令经州军陈乞指射，其指挥内即无该载大使臣明文。奉圣旨：依侍郎右选已得指挥。乾道七年八月十六日，都省劄子：将大小使臣应年柒拾以上，审察得精力未衰之人，自依条法注监当窠阙。如係从军立功发遣离军到部，係年柒拾，精力未衰，止行注授准备差使不釐务及嶽庙壹次。即不得将非从军立功人，一例衮同注授。


乾道八年四月二十三日，枢密院奏：吏部侍郎兼权尚书张津劄子：窃见诸军立功重伤残废疾病大小使臣校尉，拣汰离军添差壹任回，许指射嶽庙，之后更不许陈乞。缘从军之人，因战鬬重伤，若遽尔失禄，便见狼狈。欲望圣慈，特降指挥，如有似此之人，不以立功次数，付身圆与不圆，并许指射见榜壹年以上，经使不釐务准备差使指使听候使唤，及嶽庙无人就窠阙内，更行陈乞壹次。如至日有本等人愿就，先注本等人。奉圣旨：依奏。淳熙元年十月四日敕：吏部状：本部勘会，行在三衙拣汰大使臣，即以立功次数、到军年月日先后从上集注。如立功叁次以上，注诸州军准备差使。立功两次，注巡检下使臣。立功壹次、并不曾立功人，注听候使唤。内正使立功叁次以上，曾经关陞亲民资序人，即与添差都监，并不釐务。其间实有轻重不均去处。今将〔均去处今将〕均拨拣汰离军合入路分，逐一酌量轻重，分作伍等，重别立定员额，许差壹政待阙，各以拾分为率，大使臣贰罚褐，小使臣校尉伍分，副尉下班祇应叁分，其大小使臣依此限员差注，如不足听通融分拨。如将来或有改易创置驻劄去处，即比附本路均拨，内减半免差指挥更不施行。今措置员额如后：第壹等，今仟壹佰贰拾员，大使臣贰拾肆员，小使臣校尉陆拾员，副尉下班祇应叁拾陆员。临安府、〔元壹佰叁拾员，承指挥减半。〕绍兴府、福州、隆兴府、平江府、安庆府、泉州、江陵府、婺州、严州、庆元府、谭州、镇江府、建康府、建宁府、鄂州、赣州、安吉州。〔各元壹佰叁拾员。〕第贰等，今作陆拾员，大使臣壹拾贰员，小使臣校尉叁拾员，副尉下班祇应拾捌员。宁国府、扬州。〔各元壹佰叁拾员，并承指挥免差。〕常德府、岳州、江州、德安府、〔各元壹佰叁拾员。〕吉州、通州、泰州、温州、衢州、嘉兴府、常州、太平州、漳州、池州、信州、抚州、袁州、永州、台州、靳州、处州、汀州、南剑州、兴化军、衡州、瑞州、邵武军、徽州、饶州、复州、黄州、建昌军、临江军。〔各元陆拾伍员。〕第参等，今作伍拾员，大使臣拾员，小使臣校尉贰拾五员，副尉下班祇应拾伍员。全州、南康军、道州、兴国军、荆门军、广德军、江阴军、南安军、峡州、汉阳军。〔各元陆拾伍员。〕第肆等，今作贰拾伍员，大使臣伍员，小使臣校尉壹拾参员，副尉下班祇应柒员。随州、均州、房州、襄阳府、庐州。〔各元贰拾陆员。〕郴州、〔元陆拾伍员。〕辰州、沅州、桂阳军。〔各元陆拾伍员，承指挥减半。〕滁州、真州、无为军、高邮军、和州。〔各元陆拾伍员，并承指挥免差。〕第伍等，今作拾伍员，大使臣叁员，小使臣校尉捌员，副尉下班祇应肆员。安丰军、淮安州、濠州、招信军、光州，〔各元壹拾捌员，并承指挥免差。〕光化军、枣阳军、澧州、郢州、宝庆府、信阳军、靖州、武冈军，〔各元壹拾捌员。〕衡州，〔元陆拾伍员。〕侍郎右选令欲依尚书右选已措置到事理施行。奉圣旨：依吏部措置到事理施行。淳熙元年十二月四日，枢密院劄子奏节文：知潭州刘珙奏，契勘茶陵名为军使，其实止是衡州一县，所入财赋尽隶衡州拘管，累政知县，盖缘阙乏，皆不终满，欲将本县嶽庙指使免行差拨，庶几县道不致败坏。奉圣旨：依。

淳熙元年十二月六日，枢密院劄子：权发遣临安府胡与可奏，契勘本府准吏部符，将拣汰使臣立额，临安府元係壹佰叁拾员，今作壹佰贰拾员。乾道九年九月十八日，具申朝廷，乞行减免员数，承降圣旨，以元额减免壹半，今吏部不照指挥，依旧差注壹佰贰拾员，缘本府应办与他郡不同，欲望许依先降指挥，以元额减免壹半，差注下府。奉圣旨：依。淳熙二年十二月十一日，枢密院劄子吏部申，湖广总领刘邦翰乞将叁路州军离军顺便并请俸优劣去处，分作上、中、下三等，依立定员阙。将每年拣汰使臣叁次已上立功人，注湖北路鄂州、江陵府、常德府、岳州、德安府、复州，湖南路潭州、衡州，京西路襄阳府、郢州叁路上等州军。两次立功人注湖北路澧州、峡州、荆门军、汉阳军，湖南路全州、道州、宝庆府、永州，京西路房州、随州叁路中等州军。壹次立功、并不曾立功人，注湖北路辰州、沅州、靖州、信阳军，湖南路郴州、桂阳军、武冈军，京西路均州、光化军、枣阳军叁路下等州军。庶得均济。本部今勘当，欲依所乞事理施行。奉圣旨：依。淳熙五年四月八日，都省批下：吏部申，淮安州申，乞免差注添差等官事。吏部勘当，昨承乾道七年四月九日指挥，止绝淮安州寄居待阙及添差，并承淳熙元年十月四日指挥，措置诸州军拣汰离军窠阙。淮安州合差大使臣叁员，日后免行差注。本部照得，续承指挥，创置战功岳庙贰员，欲依乾道七年四月九日指挥，日后更不作阙差注，及免发下寄居待阙官，并行下淮东总领所，将前项拣汰离军窠阙，日后亦不得分拨。兵部勘当，欲依吏部勘当到事理施行。后批：送吏部，依勘当到事理施行。淳熙十三年二月二十七日敕：郴州添差拣汰离军大使臣伍阙，小使臣校尉壹拾叁阙，日后免行添差。又七月十二日敕：兵部契勘郴州拣汰离军大小使臣校尉阙，吏部勘当，日后免行添差。其指挥内即无许将离军添差副尉下班祇应柒员亦与免行添差之文。本部已勘当，乞照应已降指挥施行。奉圣旨：依。

《尚书侍郎右选通用申明》：乾道五年三月十五日敕：尚书省具到剩礜事件，诸军拣汰使臣乞添差，令径赴吏部投状陈乞，从本部照条法指挥施行。及诸州军申到诸军拣汰使臣乞添差，令径付吏部，从本部照应条法指挥施行。嘉定六年二月十日敕：吏部状：今后奏补子弟，情愿从军之人，须立年限，离军注授。奉圣旨：今后奏补出身人，从军实及壹拾年，方许离军，免呈试注授差遣。嘉定六年闰九月一日，枢密院劄子：今后从军，曾经立功大小使臣校尉，离军合得添差任数。年柒拾人与添差监当场务校尉，添差指使并不釐务，愿作岳庙者，听。内在军曾充正额正将以上，在外曾任路分副都监以上人，并特与降前任壹等〔添〕差遣不釐务。其非战功人，自依见行条法赦文指挥施行。令吏部今后遇有勘会似此之人，分明予夺，合得是何差遣，申枢密院。嘉定六年闰九月一日，枢密院劄子：归朝、归明、归正、忠顺官，大小使臣校尉，年及柒拾，陈乞添差人，并与监当场务校尉添差指使，并不釐务，愿作岳庙者听。内曾任路分副都监以上，并止与降前任壹等不釐务差遣。仍令吏部今后遇有似此陈乞添差之人，分明予夺合得是何差遣，申枢密院。嘉定九年二月六日，枢密院劄子奏：诸军制领将佐离军添差，各有立定格法，正月二十五日奉圣旨：许浦水军都统司照镇江都统司、淮东安抚司，强勇军照江州都统司各立定见行离军添差，立功次数，均拨逐路合入差遣。

《尚书侍郎右选申明》：嘉定十二年六月二十六日，枢密院劄子奏：诸军拣汰使臣，分拨差注。奉圣旨：令吏、兵部将归州照房州例，作第肆等州军，分注贰拾伍员。嘉熙四年七月空日，枢密院劄子：殿前司申，近准指挥，应离军兵校，须经本路制司背批付身，方许参注。盖军中将校贫乏者多，如癃老疾病合与离军之人，若必欲付身背批，一项无从经营制司背批。今欲为军士之便，如癃老疾病，合陈乞离军之人，先经当来将队陈乞，将队审实，然后保明申本军统制，呈身审验之后，若係诸屯却与保申主帅背批，庶几立功战士癃老疾病者，可沾寸禄，不致失所。右劄付吏部，从所申行下制阃戎司，照应施行。

《侍郎右选申明》：淳祐八年五月二十六日敕：吏部侍郎兼枢密都承旨王埜奏：检准淳祐二年正月三日奉圣旨：应两淮、京、襄、四川军功补官，未经参部注授人内曾隶军籍人，如筑城、招军、运粮、议事等名色，亦令赴元保明去处，从便踏逐军分陈乞从军，并充使臣。照各军格法，由训练官以年限资格，陞差将佐，并从军拾年，不以老疾申获指挥，方罢从军注授。如年及筋力不衰，未愿离军者，听。其嘉熙四年以前军功，节次指挥更不施行。今参照前后指挥，再立条格。如后应军功补授，已曾从军拾年，给到离军公据者，令注授沿边差遣，不许指射内地阙次。五月二十六日，奉圣旨：并依。淳祐十一年十一月空日，枢密院劄子：十一月三日，奉圣旨：行门宫殿打伞击鞭诸班直年代上名长入祗候等，年满出职换授人，特与添差诸路州军差遣。劄下吏部，牒所授州军，今后不许奏辟衝替，如到任即令赴上，仍遵守旧制施行。右劄付吏部。淳祐十二年六月十三日敕：内批付下白劄子，内一项，军功人除有拾年从军公据外，曾授绫纸资帖，必须元立功地分制司背批保明，方许赴部注授。都司拟到，令吏、兵部，今后应有军功参部，取索制司背批，及拾年离军公据，全者方许放参，不得用例放行。三省同。奉圣旨：并依拟定到事理施行。

《侍郎右选申明》：宝祐五年八月一日，尚书省劄子：左司杨瑱劄子，照得军功补授人，合赴兵部参注，自有条限。近年功赏冒滥，前此有夤缘放行，先示参候，本处保明到具钞。倖门既开，援例者众。委是破坏格法。欲令兵部应军功捕盗补授人，及拾年无故不陈乞，不放参注。或诸司申辟，不许放行。仍下宣抚制总监司照应遵守。七月二十四日，奉圣旨：依。本所看详，检会《吏部尚侍右通用令》，诸使臣除丁忧停废外，及拾年以上不到部者，许召陞朝官贰员保明无违碍，与铨眩弆壹官注拟。无可降者，注边远一等差遣。及贰拾年者，并落籍。今详申请指挥，係军功拾年，无故不陈乞不放参注，诸司申辟，不许放行。下宣抚制总监司，照应遵守。今声说照用。宝祐五年十二月二十二日敕：吏部郎中奏：侍右挠坏铨法之弊。本部条具，应军功小使臣从军及拾年，得背批付身，及保明申到，方许放行参部。今截日终，遇有从军拾年及乞离军赴参之人，从制司添置合同半印公据，壹纸付本人收执，以凭到选；壹纸先申侍右，将来比对字号，别无冒伪，方许放参。奉圣旨：依。宝祐六年正月九日，尚书省劄子：检正左右司状，勘会台臣奏，请舍法徇例等事，本司增修条目，数内一项，有功离军人，合得资帖日起理，不许通计以前月日。正月八日，三省同奉圣旨：今尚书剩帣示，仍下宣制帅监司守臣，常切遵守施行。右劄付吏部。





亲嫌

《尚书侍郎左右选通用令》：诸与统摄官有嫌而乞避者，取裁。诸在任应避亲若嫌者，比类注见阙，次近阙，若所指州无阙，及元不指定者，注邻近处。无阙，即对移。〔仍问被对之人有无妨碍。〕又无阙，或本阙应奏差者，依减罢法。即所避人已去任者，虽已奏拟，更不移罢。诸避亲若嫌应移注，及被对人事应会问，而除程过叁拾日不报者，即行定差，虽限内报而不圆者，准此。

《淳祐敕》：诸称亲戚者，谓同居，〔无服同。〕若缌麻以上，〔本宗袒免同。〕母妻大功以上亲，〔姑姊妹侄女孙女之夫。侄女孙女之子同。〕女婿子妇之父祖兄弟，〔孙女婿及孙妇之父兄弟妻，及姊妹夫之父同。〕母妻姊妹外孙及甥之夫，〔妻之姊妹之子，若外祖父及舅同。〕诸缘婚姻应避亲者，定而未成亦是。

《淳祐令》：诸嫌应避者，〔谓有雠怨。〕诸职事相幹或统摄有亲戚者，并迴避，〔虽非命官而任使臣差遣者亦是。〕其转运司帐计官於诸州造帐官，提点刑狱司检法官於知州通判签判幕职官，司理司法参军〔录事司户兼鞫狱检法者，同。〕亦避。即尚书省及六曹於外任官，知州带钤辖提举兵甲贼盗於本路官，宗室於本宗袒免亲，各不避。诸府号官称犯父祖嫌名，及贰名偏犯者，皆不避。诸在任以亲嫌应迴避者，〔嫌，谓得旨许避者。期亲并罢，馀听指本路邻近应对移处，〔诸州造帐官应避转运司帐计官者，止别差官主管。〕或应入阙不限数。〔避亲者，唯许射阙壹次。〕限拾伍日，〔愿罢者，准此。避嫌各以得报日为始。〕申转运司，〔事属经略安抚总管钤辖司者，即申本司。〕本司限伍日，勘会无妨碍，仍须壹等职任，约度州县大小先近后远，〔如所指处妨碍，本司於限内勘会本路未差人非次过满见阙，会问本官。限伍日回报。不愿者，依无可对移法。〕拟申差注。所属勘当，先次注授。其应避本路官者，许於旁近路，准上法指陈，关牒所属转运司勘会申。以上各不入川、广〔愿入者，听。〕仍不许入奏举阙。愿罢，或无可对移，或係举官阙者，并依省员法。〔被对移人愿罢者，准此。〕不依限申陈者，并罢，赴部理再到名次，仍自应避之日，不理资任举状。其事应会问者，承受官司限叁日回报。即未赴任而应避者，经所在陈状指射应入阙，仍许与待阙人对换。〔但资序同，俱係应入阙，不以逐处见任官去替。远近过满见阙，虽所授各过陆拾日，及已经换者，亦听对换。〕诸以职事相幹或统摄，应避亲，而去替不满壹年者，听满任。〔孙及期亲不用此令。〕仍报差注所属，其到罢不相妨，及在任人去替不满百日者，候替日赴任。诸应避亲嫌，已对移未到移所而所避之人替罢者，各归本任。若未赴任及已罢各未别授差遣，本任又正官未到而愿还本任者，亦听。诸命官已授差遣而避亲嫌者，所避州知通勘验诣实，同所避官各具无诈伪结罪状，保明申尚书吏部。诸命官与溪洞蛮人是亲戚者，不得授接界州差遣。被移授者经所属自陈，所属奏与移别处壹般差遣。

《尚书侍郎左右选通用申明》：宣和四年六月二十一日敕：应缘避亲嫌之类对移，各合通理为在任月日。庆元二年三月二日敕：已授差遣，如委有亲戚当避，须将所避应避及愿换易之人，并保官印纸，并批书对换因依，仍於批书内明言，非实即甘镌降作私罪收坐施行。绍熙三年六月七日敕：臣僚奏，吏部今后有两易差遣人，须亲身赴部陈状。长吏审验诣实，方许对换。庶使癃老病罚合与夫富厚之人，稍革奸欺之弊。奉圣旨：依。

《侍郎左选申明》：嘉定十六年四月十九日敕：吏部措置选人避亲退阙，委係湖广遥地寄居待阙，见随侍亲戚在朝，许於临安府陈乞，召见任朝官贰员委保申部，批书印纸。若江浙、福建、两淮寄居待次，并要经寄居及所避州陈乞。见在任者，同所避州知、通结罪保明申待次。〔尚遥〕当避官同所避官并亲身到部，合状陈乞，责书铺结罪，识认正身，取会无诈冒违碍，方退阙判成注授。临安府不许擅保明申部。奉圣旨：依吏部所申。

《尚书左选申明》：嘉定十六年九月十四日敕：吏部申，京官陈乞避亲退阙，委实寄居临安府，从本府保明，批书保官印纸，知通结罪，所避官或在别郡寄居待次，从本府审会龋甽罪状申部。如亦在临安府寄居，同当避官亲身到部，识认正身，见得无违碍，方许退阙。参部判成别注。奉圣旨：依所申，馀照侍左已得指挥一体施行。

《尚书侍郎左右选通用申明》：嘉定十七年三月十六日敕：吏部看详，臣僚奏，应官员前任不满，於今任通理成资者，须在任满壹年替罢，即不许将见任零月考离任。如实有亲嫌迴避，本州勘验，係是何服属，无伪冒，知通结朝典罪，保明申部，符下方与离任。如涉伪冒，取旨施行。奉圣旨：依。

《侍郎左选申明》：宝庆元年六月十一日，尚书省劄子：吏部措置，选人已注授差遣，委的有依条应避之亲，证条并嘉定十六年四月十九日指挥，并要经本贯，或寄居州，及所避州知通连衔结罪保明申部。召见任朝官或陞朝官贰员委保，甘坐镌降之罪，不许用责罢人作保。先申尚书省，点对候批状回降，方许具钞退阙。其进纳人证恩科吏职法，不许与人对换。右劄付吏部，从所申事理施行，准此。

《尚书侍郎左右选通用申明》：嘉熙三年八月十四日敕：尚书左选条具，官员授阙后，尚有数年，妄以将来到任与见任人婚姻妨嫌，经临安府陈乞申部退阙，节次放行，有碍指挥。修筑条例所看详，避亲退阙，合候阙到，依条就所避州军陈乞，知通勘验诣实，同所避官各具无诈伪结罪保明申部。本部批上所避官印纸照应，方许注授本等差遣。今乃以随侍在京，於未赴任前，就临安府陈乞避亲，皆是扶合诈冒。合照元条今行。奉圣旨：依。本所看详，上件指挥虽是尚左条具，会到四选各称见行遵守祇合一体。又据尚左供称，如委实寄居今临安府任别州军差遣，合候阙列，於本任州陈乞避亲，保明申部退阙。声说照用。

《侍郎左选申明》：嘉熙四年十月空日，尚书省劄子：吏部申，如有见在任选人，若委的有应避之亲，陈乞离任，依条法指挥，知通连衔结罪，同所避官各具无诈伪结罪状，召陞朝官保贰员，甘伏镌降，保明申部。本部符下，方许批书离任。劄付吏部从所申施行。

《尚书侍郎左右通用选申明》：淳祐八年九月空日，尚书省劄子：臣僚奏，应中外臣僚，或有亲属仕宦，在同朝、同路、同州者，各仰陈乞，引嫌迴避换授他处差遣。如徇私隐情不肯避亲，及私辄差本处职事者，许诸色人指实陈告，当按劾严与镌斥。九月一日，三省同奉圣旨：依。





奏辟门


 奏辟门撮要

应吏部员阙，不许举辟，虽降到特旨，本部执奏不行。其应举辟〔谓元非吏部阙。〕而未录到出身文字，虽降特旨，准此。应被奏差未注，而元奏官替移者，不差。即川、广同衔奏辟而无违碍，合该差注，偶元奏官替移，但有壹员在任者，听差。应停替未满壹任，虽不拘常制，不得举辟。应八路权注见阙，〔举辟官同。〕勘当应差者，所权月日听理为任，举主仍许收使。其不应注辟，虽已成资，并不理任。应初官不曾铨试中，虽不拘常制，不得举辟差遣。应监司係贰员以上处，而本司应举辟者，并连书或关牒就壹处奏举。应举辟阙，先取愿状。已供愿状者，不许退免。其已被举辟而未满任者，不得别举辟。即举繁难清要，或缘边任使者，奏裁。〔已係繁难及缘边者非。〕应堂阙，不许申辟。应进纳出身人，不许举辟。〔谓奏举、奏辟、差遣。〕若曾请举许辟监当，应亲戚於法应避者，不许举辟。应县久不治，或繁难，当选差县令者，听监司或知州奏差。

应辟阙，须管於见任去替半年前具申，不许预期辟差下次人。应遇辟文字，并须录本人补授、转官、告劄历任批书印纸壹宗，并夹细家状连粘缝印，法官点对缴申。如止连家状，不行抄录出身以来文字，更不收接。应诸处申辟差遣，不该已经劄报，不许仍前复以前阙再行辟上。应部阙中，除元係辟阙外，其京、襄、四川、两淮极边，及二广恶弱去处，遇阙官许令选辟，馀不许申辟。应监当资序，不许举辟权亲民。今任正监当亏欠，曾该责罚，虽已替罢，不许举课利场务。已授县令、见在任录事、司理、司法参军，不许举充监当。凡经论列不得差遣人，不许辟盐司监当。《辟差格例》：初官未有考任，及历任未成资而辟差遣。资格未及而辄超辟阙次。奏补未铨中人，亦敢妄行申辟。不问赃私被论，后未经部注差遣，径作无过人申辟。恩科出身，辄辟狱官年及冒辟县令。宗室添差阙而辟庶姓。见任人到任未久，预辟下次。进纳得官，及不係试中材武人，而辟巡检、知县。须入未满辟通判与帅机。有犯未得放行参注，及不得与亲民差遣。进纳特科人不许辟县尉。不係四川、二广、两淮、京湖沿江州郡极边去处，而辟部阙。元指挥止许选辟壹次，而辟次任。不许申辟语衝堂差部注已差下人。监司郡守离任而辟官。军功人不应元指挥，辄求佗辟。不许监司守臣辟亲属为所部属官。不许以辟衝填见阙，却令已差下人改替，或别行注授。武臣无令状三纸不许辟令。纳粟人虽有举主，亦不许辟盐场官。知县、狱官，係不许作随司解任申辟。停废或责降差遣，若停替未满壹任人。以上贰拾项并不许辟差。四川、二广如係无人注授，初任部阙及辟阙，并许以初官申辟。淮北州军不以资格，许初官申辟。四川已经须入两考者，亦许正闢为倅。如係四川、二广、两淮、京湖沿江极边去处，许辟无人注授部阙。亦须见任人去满替在半年内。前项许辟部阙去处，并要所辟人历任成资后方许申辟。两浙、江东、江西、福建除辟阙许辟外，或有曾经盗贼去处，及委无人注授部阙，许监司以应入资格人申辟。军功补授未参部人，许辟极边巡尉、监当指使。〔谓有制司背批离军公据，及曾经辟差者。〕已上柒项并许申辟。应诸处奏辟差遣，除前项声说外，馀依本法。





奏辟〔定差附〕

《尚书侍郎左右选通用敕》：诸四川奏辟阙，内有不该差注，而不即附籍押官及申省违限者，杖壹百。

《尚书侍郎左右选通用令》：诸奏辟官，并开坐见行许辟差条法指挥，保明指定无衝改，听申奏。诸吏部员阙不许举辟，虽降到特旨，许本部执奏不行。其应举辟，〔谓元非吏部阙。〕而未录到出身文字者，虽降特旨准此。仍候入限，听依本色宫奏举。诸辟差官，须候授朝廷付身讫，方许上任。其紧切职任不可时暂阙官者，听先主管职事。诸四川申到奏辟阙内有不该差注者，即时附籍押官。限壹日具申都省，候得指挥，听本部出阙，许本贯四川、或係内地而名籍见在四川，及前任四川差遣，虽已参转运司〔本路及他路同。〕见理名次，而因事到阙无违碍人，参部注授。壹季无人愿就者，并还本处奏辟。诸邕、钦、廉州见阙官处，已注授者，虽不拘常制，不得奏差。诸被奏差未注，而元奏官替移者，不差。即川、广同衔奏辟而无违碍，合该差注，偶元奏官替移，但有壹员在任者，听差。诸停替未满壹任，虽不拘常制，不得举辟。诸边防河事官属，并不得奏辟停替未应入本等差遣，及事故违碍人充。诸成都府利州等路茶常灺官阙，许都大提举茶马司选择奏辟差注。诸武冈军绥宁知县，许荆湖南路安抚司於文武臣内选择奏辟差注。诸四川奏辟，内不该阙，如有四川因事到阙人参部注授，拟定日，即符本路转运司，仍追准奏官赴部，当官收领，即时入递。

《尚书侍郎左右选考功通用令》：诸八路权注见阙，〔举辟官同。〕勘当应差者，所权月日听理为任。举主仍诈收使。其不应注辟，虽已成资并不理任。

《尚书侍郎左选通用令》：诸初官不曾铨试中，虽不拘常制，不得举辟差遣。

《尚书右选令》：诸南平军播川知城兼本城兵马都监阙，听夔州路诸司公共选择奏差。

《侍郎左选令》：诸合同茶场簿尉兼者，许都大提举茶马司不拘常制选择奏辟差注。诸举辟，或朝廷差注合理任人，〔谓如博买木植掌机宜之类。〕如合移注职官、知县、县令，愿改正官序者，与就注，通理年月满替。诸司理、司法参军〔兼官同。〕县尉，不职弛慢怯懦，奏劾对换者，其被奏人已成资即放离任。若举辟填见阙，须经使未注人方与移注。

《尚书侍郎右选通用令》：诸缘边城寨武臣阙，应奏辟者，举大小使臣历任有举主、无过犯、应材武人充。诸奏差人未经判成者，随事会问所属无违碍乃注。不应格者，报元奏官司。诸广南差遣，应先转官而到任未成资者，不得别有奏举。若未满愿奏举一般差遣，即通任及贰年，方许别理考任。〔酬奖理任自依本法。〕诸黎、文州买马监押阙，许都大提举茶马司选择有才幹谙晓蛮情人奏差。诸郴州南安军都巡检使兼宜城、零陵两乡烟火盗贼公事阙，榜及壹季无人愿就，下荆湖南路帅宪司，於大小使臣内，选经任无过犯、谙晓民事人，铨量奏辟，听先次赴上。诸见任及前宰相执政官，〔任使相之类得旨依执政例者同。〕合破随行使臣，虽初任人，并许辟差。任满乞留再任者听。

《侍郎右选令》：诸三路广南西路指使，并经略安抚司奏差，仍叁分以贰罚褐依名次拨听候差使。若不足者，许指名奏差。诸钦、廉州沿海巡检兵马监押员阙，并听广西经略安抚司踏逐奏差。诸被奏差，不以远近听注，仍免短使。〔非□（此处原文为方框字）连差遣，不免重难纲运。）诸奏举小使臣监当差遣，历任无举主者，与理举状为举主。诸押队应保奏再任者，须去替半年前保奏。若近地去替壹季，远地至任满日奏状不到部者，听本部使阙。其注官后奏到者，不在行使之限。诸亲王府下班祗应，转进武校尉，后愿奏留者，听。不得过叁年。诸小使臣校尉，初任不许举辟。〔踏逐指差同。〕即已经任，每因举辟得替者，并赴部注授，任满再听举辟。以上虽不拘常制，及官司请到特旨，免执奏占留，并奏知不行。〔见任及前任宰执并使相，依执政例，合破本府使臣指使之类，不用此令。〕诸小使臣校尉，未曾参部，不许官司差权职任，并时暂幹办。虽奉特旨，及不拘常制踏逐抽差，并执奏不行。

《淳祐令》：诸监司係贰员以上处，而本司应举辟官者，并连书或关牒就壹处奏举。诸阙员应举官者，见任人替前壹年内，非次阙承报后陆拾日，〔创添复置阙宿日。〕依本色奏举内见阙无差下人，方许举辟。即虽举而碍法，及因阙报差误致所举不应法而退回者，准上法再举。〔过满及见阙，止限叁拾日。〕仍除程计之。无官可举者，申尚书吏部。虽为吏部差填至任满，其举官仍旧。诸命官曾犯赃私罪，或无人荐举，或应直注，或已授差遣，或未经壹任，若承直郎以下，历任未及贰考，或前任在京监当末帐未毕，或见任开封祥符县丞，正监课利场务，比祖额亏欠，监铸钱监河埽使臣，或已授缘边县令，在京见阙，及见任仓库小使臣校尉，未曾参部，或未经短使，或得替应入重难纲运草场，承直郎以下，到任贰年以上，将来得替，或已得替各不应免试，或已就免试注残零阙者，各不在举辟之限。诸举辟者，先取愿状，已供愿状者，不许退免。其已被举辟而未满任者，不得别举辟。即举繁难清要或缘边任使者，奏裁。〔已係繁难及缘边者，非。〕诸应奏辟官者，不许辟通判及权陞职任，并衝移已差注替人及半年者。〔在之官限外不合赴上者，非。〕寄禄官朝议大夫以下，仍替成资阙。诸命官任有赏处，不得奏举再任。即缘边及远恶或繁难者，不用此令。诸所部官有过及不职奏罢，其阙非应奏举者，不许举填。诸监当资序，不许举辟权亲民。今任正监当亏欠，曾该责罚，虽已替罢，不许举课利场务。已授县令，及见在任录事、司理、司法参军，不许举充监当。诸提点刑狱司缉捕盗贼，若见阙及过满，如经壹季别无朝廷并吏部阙报已差人，即许本司举辟。诸县之不治，或繁难当选差县令者，听监司或知州奏差。诸承直郎以下於法不应磨勘改官者，虽不拘常制，不得举辟有酬赏改官处。诸承直郎以下、初磨勘改官入知县人，非缘边军兴，虽不拘常制不得举辟别差遣，其奏举从事郎以上，〔用改官举状入从事郎以上者同。〕知县、〔谓奏举充从事郎以上而应注知县者。〕县令准此。〔未移注愿止依本资序就举辟者，听。〕诸进纳出身人不许举辟。〔谓奏举、奏辟、差遣。馀条称举辟准此。〕其係承直郎以下成肆考者，许荐举。即流外出身人，历任无赃私罪，有举者贰人，听举辟。诸亲戚於法应避者，不许举辟。

《尚书右选侍郎左右选通用格》：随行使臣：〔通差大小使臣选人校尉。〕见任宰相。〔三公三少使相同。谓得昔依宰相恩数者。〕壹拾贰人。前宰相，捌人。见任执政官，〔两府同，谓得旨依执政恩数者。〕壹拾人。前执政官，陆人。

《尚书侍郎右选通用格》：管幹葬事使臣：前宰相，肆人。前执政官，叁人。

《尚书侍郎左右选通用申明》：绍兴十七年十二月六日，枢密院劄子：勘会广南西路奏举缘边窠阙，奉圣旨：除犯入己赃，并付身不圆，本贯州进纳出身，元发奏官替移，已经本路两次奏辟人吏，非泛补授出职吏人，不差缘边城寨官，奏状前不曾连到家状脚色录白付身不差外，馀并差注。内合呈试人权令举辟官司呈试，候到部日，依条呈试施行。庆元元年十月四日敕：吏部状，广东经略安抚提刑转运提举司奏，契勘本路管下知县县令内，有久阙正官去处，缘拘铨法，无本等人指射，画降指挥，许监司奏辟壹次。上件窠阙，多有水土恶弱去处，所奏辟人到任，近不及数旬、远未及数月，已有事故，依旧无人注授，即与不曾奏辟一同。欲今后遇有奏辟知县、县令，久无正官窠阙，如到任在贰年内事故，不问已未祗授付身，乞再令逐司公共奏辟壹次，更不申明，本部今指定，欲从逐司所乞事理施行。奉圣旨：依。本所看详上件指挥，为广东奏辟知县、县令，到任未久事故，依旧无人愿就，即与不曾奏辟一同。故降前项指挥，许再辟壹次。今声说存留照用。嘉泰四年二月二十日敕：吏部勘当二广诸县，壹年无正官注授者，令吏部四选通差，或四选中又满壹季无人注授者，令监司帅守审度文武中廉勤慈惠者，奏辟充填。然后考覈臧否，严加黜陟。奉圣旨：依。庆元六年十月十七日，枢密院劄子：枢密院奏，四川安抚制置司申，四路缘边州军城寨官窠阙，乞下四路转运司，今后须审量人材，委实堪任边面，方许照资格差注。如到任於边面不职，骚扰透漏，引惹蕃部作过，乞令元差注官司任责，虽已去官，遇赦不与原免。四路缘边知县、县令，有运司定差窠阙，有提刑安抚转运司辟差去处，今后须管选材差辟，若所差不职，元差注官亦不以去官赦原。奉圣旨：依。嘉泰三年八月十六日，都省劄子：检会嘉泰三年八月十二日，奉圣旨：四川茶马司，累年纲马全不及格，〔尺〕积弊既深，宜有更革。自今后都大茶马古文武臣，各差壹员。三省枢密院条具合行事件：一、属官元有幹办公事肆员，川司签厅两员，秦司、宕昌各壹员。每遇阙官，许照应元降指挥不拘常格奏辟外，更有准备差遣壹员，近来多不差辟。如遇职事繁剧，同行奏辟。奉圣旨：依。嘉泰三年九月十二日，都省劄子：武略郎右武卫中郎将新除都大提举四川第路买马监牧公事彭辂劄子，申禀事件数内，一、照得茶马既分两司，而马司所部诸州买马去处，全藉官属协力办集。今来马司既於兴元置司，亦合将幹办公事贰员，分拨两处。内壹员从旧於宕昌主管签厅措置，互市买马。壹员合於兴元府本司签厅。照得江上诸军合取川马，係在成都府闭团并发。今合依秦司旧来条例，置签厅官壹员於成都府，欲将见在秦司壹员权往成都府主管签厅，其准备差遣壹员许辂专行奏辟，於本司签厅裨赞职事。今来所乞辟差官属，许辂於见任寄居待阙文武官内，不以有无拘碍，选择廉能强幹谙熟马政之人。奉圣旨：依。嘉泰元年七月二十六日敕：臣僚奏，仰惟国家法令，所宜遵守，或创例破法，岂可不参酌而订正之？初官不许辟差，具有成法，近有未经任人奏辟而得之，况其间有场务合注曾经课利增羡人，若例皆许辟初官，则未谙练经历者，皆求辟阙矣。欲望令吏部措置，革绝施行。奉圣旨：依。令三省枢密院吏部常切遵守。

《尚书左选申明》：淳熙十六年十一月二十七日敕：臣僚上言，广西郡守诸司狥私奏辟，欲望特降睿旨，今后广西州郡下政未曾差人处，令吏部先壹年榜示，如已破格，亦须壹季无人愿就，方许行下本处，依公奏辟壹次。奉圣旨：依。

《尚书侍郎右选通用申明》：绍兴二十九年七月十二日，枢密院奏：马军司申，本司旧管准备差遣差使使唤使臣，係本司踏逐已未经任有心力人。近因吏部引用辟差条法，须要有举主经任人，欲从本司踏逐无过犯已未经任人，申朝廷取索付身照验差拨。奉圣旨：依。淳熙六年四月四日敕：吏部状，照得四川运司，係代吏部参选注授，今欲乞四川合呈试参司人，赴制置使司差官监试。内呈试第贰第叁等弓力人添试断案壹场，就铨试院收试。候试中方许参司注授。所有二广愿就定辟差人，权令赴本路安抚司呈试。其试中止许就本路定辟窠阙。若将来因事到部，或移籍前来之人，即依本部见行条法别行收试。候试中方许参部注授本部窠阙。奉圣旨：依。淳熙七年七月十一日敕：今后蜀中缘边寨堡，并仰正行奏辟，虽元奏辟官替移，并令终任，不得差官权摄。如违依条将请给计赃施行。淳熙八年九月三日，枢密院劄子：四川安抚制置司奏，奉圣旨，四川制置司辟差阙内，留贰拾阙令本司依格辟差。仍先次开具存留窠阙奏闻。奉圣旨：依。成都府路嘉定府中镇知寨、威州春祺知城、嘉会知寨、通化军监押、茂州牛溪镇把隘、鸡宗关知堡镇、羌知寨镇羌寨监押、潼川府路泸州纳溪知寨、乐共城监押、九支知寨、安溪知寨、安溪寨监押、安远寨守把、江门知寨、长宁军石笋堡巡检、叙州横法寨司守把、利州路阶州武平知寨、平定关使龙州乾坡知寨。淳熙十年二月十七日敕：四川茶马司状，西和州宕昌知寨、兵马监押、旧州兵马监押、床川、闾川、荔川知寨，铎龙桥巡检、阶州峰铁峡知寨、兵马都监，共玖阙，并係西马来路，委於本司职事利害，若非特降指挥，从本司同转运司选官辟差，窃虑不得其人，有误马政。奉圣旨：特依。嘉泰四年九月二十一日，枢密院劄子：四川安抚制置司奏，龙州渔溪、浊水两处寨官，今以两巡检兼知两寨，非惟责任不专，缓急难以倚仗。龙州见管指使两人别无职事，今权行住罢，却从本司选择谙晓材武堪任边寨贰人，专充浊水、渔溪两寨官，仍申朝廷乞降付身。其巡检贰人依旧令运司专注。奉圣旨：依。淳熙七年六月十八日，枢密院劄子：奉圣旨，广西、湖南、北安抚司应举辟差遣，合申枢密院铨量，内安抚司水军统领都巡检使，提举左、右江兵马盗贼公事，知县、安抚司准备将领，委自本路帅臣依公奏辟，随所辟文状，今亲身赍付身赴枢密院铨量。依条施行。其馀辟差人止缴连录白付身申枢密院，验实照应已降指挥施行。淳熙九年十二月十二日，枢密院劄子：奉圣旨，宜州管下环州兵马监押兼巡捉私茶盐矾兼知思恩县事、宜州管界缘边都巡检，兼照管融州溪洞贼盗公事、宜州都巡检使提举诸堡寨贼盗公事，高峰寨驻劄，广南西路经略安抚司准备将领贰员，壹员镇宁寨驻劄，壹员思立寨驻劄，伍阙令本路安抚提刑转运三司，照应见行辟差条法指挥，公共选择人材，联衔奏辟，免亲身赴枢密院铨量。绍熙元年四月二十九日敕：今后诸州军兵马都监独员处，专注应材武，次曾任主兵官人。合差贰员以上，及都监押共差贰员以上处，并照去替年月通融注授壹员应材武，次曾任主兵官人。遇有射阙人，本部关会照应差注，其馀员数并依旧法注拟。如同日指射，即先差应材武，次曾任主兵官人。

《尚书考功申明》：庆元三年十月九日敕：临安府奏，辇毂文下，弹压之政，弭盗为先。警捕得人，市伦屏迹，居民安堵。绍兴三年守臣梁妆嘉乞增缉捕使臣为拾员，五年指挥理为合入资任。乾道间少尹沈夏之请增至拾贰员，理为资任，任满比较。如本地分内全无盗贼，与减贰年磨勘。如有盗贼。将所获件数比折所获数多，与减壹年磨勘。未经数多，即展壹年磨勘。若事涉重害从本府别行申奏赏罚。欲望今后许令本府不以有无拘碍，於大小使臣校副尉内，踏逐选择果可倚仗之人，具申朝廷，指差理为资任。任满比较赏罚，立为定制。奉圣旨：依。

《侍郎左选申明》：嘉定元年十月三日敕：吏部勘当，成都运判钱文子状，本司所管成都府钱引务，抄纸常灺官职事，繁剧弊倖，实费关防。乞将监官窠阙，注奏举关陞经任有举主人，仍不注初官，及恩科并年陆拾以上人破格注授。如见任人去替半年，无人注授，从本司照格法选辟。奉圣旨：依。

《尚书左选申明》：嘉定三年正月九日敕：臣僚奏，令诸路帅臣监司，如作邑未满者不许奏辟。奉圣旨：依。嘉定三年四月二十日，尚书省劄子：臣僚奏，改官人受辟，候任回须管依旧作县。奉圣旨：依。

《尚书侍郎右选通用申明》：嘉定三年十一月空日，尚书省批状：下四川监司帅臣，应沿边知县，有四选通差去处，非武举出身不许注授及破格奏辟。

《尚书左右选通用申明》：嘉定五年八月空日敕：令三衙诸军帅，今后书写机宜文字，止许辟子孙弟侄，不得奏辟异姓。制置安抚司有合辟去处，亦一体施行。

《侍郎右选申明》：嘉定五年八月二十一日，枢密院劄子：吏部措置，小使臣校尉，有堂除辟差，元係初官，未曾经任诸州军，不得放令交割。辄敢夤缘请託脱漏放行赴上，将来在任月日，并不理为住程考任。请过请给计赃追纳，坐以违制之罪。其有虽曾经任，元不曾呈试中选，及军头司御辇院、御厨仪鸾司、修内司、翰林司、祗候库、内军器库、御酒库、万寿观等处，及诸司差遣，如係初出官，未曾经任，不曾呈试中人，一体施行。奉圣旨：依。

《尚书右选侍郎左右选通用申明》：嘉定五年十月六日敕：行在赡军诸酒库双员监当，自今后并以文武对差，内堂除阙，仍旧堂差。部阙令吏部差注流内文臣，其潘封库内壹员，令点检所奏辟流内文臣。

《尚书侍郎左选通用申明》：嘉定八年二月二十五日敕：成都潼川府夔州利州路安抚制置使董居谊奏，四蜀沿逊诸县阙人，无官愿就，欲令逐路运司，遴选待班人内有材幹精力人姓名保明，本司审量委堪任使奏差，就权理作改官须入，而磨勘转官仍自受告日起理，不许诸司旁缘奏辟。奉圣旨：令四川制司将沿边县阙，於见待班人内，选辟壹次。候班次到日，与换给付身。却自改官后起理须入知县月日。

《尚书侍郎左右选通用申明》：嘉定九年十一月二日，尚书省劄子：臣僚上言，极边要地正藉才能，辟之可也。繁难恶弱久阙正员，避之可也。今也或利见次，或规厚俸，或近地之颇便私计，或当路之適有夤缘，凭藉要涂，例求改辟，有需次数年或瓜期将及而中辍者，有连两政而不得上者。恩归於私室，怨及於公朝。欲今后诸路差遣，自非边面及败阙水土恶弱久无正官者，并不许奏辟衝改下政待次之人。如违许吏部执奏，台谏按劾。奉圣旨：依。

《尚书侍部右选司勋考功通用申明》：嘉定十二年十二月二十八日，枢密院劄子：广西经略安抚司措置廉州管下秋风山永平乡，係徭人出没之衝，廉、鬱要害之处，欲移本州管界巡检就永平乡置司名永平寨，以五州管界巡检弹压山徭盗贼。永平寨驻劄系衔，受鬱州举刺，任满从两州保明方许放行，批书离任授讫转壹官。已有定格。任满宁静，本司保奏，与再特转壹官。又象、贵两州之间，有古铁埉一路，客旅官军往来，藏伏逃军凶徒聚劫，最为害要。欲於两界上穿山铺创置一寨，专置检壹员，从本司不以大小使臣内选择材武辟差，以象、贵、浔、宾、柳伍州管界巡检穿山寨驻劄系衔，叁年为任，受两州举刺，任满从两州保明，方许批书离任。任满酬赏照贵州巡检赏格施行。奉圣旨：并特依。

《侍郎左选申明》：嘉定十四年三月空日，尚书省批下：吏部勘当，成都运判范仲武申，今后县久不治或繁难，当选差县令者，听监司知州奏差。所有曹职丞簿等阙，除宣制两司特辟外，其馀不许州郡径自辟差。并令归部，及川、广运司注授。下四川、二广监司州军遵守施行。嘉定十四年七月十八日，枢密院劄子：奉圣旨：沿江制置副使司申，差幹办公事壹员，於京官选人内通差。准备差遣壹员，专差选人经任有举主无过犯人。准备差使贰员，通差大小使臣。今本司从公选辟，不许差权要子弟并亲知以充员数。嘉定十四年闰十二月五日敕：静江府广西经略胡槻状，本府拾县官，下吏部照格法尽差京官选人，不许诸司妄辟右选。奉圣旨：依。

《尚书侍郎左右选通用申明》：嘉定十五年四月空日，尚书省劄子：臣僚奏，凡经论列不与亲民差遣人，不许注盐司监当，监司郡守亦不许奏辟。奉圣旨：依。嘉定十六年二月十八日敕：淮西安抚副使司差置官属，奉圣旨：权置幹办公事壹员，通差京官选人。准备差遣壹员，通差文武官。准备差使壹员，通差大小使臣，并经任无过犯人。令本司从公选辟，不许差权要子弟亲知以充员数。嘉定十七年三月十六日敕：吏部看详，臣僚奏请，已有差遣人不得幹堂，亦不许举辟，如有似此之人，并以违制论。奉圣旨：依。宝庆二年四月八日敕：臣僚奏，下二广遵行条制，如守令许辟，亦须见阙，堂部无人注授，方许奏辟。如通判、幕职、教授等官，将满半年前未有替人，申部。出阙满三月无人注拟，申省。行下本路，通判以下京官阙，从诸司奏辟。选人阙，从漕司定差。作邑未满叁考，作倅未满壹考，不许预辟。奉圣旨：依。

《尚书侍郎右选考功通用申明》：宝庆三年五月十五日敕：自今右选须关陞亲民，陆考方许辟邑试邑，后历两任方许辟州，武举从军人依旧例作县毕，须历计议等官，然后该差。

《侍郎左右选通用申明》：宝庆三年十一月二十七日，尚书省劄子：臣僚上言，自今以后选人先任诸郡教官，武臣先任四川、二广沿边、次边县令。曾经奏罢者，各不得再注前任差遣。其有已该赦许依无过人例之人，止令别入差遣。诸监司州郡不得巧作名色奏辟。傥或违戾，重加镌罢。奉圣旨：依。

《尚书侍郎左选通用申明》：绍定元年十月二日，湖广总所申，欲於江陵府将见任仓库官专监大军仓，各别置大军库壹员，选辟经任有材具敏办人。奉圣旨：特依。本所看详，上件指挥，创置江州江陵府大军库官各壹员，取到侍左供，係是辟阙，虽不係本郎使阙，权留照用。

《侍郎左选申明》：绍定三年十月一日，尚书省劄子：臣僚上言，自今县令须令曾历叁考，有县令以上举主叁员，前后无公私过犯人，方许注授。不许打作破格，轻为畀付，或监司帅守有请辟置，亦令吏部契勘合格，方与施行。十月三日，奉圣旨：依。

《尚书侍郎右选通用申明》：绍定四年二月八日，尚书省劄子：臣僚上言，自今除极避制阃申辟官属，与诸监司属官，元係辟阙，及创置窠阙，许令辟置。其馀州县常程差遣，并不许辄行衝辟，如有违戾，令给舍缴驳，台谏论奏，并奏辟官与议重罚。二月四日，奉圣旨：依。

《尚书侍郎右选考功通用申明》：绍定五年十一月十五日，尚书省批下：勘会荣文恭王坟所合差主管香火。奉圣旨：令於大小便臣曾经参部人内选辟壹员。不妨新任差权，并以叁年为任。

《尚书侍郎左右选通用申明》：绍定六年四月空日，都省劄子：四川制司申，在选官，不曾幹堂人方行奏辟。仍於满替壹季前陈乞。新改官合入知县人不许求辟。文武官非本司合辟阙次，并各赴运司依条差注。右劄付吏部，证所申事理施行。瑞平二年十一月十七日，尚书省劄子：吏部乞申严条令，今后有将本部阙奏辟，及幹堂差，许本部照条执奏。照得方今选辟之权，重於铨部，重於朝省。吏部申明，臣僚奏请，禁绝未久，衝改随之。如淮、甸、荆、襄当风寒之衝，岭峤遐僻入瘴之地，人不愿授次，因久阙者，或听权宜选辟，或与持笔堂差。至有江浙辅郡，又如师儒冷官，亦以辟状，而坏部法，或以特差，而衝部注。合议行下，劄付吏部，如非紧急权宜，如已降指挥许令选辟，辄以特差辟置衝改部注者，许令执奏。准此。本所看详前件指挥，吏部详审报到，续有淳祐十一年十二月十六日圣旨指挥，令诸制司总所帅司监司遵守。除元係辟阙，及襄、蜀、两淮极边，并新复郡县，及二广恶弱去处，或遇阙官许酌量选外，其馀并不许辄将堂部阙申辟。如违取旨施行。今声说照用。嘉熙二年三月二十三日，都省劄子：检会下项嘉熙元年十一月十四日朝旨，行下诸监司州军，止当以辟差阙来上，其川、广定差窠阙，或部阙无人注授，方许改替见任人，其两浙、江东、西、福建、湖南六路，除曾经盗贼蹂践去处外，其馀内地不得以堂部阙妄行申辟。如委无官愿就，须先申部，方许辟上，虽是辟阙，亦不许辟两政。嘉熙二年二月十七日朝旨，今后祇许照条奏差合辟之阙，其部阙非辟阙，不许巧作名色奏辟，虽合辟阙，不得衝替。已差人仍不得辟差。因任其权宜选辟壹次者，不循例辟下政。如违，辟状不行，所举之官、受辟之人，并坐以降官罢任之罪。劄付吏部。牒诸路帅臣监司诸州军常切遵守施行。嘉熙二年九月十二日，都省劄子：四川、二广沿边州县官，非见阙去处，不许辟下次人待阙。违，所辟官与受辟人并行取旨镌降。

《尚书左选申明》：嘉熙三年正月二十六日敕：今后二广知州阙，并不许诸司申奏辟差。嘉熙三年八月十四日敕：吏部尚书左选具到条例内壹项，照得昨申请将郢州、均州、无为军、房、池、瑞州、兴国、临江、南安军、岳州通判拾阙，係沿边江面去处，专注无过人，仍不作破格，节次据官员乞作破格，及注前任无过人，陈词不已。条例所看详，诸理知县资序人，若在任实历成贰考，丁忧或避期以上亲及陞权改差罢任者，许理为壹任，听注破格通判及别差遣。今日作邑者皆惮其难，才及两考经营求辟，或作避亲缘故脱去。今立为定格，诸作县及两考以上，果有才行为诸司辟举者，祇得辟知县资序幹官阙。丁忧以理去官，及避期以上亲者，自如本法。其避非期以上亲，再注知县补前任月日，方许注破格通判或别差遣。又看详，沿边江面郢、均、池、瑞、岳州，无为、兴国、临江、南安军通判，要须择人，不当论资格，专注无过犯人则可，不作破格则不可，合仍旧照法收入破格，许改官作县满、无过犯人通注。若已曾经关陞通判资序人，并许注授。奉圣旨：依。

《尚书侍郎右选通用申明》：嘉熙三年十一月二十九日，奉圣旨：今后二广县令，非武举荫补出身，及有监司知州荐举令状，不得辟充县令。

《尚书侍郎左选通用申明》：嘉熙四年五月十一日，都省批下：今后选人不待班引不得辟县。检坐嘉熙四年四月十二日尚左郎官程公许劄子：诸路帅守监司，无得以本部京官、通判、知县、县丞、监当窠阙，指称阙败妄行辟举，庶几铨法一定。下诸路监司帅守常切遵守，送吏部照应施行。

《尚书侍郎左右选通用申明》：淳祐元年二月空日，枢密院劄子：诸路监司郡守，今后凡辟差遣，非见阙官去处，不许申辟。如或辟置见阙，缴连所辟官出身、履历、朝典、家状、录白、印纸、告劄，委官点对保明，不许妄行申上，破法坏例。

《尚书侍郎左右选考功通用申明》：淳祐元年十月十一日敕：勘会令八路见阙应指射者，许先次差权理为在任月日。端平三年指挥，添入淮、襄、极边，照得淮、襄虽在边，非比川、广。奉圣旨：除川、广差注及奏辟，许以就权月日，理为在任。馀路不许引用。其端平三年四月十一日指挥更不施行。

《尚书左选申明》：淳祐元年十月空日，都省劄子：臣僚奏，自今州郡差遣，非历两任通判终满，不许注授，亦不许帅臣差辟。年及不作县之人，不许入郡。十月十八日，奉圣旨：并依。令吏部及诸路制阃监司常切遵守。

《侍郎左选尚书考功通用申明》：淳祐二年四月十日敕：浙西安抚使赵与抭状申，辟迪功郎吕彬年以监两浙西路安抚司赡军德清正库系衔，承直郎赵汝[image: figure_0157_0001]
 以监两浙西路安抚司瞻军德清东库系衔，通受本路监司举刺，理为资任。四月四日，奉圣旨：并特依。

《尚书侍郎右选通用申明》：淳祐二年六月十三日敕：中书门下省内批付下白劄子所陈内壹项，窃见杂流补授，官止训武郎，职止监当及将领副将之类。近年以来，多夤缘外阃剡辟及捏合军功，有官至大使臣，职至总管者，合从朝廷釐正，向去并照成法施行。都司拟到吏职及减年补授，阶官止训武郎，职任止监当，所以重流品也。欲令吏部常切遵守，并下枢密院，若似此补授出身，冒幹正副将军职差遣及超转官资者，不许用例放行。

《尚书侍郎左选通用申明》：淳祐三年八月空日，尚书省劄子：勘会军功右选冒滥，已行条画关防，所有书填文资合议指挥。八月八日奉圣旨：今诸路制司，今后如遇军功书填左选告命绫纸，须管具本人立到是何功状，详述事因申枢密院，以凭奏审取旨，劄下本处，本人照应，即令本人并书填告命，赍赴吏部参注。若已填告命，不曾申奏取旨，劄下照应之人，并与白身人同，即不许参注奏辟《尚书侍郎左右选通用申明》：淳祐五年六月十日敕：今后五书局提举官下供检文字，并照府第使臣一体施行，不许进士、宗室、任子差充，历过考第关陞改官，不。该收使其右选等人差充，理考自依指挥施行。淳祐五年十一月十五日敕：臣僚奏二广见任人两考有半之后，许诸司辟举下政使授阙，受代者各以其时。奉圣旨：依。淳祐六年正月空日，尚书省劄子：吏部长贰详议，知县在任经营图辟通判，候任满须再令作邑，补满前任知县考第月日，方许注授通判，都司拟到，作县考任未满，或补满考任，未合授通判人，不许诸司选辟。奉圣旨：依。淳祐六年十月十六日敕：将作少监刘竑之奏，四蜀州郡阙守，军民杂处，差武臣者，兼晓民事人，其近南州郡合辟文臣为之，或资序未应入郡，而已经须入两考者，正辟为倅，而以制书摄郡。一、武臣知州处，择已改官人辟为通判，理作须入。一、幕职州县等官，权宜辟上，朝省亦与从权放行。四川制司申，以上叁项，欲特从所请，下本司遵照。照得制司详酌，条具申请，幕职州县官久阙正任，许不拘格法权辟。奉圣旨：令四川制司遵守施行，并下吏部照应。

《尚书左选申明》：淳祐十年二月空日，都省劄子：臣僚奏，初改官人须入知县实历叁考，方差通判，如不满叁考，须令补足试邑，罔功别图改辟，将所辟举主一例降黜。二月一日，三省同奉圣旨：依。

《尚书侍郎左右选通用申明》：淳祐十一年十月空日，都省劄子：吏部申，条画下项内壹项，照得监司郡守保明奏辟选人，就任改官辟充知县，理为须入之人，各先试中，方行出给京告。此项除四川、二广、京、襄、湖南、北路、两淮极边就本路监司引试外，有选人就任改官辟充知县，未受京官先试之人，未审合不就本选引试，或就都堂引试，劄付吏部，将外改辟充知县人，除川、广、京、湖、两淮极边外，馀并就都堂引试，候行下给告。本所看详，前项指挥，取到吏部状，称续有淳祐十二年二月二十二日指挥，都省覆试知县，非所以清中书之务，奉圣旨：令吏部从公覆试，方许注授。今声说存留照用。淳祐十一年十一月空日，枢密院劄子：十一月二日奉圣旨：行门官殿打伞〔繖〕击鞭诸班直年代上名长入祗候等，年满出职换授人，特与添差诸路州军差遣，劄下吏部，除所授州军，今后不许奏辟衝替。如到任，即令赴上，仍遵守旧制施行。右劄付吏部。淳祐十一年十二月十七日，尚书省劄子：勘会近来诸阃监司，将堂部阙申辟破例，虽屡申严，终未悛革。十二月十六日奉圣旨：令诸制司总所帅司监司，常切遵守，除元係辟阙，及襄、蜀、两淮极边新复郡县，二广恶弱去处阙官，许令斟量选辟，其馀并不许辄将堂部阙申辟，致妨孤寒注授，如违取旨施行。右并付吏部。

《尚书侍郎右选通用申明》：淳祐十二年六月十三日敕：内批白劄子，窃见自来总管、路钤，一路止各壹员，其州钤路分，一路亦叁肆员而止。今有一州而总管数员，路钤壹贰拾员者，乞自朝廷根刷诸路总管钤路名籍，酌为中制，立定员数施行。都司拟到，契勘诸路州郡总管路钤，钤辖路分正副将领员数极多，欲令枢密院，除临安府係驻跸之地，两淮、荆湖係制阃置司去处，其建康、镇江、江、池州係屯驻大军去处，见差员阙并免减，亦不再增，馀州郡各与立定员数，上州通差叁员，中州贰员，下州壹员，置籍差注入凿。仍下诸制司照应，今后不许创辟内郡无阙兵官，常切遵守施行。三省同奉圣旨：依拟定到事理施行。宝祐元年九月空日，尚书省劄子：敕令所看详，淮东、浙东、四盐场，今后武臣不得注，许提举司选辟清廉之人。九月二十四日，奉圣旨：依。照得两浙盐场，今隶运司提领盐事所，合声说照用。

《尚书侍郎左右选通用申明》：宝祐二年十二月空日，尚书省劄子：检会淳祐十二年六月十三日敕：内批付下白劄子内壹项，窃见见任宰相许辟使臣拾贰员，出外减为捌员，见任执政许辟使臣拾员，出外减为陆员。欲乞朝廷遵照条制施行。都司拟到宰执辟差使臣，各有员数，欲令三省枢密院吏部，各遵守施行。如有增员申辟，许吏部执申，不得额外放行。六月十三日。三省同奉圣旨：依拟定到事理施行。宝祐三年五月空日，都省劄子：权工部尚书兼中书舍人程元凤劄子，奏陈辟差之弊，自今以始，惟川、广极边许辟，惟元係辟阙下政未有人者许辟。内地州县官不许辟。诸司僚属监当本非辟阙者，不许辟。虽是辟阙已差下人者，不许辟。既是辟阙又未差人而所辟之官资格未应授者，不许辟。如不许辟而辄辟者，辟主及受辟之官，并与镌秩。五月十二日奉御笔：并依。右劄付吏部。宝祐四年十月六日，都省批下吏部：条具郎中张镇奏，铨曹左选，越法舞文，为奸之弊，下吏部严加革绝。内壹项，部阙不应辟乃求辟，攙已注之人。照得选人注授，有待叁贰年近次者，或待捌玖年远次者。阙期将到，方欲赴上州军监司申辟，或令改替，或别行注授，使差下人虚待岁月可念。乞下诸路州军监司，今后遵照指挥，不许将部阙衝辟，或有申上不与施行。十二月十七日奉圣旨：依。宝祐四年十二月空日，尚书省劄子：勘会淳祐八年五月二十六日，臣僚奏请军功冒滥之弊，数内壹项，应军功补授人，自今后并不许诸路监司申辟充但幹〔？〕差遣，庶革攙夺。吏部条格，铨注小使臣之阙，已奉圣旨：依。诸司自合遵守。迩年以来，所辟军功，纷然沓至，殊觉泛滥。又且超躐申辟，破坏铨曹成法，积弊固曰未能尽革，岂可略无限制。合行申严，须议指挥。三省同奉圣旨：令制总监司诸郡，今后应军功补授人，不得以内地差遣申辟，其四川、荆、襄、两淮极边巡尉监当指使、监押窠阙，无人注授，方许辟军功有考任人，自馀向上差遣并不许辟。其合辟去处，须於见替半年前具申，进纳入亦当遵守条格，不得妄行辟差，不应受辟而辄行求辟，并照昨来指挥镌降施行。右劄付吏部。

《尚书左选申明》：宝祐五年七月七日都省劄子，勘会诸奏补京官，曾历满两任肆考，年叁拾以上，有监司知州荐举充实历知县者，听注知县，此祖宗定法也。近年以来舍法援例，方历贰年，遽乞作邑，或自述先世之勋劳，或经营诸司之申辟，委是破坏格法，须议指挥。奉圣旨：令吏部遵照条法，应奏补京官，曾历满两任肆考、年叁拾以上、有监司知州荐举充实历知县者，方听注授知县。如未及肆考陈乞者，不许破法差注。虽有朝廷批状，诸司申辟，亦仰本部执奏，不许具钞。

《尚书侍郎右选通用申明》：宝祐五年十二月二十日，尚书省劄子：检会十一月二十三日恭奉内降，臣僚奏请铨曹舍法用例事，所有武臣差遣，合行申严下项。一、诸路水军统领统辖，及邑州、左、右江肆寨兵马盗贼公事，许各司照已降指挥选辟。一、三衙江上诸戎司，除书写机宜文字合辟同姓弟侄儿孙，其正任幹办公事、主管机宜文字计议官，并专差武举出身，其正任准备差使，医药饭食准备差使係堂阙外，如添差准备差使、医药饭食准备差遣、幹办公事主管机宜文字计议官，许行剡辟奏补军功授人。一、指使、监当、巡检、诸路监司，并不许奏辟未曾参部注授人。如是极边无人注者，权与从辟，止理作从军月日。初官不曾铨试中，不得举辟差遣。其巡检满合授监押，监押满合授将领，将领满合授副将，自副将、正将、路分、州钤路，曾历两任，方许辟陞壹级。如有功劳显著奇才可用之人，帅阃着语保明，申上朝廷，却当斟酌施行。内路钤虽历两任，非军功显著材能过人，朝廷得於闻见之素，及制帅见於选择而辟者，不陞总管。其泛常补授出身，并至路钤止。已历路钤者，许辟诸制司计议官。十一月十七日，奉圣旨：令制帅阃，及遇有申辟，仰遵照今来画一条目施行，务在確守，不许违戾。劄付尚书吏部关牒施行。

《侍郎左右选通用申明》：宝祐五年十二月二十日，都省劄子：检会臣僚奏请，数内吏职入流，止许辟授监当差遣。进纳人不许辟差。有已曾请举人，许辟监当差遣。奉圣旨：令制帅司遵照施行。不许违戾。劄付尚书吏部。

《尚书侍郎左右选通用申明》：宝祐六年正月九日，尚书省劄子：检正左右司状，数内壹项，诸司申辟官属，如辟主改差，除知县狱官外，馀官并合随司解罢，不许存留，有妨新任申辟。正月八日，奉圣旨：令尚书省一并揭示都门晓谕，仍下六曹并诸宣制帅监司守臣遵照。恪守成法，毋徇私舍法用例。常切遵守，一体施行，不许违戾，具遵禀闻奏。并下御史台谏院，常切觉察。右劄付吏部。

《侍郎左右选通用申明》：开庆元年七月二十七日敕：知隆兴府赵时诂申，契勘在城有税官文武两员，自减免诸色税钱之后，所收数少，贰官殆为虚设。内文臣欲乞省罢，却与照旧例添差察推壹员，从本府选辟。奉圣旨：依。

《尚书侍郎左右选通用申明》：开庆元年八月九日敕：沿海制置大使司状，照对本司，昨来兴复、庆元府、象山、鲒傑奇、林村伍乡碶酒务已辟官管幹，当来剡奏作庆元府酒务，恐向去司存混殽。乞将庆元府、象山、鲒傑奇、林村伍乡碶赡军酒务，改为监沿海制置使司赡军酒库，乞劄下本司，并吏部照应。八月九日，奉圣旨：依。

《侍郎左选申明》：景定二年正月十二日，尚书省劄子：勘会淮、浙盐场催煎买纳支盐官最近亭场，专任收趁支发之责，及其至任，知举员之不可望，惟事攫拏。辟差之官，挟势而来，随司而去，为补考求举计，其如国课何？盐司荐举须当，及常灺盐司辟阙，必须令终任。正月十二日奉圣旨：令吏部遵守施行。今后诸司盐场官仰加意铨量，毋注昏耄罢庸之人，仍遍牒浙东、西淮东提举司、浙西安抚司各照应，以举刺旌别淑慝。凡辟阙盐场官，并令终满。考其殿最，赴茶盐所批书，不许作随司解任。其有贪缪不职者，亦须明正其罚。右劄付吏部。照得两浙盐常翀隶提领两浙盐事所，合声说照用。

《尚书侍郎左右选通用申明》：景定二年七月二十九日敕：勘会州县官，係部阙者，不许辟差。近年湖南、广西多有阙官去处，部注之人，昨来扰攘，率是违年不赴。及各司辟至吏部，则又以已差人而格之。因此权摄充斥，殊为民害。奉圣旨：令湖南、广西帅漕宪仓诸司，将久阙正官去处选辟壹次。委是违年不赴，方可具申，却不许一例衝辟，有妨部注之人。

《侍郎左选申明》：景定二年十二月十四日敕：中书门下省勘会，诸路制总监司州郡申辟官属，近有初官未历考任，遽行申辟，有被论未改正，径作无过人申辟。有见任未久，而预辟下次。又有资格未及，而超躐申辟。破坏成法，合行申严。奉圣旨：令吏部行下诸路制总监司州军，常切遵守条格，不许违戾。如係极边去处，临期斟酌施行。

《尚书侍郎左右选通用申明》：景定三年四月空日，都省劄子：勘会四川文武官注授东南窠阙，固於条令指挥有碍，念其寄寓，亦当参酌施行。四月十三日，奉圣旨：四川文武官赴部，注授东南郡县窠阙，〔谓正阙者。〕大藩节镇每州不过贰员。馀州不得过壹员。每县万户以上，亦不得过壹员。不及万户，不许差注。令吏部遵守施行。所有堂差通判以下窠阙，每路不过两员。辟差窠阙，每路许以伍阙中辟。右劄付吏部。景定三年十二月空日，尚书省劄子，检会景定三年四月十三日已降指挥，四川文武官赴部，注授东南郡县窠阙。谓正阙者。大藩节镇每州不得过贰员，馀州不得过壹员。每县万户以上，亦不得过壹员。不及万户，不许差注。令吏部遵守施行。所有堂差通判以下窠阙，每路不许过两员，辟差窠阙每路许以伍阙申辟。窃恐员多阙少，致使淹困，特与优异，须议指挥。照得昨降指挥，以四川有官人，当於故乡取阙，故每路止放上项员数。今既在东南尚多，欲得阙养廉，难以拘已行限员。十二月十日，奉圣旨：每路照旧员额倍添员数，其辟差、堂差皆准此。景定三年八月空日，都省劄子：吏部状，勘会已降指挥，蜀士堂差部注，皆有限员辟阙。每路亦限以伍阙。近有诸司申辟，蜀士多以堂部阙剡上，委是有戾。右劄付吏部，行下沿路制总监司州郡，各遵照已降指挥劄下事理常切遵守施行。

《侍郎左选申明》：景定二年八月空日，尚书省劄子：权发遣镇远军州事张谦状，乞分理钱穀狱讼诸法曹官，选差谨重端雅之人时暂权摄。八月八日，奉圣旨：照寿昌军例，以录参兼司理，以司法兼司户，令本州选辟壹次。仍下吏部作阙。

《尚书左选申明》：景定三年五月空日，都省劄子：知循州刘宗申，乞省罢通判，添置签判。五月六日，奉圣旨：从申，省罢通判，添置签判壹员。令广东安抚司从公选辟壹次。





定差

《尚书侍郎左右选通用敕》：诸四川定差阙内，有不该差注而不即附籍押官，及申省违限者，杖壹佰。

《尚书侍郎左右选通用令》：诸四川申到定差阙，内有不该差注者，〔虽该定差而别有除授者，同。〕即时附籍押官，限壹日具申都省，候得指挥，听本部出阙。许本贯四川或係内地而名籍见在四川、及前任四川差遣，虽已参转运司，〔本路及他路同。〕见理名次而因事到阙无违碍人，参部注授。〔定差阙未指射而转运司定差到者，即先注定差人。或同日指射者准此。〕壹季无人愿就者，并还本处定差。诸四川定差内不该阙，如有四川因事到阙人，参部注授。拟定日即符本路转运司，仍追进奏官，赴部当官收领，即时入递。诸川、广定差窠阙，不许在部及幹堂人指射。诸八路定差不当，及有不圆事节，〔谓於差注有妨者。〕本部具申都省。诸八路申到差状，〔再任同。〕限拾日勘当保明，拟奏注毕，限伍日符本路，其不应注者准此。仍追进奏官，当官领符，即时入递，候到本处，具已收月日申。诸就八路阙，转运司差注差误不当者，内四川路行下安抚制置司，馀路符提点刑狱司推断。仍许被差不当官赴逐司陈诉。诸八路申到差状，事节虽未圆而於差注无所妨者，听免会问。即违式及季申状违限者，符提点刑狱司推断。

《尚书侍郎左右选考功通用令》：诸八路权注见阙，〔举辟官同。〕勘当应差者，所权月日听理为任，举主仍许收使。其不应注辟，虽已成资并不理任。诸八路见阙应指射者，许先次差权如合该差注，其权过月日与理为在任月日。〔转运茶马司同。奏辟官在任成资者准此。〕举主并许收使，係奏辟官亦准此。如不该差注，即候正官到任交割，其举主更不收使。诸四川定差宫观岳庙，及添差不釐务，未受付身，不得先次就权。

《侍郎左选考功通用令》：诸四川定差到选人，差遣内有该关陞阶官者，虽已出给照劄，连送考功指定应得格法，方许差注。

《尚书左选令》：诸八路差知州状，勘当讫，申都省。

《侍郎左选令》：诸非广南人在部，愿往广南路就阙者，依条符本路转运司。令在本路及湖南、福建诸路人之上。

《尚书考功令》：诸八路选人，合入令录及循资，并听依今任满日合入资序，在任指射差遣。〔奏举充职官、县令及奏举县令，合入职官、知县并奏举职官、知县，合循资或愿就知县人同。〕各具合用举主、到任年月、所指阙次，从转运司结罪保明申部，本部不候任满考课文书，祇据申状月日，依格法契勘无违碍，与就差。内有改官以上酬奖，及举主足该磨勘者，并赴部。

《淳祐令》：诸命官，非八路替而愿就八路差注者，听。仍具所就路，於所在州〔投州〕投状。本州〔知州、通判即转运司。〕保明非昏耄疾病，朝议大夫以下及大使臣奏，馀申尚书吏部，承直郎以下免试。

《尚书侍郎左右选通用申明》：政和八年七月十日敕：八路定差须管依式，如违，仰吏部符下官吏杖捌拾。绍兴七年十月二十日指挥：四川不依格令定差，依吏部见行差注不当敕条，科罢施行。绍兴十三年二月二十四日敕：潼川府路转运司集注差遣，尚书左选看详，将本司见榜窠阙，如两季无人愿就，即将停替并累任当硬注人，与赴司参选人衮理名次，集注应格合入窠阙。尚书右选勘会，停替人赴司参选，欲令本司将合榜窠阙两季无人愿就，许依本部破格集注。侍郎左选欲依尚书左选勘当到事理，侍郎右选欲依尚书右选勘当到事理施行。奉圣旨：依。三十一年三月二十六日敕：四川转运司差注，将停替并累任当硬注人，与在司人衮理名次，注两季无人愿就阙。如叁经集注，无两季无人愿就阙，即於第肆季与免硬注，与在司人衮理名次，注合入窠阙。奉圣旨：依。绍兴二十一年八月空日，都省批下：吏部申，夔州路转运司，乞将已定差人差状未到部间，先蒙刷阙，差注黄甲并堂除衝下本司定差人，除豁作不碍定差分数推赏。本部勘当，今后转运司定差到官员差遣，差状未到部间，差注黄甲及堂除衝下本司，已定差人，即与除豁，更不理为员数赏罚。共据壹岁已定差到部无衝下窠阙员数，以拾分为率比较分数，逐路依此。后批：送吏部，具勘当到事理行下本司照会。二十五年十二月十一日敕：吏部状，乞将四川转运司官并依旧格，候任满定差，退难不及贰罚褐，与减贰年磨勘。奉圣旨：依。乾道三年十二月四日敕：川峡四路转运司使窠阙，更不分川人内地人，祇以名次依格差注。乾道六年闰五月十四日敕：四川定差亲民差遣，元定差日年伍拾玖岁，到部日年陆拾，并元定差日年陆拾玖岁，到部日年柒拾止，令吏部照验诣实，一面具钞。庆元六年十月十七日，枢密院劄子：枢密院奏，四川安抚制置司申，四路缘边州军城寨官窠阙，乞下四路转运司，今后须审量人材，委实堪任遏面，方许照资格差注。如到任於边面不职，骚扰透漏引惹蕃部作过，乞令元差注官司任责，虽已去官遇赦不与原免。四路缘边知县、县令，有运司定差窠阙，有提刑安抚转运司辟差去处，今后管选材差辟，若所差不职，元差注官亦不以去官赦原。奉圣旨：依。淳熙六年十二月五日敕：臣僚劄子，契勘川、广官赴本路转运司参川司注授，岁分四季集注定差。逐季具状保明申部具钞。给降付身。逐路有理名次差注不公之弊，朝廷何由得察？今欲令逐路应有参司，每月开具所理恩例名次，单状申部。本部置籍抄转，月以为常。仍逐路每岁将参司官脚色置籍申部，岁以为常，庶定差文字到日，得以稽考当否。至於差注不当者，仍许集注官先经各路本司，次提刑制置经略司陈诉，各司受理而互察。奉圣旨：依。淳熙十二年十一月十一日敕：吏部尚书萧燧劄子奏：闻铨注之法天下之公道存焉。惟是四川去朝廷万里，所以分铨注之法委之漕司。从前係四季集注，止令在孟月，不曾立定某日，行之既久，弊所由生。每遇集注，则於一月之内，或迟或速，未免狥私情而亏公道。宜行下四川漕司，今后四季集注，并用孟月十五日，预行榜示，使之通知，庶几官无狥私之嫌，士无不平之叹。奉圣旨：依。淳熙六年七月二十七日，都省批下：吏部申准批下闾州听候使唤高端进状，窃见川蜀四路转运司，每季差使臣人员虞候管押定差文状，前来行在投下，其使臣更不躬亲前来，却受所差人员虞候计嘱，将定差状付与逐人自行前来，致使人员虞候作弊，公私受害。候请领付身回程，沿路俵散与被定差官，重行剋敛钱物，将俵散不尽付身回司，本司通行作弊，后批送部勘当。本部今欲将川蜀四路转运司每季定差文字，各随选罚褐，当厅打角，严密实封，长官亲书用印，差本司见任使臣壹员，担擎兵级壹名，依往回限，借请给付行程批书，其成都府路限玖拾日，利州路限柒拾日，潼川府路限捌拾日，夔州路限柒拾日。其批书行程，须管於瞿塘关、江陵府、鄂州叁处批经过月日为照，候到行在，径赴本部长贰厅当官投下呈验，本司元差文引行程封角，候本部勘会行遣具钞上省，给降付身，委都司类聚当官打角，实封用印，责付差来使臣，出给文引行程，依前项程限回司，长官辨验元封樱蛚，将付身即时给发，所有定差过官员，差遣名件文状，封印讫，本司当官晓示，所差使臣，已用转运司印记，取交管知委讫结罪状，先次缴申本部照应开折。如点检得不係本司实封长官亲书樱蛚，并送大理寺根究重行断罪。乞下逐路转运司常切遵守施行。申都省，后批：送部，依勘当到事理施行。淳熙十年五月七日敕：吏部奏，臣僚上言，乞戒饬二广转运司，令每季类聚定差员数，专人供申吏部，不许责付所定差官。吏部勘当，照得淳熙六年七月二十七日指挥，川峡四路转运司，四季文武官注拟差遣，每季各差使臣壹员，赍定差文字赴部，今后二广欲从昨来已得指挥，行下二广监司，严行遵守施行。奉圣旨：依。

《尚书侍郎左选通用申明》：淳熙十五年六月十九日敕：吏部状，利州路转运司申，金、洋、蓬州、大安军签判，并係见阙。本司累季使阙无官愿就，若不申明许行破格差注，必是阙官废弛职事。本部欲从所乞，将金州、洋州、蓬州、大安军签判窠阙，今后先注第贰任知县资序，次酬奖改官合入知县应选年未陆拾人，如经使两季无应格人就，第叁季许破格注初任知县资序，次选人职官资序、应选有举主、年未陆拾人。其破格定差官到任，任满更不推赏。如定差日却有本等人愿就，先注本等人。奉圣旨：依。

《尚书侍郎右选通用申明》：淳熙六年四月四日敕：吏部状，照得四川运司係代吏部参选注授。今欲乞四川合呈试参司人，赴制置使司差官监试。内呈试第贰第叁等弓力人，添试断案壹场，就铨试院收试。候中方许参司注授。所有二广愿就定辟差人，权令赴本路安抚司呈试。其试中止许就本路定辟窠阙。若将来因事到部，或移籍前来之人，即依本那见行条法别行收试。候试中方许参部注授本部窠阙。奉圣旨：依。淳熙九年正月十八日敕：敕令所看详，二广土着武臣，权令就经略安抚司呈试，止许就定差。其诸路户贯人不许就二广呈试。如违从贡举条制施行。奉圣旨：依。

《侍郎左选申明》：乾道九年九月四日敕：四川、二广定差应用举主入差遣，或免试之人，以参司判成日为始。如举主事故在判成之前，即不许收使。若在判成之后者，与理作举主员数行差遣。

《侍郎右选申明》：嘉定十七年五月二十五日敕：臣僚奏，下吏部，将四川、二广使臣名籍，严督运司攒类，除程立限，刷具见任寄居待阙使臣员数，岁终置籍缴申，有漏落不实，将来定差到姓名不在籍内，即将元申官司重置於宪。其江、浙、福建、京、湖、两淮使臣名籍，如准敕命因事追降，及事故人，即分明入凿，案吏奉行不虔，送有司推究，依条施行。奉圣旨：依。

《尚书侍郎右选通用申明》：嘉定十二年十一月二十七日敕：臣僚劄子奏，窃蠹名器之弊。吏部勘当，欲下四川及诸路州军，今后修武郎以上官，赴部参注，索出身以来真本付身印纸照验讫，方参下四川、二广转运司。今后如有大小使臣赴司参注，长官躬亲引上，同真本付身印纸参验。年貌审实，别无承代伪冒等，方许差注。於定差状前，仰所委点对付身官，别状缴连申部。如係隔越本贯，或移路参注之人，亦仰本司参验年貌，如老少辽绝之人，不得泛滥定差。亦於定差状内，分明声说。所乞下四路外铨州县，遇有事故，照条追索付身，分明批凿月日，行下所属州县。遇有使臣事故，即仰所居镇县乡村耆保，即日申州，取索身亡人出身以来付身印纸，於告面印文上分明批凿事故月日，押印给还讫，具申运司，仍申本部。奉圣旨：依吏部勘当到事理施行。

《侍郎右选申明》：嘉定十二年十二月二十一日敕：利路运司申，利州止有都监壹员，管幹不前。欲添差兵马监押壹员，仍釐务。差小使臣亲民资序人，运司定差，却将正任指使叁员废罢。奉圣旨：依。

《尚书侍郎左右选通用申明》：嘉定九年正月十五日，尚书省劄子：四川制司运司定差奏辟窠阙，今后仰监司保明奏辟，不许诸郡保明。嘉定十年四月十七日敕：四川安抚制置司奏准，嘉定九年十二月八日奉圣旨：天水军移就天水县旧治，其知军令制司选辟文臣，仍置天水知县兼本军判官兼司法。如係有出身人，即兼教授。更置录事参军壹员，天水县置县尉、巡检各壹员。内县尉兼主簿。令本司选辟壹次。奉圣旨：依。本所看详，上件指挥为置天水军县官员阙，会到吏部四选，各供不属本部使〔关〕阙，係是定差。今存留照用。宝庆二年四月八日敕：臣僚奏，下二广诸司遵行条制。如守令许辟，亦须见阙，堂部无人注授，方许奏辟。如通判、幕职、教授等官，将满半年前未有下替人，申部出阙，满叁月无人注拟，申省行下本路。通判以下京官阙，从诸司奏辟。选人阙，从漕司定差。作邑未满叁考，作倅未满壹考，不许预辟他阙。诸司属官不许辄自辟置。久无正官去处，亟与具申行下方许奏辟。奉圣旨：依。

《尚书侍郎左选通用申明》：嘉定七年三月九日敕：龙州申，乞照资普州例，止置签判，免差通判，将本州推官壹员省并。送利路运司指定，通判实係冗员。仍将推官壹阙并省，委是允当。乞将签判窠阙，京选通差，所有守臣免差武臣。奉圣旨：依。





考任门


 考任撮要

应监司郡守在任，不得陈乞通理满罢。若不因罪犯罢任者，许通计前任考任。应大理评事作县，并令成资满罢。应知县在任成一考以上，不因罪犯体量替移，若误停替放罢，并省员废并衝改，或因误差注而改正别授差遣，愿补满前任者，听。以理去官人许於次任到任半年限内，申陈通理，补满前任，理为考任。

应因任被对移者，不理为任。即已被对移而无实状者，听通理为任。应监当在任成考，因事被罢，许於次任内通理。应职事官，曾任常调差遣月日，并听通理成考。不因罪犯替移者，仍理为任。应选人任嶽庙，并候三年满日罢，仍不理考任。应见任宰相、执政、台谏子孙，差宫观嶽庙，理为考任，仍许通理。

应见任宰执、台谏女婿，已经铨试申选，未经注授，差遣人已有差遣，或见任，或未赴上，愿就宫观嶽庙者听。仍理考任。应初改官年六十以上人注签判，不理为实历知县。应承务郎以上奏补出身人，二年成资，如前任未满，亦许通理为任。应元係武臣，因锁应及第，后试换文资者，历任资序，并许两考当一考，零考不使。应称年及半年并季月者，闰月不理。若陞降展殿，许通计。应前任未满，许於次任陈乞通理。应选人通理前任月日成三考，以后年月不理为任。应诸州教授，考任并通理。应承直郎以下，衝差替放罢，并不理犯时一考。应有奸赃踰滥，不理犯时考任。应命官闰月到任，次年本月不在理闰之限。应承务郎以上，任宫观嶽庙，及不釐务差遣，不理考任。〔见任宰执、台谏子孙，非。〕应命官陈乞通理，合於到任半年限内，申本州录报在京所属。及所补不及一年者，候满一年替。应文武官申陈考任，除前项声说外，馀依本法。





文武臣通用

《尚书侍郎左右选考功通用令》：诸淮、浙盐常灺官、〔兼监同。〕催煎官，及福建盐仓监官，并三年为任。

《尚书侍郎左右选考功通用令》：诸淮、浙盐常灺官、〔兼监同。〕催煎官，及福隆盐仓监官，并三年为任。诸四川盐酒官，并三年为任。诸在外成资不因罪犯替移者，听理为任。知县依本法。〔成资谓二年以上，馀条准此。曾对移破考，虽还本任通及二年者，非。〕诸八路见阙，应指射者许先次差权。如合该差注，其权过月日与理为在任月日。〔转运茶马司同奏辟官在任成资者，准此。〕举主并许收使。係奏辟官亦准此。如不该差注，即候正官到任交割。其举主更不收使。诸八路权注见阙，〔举辟官同。〕勘当应差者，所权月日听理为任，举主仍许收使。其不应注辟，虽已成资，并不理任。诸待阙应赴而朝廷差权它职者，所权月日听於新任通理。

《尚书侍郎左右选通用令》：诸川、广二年替，馀路三年替。〔本法指定年限者，依本法。〕诸已授阙而朝旨差出，事毕愿赴本任者，听。〔有正官见在任者，非。〕诸称经历任，谓二年成资以上。诸称年、半年，及季、月者，闰月不理。若陞降展殿者，许通计。诸功过称历任者，自出身以后虽非在任亦是。称今任者，自授今任至未授别官以前。

《尚书侍郎右选通用令》：诸广南差遣应先转官，而到任未成资者，不得别有奏举。若未满，愿奏举一般差遣，即通任及二年，方许别理考任。〔酬奖理任，自依本法。〕

《尚书考功令》：诸监司郡守在任，不得陈乞通理。满罢，若不因罪犯罢者，许通计前任考任。诸在任有假故合补填月日，虽不曾自陈，或不愿补填，如印纸内批到成考外釐务月日，许通理成考。诸以考任关陞资序，而因公罪除名者，以其前历过月日不许理为考任。诸前任未满，不因罪犯替移，内选人去替半年以下，承务郎以上及大小使臣去替一季以下者，并许於次任限内陈乞通理。成任外别理为任。〔寻医侍养人，不用此令。〕其不愿别理任者，自依本法。诸职事釐务官，应通理前任月日者，申中书门下省照会。诸在任已成资，〔知县非。〕而寻医侍养者，并理为任。诸见任宰相、执政官、台谏子孙，任内外差遣，改差宫观岳庙者，许通理为任。即已任宫观岳庙未满，而父祖改除罢任，愿满任者，听。如别授差遣亦许通理。诸武臣试换文资者，听以换授前两任当一任。诸因课利亏欠对移者，如於移所收趁增剩却归任者，不在展限。

诸不因体量负犯罢任人，考第举主足应磨勘者，依得替法。〔谓循资成二考罢任，在外指射人。

《侍郎左选尚书考功通用令》：诸在任合移职官、知县、县令人，若监当者候任满，馀到任一年施行。〔前任停替者，授官日准此。〕

《淳祐令》：诸命官移任，已受告敕宣劄者，解罢，〔守臣任满，或被改除，须候替人方许离任。得宫观及因罪罢者，非。〕若不因罪犯体量，而新任非过满及见阙愿候替人，或於百日内候考满者，听。并申尚书吏部。新任未满未阙者，不在却乞解罢之限。诸命官下班祇应闰月到任，次年本月〔谓闰所附之月。〕成考。若任满外遇闰者，听充补填日数。即在考内及前后任补满成年者，并不在理闰之限。诸非在任官，被旨差缘军期边事刑狱，及往水土恶弱处，各理为在任。馀事无稽违者，以二日折一日。〔内选人被旨差权正阙，如係钱穀，及趁办课利及半年以上，准此。正官差出权摄，非。〕及三年以上者，申尚书省或枢密院。其停替未该参选，并寻医侍养、丁忧之类者，不在理任之限。诸命官在任，非被旨选差，及不拘常制，若权替不职之人，及充考试官，应副军期河防危急，推鞫录问检法验尸部夫，权繁难县及捕盗官，并课利场务，〔谓无正官者，创置同〕。便籴和籴，煎榷盐井，检踏坑冶，〔权监同。〕按覆农田水利，定夺两竞要切公事，体量败阙坊场，而缘馀事差出州界，每考通计过百日者，所过月日不理为考任。〔自陈通计月日有碍而不为改差者，非。〕若事须委官，而所部无官可差，虽差出已满百日，亦听差理。仍具事状保明，申尚书省。诸命官被召赴阙，或试刑法，若应举而还任，〔及第出身不愿还任者，听。〕或在假不满百日，或乞假离任，并公罪杖，私罪笞，被迫摄，愿补填成考任者，听。仍申尚书吏部。〔无罪被追摄者，虽在禁并理为考任。〕诸命官因事被对移者，不理为考。即已被对移而无实状者，听通理。诸命官违法差出月日，不理为考任。其不妨本职，或不满十日，并自陈，〔谓被差未行而申考者。〕而不为行者听理。诸县令佐已差出，而承本县关报有飞蝗及蝻虫生发，应还任而托故不还者，其差出月日不理为任。诸课利场务监官，到任及一年半，比租额一万贯增三千贯，〔不及一万贯，准此。〕其额每加一万贯者，所增加五百贯至五千贯止。或十年内亏六年，而能敷年额者，许转运司保奏再任。〔应陞资序者，再任日理。〕诸命官下班祇应不因罪犯体量替移，若误停替放罢，并省员废并衝改，或因误差注而改正别授差遣，愿补满前任者，听。仍到任半年内申本州录报在京所属。〔别条听补满前任者，准此。申若听通理而却不愿者，自承告示日限三十日内申陈。已曾差下替人者，非。〕即所补不及一年者，候满一年替。其新任应立界比较赏罚者，界满听交。诸奉使，若属官，〔并谓被旨者。〕其所差月日，听理为资任。诸纲运，被朝旨借差别运官物者，其押纲人往回装卸及事故月日，并听补填。

《尚书侍郎左右选通用申明》：宣和四年六月二十一日敕：应缘避亲嫌之类对移，各合通理为在任月日。建炎四年九月十八日，都省劄子：检会建炎二年七月二十七日敕，勘会已降指挥，应在部通判签判，及京朝官监当阙，并权替成资，二年为任。七月二十五日，奉圣旨：今后应堂除差遣，并许权替成资，二年为任。九月十日，奉圣旨：今后选人，依旧替年满阙。余并依建炎二年七月二十七日指挥，权替成资。勘会知州监司见任人，如係从官，其替人依旧替年满阙。右劄付史部申明行下。又绍兴二年十月十八日，枢密院劄子：吏部尚书沈与求劄子，欲乞将大使臣，今后比仿堂除人，权替二年成资。奉圣旨：依。今劄付吏部施行。本所看详，前项指挥并係一时措置，难以著为成法。理合依旧存留照用。淳熙六年三月八日敕：今后应添差差遣，并以二年为任。

《尚书左右选考功通用申明》：绍兴九年五月十二日敕：守臣并以二年为任。绍熙四年十二月十一日敕：白劄子，缘边郡守皆用二年承替，送往迎来初无固守之计。欲将极边今后并三年为任。奉圣旨：依。本所看详前项逐件指挥，并係权宜所降。难以修为永法。止合作申明照用。

《尚书考功申明》：绍兴四年正月一日敕：吏部相度，欲乞将应被召赴阙官员，计驿程往回合破程限，理为在任外，所有到阙禀议事月日，改差及还任之人，比附合差出官条法，理为在任月日。即不得过百日。奉圣旨：应官员被召到阙，禀议事月日，改差及还任之人，许理为在任月日。即不得过五十日。馀依所乞事理施行。绍兴八年十一月十三日敕：今后命官依法差出，计往回七十程以上，除程限一月，过限月日不理为考任。其七十程以下，依见行法。绍兴二十七年四月十三日，奉圣旨：应行在合辟差局务窠阙，如不经辟正，其权过月日并不许理为在任。淳熙三年三月十六日敕：敕令所状，准批下吏部申明，乞将命官任内被违法差出，无自陈文字照证者，止豁除差出月日，不与收使。将任满外零考月日，许用揍填。本所看详，《尚书考功令》：在任有假故合补填月日，虽不曾自陈，或不愿补填，如印纸内批到成考外釐务月日，许通理成考。窃详假故止为私事，尚许补填。其被差出，虽有违法，本係缘公，欲依所乞下吏部照应遵守施行。奉圣旨：依。淳熙八年正月二十八日敕：吏部状，照得管押一万贯以上纲运，不致疏虞，被差官既许差拨，自合理为考任。今指定乞将合差押纲官，差出过百日以上，与理为考任。奉圣旨：依。

《尚书侍郎左右选通用申明》：开禧二年十二月二十五日敕：州县见任官差檄，除实有才业监司帅守公委管幹人外，今后如有求檄告假之人，州县殁实保明，申监司审实，委无规避，申取朝廷指挥，方得离任。

《尚书侍郎右选考功通用申明》：嘉定元年八月十六日敕：吏部状，欲将诸路州军起发纲运，照进奏院程限道里远近，立为限日。自起纲至交卸，虽在百日之外亦理为考任。奉圣旨：依。

《尚书侍郎左选考功通用申明》：嘉定五年十二月十五日敕：见任宰执台谏女婿，已经铨试中选，未经注授，差遣人已有差遣，或见在任，或未赴上，愿就宫观嶽庙者，听。仍理为考任。合用举状，并照子孙例一体施行。

《尚书侍郎左选通用申明》：嘉定八年二月二十五日敕：成都潼川府夔州利州路安抚制置使董居谊奏，四蜀沿边诸县阙人无官愿就，欲令逐路运司，遴选待班人内有材幹精力人姓名，保明本司审量，委堪任使奏差，就权理作改官须入而磨勘转官，仍自受告日起理。不许诸司旁缘奏辟。奉圣旨：令四川制司将沿边县阙，於见任待班人内选辟一次。候班次到日与换给付身，却自改官后起理须入知县月日。

《尚书侍郎左右选考功通用申明》：端平元年九月二十七日敕：臣僚上言，今后应文武官，虽因戎事起复，并不理为资任考第。奉圣旨：依。淳祐元年十一月十一日敕：勘会令八路见阙，应指射者许先次差权，理为在任月日。端平三年指挥添入淮、襄极边。照得淮、襄虽在边，非比川、广。奉圣旨：除川、广差注，及奏辟，许以就权月日理为在任，馀路不许引用。其端平二年四月十一日指挥更不施行。

《尚书侍郎左右选通用申明》：景定三年正月十五日敕：四川宣抚司吕文德状，乞今后堂除部注蜀中州县等官，如係见阙，责令日下赴上。不许遥受，虚批月日，违期不赴。重作施行。正月九日，奉圣旨：依。





承务郎以上

《尚书侍郎左选考功通用令》：诸见任宰相、执政官、台谏子孙，并差宫观岳庙，〔见在任或未赴上，及鍂试中、年及人皆是。〕仍与理为考任。诸见任宰相、执政官、台谏子孙，差宫观岳庙者，知县资序，或通直郎以上，为宫观，馀为岳庙。〔知县资序人不得理当实历知县。〕

《尚书左选考功通用令》：诸承直郎以下，应就任改官者理任。自改官日即愿通计前后月日满三年罢者，听。仍不理为任。诸初改官合入知县人，〔监当阙陞知县资序同。〕因选擢任在京职事官，而不缘罪犯满罢者，听理为实历知县一任，若在职一年以上，非因罪去官，及得外任者，许於后任补满。诸奏补承务郎以上，任宫观嶽庙，及不釐务差遣者，并不理为考任。〔见任宰执台谏子孙。非。〕

《尚书考功令》：诸发运转运司主管文字，提点刑狱司检法官，〔以上诸司幹办公事，同。〕听理实历亲民资任。〔知县资序人，不用此令〕诸转运判官以上，及提举常平茶盐官差遣，隔一等为权，隔两等以上为权发遣公事，知县资序以上，并二年为任。〔未满又移上项差遣者，听通理。〕若资序合入者，川、广二年，〔自内地移川、广，川、广移内地者，但川、广在任及半气，同。〕馀路三年为任。其初任职司，历任虽多，并祇理初任职司资序。〔谓如第三、第四任知州人充提刑之类。〕诸一路提举市舶，四川茶马官，及四川安抚制置司主管机宜，书写机宜文字，幹办公事，〔潼川府路兵马都钤辖，及本路安抚司幹辨公事，利洲路安抚司幹办公事，主管书写机宜文字，同。〕并听理为实历亲民资任。〔知县资序人，不用此令。〕

诸知州通判知县监当人，〔理本资序者，准此。〕内地川、广，并三年。及三京国子监御史台并监当，不係比较处，并三十个月。宫观嶽庙，二年为任。即内地一任五年半，川、广四年半。无私罪内监当，仍课利亏不及二分者，听理为两任。诸知县在任实历已成二考，丁忧或避期以上亲，及陞擢改差罢任者，听理为一任。诸承务郎以上，监在京仓库立界处界满，如幹办及二十个月，与理为一任。即炭常灺官，五年以上理为两任。

诸承务郎以上，改移差遣理任年限不同者，听比折通理成任。〔谓如前任二年为任，今任三年为任，若将今任历过年月，通理前任所少年月者，以三日作二日之类。〕诸亲民人就监当，本任课利比租额亏一分以上，展一任差遣。若灾伤年份，依放税分数折除。诸职事官，曾任常调差遣月日，并听通理成考，共及成资。不因罪犯替移者，仍理为任。诸秘书省官，在省供职月日，听通理前任月日成资为任。诸秘书省官，已成任者，听别理为任。就任关陞资序者，准此。诸任内虽成资，而因衝替差替，或与小处、远处差遣者，不理为任。〔已满未代人成资而有负犯罢者，听理前任。〕

《淳祐令》：诸寄禄官，朝议大夫以下，在任及二年以上，而因事替移应入一等差遣者，〔谓因不职不和之类。但有事因而不曾勘罚者，皆是。〕若折资监当，寻医侍养，随侍随行，指教罢任，〔缘致仕罢任复仕日同。〕听补满前任。虽所补不及一年，并候满一年罢。即补满而愿外移者，亦听。仍申尚书吏部。

《尚书左选考功通用申明》：乾道七年正月二十八日敕：四川承务郎以上县丞，以二年为任。看详係是权宜所降，合存留照用。淳熙二年五月二十五日敕：今后差注知县，并以三年为任。本所看详前项指挥，缘淳熙元年三月二十五日曾降指挥权以二年为任，故降上件指挥。今声说存留照用。庆元三年四月九日敕：吏部状，衢州申，据承事郎专主奉先圣祠事袭封衍圣公孔文远状，准省劄，许权於寄居衢州州学内，专主奉先圣祠事，至庆元二年十一月初一日，成三考任满。缘故父孔搢昨来陈乞五任了当，係是接续，理为任数所有。文远已蒙差第一任，更有第二任，乞出给付身施行。本部今欲依本官所乞，每三年理为一任施行。奉圣旨：依吏部所申。

《尚书左选申明》：嘉泰元年五月二十八日敕：吏部状，措置初改官年六十五以上人，止合注授签判。外有年六十以上人，虽合注不係选阙知县，其间有精力已衰人，若必令作县，恐出於勉强，事多废弛不便。今欲将似此等人，愿注签判者，听从便。即不理为实历知县。奉圣旨：依。嘉泰元年五月二十九日敕：吏部状，勘会在法，小使臣、校尉下班祇应承直郎以下，在任四年，愿解罢者，本州勘验无绾系，申转运司，依得替人例解罢讫，申在京所属。照得上条不曾该载承务郎以上官，在任过满一年以上，未差替人，许行解罢。本部今欲将承务郎以上官，在任过满一年以上，未差替官，本州见得别无诸般规避绾系违碍等事，从本州当职官结罪保明申部，与照应前项条法，候得本部指挥，方许批书离任。奉圣旨：依。本所看详，上件指挥虽为承务郎以上，在任过满一年未差替官，无诸般绾系违碍，许批书离任，若专监仓库，及差遣边外界者，自合照条施行。今声说照用。

《尚书考功申明》：淳熙十一年五月二十四日敕：奏补承务郎以上，任宫观嶽庙、不理为任。在淳熙十年十一月十一日以前，许行收使。本所看详，上件指挥，係分别京官收使宫观嶽庙考任，难以修为成法。今编节存留，申明照用。

《尚书左选申明》：开禧三年八月二十四日敕：自今大理评事作县，并令成资满罢。嘉定八年九月十五日敕：四川总领所奏，鱼关粮料院官如已改官作县人，愿就任满无遗阙，与陞等差遣，许入初等军监州郡差遣。奉圣旨：今后任满日从条推赏外，仍与理作曾任通判。嘉定十三年正月九日敕：吏部指定，知县成一考以上避亲人，照已降指挥再填二考。如不成考再历三考。其任知县日丁忧以理去官人，照条许令通理。奉圣旨：依。

《尚书侍郎左选通用申明》：嘉定十二年正月七日敕：臣僚上言，由荐举而改京秩，必令作邑，明试以功，谓之须入。至於通理之法，著在令甲，非不昭然。今或镌斥而有不得与亲民差遣之旨者，亦得通理前任。明诏吏部，务守成法。凡知县以罪罢黜，止许注中下之县，虽照赦，亦衹许注中下之邑。其紧望之地，虽无同射之人，不许差注。所有通理一节，乞遵照条令施行。嘉定十四年四月二十六日敕：右选试换京官，如未经任人，照条注监当一任，再历一任。已经一任人，更历二任。已经两任人，更历一任以上。凡县佐郡幕幹官，并许通注。回日有陞陟举主两员，许注知县。内已经一任再历两任人，与减举主一员。奉圣旨：依。又嘉定十七年闰八月二十八日敕：承嘉定十七年七月二十七日敕，臣僚奏，右选试换京官，出身除武举进士，及曾任在朝职事釐务官，及已曾关陞等人外，其馀须历任实及六考，曾经监当场务令佐亲民，有举主，无过犯，注县。如未及六考，或已经任及六考，皆不曾任监当亲民者，并须更作县丞一任，始许作邑。其馀无上件考第资序，而见已在任作邑人，任满更授签幕或幹官一次，方许作倅。其大使臣换授京官。今来全未有考第，并曾任闲慢差遣，及非泛名色，欲理为实历监当资序者，却乞检会嘉定十四年四月二十六日指挥，参证斟酌注授合得差遣。吏部看详，欲从今来臣僚奏请事理，一并证应注授施行。奉圣旨：依。嘉定十七年三月十六日敕：吏部看详，臣僚奏，应官员前任不满，於今任通理成资者，须在任满一年替罢，即不许将见任零月日补考离任。如实有亲嫌迴避，本州勘验係是何服属，无伪冒，知通结朝典罪保明，申部符下，方与离任。如涉伪冒取旨，重作施行。奉圣旨：依。





选人

《侍郎左选令》：诸选人任川、广差遣者，并以三年为任。诸承直郎以下，注授差遣，许射阙日自陈。愿成资二年罢者，听。〔到任成资愿罢亦听。并谓历任已成肆考，或五考者。〕仍不候替人，许离任。〔堂除或举辟定差之类，同。内监当官成资愿罢者，如无官物少欠，批书讫，不候替人，亦许离任。〕若成三考，举主考第应格者，准此。以上并所属保明，无规避申。〔若保明不实，官司从本部具申都省。〕诸知令录非因事降入人，一任回，〔内七考入令录人，候及四考。十考人，及六考。〕无私罪及公罪徒，并非因体量过犯离任者，与令录。〔流外不入令。循资应入令录者，准此。〕诸丁忧服阕，并历任曾经省并举辟，及朝廷特差职任，并不因体量过犯移任、对换在任、及一考人，〔通理考第及自碍亲者，非。〕与理为任数，入令录。诸二考罢任者，理为一任。即川、广在任五考，理为两任。非酬奖处，三考替，无私罪，与陞一季名次。诸国子监学官，并以三年为任。在职一年以上，通计历任及三考，本监保明到部，与循资。诸选人经历任，〔谓再任成资者，〕因事勒停，已复元官者，理作经任人差注。诸功赏循资，合通理零考者，依本法。

《尚书侍郎左选考功通用令》：诸见任宰相、执政官、台谏子孙，并差宫观嶽庙，〔见在任或未赴上，及铨试中年及人皆是。〕仍与理为考任。诸见任宰相、执政官、台谏子孙，差宫观嶽庙者，知县资序或通直郎以上为宫观，馀为嶽庙。〔知县资序人不得理当实历知县。〕

《侍郎左选尚书考功通用令》：诸选人任嶽庙及不釐务差遣者，并不理为考任。〔内嶽庙兼收施利钱，兼本庙市火烟盗贼公事者，非。〕诸州教授考任并通理，应磨勘者，候任满赴部投状。

《尚书考功令》：诸选人应通理前任月日，成三考，以后年月，不理为考。若有举状，并听收使。诸通理前任月日者，并於逐色内通理。〔承直、儒林、文林、从事郎为一色。从政、修职郎为一色。迪功郎为一色。〕到任未满半年非次罢任，虽不自陈，亦与通理。诸就任循正，虽得通理年月，若资序不同，不得通理考第。诸选人带官别领职任，〔谓如迪功郎係判司簿尉，任提刑司检法官之类。〕就任关陞，依旧在任，未终满罢，若不因罪犯罢任，虽别授差遣，愿补满前任者，与将前任资序一色月日，通理考任。诸承直郎以下，衝差替放罢，并不理犯时一考。

诸兼官於法不许差出者，祇以正官较考。〔谓有无破考之事，馀条较考，准此。〕诸今任勒停，非追官者，在任年月与较考。诸散官注权官者，不理为考。如有举主，候理考日收使。诸有奸赃踰滥，不理犯时考任。诸武臣锁应及第，并因试换文资者，历任资考，并许两考当一考。零考不使。内试换承务郎以上官，关陞亲民者，即依元条勘会功过举主。诸功赏循资，资虽不同，其零考听通理。诸酬奖，或特恩循资者，〔谓非得替酬奖者。〕从事郎以上，及带官别领职任，与就任循正资序，不愿罢任者，与理本资。通理年月满替。

《侍郎左选申明》：大观元年正月十九日敕：吏部状，文林郎前石州离石县丞梁材状，授前件差遣成二，在任减罢，即不係负犯罪移，伏望许材理奏举资序，或未有体例，乞乞申明施行。本部勘会，本选自来有例，才及二考，举主不足，便作常调。今相度，欲乞今后依条改正，奏举职官、知县、县令资序，在任未成三考者，不为任满。止遵守令文施行。奉圣旨：依。嘉泰二年六月二十六日敕：臣僚上言，臣照得铨法，诸恩赏循资者，职官并奏举县令，及带官别领职任人，与就任改正资序，馀取射阙状，申部移注。诸应循资而不愿罢任，及就任得改正资序，各理本资。通理年月满替。诸酬奖或特恩循资，从事郎以上，及带官别领职任，与就任循正资序，不愿罢任者，与理本资。通理年月满替。上项法意甚明。今日铨部阙少员多，若因循资，却令罢任，别授新阙，又复待次，则所谓恩赏者，乃反为责罚矣。欲望特降指挥，应选人已有新任，或已赴上，偶该循资而不愿罢任移注者，并免罢任移注，仍各通理本资。通理年月满替。不得单引馀取射阙状申部移注之文，抑令罢任。奉圣旨：依。

《侍郎左选尚书考功通用申明》：淳熙十三年四月十三日敕：吏部状，检准淳熙十三年正月一日庆寿赦恩，应文武官该遇今赦，各与理当三年磨勘，选人比类施行。除一年比类占射外，有二年依条比类各循一资。窃详上件庆寿赦恩，即与其它恩赏不同。今欲将选人该遇赦恩，在任循转带行旧任之人，虽有资序不同月日，并与通理，揍作实考收使。奉圣旨：依。绍熙四年八月四日敕：吏部状，勘会选人在任，该遇覃恩循转，除就任准告循正之人，虽有两色月日，已承淳熙十六年二月二十六日指挥，许令终满今任，更不破考外，有在任该遇覃恩，所得循资未授告间，偶缘丁忧，罢任之后，虽有两色月日，係是普恩，即与自陈恩赏循转之人破考事体不同，欲将丁忧之前所历过考第，於次任到任半年限内陈乞通理，揍作实考收使。奉圣旨：依。

《尚书考功申明》：乾道九年九月十三日，都省批下吏部状，措置选人被奉圣旨差权正阙差遣，如係钱穀及趁办课利等事务，若及半年以上，听依旧法，以二日折一日，理为在任月日，依条揍考陞改。如係正官，时暂差出权摄差遣，及非被圣旨者，并不在理任之限。淳熙六年三月二十三日敕：吏部状，勘会《淳熙令》，选小华人任嶽庙，及不釐务差遣，并不理为考任。係於淳熙四年四月五日颁降到部，除任嶽庙人有指挥分别前后施行外，欲将选人任不釐务差遣，如未颁降《淳熙令》：之前罢任人，依任嶽庙人分别前后指挥，作考第收使。奉圣旨：依。本所看详，上件指挥，係分别选人收使不釐务考任，难以修为成法。今编节存留，申明照用。

《尚书侍郎左右选通用申明》：嘉定九年五月十九日敕：吏部勘当白劄子，申陈铨曹引例破条之弊。乞下吏部四选，遵守条法，不得循习再用前例。今具下项：一、选人用恩泽改补京官，既依无官人荫补，即係白身，凡向历过选人考第不合收使。本部照得，若通理考第，用以注授，或用以磨勘，委是有碍成法。一、应被旨差使属官理为资任，此为已出官者。有未铨试人经营差遣，后来铨中，却将未铨中以前月日理作釐务考第，或揍理磨勘，或陈乞服色，委是冒滥。本所指定，祇合将铨中已注差遣之后被差月日，照用通理。五月十九日奉圣旨：依。嘉定十一年六月三日敕：宗学申，宗学博士、宗学谕，历过太武学考校月日，将宗学考校月日通理，及一年推赏。吏部勘当，照得如係前任未满，不因罪犯罢任，许於次年到任半年限内，陈乞通理成考任。奉圣旨：依。嘉定十一年七月二十三日敕：吏部勘当，宗学博士如係选人除到，依国子博士格法，在职一年通历任，满三考循一资，满四考改合入官。宗学谕以选人除到，依国子正录体例格法，在职一年通历任，满三考循一资，满五考改合入官。奉圣旨：依。

《侍郎左选申明》：嘉定十一年十月十四日敕：臣僚奏，边寄之重，骤更数易，率无固心。乞申严行下，应边郡倅贰，及幕属令佐等官，其有考第举员已足之人，并须成资，方容受代。奉圣旨：依。嘉定十三年七月九日敕：淮东、两浙三路盐场官，奉圣旨：今后历任考第、举主及格，到任成一考之人，即与批书离任。

《尚书侍郎左右选考功通用申明》：嘉定十五年二月二十三日，尚书省劄子：军器所监门受给官并以二年为任。今后选人任满止循一资。

《尚书侍郎左选通用申明》：嘉定十六年八月十一日敕：臣僚上言，今后凡遇差注场务监官，虽在任考举通理及格，并要两年成资，方得替罢。奉圣旨：依。

《侍郎左选申明》：嘉定十七年三月十六日敕：臣僚奏，应场务监官独员去处，不许注合通理揍考人。今后遇差注场务监官，虽在任考举通理及格，并要两年成资，方得替罢。吏部看详，欲从臣僚奏请，应场务监官独员去处，遇选人注授，并要於射阙状内声说不是通理揍考人。如是通理揍考，不许注授。应场务监官在任考举通理及格，须候成资减罢，不许巧作名色，陈乞不候替人，或避亲离任。奉圣旨：依。嘉定十七年三月十六日敕：吏部证得，在法选人，前任历过二年半以上，於次任陈乞通理，合将今任月日，补前任成三考。如前任不及二年半，合将今任月日补前任成三考。所补不及一年，合候满一年替。其场务监当，应立界比较赏罚去处，界满听交。若前任所历不及一年，或一年以上，或二年，即合将今任年月补满前任，共成三考。今看详，欲从臣僚所请，今后选人在任，合通理前任考第，并不许妄作亲嫌，陈乞离任。奉圣旨：依。嘉定十七年三月十六日敕：吏部看详，选人到任实历一年以上，及二考有零，承指挥按罢，或予祠，犯时零考不许收使。如本任因罪犯替移，不许於次任通理成考任。止合理作本任内考第收使。如曾得旨改正过名，其罪罢以前历过考第，即与罢任之人一同，合於次任到任半年内通理成考。奉圣旨：依。

《尚书侍郎左选考功通用申明》：绍定元年十二月八日，尚书省批状：吏部申，宗室试换选人，以小使臣历过考第，於选人上收使，以两考比折一考。送部从指定到事理施行。

《尚书侍郎左右选考功通用申明》：绍定二年七月七日敕：臣僚上言，自今起复士大夫须出特旨。如係监司帅守申辟起复之人，服制内历过月日并不许作实历收使。选人受过举状，并不理为放散。奉圣旨：依。嘉熙二年八月十五日敕：臣僚劄子奏，内一项。选人一任四考后得替者，许令陈乞通理三考。零月日则无通理之法。欲自今通理之法，必须满考，其馀历过零月不及一考者，并不理。奉圣旨：依。

《尚书侍郎左选考功通用申明》：嘉熙四年十月空日，尚书省劄子：吏部申，今后如有见在任之人，若委的有应避之亲陈乞离任，依条法指挥，知通连衔结罪，同所避官各具无诈伪结罪状，召陞朝官保贰员甘伏镌降保明申部，符下方许批书离任。又照得选人成资离任，依条须在任成二考，并先任考第通实历及四考以上。除沿边外，合经本任州军保明无规避，申部，候本部合得无违碍符下，方许批书离任。劄付吏部，从所申施行。

《侍郎左选考功通用申明》：淳祐二年四月十日敕：浙西安抚使赵与抭状申，辟迪功郎吕彬年以监两浙西路安抚司赡军德清正库系衔。承直郎赵汝边，以监两浙西路安抚司赡军德清东库系衔。通受本路监司举刺，理为资任。四月四日奉圣旨：并特依。

《侍郎左选申明》：景定二年正月十二日，都省劄子：勘会淮、浙盐场官，专任收趁支发之责，其昏耄至任，惟事攫朘，鲜廉寡耻，拏削亭丁，盗卖官物。其间或有廉能办事之人，则不沾荐举，委无激劝。又一项，辟差之官，挟势而来，随司而去，为补考求举之计得矣。必须令经任，使之不敢苟且。任事者有赏，不任事者必罚。合议指挥。奉圣旨：今后诸司盐场官，仰吏部加意铨量，毋注昏耄罢庸之人。仍遍牒浙东、西提举司、浙西安抚司，各应以举刺旌别淑慝，凡辟阙盐场官，并令终满，考其殿最，赴茶盐所批书，不许随司解任。其有贪缪不职者，亦须明正其罚。右劄付吏部。照得两浙盐常翀隶提领两浙盐事司，合声说照用。





武臣

《尚书侍郎右选通用令》：诸任三路缘边州係缘边而镇寨係次边近裏者，同。亲民差遣，及虽非亲民而任内曾立战功者，并理为边任。诸亲民资序人，充河北缘边诸寨巡防，及榷场文州镇寨守把，并听为边任。诸都监寨主，因防城之具有毁坏而被罪者，不理为边任。诸路将副安抚司准备将领，并以二年为任。〔内添差不釐务人，仍不候替人罢。〕诸路押队，并以三年为任。诸部队将押队及京畿巡检若河埽官〔主管堤岸坝闸尌门，同。〕不得非次替移。诸离军应与添差者，并以二年为任。仍不得过一政阙次。诸内藏内军器库监门官，并以三年为任。诸南班节度使下内知客，以三年为任。诸差充寿慈宫祇应使臣校尉任满，许令再任。仍听本宫报所属出给付身。

《尚书侍郎右选司勋考功通用令》：诸使臣任广南西路恶弱水土州应有酬赏处，过、满及二年者，别理一任。

《尚书侍郎右选考功通用令》：诸指名奏差，及就移充巡河者，并别理一任。诸因差替回者，未得关陞亲民，若在任一年以上差替者，许理为在任月日。诸军大小使臣校尉，并与理为资任。若无朝廷付身者，即以二日当一日。〔谓二年为任者，以四年之类，其磨勘住程不在比折之限。〕诸使臣〔校尉同。〕任嶽庙，不许理为考任。〔宗室非。〕

《侍郎右选尚书考功通用令》：诸充太皇太后殿皇后阁主管文字，候补承信郎日归部，若得旨许留祇应者，以四年理为一任。诸使臣充随行指使，若本官移任，而新任处亦应破指使者，听依旧将带随行，通理前任月日。

《侍郎右选令》：诸校尉，〔副尉同。〕以战功转使臣，若曾历任住程差遣，听为经任人。诸小使臣阙并二年成资替。〔本法指定年限者，依本法。〕

《尚书考功令》：诸使臣任川、广路，在任五年，诸路六年，别无违碍，与理为两任。诸使臣因负犯及不职，权行对移，审覆得实者，不理为任。诸充成都府路添置四将将副部队将，并与理为资任。诸皇城司点检文字，法司使臣，并理为资任。诸亲贤宅、吴王、益王府监门官，许理为资任。诸枢密院准备差遣、差使、使唤，并以二年为任。仍各与理为资任。诸前宰相、执政官身薨，管幹葬事使臣许理为资任。诸閤门看班祇候，以四年理为一任。诸有官人充吏职者，不许理为资任。〔有专法许理为资任者，依专法。〕诸校尉权监当差遣者，改转使臣理任，落权字。诸副尉押住程纲而改转使臣者，虽不到部，自授告日，与理为资任。诸小使臣监国学公厨，与理为资任。诸司农寺准备使唤，太府寺准备差使，并理为资任。诸草常灺官使臣，界满二年，至支遣漏底，无积恶少欠，及界内不曾犯公私罪者，与理为一任。诸臣僚随行指使，自转承信郎后，方许依格理任。诸使臣〔校尉同，〕应呈试而未经试中，一时特差内外差遣，虽降到特旨理为资任，许执奏不行。诸武官试换文资承务郎以上官，关陞亲民，听以历过武臣考第，两考当一考。零考不使。

《尚书侍郎右选通用格》：资任亲民差遣邕州、宜州、融州、钦州、廉州、黎州、文州、叙州、江安州、黔州、施州，右理为边任。

《尚书考功格》：臣僚随行指使理任。宰执下〔前任同。〕应主管幹办等使臣，并指使，及前任宰执充诸路知州及三路京东路安抚使并都总管下指使。右肆年理为一任。节度使下指使，正任充三路及京东安抚，并都总管，及殿前马步军都指挥使、副都指挥使下指使。右五年理为一任。诸路知州，并总管钤辖安抚都巡检，并殿前马步军都虞候，四厢都指挥使下指使，驸马都尉下指使，右六年理为一任。南班节度使下内知客。右三年为任。

《尚书侍郎右选考功通用申明》：绍兴十五年正月二十九日，枢密院劄子：国信所奏，本所大小通事指使、传语使臣，多占射外任差遣，遇使人到阙，本所移文抽取前来衹应，往往在外托疾避免。今欲依旧条令，本所差大小通事指使、传语使臣与临安府使臣，同共监行在临安府诸城门。奉圣旨：依奏，特与理为资任。今后准此。庆元五年十二月五日敕：寿慈宫提举吴回状，准尚书省劄子，奉圣旨：慈福宫提举所、提点所、并提辖造作见祇应使臣、人吏诸色人，并就改差充寿慈宫祇应理任，并依德寿宫、重华宫、慈福宫前后已得指挥体例施行。伏乞依条奏审施行。伏候指挥。奉圣旨：依。

《尚书侍郎右选通用申明》：绍兴十八年七月十日，枢密院奏：勘会诸路钤辖，循例陈乞差破随行指使，即无专一许差条法。奉圣旨：自今后更不差破。绍兴三十年十月七日敕：臣僚上言，伏睹故循王妻章氏乞存留一百五十人，永远在本家照管，并理为资任。契勘一百五十人中，六十五人係是使臣，若并理为资任，则端坐衣食，并无替期。累资积考，遂成崇秩。则是悉力於王事远不逮之。欲将勋旧之家所差借人，立为定制。奉圣旨：今后勋臣之家合存留在家照管使臣，将校军兵，各依所降指挥人数以五分之一差破使臣，不许差横行正使，并不得过两任。奉圣旨：依。

《尚书考功申明》：绍兴元年三月十四日敕：閤门见供职宣赞舍人已下，各与理为资任。乾道七年四月二十五日敕：明州制置司水军大小使臣，依诸军例许理为资任。本所看详，明州已陞为庆元府，今声说照用。淳熙元年九月十二日敕：许将四川宣抚及制置司劄子，差充夔州、利州路四将将副部队将差遣，不曾授到朝省付身之人，依成都府路添置四将将副部队将条法理为资任。绍兴八年八月十五日，都省劄子：忠训郎寄班祇候胡师文状，自充寄班祇候，至今满十年。乞理为住程资任一次。将来任满十年人依此。如任内宣差守皇城门之类，合理任处，两从其一。奉圣旨：依。绍兴五年正月十日敕：承节郎寄班祇候刘百朋状，在任准宣差守东华门，满三考，寄班祇候历四考。伏睹元降圣旨，寄班衹候实历十年，理为住程资任一次。百明逐件差遣，并係理任处。合两从其一。乞理经任人参选。奉圣旨：依所乞，发遣归部，与照应元降指挥参选。本所看详，前项逐件指挥，缘有庆元二年十一月六日指挥，使臣初官，须候呈试中，始得参部，不许作在外就补人理为资任免试。虽奉特旨许有司执奏。本所已修入考功令讫，如有未经呈试中人，即不合引用。前项指挥今声说存留照用。庆元三年十月九日敕：临安府奏，辇毂之下，弹压之政，弭盗为先。警捕得人，市偷屏迹，居民安堵。绍兴三年守臣梁汝嘉乞增缉捕使臣为十员，五年指挥理为合入资任。乾道间，少尹沈复之请增至十二员，理为资任，任满比较，如本地分内全无盗贼，与减二年磨勘。如有盗贼，将所获件数比折。所获数多，与减一年磨勘。未获数多，即展一年磨勘。若事涉重害，从本府别行申奏赏罚。欲望今后许令本府不以有无拘碍，於大小使臣校副尉内，踏逐选择果可倚仗之人，具申朝廷指差，理为资任，任满比较赏罚，立为定制。奉圣旨：依。本所看详，上件指挥，係是权宜所降，难以修为永法。今编节存留申明照用。

《尚书侍郎右选通用申明》：开禧三年正月空日，枢密院劄子：臣僚奏，欲下有司，严行禁止。诸路州军武臣任沿边差遣者，须令往本任，供本职，住罢抽差兼局，不许规避求去。如有违戾，帅臣监司按劾，重寘典宪。奉圣旨：依。

《尚书侍郎右选考功通用申明》：嘉定六年五月一日敕：巡辖马递铺使臣，应交涉两路两州去处，今后批书，须经由各州更互保明，方许理为考任。嘉定九年七月十九日敕：吏部状，窃见诸处所差香火，或幹办，或守影堂使臣，有二年为任者，有三年为任者，有四年为任者，并以二年理为住程。而二年者便可作经任人到部。其三年、四年者，直候任满，方可注授。事同一体，历考不均。乞将府第应二年、三年、四年为任处，通见任并前任宰执下幹办使臣，今后并以三年为任。以二年理为住程，满三年方为经任。庶几事体適中。奉圣旨：依。

《尚书侍郎右选司勋考功通用申明》：绍定三年十一月十八日敕：景献太子府承受下使臣二人，许於内外官司局所人吏，或有官有名目得替待阙，已未到部人内踏逐，指名抽差，相兼祇应。理任年劳酬赏，并依本府使臣前后已得指挥。

《尚书侍郎右选考功申明》：绍定五年十一月十五日，尚书省批下：勘会荣文恭王坟所合差主管香火。奉圣旨：令於大小使臣曾经参部人内选辟一员。不妨新任差权。并以三年为任。

《尚书侍郎左右选通用申明》：淳祐五年六月十日敕：今后五书局提举官下供检文字，并照府第使臣一体施行。不许进士、宗室、任子差充，历过考第，关陞改官，不该收使。其右选等人差充，理考自依元降指挥施行。淳祐六年正月空日，尚书省劄子：吏部长贰详议，知县在任经营图辟通判，候任满须再令作邑，补满前任知县考第月日，方许注授通判。都司拟到，作县考任未满，或补满考任未合授通判人，不许诸司选辟。奉圣旨：依。





宫观嶽庙门


 宫观嶽庙撮要

应中散大夫以上，充提举。朝议大夫以下，充主管。应右武大夫及遥郡以上，充提举。修武以上至武功大夫，充主管。应见任宰相、执政官、台谏子孙，并差宫观嶽庙。〔见在任及未赴上，及铨试中年及人皆是。〕仍与理为考任。知县资序，或通直郎以上，为宫观，馀为嶽庙。〔知县资序人，不得理当实历知县。〕应奏补承务郎以上，任宫观嶽庙及不釐务差遣者，并不理为考任。〔见任宰执、台谏子孙，非。〕应见任宰执、台谏女婿，已经铨试中选，未经注授，差遣人已有差遣，或见在任，或未赴上，愿就宫观嶽庙者，听。仍理为考任。应特奏名助教，对御射中中等，注应格嶽庙。下等许注破格嶽庙一次。应宗室奏补，并取应出身，如愿注嶽庙者，赍所授付身赴部，召保官二员，委保无衝差替移事故，及有差遣规避不赴之人，本部批书保官印纸，与差注。在外经所在州军保明，并召保官二员，申大宗正司，勘验无违碍，宗司备申吏部，与差注。并不出本州合立定员数。应军功补授从事立功拣汰离军人赴部，愿就嶽庙者，本部照验付身讫，与差注。在外者经所在州军保明差注。并不出本州立定员数。应文武臣注宫观嶽庙，除前项声说外，馀依本法。





文臣

《尚书左选令》：诸郡守年及七十，听自陈宫观。因年及，朝廷与宫观者，理作自陈。诸陈乞宫观，曾任监察御史以上，不限年甲资序，许差两任。知州资序，年四十以上，通判资序，年五十以上，〔年四十以上，历任曾经堂除满一任者，同。〕知县资序，年四十以上，仍历任无赃私罪，曾经堂除满一任人，各准此。〔以上内右一任未及二考，不因罪犯罢者，别差一任。〕其知州资序，年六十以上，已经两任，年未七十者，更差两任，并召保官二员，结朝典罪，委保係正身无伪冒，并录白出身以来文字具脚色各一本，赴部陈乞，〔在外者经所在州，本州差官对读一同缴申本部。〕本部拟申都省，给降付身。〔以上如係见任并已有差遣之人，并不在陈乞之限。〕诸宫观差遣，中散大夫已上充提举。朝议大夫以下充主管。诸京朝官，〔谓知县资序以下。〕若西北流寓江南，无产业，父祖非见任宫观通判以上，有出身，不以曾未到部，〔应铨试人依本法试不中者自授恩日满二年免试。〕已参选者听差应格嶽庙一次。非流寓而有占射，或祖父母、父母年老恩例，并省员废并，〔恩例谓合收使者。〕或曾任诸州教授，〔但曾到任者。〕各准此。若无逐件恩例，而在部半年以上，及西北流寓江南，有产业，及父祖已授通判以上差遣，或见任宫观以上，年及格，已到部，许差破格嶽庙一次。并具家状，并录白出身以来文字，赴部陈乞。〔在外经所在州保明申部。〕内流寓人，仍召陞朝官一员，委保正身无伪冒，各从本部拟定具钞。诸嶽庙若係进纳，及曾犯赃罪，或私罪徒，若见殿降名次，并因罪合注远小处，及见衝替未参部，或未应出官，虽用恩例，各不在陈乞之限。

《尚书侍郎左选考功通用令》：诸见任宰相、执政官、台谏子孙，并差官观嶽庙。〔见在任或未赴上，及铨试中年及人皆是。〕仍与理为考任。诸见任宰相、执政官、台谏子孙，差宫观嶽庙者，知县资序或通直郎以上，为宫观，馀为嶽庙。〔知县资序人不得理当实历知县。〕

《尚书左选考功通用令》：诸奏补承务郎以上，任宫观嶽庙，及不釐务差遣者，并不理为考任。〔见任宰执、台谏子孙，非。〕

《侍郎左选尚书考功通用令》：诸选人任嶽庙，及不釐务差遣者，并不理为考任。〔内嶽庙兼收施利钱，兼本庙市烟火盗贼公事者，非。〕

《尚书考功令》：诸省郎寺监长贰，及监司，〔曾任同。〕因久病特与宫观者，并依自陈法。诸以疾陈乞宫观嶽庙者，并自痊安日与理磨勘。

《侍郎左选令》：诸承直郎以下，〔京府助教同。〕若西北流寓江南，无产业，父祖非见任宫观通判以上人，并铨试中，许差应格嶽庙一次。非流寓人而有占射，或祖父母、父母年老恩例，并省员废并，或曾任在京差遣，诸州教授，〔但曾到任者。〕若得旨，先次与合入差遣，而有免试以下两件恩例，〔谓合收使者。〕各准此。其文学并助教，依下州文学例，〔并谓合参选人。〕并参部及半年以上人，许差破格嶽庙一次。〔京府助教，并西北流寓江南，有产业，或父祖见任宫观通判以上人同。〕并具家状，及录白出身以来文字，赴部陈乞。〔在外经所在州保明申部。〕内流寓人，仍召陞朝以上官一员委保正身无伪冒，各从本部拟定具钞。诸嶽庙，若曾犯赃罪，及私罪徒以上，及三色官，或见殿降名次，并因罪合注远小处，及见衝替未参部，或初出官未终任人，〔流寓人未铨试中同。〕虽用恩例，各不在陈乞之限。

《淳祐令》：诸以恩赏，若非次转官者，不隔磨勘。〔文臣因恩赏转者至中奉大夫止。〕若年七十以上，或因老疾陈乞宫观嶽庙留台，并不在磨助之限。即太中大夫以上，不用此令。

《侍郎左选申明》：绍兴三十年四月二十六日，都省批送下：吏部侍郎洪遵劄子，契勘应在外州军，申到西北流寓人，陈乞应格嶽庙，除召陞朝官一员委保外，仍令元申州军，专委知通仔细契勘，如陈乞人於江南诸州军县镇等处，的实别无产业，即保明诣实申部，方行具钞，出降付身。如保明不实，即将元保明州军知通，从本部申取朝廷指挥施行。其经本部陈乞之人，亦行下寄居州军，依此保明后，批送吏部，依所乞施行。

淳熙二年三月二日指挥，特奏名推恩，第五等射入中等，与带阶官，注应格嶽庙一次。入下等，与带阶官，注破格嶽庙一次。绍定元年七月一日，尚书省批下：吏部申，特奏名文学，权差破格嶽庙一次。事后批送吏部，证赦条指定，申令具下项。检准令，诸文学遇赦许注官，降赦日年六十以下，堪釐务者，本县本州转运司次第保明，申尚书吏部，有陞朝官三员奏举者，听赴部注权入官。诸文学遇赦权入官，其赦书限年六十以下，而降赦日年已六十者，许二年内参选。承实庆三年十一月六日郊祀大礼赦文，内一项：勘会特奏名文学，依法遇赦日年已六十者，许二年内参选，注权入官。其年六十三以上，如有举主三员，可权差破格嶽庙一次。右本部证得，条法赦文并称，文学遇赦年六十者，许二年内参选。若年六十三岁则不许参选，止权差破格嶽庙一次。係本部见行遵守，今具条法赦文在前，并指定上件事理申省候指挥，承后批送吏部，证应赦条指挥施行。

《尚书侍郎左选考功通用申明》：嘉定五年十二月十五日敕：见任宰执台谏女婿，已经铨试中选，未经注授，差遣人已有差遣，或见在任，或未赴上，愿就宫观嶽庙者，听。仍理为考任。合用举状，并照子孙例一体施行。





武臣

《尚书右选令》：诸差武臣在外宫观，遥郡以上充提举，馀充主管。诸武臣曾历三路路分钤辖，係遥郡刺史以上，不以有无战功，并知州军路分都监以上，有战功，曾经转资，不以官序，各不因体量，许陈乞在外宫观差遣。任便居住。诸武臣见任，或前任路分都监以上，差提举主管宫观嶽庙差遣。枢密院取旨。诸武臣曾任知州，或理路分都监以上资序，虽无战功，各年六十以上，〔年未及六十自陈者同。〕枢密院审察不堪釐务者，差在外嶽庙，任便居住，仍不理为降黜。

《尚书侍郎右选考功通用令》：诸使臣〔校尉同。〕任嶽庙，不理为考任。〔宗室非。〕

《尚书侍郎右选通用申明》：庆元三年十月二日敕：吏部状，据忠翊郎王友直状，指射沅州茭托铺一带地分巡防阙。照得本人有过犯，係赃罪，从本部格法，合该差注。缘有庆元二年三月二十六日指挥：犯赃罪人止许注嶽庙。本部虽有见榜嶽庙阙，係优异离军专一注授。别无曾犯赃罪人注授嶽庙窠阙。今看详，欲将本部二广远小州军，榜及一年以上无人愿就军功嶽庙窠阙，许令注授。奉圣旨：依。又庆元五年七月四日敕：吏部状，据修武郎兰黄中状，窃见侍右专降指挥，小使臣曾犯赃罪，与注二广嶽庙。今乞关会侍右。本部照得，兰黄中有一犯係赃罪，别无合入窠阙，虽有二广远小州军，久榜无人愿就嶽庙窠阙，止许小使臣注授。於尚右大使臣未有该载。伏候指挥。奉圣旨：依庆元三年十月二日已降指挥施行。





宗室

《尚书侍郎右选通用令》：诸宗室添差改注宫观嶽庙者，〔亲民资序充主管宫观。监当资序或年七十充监嶽庙。〕通差大小使臣。〔校尉同。〕每州十县以上，不得过十员。五县以上，随所管县为数。三县以上，五员。县以上，三员。诸县万户以上，三员。不及万户，二员。〔曾犯赃罪者，许陈乞广南非缘迭州县。曾犯私罪停替，公罪勒停衝差替放罢，未经牵复人，并止许陈乞远小州县。〕并二年为任。各召保官二员，〔已召保参部判成，见得不碍注授陈乞，与免更召保。〕委保正身不係衝差替事故，及已有差遣规避不赴之人，指定愿就处，经尚书吏部陈乞差注。若乞前任不釐务满罢处者，亦听差。〔愿再就前任宫观嶽庙处。准此。〕同日指射一州县阙者，先差大使臣以上。在外者许召保，缴录出身以来付身、印纸家状、脚色保状，及愿就处，经所在州陈乞，委官点对无差漏，及无隐匿赃私过犯，本州保明，申大宗正司，勘验三代，及係正身委无违碍，申尚书吏部差注。〔同日有在部人指射所就处阙者，即差在部人。〕诸宗室添差宫观嶽庙，曾犯赃罪停替放罢者二年，私罪停替者一年，公罪勒停者半年，衝差替者一任，方许陈乞。〔以上叙用人自取官日，馀并自降断敕日理。〕馀依本法。诸宗室犯罪应入降等差遣者，并注远小州县嶽庙。

《尚书侍郎右选通用申明》：淳熙六年十一月十二日敕：中书门下省罚侯圣旨：宗室大小使臣，宫观嶽庙所立员阙数少，可令吏部依今来别立定三等员阙，差注施行。第一等，临安府宫观嶽庙，共十员。帅府八处：绍兴府、建康府、隆兴府、扬州、福州、潭州、江陵府、广州；诸州七县以上六处：婺州、赣州、吉州、建宁府、泉州、鄂州，宫观嶽庙共八员。第二等，诸州六县以下，四十二处：严州、庆元府、平江府、镇江府、安吉州、常州、温州、台州、处州、嘉兴府、衢州、宁国府、徽州、江州、池州、饶州、信州、太平州、袁州、抚州、瑞州、通州、蕲州、安庆府、真州、黄州、泰州、和州、汀州、南剑州、漳州、常德府、衡州、德安府、道州、复州、永州、郴州、全州、峡州、岳州、房州。宫观嶽庙共五员。第三等，诸路军监一十四处：江阴军、南康军、广德军、兴国军、南安军、临江军、建昌军、高邮军、无为军、邵武军、兴化军、桂阳军、荆门军、汉阳军，宫观嶽庙共四员。二广诸州一十九处：韶州、南雄州、英德府、连州、封州、肇庆府、德庆府、惠州、潮州、昭州、象州、柳州、浔州、梧州、横州、藤州、鬱林州、贵州、贺州，宫观嶽庙共三员。淳熙六年十一月十四日敕：中书门下剩鐍会近降指挥，宗室大小使臣宫观嶽庙，缘所立员阙数少，令吏部依别立定三等员阙，差注施行外，所有四川州军亦合一体。第一等，成都府宫观嶽庙，共十员。崇庆府、潼川府、遂宁府、夔州、利州，宫观嶽庙共七员。第二等，彭州、汉州、辰州、隆州、邛州、简州、兴州、隆庆府、巴州、阆州、蓬州、果州、昌州、渠州、资州、荣州、普州、合州、万州、忠州、开州、重庆府、涪州、达州、归州，宫观嶽庙共四员。第三等，大安军、怀安军、广安军、梁山军、富顺监、大宁监，宫观嶽庙共三员。奉圣旨：令吏部并四川转运司，依今来别立定三等员阙，差注施行。

《侍郎左选申明》：宝祐五年三月七日敕：礼部申准都省批下，正奏名赵銄夫劄子，乞照崇苡与韺等例，附第四等推恩出官。照得銄庆淳祐十年中省试覆试未通之人，自合再赴后举覆试，引援陈乞，以正就特，其意不过急禄，在朝廷斟酌施行。奉圣旨：依礼部所申，赵銄夫照例补下州文学，初任止许注授嶽庙差遣。仍下吏部，自今后遵守施行。本所看详，上件指挥为赵銄夫省试中覆试未通，与补下州文学，初任注嶽庙。虽是一名照例施行事，节缘得旨，今后遵之文，权存留，权申明照用。





文武臣通用

《尚书左右选通用令》：诸内外宫观差遣并以二年为任。诸宫观官，凤翔府上清太平宫，袭庆府景灵宫、太极观，南京鸿庆宫，安庆府灵仙观，常令一员供职。〔上清太平宫仍兼兵马都监。〕

《尚书侍郎左右选考功通用令》：诸四川定差宫观嶽庙，及添差不釐务，未受付身，不得先次就权。侍郎左选申明绍兴八年五月五日，尚书省批下吏部劄子：勘会选人用免试陞名之类恩赏，在部未注授间，经朝廷陈乞嶽庙，并经本部注授破格嶽庙人，未审合与不合给还以前免试陞名等恩例。后批：自合给还。

《尚书左右选通用申明》：隆兴二年七月二十一日敕：内外臣僚年已七十，不肯陈乞致仕者，除合得致仕，或遗表恩泽外，更不许奏补。所差宫观，於合得次数未满者，更许陈乞一次，不得再有陈请。若恃以才力擢用当内外职任，不在此限。奉圣旨：依。

《尚书左右选通用申明》：嘉定十六年八月九日，尚书省劄子：成都运司申，今后四路文武官陈乞祠庙，若奉议、承议郎并修武、训武郎陈乞，即令本州结朝典保明不是身后伪冒，仍行下四路运司勘当，方与放行。劄付吏部，从所申事理施行。





离军

《尚书右选令》：诸曾经从军立功到部，官武功至武翼大夫，曾任路分都监以上差遣，〔右武大夫以上不曾任同。〕曾立功三次者，许注授嶽庙一次。曾立功五次者，注授两次。大藩节镇二员。馀州一员。各二年为任。如不愿者，依本部格法注授。

《尚书右选申明》：乾道九年四月二十五日，奉圣旨：今后离军横行使，令枢密院审察与差。将副若年六十以上，精力未衰，有战功，依已降指挥与差宫观，馀差嶽庙。淳熙十年二月二十五日敕：今后内外诸军，元有例带离军之人，合得添差差遣。如愿就宫观嶽庙者，听。仍理当离军添差一任恩例。

《尚书侍郎右选通用申明》：乾道七年六月二十四日敕：诸军战功显著，拣汰离军，已注添差满罢，未曾注授嶽庙，与注嶽庙一次。已注嶽庙，与差破格嶽庙一次。依正差嶽庙请给减半。九月二十四日敕：吏部措置，每州军更各添置破格嶽庙窠阙二员，专差曾经战功大小使臣校尉指射，减半请给。依条到部，较量差注，从本部使阙。乾道七年十二月八日敕：大小使臣曾经战功，如实缘金疮发动，及老疾残废不能参部，令召本色保官一员，委保正身，许家人赍状指射见榜战功嶽庙阙。如同日有参部人指射，即差参部人。及同日有似此不能亲身参部人指射，以官序高下。如官序同，即差任满在先人。乾道八年正月二十六日，都省批下武显大夫沈忠状，乞嶽庙。后批：勘当沈忠付身不圆，虽已添差一任，缘係离军，许行添差。其所立战功，合差嶽庙。候整会圆备日陈乞，虑致失所，送部差嶽庙一次。更有似此之人，依此。乾道七年六月九日敕：权尚书吏部侍郎张津劄子奏，契勘侍郎右选见管诸路州军，及监司下差置指使、听候使唤，及嶽庙，专注从军立功拣汰之人。内有远地，如二广、荆湖南、北、京西路，见榜阙日久无人指射，盖缘见在部人惮於地远，而在远地任满人无力前来注授。臣今相度，行下本路州军，并许任满寄居、曾经从军立功、拣汰使臣，经州缴连录白出身以来文字，委官对读，并具立功次数，资序高下，召保官一员，委保正身，不拘州军，陈乞指射伍阙。本州保明申明，从上拟差。如同日有在部人指射，先注在部人。奉圣旨：依。又乾道八年十一月十五日敕：权吏部尚书张津劄子，勘会侍郎右选昨申明，诸州军，及监司下差置准备差使不釐务，及嶽庙，内二广、荆湖南、北、京西路，见榜阙次已承乾道七年六月九日指挥，令经州军陈乞指射。其指挥内即无该载大使臣明文。奉圣旨：依侍郎右选已得指挥。乾道七年八月十六日，都省劄子：将大小使臣应年七十以上，审察得精力未衰之人，自依条法注监当窠阙。如係从军立功、发遣离军到部，係年七十精力未衰，止行注授准备差使不釐务及嶽庙一次。即不得将非从军立功人一例衮同注授。乾道八年四月二十三日，枢密院奏：吏部侍郎兼权尚书张津劄子，窃见诸军立功、重伤残废疾病、大小使臣校尉，拣汰离军添差一回，许指射嶽庙，之后更不许陈乞。缘从军之人，因战鬬重伤，若遽尔失禄，便见狼狈。欲望圣慈特降指挥，如有似此之人，不以立功次数，付身圆与不圆，并许指射见榜一年以上经使不釐务、准备差使、指使、听候使唤，及嶽庙无人愿就窠阙内，更行陈乞一次。如至日有本等人愿就，先注本等人。奉圣旨：依奏。淳熙元年二月二十日敕：吏部状，尚书右选勘会，枣阳军合差横行嶽庙一员，先亲民，次监当嶽庙一员，曾立战功嶽庙二员，添置准备差使不釐务二员，係循环使阙差注。今欲将横行嶽庙一员、战功嶽庙二员，今后更不差拨。侍郎右选勘会本军，合差不釐务指使三员，听候使唤三员，从军添差任满嶽庙四员，战功嶽庙二员，共差一十二员。今欲於内减不釐务指使并听候使唤各一员，从军添差任满嶽庙三员，战功嶽庙一员，日后更不作阙差注。奉圣旨：依。





印纸门


 印纸门撮要

应官员已授差遣，缴连真本告劄付身，赴部照验，纳纸二十张，用即给付。应堂除人，出给印纸。本部取索所授告命，照验出给。如在外陈乞，合经所在州军保明，缴连录白所授付身，并召保官二员〔内一员陞朝官。〕委保，文状申部，本部据凭出给，候将来赴部照验。应选人小使臣，初官已授差遣，赍告劄呈验，出给印纸。应选人批书印纸不圆，召本色保官二员委保。应批书印纸不圆，非隐落过犯，或不依式，并召陞朝官二员委保。应文武官出给印纸，除前项声说外，馀依本法。





印纸〔不分目〕

《尚书侍郎左右选通用令》：诸已授差遣，於十日内赴本选，纳纸二十张，限二日出给印纸，即中书门下省、枢密院除授，及外移差遣者，并从官给。诸堂除人应给印纸者，本部取索出身以来文字，照验出给。在外或军期见阙紧切不可待者，令先次之任，后下所在州取索照验。仍〔名〕〔召〕本色保官二员〔内一员陞朝官。〕委保，无诈冒，本州验实保明，申部出给，其去失付身人，即候整会了日方给。诸参选者，录白出身以来应用文书，〔曾经参选已录白在部者，止录前一任付身印纸，内关陞人止录差劄印纸。〕并同真本，於书铺对读，审验无伪冒，书铺系书其真本，令本官收掌，候参部日，尽赍赴本选，当官照验。诸过犯会恩去官，不曾批书印纸，官司失报而自陈者，公罪杖以下，听龋甽罪状，送大理寺约法。若会所属有欺隐违碍，即结断改正。诸投纳文书，内或揩改而有可照据者，不得会问。即历子内批书，事节无凭磨勘者，会本处，或在京官司。内获盗批书不明，关刑部借元断公案。

《尚书侍郎右选通用令》：诸小使臣，〔校尉同。〕至大使臣，及至遥郡横行，印纸终身不得换易。

《尚书右选令》：诸小处、远处、远小处，亲民及初叙，或降官与监当者，注授日具事因，批书印纸。《侍郎左右选通用令》：诸印纸批不获外界贼盗，能袭逐已退，而无被盗人姓名者，不理遗阙。

《侍郎左选令》：诸引见验，或初注官不到，及依法注拟而累不伏，并弃毁批书印纸后空纸，各降半年名次。诸批书印纸不圆，〔谓非隐落过犯。〕并避亲退阙者，并召本色或京朝官二员，具诣实委保。诸已授官，及外移者，并依式批印纸给付。

《侍郎右选令》：诸批书印纸不圆，非隐落过犯，〔谓如不批罢任月日，而有官司文牒。或批鉴料钱历可以照据之类。〕或不依式，〔元无给到印纸，本处出给公据，声说到罢月日，无不了事件者，同。初任人仍理为经任人。〕并召陞朝官二员委保诣实，与降两月名次注授。其批书不圆，官吏符转运司取勘。

《尚书司勋令》：诸摄官差充捕盗，及非捕盗官，亲获强盗一人，听批书印纸，理为劳绩。

《尚书考功令》：诸批书印纸不圆，致降名次，及违条式，致行会问者，下转运司取勘幹系官吏。诸巡尉，每考批书有无获到逃亡军人，如有具姓名数目月日，批上印纸，任满赴部稽考。

《尚书左选申明》：绍熙元年三月四日敕：臣僚奏，官不以文武，当用保员，所以提防不实。其间有改官后作保，却以选人印纸赴所属应批，甚至腰封其前，隐昧违法。欲望行下有司，申明文武保官之法，一归於公。所有改官后作保，不得将选人印纸应批於磨勘赴任参选日。不以年岁远近，并仰所属取索选人印纸勘验，如在今日申明之后，有循习故态，官司徇情批放者，觉察以闻。将违犯人，与元批处官吏，重加黜责。奉圣旨：依。庆元元年四月八日敕：吏部申，乞行下四川转运司，今后如遇有改官之人，类申本部，出给京官印纸，付本路转运司，给付新改官人，批书行用。奉圣旨：依。

《尚书侍郎右选通用申明》：绍兴三年十一月五日，都省批下吏部状：契勘官员出给印纸，不曾缴到真本，先次据凭录白出给，即用小贴子声说，候将来缴到出身以来真本文字照验，如无违碍，即行批书，收使施行。后批送吏部依所申施行。

《尚书侍郎左右选考功通用申明》：庆元二年四月二十四日敕：吏部看详，乞将沿海、缘边州知县、监镇、巡尉，衔内带搜捉铜钱下海出界字，逐考批书有无捕获，透漏得替，参部陈乞比覆较日参考，关所隶选罚褐，照赏罚条格施行。奉圣旨：依。

《尚书右选侍郎左右选考功通用申明》：庆元五年八月二十一日敕：吏、刑、工部状，今勘当欲从赵善恭所请，於巡尉衔内，添入巡捉私铸铜器，给降付身，仍自到任逐考并零考罢任，印纸从捕盗贼批书格式项目，添入有无捕获私铸铜器，批上印纸，候将来得替，陈乞比覆较日，止照差劄内系带据凭参考，有无捕获私铸铜器数目声说，关所隶选罚褐，参照新旧殿最透漏私铸赏罚条格施行。奉圣旨：依。绍熙二年七月二十八日敕：湖北路德安府、澧州、汉阳军、鄂州、江西路隆兴府、兴国军、江州都监巡尉，江东路南康军、宁国府、池州、太平州、建康府及两淮州军巡尉，於衔内并带巡捉私铸铁钱，任满批上印纸。

《尚书侍郎右选考功通用申明》：乾道五年五月三十日，都省劄子：户部申，临安府缉捕使臣，轮差往城内外分定界至，缉捉私盐，依巡尉一般责罚。今后如遇申到透漏去处，即取索印纸批书，若作缘故占留不即批书，从本部先次开具职位姓名，关报吏、刑部、殿前司籍记，候将未陈乞差遣、酬赏、关陞、磨勘日并不放行。劄付户部施行，准此。

《侍郎左右选考功通用申明》：乾道九年闰正月九日敕：工、吏部状，准都省批下，权发遣处州姚述尧措置处州银铜坑事。除委龙泉县尉梓亭巡检不妨巡捕，往来银铜场巡察，钚销钱宝，偷瞒官物，许递互觉举，具申所属追治，仍乞於逐官考内，稽考有无透漏钚销钱实等事件，批书印纸，后批送工、吏部勘当，申尚书省。吏部侍郎左选契勘，内县尉依本官所乞施行。侍郎右选契勘，巡检欲依本官所乞施行。考功今勘当，欲依侍郎左右选已勘当到事理施行。奉圣旨：依。本所看详，上件指挥虽係本处一司专降，缘有稽改批书事件，吏部合要照使。今编节存留，申明照用。

《侍郎左选考功通用申明》：乾道九年九月十三日，都省批状：选人批书六项课绩，内一项，不曾批书转官二字，有出身人不曾批书应举二字，或应批作转官循资却误作循资转官之类，并作校髢不圆放行，陞改注授。

《侍郎右选尚书考功通用申明》：庆元二年九月十四日敕：吏部状，荆湖北路安抚司申，相度知归州常株，乞令本州巡检兼主管界内滩峡公事，以防运石堙塞之患，巡铺兼主管铺驿道路公事，以防蛊毒採生之害，各令系衔任责，每考批书事理，委是经久利便。本部今欲从相度到事理，於逐项窠阙内添入施行。奉圣旨：依。

《侍郎左右选通用申明》：开禧元年十月空日，尚书省批下：户部申，浙江北郭税官，衔内带兼行在惠民南外、北外局字所有批书一节，两税官係是临安府官属，如遇本处官到罢，申会太府寺有无缩系，一并批书印纸。后批：从所申事理施行。

《尚书侍郎左右选通用申明》：开禧二年正月二十七日，尚书省劄子：淮西总领申，乞将太平州、南康军、饶州、宁国府、隆兴府、江州、瑞州、袁州、吉州、抚州、临江军、建昌军主管本所钱物官，并采石、芜湖、施团、雁[image: figure_0206_0001]
 、江州城下，南康军城下税常灺官，任满从本所点对，任内催发赶遣过纲运若幹，有无违滞，保明批书，方许离任。如有违戾，申乞朝廷，重作施行。右劄付淮西总领所，从所申事理施行。本所看详，上件指挥，太平州等处十二州主管淮西总领钱物官，并税务监官，任满赴总所，批书离任。契勘得雁[image: figure_0206_0001]
 税场，已有淳祐十年二月十七日指挥省罢。今声说存留照用。

《侍郎左选申明》：嘉定十三年七月九日敕：淮东、两浙三路盐场官，奉圣旨：今后历任考第举主及格，到任成一考之人，即与批书离任。

《尚书左选侍郎左右选通用申明》：嘉定十四年闰十二月二十一日敕：淮东总领所申，淮安、扬、真、泰州、招信军通判，高邮军判官，天长、六合知县，各带兼淮东总领所受给钱粮职事入衔，其仓库官除扬州有专官外，馀并於满替前一季，预申本所於见任官内选差。或见得下政可委，就差承代。其受给并仓库官差兼满替，并赴本所批书。如不觉察侵欺，不时交受，纲运欠折，轻者从本所改差，批书解罢，重者申取指挥施行。奉圣旨：依。嘉定十五年八月四日敕：湖广总领何炳申，均州光化军、随枣、信阳军、郢州、寿昌、荆门军、德安府、复州、辰、沅、靖州、澧州应城、应山县、兴国军、永兴、大冶县，并淮西光州，并黄陂、麻城县，受给通判、签判、主管官，及知县，并带本所签厅职事入衔，及令赴本所批书。奉圣旨：依。

《尚书侍郎左右选通用申明》：嘉定十六年八月空日，尚书省劄子：京西运判准省劄，朝廷桩积米斛，及和籴改拨纲米，令淮东西运判任责管认，拘榷措置，以专一提领措置桩管军粮入衔。京西、湖北路一体。今京西运判条画，监桩积仓官任满，当於运司批书，若提督桩积仓，如郡之通判，县之令佐，亦合於运司批书施行。右劄付吏部。

《侍郎左选尚书考功通用申明》：嘉定十七年三月十六日敕：吏部看详，臣僚上言，今后应选人，在任三考得替罢任，於印纸内明批本官於何年月日替罢，令项批后官姓名於某年月日交劄，并批在前官印纸之上，其后官印纸亦仰当日同批，如前后官所批异同，后官已先批到，前官却作后批，本部点检诣实，则前后官守臣，具申朝廷重行责降。其承行人决配施行。奉圣旨：依吏部看详到事理施行。

《尚书侍郎左选通用申明》：宝庆三年五月二日，尚书省劄子：知婺州王梦龙申，诸县都分，间有事力单弱，郡拨钱发下，买田添助义庄，便宜支遣，不许县官生事苛扰，妄用义庄租课，许守臣监司觉察按劾。知县任满，本州取索管下义庄曾无沮坏，批上印纸。右劄付吏部，从所乞事理施行。本所看详，前项指挥婺州诸县置义庄充役，戒约县官不许生事破坏，任满批书。今存留照用。

《尚书左右选通用申明》：宝庆三年五月二十九日，尚书省劄子：知县推排民户物力，满替批书，从所属保明批上，曾於任内推排，候参部日以凭点对，方许注授。若任内推排未毕，本任已满，或因事去替，或任内未该，并合声说，批书印纸。如不曾批书因依，从本部行下取会圆备，方许放行参部。右劄付吏部，证应施行。

《尚书侍郎左右选通用申明》：宝庆三年六月空日，尚书省劄子：臣僚奏，今后印纸批书不圆，若是行移中漏落一二字，不碍节目，与召在朝职事官二员委保，听其参注。或阙条件失批，首尾差错，未得放令参注，须候元批州军保明，方与放行。奉圣旨：依。实庆三年十一月十四日，尚书省劄子：左曹郎中梁紘奏，今后知县、县令任满，批书印纸，画项开说本县前任内有无预借，本官任内有无预借，其有预借者，并实书数目，以凭到部稽考。若前任预借若幹，而本任不曾增过此数者，与免坐罪。其前任无预借，而本任辄预借，或前任预借少，而本任数外多借，并仰吏部检举，申取指挥，未得放行注授。或与特展磨勘，随轻重议罚。其前任有预借，而本任能通融补折，或能尽补足积年预借之数，许就吏部陈乞，申取指挥，陞擢或迁转，随轻重议赏。应知县、县令交割，须管前任、新任，并同衔结罪申州，本州从实契勘批书，如有不实，令内外台官按劾以闻。后批：送吏部，从看详到事理施行。

《尚书侍郎左选通用申明》：绍定元年九月四日敕：潭州申，本州旧有惠民仓，以粜翟城市之民。有社仓，以贷乡落之民。独外十县细民贫无所仰。今下诸邑，专委令佐，任责措置，收籴米斛，以备赈粜翟。令佐并以主管惠民仓系衔，任满交割见在钱米无欠，方与批书。如有侵移借兑，即行按劾。县官镌罢，仍委本路提举常切觉察。奉圣旨：依。

《尚书侍郎左右选通用申明》：绍定二年七月二十五日，尚书省劄子：淮西总领所状，乞劄下江东、西州军，如遇押纲官折欠粮米，不得放行批书离任，直候补纳数足，方许赴部注授。仍下吏部，遇有参部官，取索有无押纲欠折朝典文状讫，方许参注。已劄下从申劄吏部，证会施行。

《尚书左选考功通用申明》：绍定三年七月五日，尚书省劄子：安吉州长兴县申，本县创立社仓，专为歉岁济民之备。虑将来官吏巧作名色，妄有借兑移易，乞劄下吏部，自今为始，应本县知县遇考，及满替，批书印纸，先次取会社仓，有无支移借兑移易社仓钱米壹项。劄付吏部，从所申事理施行。

《尚书侍郎左右选通用申明》：绍定五年十一月空日，尚书省劄子：临安府条具下项：一、浙江龙山、西兴、渔浦渡并隶浙西安抚司。其监务申，自今后遇提举司申盐数，先下所隶务场契勘，有无亏欠岁额。候回申，方行下批书离任。如赴部参注，先索印纸点检。如不曾申务场所契勘，提举司径批离任，不许放参。右劄付行在榷货务，从勘当事理施行。

《尚书左选申明》：嘉熙三年八月十四日敕：修纂条例所看详，知县批书除保明六项课绩之外，节次增批三项，如推排经界物力，有无借兑常平义仓钱米，及预借民户税额，皆合批上。但州郡既已放行批书，明言别无绾系，其间偶有失批条目，不过是州郡人吏卤莽。行下监司，追承行人料断，其本官却听召保官二员，委保诣实放行，参注具钞。奉圣旨：依。

《侍郎左选考功通用申明》：嘉熙四年十月空日，尚书省劄子：吏部申，今后如有见在任选人，若委的有应避之亲，陈乞离任，依条法指挥，知通连衔结罪，同所避官各具无诈伪结罪状，召陞朝官保二员，甘伏镌降，保明申部，符下方许批书离任。义照得选人成资离任，依条须在任成二考，并先任考第通实历及四考以上。除沿边外，合经本任州军保明，无规避，申部，候本部勘会得无违碍，符下方许批书离任。劄付吏部，从所申施行。

《侍郎左选申明》：嘉熙四年十一月十三日，尚书省劄子：广西转运司申，本司措置，收买盐箩，变卖收钱籴米，专为备边之计，创立备边仓库，以幹官一员兼掌。任满日并要批书有无亏欠侵移之弊。乞劄下本司，并静江府照应，已劄付广西转运司，从所申事理施行。右劄付吏部，照应施行。

《尚书左选申明》：淳祐元年二月二十一日，尚书省劄付：勘会诸路提举司，选委官随苗收义仓米，照数任责，拘收本色。令敖认数椿管，不许折纳。责令诸州通判专一任责，提举司常切严紧催督。劄付吏部，将来通判任满，须管批上印纸，於本司所催义仓米斛有无欠少，候足方许离任注授。

《尚书侍郎右选考功通用申明》：淳祐二年三月十四日，尚书省劄子：广西提刑司申，钦、廉两州沿海溪洞等官，今后任内宁静，方许陈乞批书。如任内不静，不许放行批书。后批：送部常切遵守施行。

《尚书左选考功通用申明》：淳祐三年九月空日，枢密院劄子：两浙、福建州军，日造铁甲，每季赴内军器库交纳。今立规模行下，大郡每季解甲五十副。小郡每季解甲二十五副。责在守倅。每遇满替，批书并合批上印纸考任内有无拖欠。仍令各路安抚常切遵守催举。江东、西、湖南、北亦合一体行下。闰八月二十六日，奉圣旨：令诸路安抚司行下诸郡，常切遵守，不许违戾。

《尚书右选侍郎左右选考功通用申明》：淳祐四年九月空日，尚书省劄子：淮东提举常平茶盐司申，朝廷设巡尉以巡捉私茶盐矾系衔。到任及考任满，各州军不与契勘有无透漏，径行批书离任。因此无所畏惮。今后巡尉批考，须管先申本司，契勘有无透漏茶盐，方许放行批书印纸。下本路诸州军遵守。劄付提举司，从所申事理施行。

《侍郎左右选考功通用申明》：淳祐五年八月二十五日，尚书省劄子：提举广东常平义仓茶盐公事司申，准省劄行下，拘催诸路州军随苗义米局之仓司催发，户部看定赏罚。如及额，并本任无侵移欠折，与减磨勘。其有侵支亏欠，则视数多寡，与展磨勘。候补填数足，方许放行批书离任。自今提举常平司幹官，各以义仓系衔。提举司置籍稽考，或有亏欠，将来离任须管责令补还数足，方得放行批书。下吏部，今后应有本路主管义仓官监官，任满到部参注，若未经本司批书印纸，声说讫义仓米数发足，未许放行参注。右劄付吏部照应施行。

《尚书侍郎左选考功通用申明》：淳祐六年八月空日，尚书省劄子：权发遣广德军康植申，创置社仓，立定规约，申欲令两县知县，以兼检察社仓系衔。若当代日，取新官抱足状，方许批书离任。一、每县选差佐官，为措置社仓官，侯任满，契勘社仓委无亏欠，批书离任。户部申，检准绍定三年正月三日，新知婺州王梦龙奏，建立社仓，措置赈贷平籴。乞自今后应管下金华、东阳、义乌、永康、兰溪、浦江、武义七邑知县、县丞，赴部注拟，令於本衔各带提举义役社仓事务，考理课其劳书之印纸。及至满罢，令知通考覈，委无疏虞，保明具申本路提举司行下，方许放行批书。本部勘当，证常平法比附义仓施行。八月九日，奉圣旨：下吏部，自后广德军两县令佐满替，照婺州七邑体例，考覈社仓，如无遗阙，方许批书离任。右劄付吏部。

《侍郎左右选考功通用申明》：淳祐六年十二月二十六日，尚书省劄子：诸路州军椿管朝廷米斛，每遇支拨，合照年辰资次，毋得攙支新米，积压陈腐。今后拘確官仓，任满所属勘当，委无攙越陈腐等弊，印纸内分明批书，方许放行离任。右劄付吏部照应施行。淳祐十年三月空日，尚书省劄子：提领转般仓所申，勘会建康府、镇江府转般仓监门官之任，今后赴上，先经本所铨量及呈验告劄方许交割。候交割讫，本府备申本所，批书到任。右劄付吏部，后从申事理施行。淳祐十年四月十八日，尚书省批下：广西提刑司申，应沿海州军巡尉任满，须从本州保明有无铜钱漏泄出界，申本司契勘的实，行下批书，仍令邕州巡尉依沿海州军体例，批作本州係沿江极边，即无铜钱出界，亦照沿海体例，从本司行下，方许批书离任。后批：送吏部，从所申事理施行。

《侍郎左选通用申明》：宝祐元年三月空日，尚书省劄子：勘会安边所拘催诸田钱米，自宝祐元年为始，州委签判、县委佐官任责，拘催未足，不许本州批书离任。具所委官姓名，关吏部照应施行。

《侍郎左右选通用申明》：宝祐二年十一月空日，尚书省劄子：朝奉大夫行监察御史陈大方奏，应举发解士人，各从所司给帖，赴省给历，如印纸批书，发解年甲三代保官执赴礼部，或赴国子监批书。将来免解免省，到殿亦如之。候出官日，赴吏部缴纳，换给印纸，以凭注阙给告。十一月二十七日，奉圣旨：依。

《尚书左选申明》：宝祐六年八月十四日，尚书省劄子：白劄子，申严选择知县之令，应在任知县，三年内纲解不办，未许放行批书。且令在任凑补前亏，候足取所属保明申省部，方许批书离任。如虚批岁月，并所属官议罚。奉圣旨：令吏、户部遍牒诸州及监司，如违，许御史台觉察以闻。劄付吏部。

《尚书侍郎左右选考功通用申明》：开庆元年八月十八日，尚书省劄子：朝散大夫右谏议大夫戴庆炣奏，比年边郡侵移，及总所借欠，亏失元额。今朝廷再运米桩积，正为缓急之备。下各州委通判一员，专督仓官监守，不容挪兑。如通判在任两年，桩积米不亏元数，与减三年磨勘。亏欠不许批书离任，重行责降。各路委运司任责觉察。七月二十日，奉御笔：依。

《侍郎左选申明》：景定二年正月十二日，尚书省劄子：勘会淮、浙盐场官，专任收趁支发之责。其昏耄至任，惟事攫拏，鲜廉寡耻，朘削亭丁，盗卖官物。其间或有廉能办事之人，则不沾荐举，委无激劝。又一项，辟差之官，挟势而来，随司而去，为补考求举之计得矣。必须令经任，使之不敢苟且。任事者有赏，不任事者必罚。合议指挥。奉圣旨：今后诸司盐场官，仰吏部加意铨量，毋注昏耄罢庸之人。仍遍牒浙东、西提举司、浙西安抚司，各应以举刺旌别淑慝。凡辟阙盐场官，并令终满。考其殿最，赴茶盐所批书，不许随司解任。其有贪谬不职者，亦须明正其罚。右劄付吏部，照得两浙盐常翀隶提领两浙盐事司，合声说照用。

《尚书侍郎右选通用申明》：景定三年正月空日，枢密院劄子：循州申，凡循梅守臣，许令以提督赣州、龙南、安远、会昌、宁都五县寨兵公事系衔。如遇寨官满替，本州保明，申至赣州，方与批书离任。乞将赣州十六寨巡检，立作选阙。右劄付吏部从所申事理施行。





荐举门


 荐举撮要

应岁举所部官者，二员以上者，分上卜半年举。应所举之官与被举之官，各须在任。应称有举主者，谓举改官及职官县令。称职司者，谓转运使、副，提点刑狱，及朝廷专差宣抚、安抚察访。〔馀同知州。〕应举主责降，或与宫观，奏状到部，方许收使，理为放散。举主如係奉直大夫以上，或係知州资序，合该收使，係照见奏状内职衔施行。应举主致仕寻医而未降指挥，并衝替事理轻，虽未及一年，并听收使。应前政官，已举官而因事降黜，举状不该用。若复应举官差遣，在后官补发奏状到部日前者，其元举状许收使。若在后官奏状到部日后者，听用后官状。即后官虽发奏月日在前，而於前官牵复之后列部者，不许收使。应先曾举官，见降充不应举官职任，或已分司致仕寻医者，并不理为数。即举官后任侍从官，落职降《元》：充宫观，任满而已复待制以上，自陈宫观者，与作常调举主收使。应亲戚於法应避者，不许荐举。应宰相、执政官、台谏子孙，任嶽庙所得前宰相改官举状，理为职司。应前宰相、执政官岁举陞陟者，不以内外，虽非本辖而在任者听举。若见任又应举者，数外别举。应六部长贰岁举内外选人改官，理为职司。应选人举员，若已及格，续发举状，不许放散。应改官举员，许折资作从事郎荐举。应命官权教授，在任及半年以上，教导有方，听依正官法荐举。〔如係见任教授摄他州教授，其权教举状到部，不许放散。〕应迪功郎以上，实历及一考，听举关陞。已满三考，赴第二任，方许荐举改官。〔初任一考以上，不因罪罢，后任揍成三考，亦听举。〕其关陞状，不许以到部日理计。改官状，不许先次收附。至考第及格日放散。应奏补文学除初任权官三考外，实历正官三考，许举改官。如初任八路，除权官二考外，实历三考，亦举改官。应特科文学，初任权官三考，於次任正官一考，后须已有关陞三员，方举改官。初任八路权官三考外，又於次任一考内，须已有关陞三员，方许举官。应经略、安抚、发运、转运、提点刑狱、都大坑冶、提举常平茶盐司属官，许本路逐司官互举。应荐举，不係所隶官属不许放散。应非制书兼权他职，受他司荐举者，不许收受。应荐举关陞改官奏状，限半年到院。限外不许收使。应二广荐举关陞改官奏状，限九个月到院。限外不许收使。应四川荐举关陞改官奏状，限半年内到制置司。应荐举下半年员数，不许上半年发奏。上半年员数，不许先一年上岁里发奏。应补举身亡员数，当年未举，许次年补举。出违次年不许收使。〔如所举人有改节事状，即许申部，不用仍理为举过员数。〕应起复之人，服制内选人受过举主，并不理为放散。应举主武臣因事罢黜，而已牵复州总管以上差遣者，许收使。应修武郎以上，在任受所部官举充知县，并陞陟任使，本部收附告示将来收使。武举奏补铨试中人，合举知县任使二员，初经磨勘合用陞陟一员。其候参部日，作功分收使。应小使臣校尉在任受过所部官举充县令，并陞陟收附告示外，武举出身并奏补出身铨试中人，将来到部，合入县令差遣合用县令举主二员外，其馀官受过陞陟县令举状，於参部日作功分收使。应内外文武官收使荐举文字，除前项声说外，馀依本法。





荐举〔不分目〕

《尚书侍郎左右选通用敕》：诸举状不依条式，本案吏人承受注籍者，杖一百。致於选人有所住滞者，不以赦降自首觉举原免。诸应用举官者，奏状到部，方许收使。若辄用照牒理为举官，或奏状已到而不为注籍者，人吏各杖八十。

《尚书侍郎左右选通用令》：诸应用举主，非陞改官资者，不以存亡事故，并理为数。诸应举官而虚发照牒，若重叠具奏者，并举劾。

《尚书侍郎左右选考功通用令》：诸前政官，已举官而因事降黜，举状不该用，若复应举官差遣，在后官补发奏状到部日前者，其元举状许收使。若在后官奏状到部日后者，听用后官状。即后官虽发奏月日在前，而於前官牵复之后到部者，不许收使。

《尚书考功令》：诸罪犯不理任者，其任内举状并听收使。诸侍从官举陞陟，〔谓举外州在任官。〕许当监司员数。诸举官后任宫观差遣，非降充者，虽年七十以上，并依元资序理为举主。诸承务郎以上，任在京仓界及炭常灺官，任数举主应关陞，而至界终举主有故者，听收使。〔谓举主事故在应关陞一月之后者。〕

《侍郎左选令》：诸举状到案，限三日注籍。即举状已到，而举主及被举之官事故，别举官者，准此。仍毁抹前状，即已收附而辄称考第举主未足，别行举官者，更不收使。诸举主应使者，其见任官资，责降事故过犯，或体量陈首，并会所属。〔举主，谓举改官及职官县令，馀条准此。〕诸举主有故，不愿收使，虽已申奏，而事已结绝，或续有举状，各应收使者，并许理为人数。若已陞改官资，或举状有剩数，及被举人别因恩赏或特旨改官，及死亡罪废，并下所举官司，於次年别举。即所举人有改节事状，许申部，将举状不用，仍理为举过员数。诸举主未足，愿用改官状通就职官，及移职官知县，或兼用改官职官状通就县令者，听。仍依奏举本法，其用过举状，将来不许收使。〔用改官举主注职官人准此。〕诸举状已到，而举主及被举人事故，别举官充填者，注籍及毁抹前状入案。〔充填状未到，而已收使前官举状者，不许充填。〕诸磨勘及奏举职官，或职官知县、县令有过犯合申都省者，其举主祇具职位姓名，及见有无责降事故，与举状连申。诸应举改官，〔职官县令同。〕已举而罢任者，开具年分举过员数，牒后官照会。仍从所属具牒，报因依。限三日申尚书吏部。诸六曹寺监长贰，〔点检赡军激赏酒库，及户部右曹郎官同。〕岁举改官者，各分上下半年，前后官通举。诸磨勘人，曾取旨及引见，已经推恩，或未得改官，及依条祇与循资者，用过举主，更不收使。若因取旨，及申都省，隔住磨勘，或因事不该引见，即许后来收使。其举状已缴申都省者，祇以元磨勘案据，或劄子内举主照会。诸以举主改官换使臣，或充职官及职官知县、县令，或应陞改官资并免试注官者，会问举主，见任官资无责降事故，过犯干碍，体量陈首，於法应使方理为数。馀所用举主，但依得本法人数者，皆不会问。

《侍郎右选令》：诸奏举小使臣、监当差遣，历任无举主者，与理举状为举主。

《侍郎左选尚书考功通用令》：诸举主降差遣者，依见降职任理为举主。〔虽降充通判资序而选入知州军，及虽降监当而任郎官以上职事官者，并准此。〕即乞致仕寻医，而未降指挥，并衝替事理轻，虽未及一年，并听收使。诸先曾举官，见降充不应举官职任，〔若举官后，虽除侍从官，见降宫观同。〕或已分司致仕寻医者，并不理为数。〔其侍从官，或落职后举官人降宫观差遣者，非。〕即举官后任侍从官，落职降充宫观，任满而已复待制以上自陈宫观者，与作常调举主收使。诸四川选人，陞改应用举主，制置司覈实无违碍，放散给据，保明申奏，与免会间，理作举主收使。诸举主係武臣，因事罢黜，而已牵复州总管以上差遣者，许收使。诸宰相、执政官、台谏子孙，任嶽庙所，得前宰相改官举状，听理为职司。

《尚书考功令》：诸称有举主者，谓举改官及职官县令。称职司者，谓转运使、副，提点刑狱，及朝廷专差宣抚、安抚、察访。〔馀同知州。〕诸承直郎以下改官应用举主者，若转运判官二员处，均举使副人数，与理为职司。诸任职司举官而因事罢黜者，如见理本等资序，听作职司收使。〔运判因事罢係第二任通判资序者，许作举主收使。〕诸六部长贰，岁举内外选人改者理为职司。诸磨勘人，曾取旨及引见，已经推恩，或未得改官，及依条衹与循资者，用过举主，更不收使。若因取旨，及申都省，住磨勘，或因事不该引见，即许后来收使。陞资人不该陞移者，准此。诸承直郎以下，磨勘已投状，因辩雪负犯，〔谓不应坐罪，已除落过名者。〕而举主事故，如在元合引见限外听收使。〔因官司行遣化滞出限，而举主事故，准此。〕诸因举主降差遣，不该磨勘，已别注官未赴，而举主牵复者，听退阙投状磨勘，拘收新授付身毁抹。〔用举主关陞者，准此。〕诸选人陞改，所用举主有未结绝过犯，若已申得旨许先次收使者，其馀被举之人依已得旨更不再申。〔一路监司守臣过犯一同，内有已申得旨许先次收使者，并准此。〕以上后有违碍却行改正。诸选人用举主关陞，而因官司住滞，致举主事故者，挨排关会行遣程限，若在合判钞日限之外，听收使。〔程限从紧法三日断罪依本条。〕诸举主约刑名，太中大夫观察使以上，犯公罪流、私罪杖，及馀人公罪杖，并听收使。〔以上该赦及自首去官，无合收坐罪犯者，准此。〕即约刑名未定，及所犯应取旨者，申都省。若已收使而后有特旨，并追改。诸选人应通理前任月日成三考，以后年月不理为考，若有举状，并听收使。诸散官注权官者，不理为考。如有举主，候理考日收使。

《淳祐令》：诸前宰相、执政官，岁举改官陞陟者，不以内外，虽非本辖而在任者听举。若见任又应举者，数外别举。诸路安抚使，及带安抚并主管本路安抚司公事，而兼知州者，岁举改官於本路各听别举。〔带绿边安抚使，并主管缘边安抚司公事者，非。〕诸知州，听岁举承直郎以下改官，迪功郎充县令。诸举承直郎以下改官者，以三分之一举充从事郎以上。若不及三员，及有馀数，听从便。〔谓如应举五员者，举二员改官，一员从事郎以上，馀改官从事郎以上，听从便。〕即举流外出身人充县令，或换使臣，理改官人数。诸进纳出身人不许举辟。〔谓奏举、奏辟差遣。馀条称举辟准此。〕其係承直郎以下成四考者，许荐举。即流外出身人历任无赃私罪，有举者二人，听举辟。诸举承直郎以下改官，或充从事郎以上，及县令者，於被举人应用之数〔谓应用陞改者。〕已过二人，〔内用职司者，职司或馀官通计。〕不许荐举。诸转运司举承直郎以下者，据人数使副均举。〔提点刑狱司置两员者准此。〕判官比使副一员，三分举一。以上数不等者，长官就多举。止有使副应举之数者，若差使副一员，其判官所举，减使副二员。诸路转运置两员，而俱差判官，其应举改官人数，各以半充使副举状。〔畸数听使副状从多。若上半年俱差判官，而下半年差到使副，其半充使副举状，即不应奏举。〕岁终不差使副者，以使副一员应举之数，比判官一员。所馀人数均举。其有零数者轮举。〔谓如一路使副一员，应举八人，判官一员应举五人，其判官两员共举十人，内六人充使副举状，岁终更共举三人，以二人充使副状。以上并於状内声说。〕诸岁举所部官二员以上者，分上下半年举。〔数若不等先举多者。〕若替移，以未举官数牒后官通计。仍申尚书吏部，及报进奏院，即於本司迁职任者，〔谓如转运判官就迁副使之类。〕亦通计当年已举之数。诸举官有员数，而前官举状不该用，〔前官係转运使副，已依格举遇员数，后官虽係判官，听依使副已举员数补举。〕或前官前一年未举员数，〔前官係转使副，有未举员数，后官係判官者，止依判官合举员数补举。〕听次年再举。若被举之官身亡致仕，或因赃私罪停废，及举状到部，收使外有剩数，或未收使而别因恩赏，及特旨改官不曾收使者，并听再举。〔若元举官未曾再举，亦听次年补举。即举状已经收附，而称考第举主未足，别行举官者，不得收使。如所举人有改节事状，即许申吏部，不用仍理为举过员数。〕诸迪功郎以上，实历及一考，听举关陞，已满三考赴第二任，方许荐举改官。〔初任一考以上，不因罪犯罢者，於后任揍成三考，亦听举。仍於奏状内声说前后任揍成三考因依。即初任不成考，虽后任成三考者，非。〕诸举朝请大夫以下陞陟者，合减承直郎以下改官之半，通判减知州所举之半。〔止一员者问岁举。〕有零数，或不及一员者，听举一员。诸路安抚使、监司路分总管、钤辖、知州、通判，听岁举大小使臣校尉陞陟任使。诸岁举大小使臣校尉陞陟者，并通融荐举。〔其举绿边重难任使，不得过所举之半。〕诸发运、转运使副、提点刑狱，及朝奉郎，若带职陞朝官，武功至武翼大夫，正侍至右武郎以上，充知州，或安抚副使、都监州、总管、钤辖以上者，许岁举所部廉幹有方略、善弓马、经两任亲民无遗阙、曾历边任小使臣一员，充閤门祗候。诸发运、转运、提点刑狱司，应分举官而有阙员者，至岁终许见任官并举。诸应试刑法官，虽未注官，及不在任，并听奏举。诸荐举官不得以虚词溢美，并具治迹实状以闻。其文臣待制、太中大夫以上，武臣观察使以上，依十科格法荐举者，准此。诸举官有数，而被旨增减，或未有数而创许举者，具得举数申尚书吏部，及报进奏院。诸命官犯罪，已叙正官而有止法，或叙散官监当，或止叙散官，其能改过，或才智武艺堪陞擢者，许本辖官或侍御史以上荐举。〔使臣兼许正任以上，即散官无本辖者，听所居本部长史监司荐举。〕诸奉制书权摄职任者，许举官。〔谓无正官者。〕即他官在所部权摄，而非制书所差者，不得荐举。诸经略、安抚、发运、转运、提点刑狱、提点坑冶铸钱、提举常平茶盐司属官，许本路逐司官互相荐举。诸命官特许理任，而所任涉两路以上者，所至路安抚监司各听荐举。即朝廷遣使按察，〔谓察访体量之类，虽一路亦同。〕所差属官，不用此令。诸陞朝官遇赦举文学注权入官者，须知县资序以上，〔在京职事官係陞朝官，而资序未至，或已至而係承务郎以上。但杂压在陞朝官之上者同。〕非责降，无赃罪及私罪徒者，听同罪举保二人。诸注权入官人，许依正官荐举。诸命官权教授，在任及半年以上，教导有方，听依正官法荐举。诸所举官，与被举之官，〔谓有员敷应陞改者。〕各须在任。〔其荐举日罢任者亦同在任。〕诸添差不釐务官，不得荐举作釐务。诸亲戚於法应避者，不许荐举。诸举官限员者，奏讫，录奏检声说入递年月日，引号连於牒前，牒所举官照会，限三日内缴元奏检，申尚书吏部。每上下半年，具举过职位姓名，充是何任使，某年月日入递，第几引发奏，〔充填前官举状，仍具充填事因。〕状二本申尚书省。诸职任应举官，而被召赴阙者，候还任乃举。其离任及还任日，仍申尚书吏部，报进奏院。诸举官状已经用，而被举之官犯罪，举主应坐听指实状，经所在官司陈首，本处备坐承受月日，具录元状，或连状奏。诸知州县令，有治绩可再任者，知州须监司连书，县令须按察官五员，〔通判以上官皆是。〕去替前一年，具实状保奏。年七十者，不在保奏之限。诸待责降官，臣僚不得荐举。其经赦应牵复者，职事修举，许监司或长吏保奏。

《在京通用令》：诸应举官臣僚，睹中外文武官材行可称，并听奏举陞陟任使。

《淳祐格》：〔景定重定。〕

岁举承直郎以下改官

前宰相执政官　三人。〔以淳熙七年二月二十三日指挥重定。〕

六曹长贰郎官

吏部　尚书：架阁一员。侍左侍郎：架阁一员。侍右侍郎：架阁一员。

户部　尚书：四人，架阁一员。左曹侍郎：四人，架阁一员。右曹侍郎：四人，架阁一员。右曹郎官：二人。金部郎官：一员。仓部郎官：一员。

礼部　尚书：三人，架阁一员。侍郎：三人，架阁一员。

兵部　尚书：一员，架阁一员。侍郎：一员，架阁一员。

刑部　尚书：二人，架阁一员。侍郎：二人，架阁一员。

工部　尚书：二人，架阁一员。侍郎：二人，架阁一员。

寺监长贰

宗正寺　少卿：一员。

大理寺　卿：二人。少卿：断刑二人，治狱二人。

司农寺　卿：二人，增一员。少卿：二人。

太府寺　卿：二人。少卿：二人。

国子监　祭酒：三人，书库官一员。司业：三人，书库官一员。

将作监　监：二人。少监：二人。

军器监　监：二人。少监：二人。

宰属

中书门下剩鐍正诸房公事：二人，架阁一员。

尚书左右司郎中左司郎中：二人，架阁一员。右司郎中：长厅二人，创增一员，次厅二人。

枢属

枢密院都承旨：架阁一员。

枢密院检详诸房文字：一员。

提领丰储仓所：二人。

提领市榷所：一员。

提领市舶所：二人。

提领茶盐所：职司二人，常员一员。

同提领茶盐所：职司一员，常员一员。

知州：一十五县，六人；一十二县以下，三人；七县以下，二人；无县处，一员。取到吏部状，进奏院供称，寿昌、吉阳、江阴、枣阳、光化、宝应、怀远、长宁、梁山、云安、大安、天水军、黎州、文州、剑门关、富顺、大宁监，并係一县岁举改官一员，今声说照用。岁举改官、从事郎、县令诸路制置监司。

两浙路沿海制置：改官二人，从事郎一员。两浙运副：改官一十一人，从事郎六人，县令六人。两浙运判：改官四人，从事郎二人，县令四人。提领户部犒赏酒库所：改官二人，从事郎一员，县令一员。增举检察改官一员。提学司：改官一员，从事郎一员。

浙东安抚：改官二人，从事郎一员。提刑：改官五人，从事郎三人，县令四人。提举：常平司改官二人，从事郎一员，县令一员。茶盐司改官二人〔已隶运司权留照用，〕从事郎二人，县令二人。

浙西安抚：改官二人，从事郎一员。节制司：改官一员。点检赡军激赏酒库所：改官二人。检察改官一员。淮浙发运：改官一十一人，从事郎六人，县令六人。增举百万仓官一员，县令一员。淮东总领：改官五人，从事郎一员，县令三人。浙西围田所：改官一员，县令一员。淮东籴事所：改官一员，从事郎一员。提刑：改官五人，从事郎三人，县令四人。提举：常平司改官二人，从事郎一员，县令一员。茶盐司改官二人，〔已隶运司权留照用。〕从事郎二人，县令二人。

江东西路沿江制置：改官三人，从事郎三人。沿江制副：改官三人，从事郎二人。

江东安抚：改官二人，从事郎一员。淮西总领：改官三人，从事郎一员，县令三人。拘榷马司钱粮：改官二人。催督纲运：改官一员。提领建康府酒库所：改官二人。运副：改官五人，从事郎二人，县令六人。运判：改官三人，从事郎一员，县令三人。提学司：改官一员，从事郎一员。提刑：改官四人，从事郎二人，县令六人。坑冶司：改官八人，从事郎三人，县令六人。提领江淮茶盐所：改官三人，从事郎一员。提举：常平司改官三人，从事郎一员，县令三人。茶盐司改官二人，从事郎二人，县令二人。

江西安抚：改官二人，从事郎一员。运副：改官五人，从事郎二人，县令六人。运判：改官三人，从事郎一员，县令三人。提学司：改官一员，从事郎一员。提刑：改官四人，从事郎二人，县令六人。提举：常平司改官三人，从事郎一员，县令三人。茶盐司改官二人，从事郎二人，县令二人。兵钤司：两年举改官一员，岁举从事郎一员。

福建路安抚：改官二人，从事郎一员。运副：改官五人，从事郎二人，县令六人。运判：改官三人，从事郎一员，县令三人。提学司：改官一员，提刑：改官三人，从事郎二人，县令六人。提举：常平司改官三人，从事郎一员，县令三人。茶盐司改官二人，从事郎二人，县令二人。南外宗正司：改官一员。西外宗正司：改官一员。

湖南北路京湖制置：改官五人，从事郎三人。五郡镇抚使：改官一员，县令一员。六郡镇抚使：改官一员，县令一员。

湖南安抚：改官二人，从事郎一员。运副：改官五人，从事郎二人，县令六人。运判：改官三人，从事郎一员，县令三人。提学司：改官一员。提刑：改官三人，从事郎二人，县令三人。提举：常平司改官三人，从事郎一员，县令三人。茶盐司改官二人，从事郎二人，县令二人。

湖北安抚：改官二人，从事郎一员。副使：改官一员，从事郎一员。湖广总领：改官六人，从事郎三人，县令五人。运副：改官五人，从事郎二人，县令六人。运判：改官三人，从事郎一员，县令三人。提学司：改官一员，从事郎一员。提刑：改官三人，从事郎二人，县令三人。提举：常平司改官三人，从事郎一员，县令三人。茶盐司改官二人，从事郎二人，县令二人。

京襄路安抚：改官一员，从事郎一员。副使：改官一员，从事郎一员。运副：改官五人，从事郎二人，县令六人。运判：改官三人，从事郎一员，县令三人。提学司：改官一员，从事郎一员。提刑：改官一员，从事郎一员，县令一员。提举：改官一员，从事郎一员，县令一员。

两淮路两淮制置：改官八人，从事郎四人，县令二人。

淮东路：改官四人，从事郎二人，县令一员。淮西路：改官四人，从事郎二人，县令一员。河南招抚：改官二人，从事郎一员。京东招抚、改官二人，从事郎一员。淮西招抚：改官二人，从事郎一员。

淮东安抚：改官二人，从事郎一员。副使：改官一员，从事郎一员。京东安抚：改官二人，从事郎一员。运副：改官六人，从事郎四人，县令六人。运判：改官三人，从事郎二人，县令三人。提学司：改官二人。提刑：改官三人，从事郎二人，县令三人。提举：常平司改官三人，从事郎二人，县令五人。茶盐司改官二人，从事郎二人，县令二人。

淮西安抚：改官二人，从事郎一员。副使：改官一员，从事郎一员。江淮湖北铁冶司：改官一员，从事郎一员。运判：改官三人，从事郎二人，县令三人。提学司：改官二人。提刑：改官三人，从事郎二人，县令三人。提举：常平司改官三人，从事郎一员，县令三人。茶盐司改官二人，从事郎二人，县令二人。

《二广》：广东经略安抚：改官二人，从事郎一员。运副：改官五人，从事郎三人，县令六人。运判：改官三人，从事郎一员，县令二人。提学司：改官一员，从事郎一员。提刑：改官三人，从事郎二人，县令四人。提举：常平司改官二人，县令一员。盐事司改官二人，从事郎三人，县令一员。市舶司：改官一员，从事郎一员。

广西经略安抚：改官二人，从事郎一员。运副：改官五人，从事郎三人，县令四人。运判：改官三人，从事郎一员，县令二人。提学司：改官一员，从事郎一员。提刑：改官六人，从事郎四人，县令四人。提举：常平司改官二人，县令一员。盐事司改官二人，从事郎一员。三郡镇抚司：改官一员，从事郎一员。

成都路四川安抚制置：改官四人，从事郎五人。制副：改官四人，从事郎三人，县令一员。宣抚：改官一十四人，从事郎六人，总领：改官六人，从事郎三人，县令五人。关内仓官改官二人。关外仓官改官一员。运副：改官六人，从事郎四人，县令六人，运判：改官三人，从事郎二人，县令三人。提学司：改官一员，从事郎一员。提刑：改官五人，从事郎二人，县令四人。提举：改官二人，从事郎一员，县令二人。榷茶司：改官三人，从事郎二人，县令二人。川马司：改官一员，从事郎一员。秦马司：改官一员，从事郎一员。

潼川府路安抚：改官二人，从事郎一员。运副：改官六人，从事郎四人，县令六人。运判：改官三人，从事郎二人，县令三人，提学司：改官一员，从事郎一员。提刑：改官五人，从事郎二人，县令四人。提举：改官二人，从事郎一员，县令二人。

夔州路安抚：改官二人，从事郎一员。运副：改官五人，从事郎二人，县令二人。运判：改官三人，从事郎一员，县令二人。提学司：改官一员，从事郎一员。提刑：改官五人，从事郎二人，县令二人。提举：改官一员，从事郎一员，县令一员。策应司：改官三人，从事郎二人，县令二人。

利州路安抚：改官二人，从事郎一员。运副：改官五人，从事郎二人，县令六人。运判：改官三人，从事郎一员，县令三人。转运岁举同庆府、阶西、和、凤、金州，改官三人，从事郎一员，县令二人。提学司：改官一员，从事郎一员。提刑：文臣举改官三人，从事郎二人，县令三人；武臣举改官二人，从事郎二人，县令三人。提举：改官二人，从事郎二人，县令二人。岁举同庆府阶、西、和、凤、金州：改官一员，间岁举县令一员。岁举迪功郎充县令：知州一员。充县尉：转运使副、提点刑狱三人，转运判官二人，知州一员。岁举大小使臣校尉陞陟。

前宰相执政官：一十人；

诸路安抚使转运使副提点刑狱：二十人；

路分总管钤辖转运判官：一十人；

提举常平官：八人；

知州通判：六人。

《在京通用格》：

岁举内外承务郎以上大小使臣校尉同陞陟。

六曹侍郎若待制以上〔权侍郎同。〕承务郎以上五人，大使臣四人，小使臣五人。

寺监长贰以上：承务郎以上五人，大使臣二人，小使臣四人。

六曹员外郎以上：承务郎以上二人，大使臣一人，小使臣二人。

观察使以上：大小使臣各四人。

《尚书侍郎左右选考功通用申明》：乾道元年八月二十五日敕：淮东总领，於衔内添“浙西、江东财赋”陆字，将合举官员数於三路通举。

乾道四年八月六日敕：归正官，许到部注釐务差遣。如在任有才业可称者，改官职令状，许监司帅守依公荐举。其武臣陞陟准此。

《尚书侍郎左右选通用申明》：乾道九年六月二十二日圣旨：应荐举官并指陈事实，不得徒饰虚词。如违令，吏部不得放行。

《淳祐申明》：淳熙七年二月二十三日敕节文：前宰相、执政官岁举改官五员，今后各减二员。

《尚书侍郎左右选通用申明》：庆元六年九月一日，都省劄子：吏部申，除将选人所得改官关陞釐职令举主奏状，并与照应淳祐新书立限指挥，以奏状到进奏院日，理为放散。并下进奏院，专一置籍。如遇举状到院，即时抄转押官用印，每日开具数目申吏部，照应稽考。或有漏落稽滞，即申朝廷究治。其在京六曹寺监举状，如经由通进司投下与理，降付到省日放散。仍乞於奏状前批付下实日，庶得有凭照应，放散施行。申闻，事劄付吏部，从所乞事理施行。内进奏院所收荐举陞改，及奏荐等奏如无前批，仰本部不得收受。准此。

《尚书考功申明》：政和六年闰正月七日敕：吏部状，检准敕，今后臣僚举内外官自代，并令吏部类聚，至年终具状申中书省，候到京依条召赴都堂审察。奉圣旨：除监司堂除，知州军带职人及职事官，监察御史以上，为已係朝廷陞擢外，馀不因罪犯得替，或到阙，令吏部逐旋具状，申中书省，依已降指挥。乾道三年十一月二十八日敕：四川京朝官，初该磨勘与关陞资序人，合用举主，许据凭申发文字实日照验施行。如举主事故在申发之前者，即不许收使。在申发之后者，许理为举主。绍兴十三年八月十四日敕：吏部状，奏举改官人右从事郎沈夔仲已有六考，举主五员，内有淮西运判兼提刑吴序宾一员，乞作职司收使。昨来韩璡申降指挥，缘淮西路止係判官一员，见兼提刑职事，本路别无职司，遂申降到指挥，许作职司。今来本人乞用吴序宾係淮西运判兼提刑，本部欲引用上件指挥，便行收使。又缘指挥内止为韩璡举过官，及后官梁泽民、李仲孺各曾申降到许依韩璡前后已得指挥，即无今后依此之文。其以后本司官窃虑亦合一体收使。奉圣旨：依。本所看详，前项指挥係申明淮西运判兼提刑举状作职司事理。今编节存留，申明照用。嘉泰元年五月二十八日敕：吏部状，照得京官大使臣陈乞关陞磨勘内有合用举主，并须照截日终举主无责降事故，方许收使。欲将京官大使臣所得举状，照选人已得指挥，据凭放散，收附告示，即与理作举主收使施行。奉圣旨：依。同日准都省批下吏部状，小使臣校尉陈乞关陞磨勘内有合用举主，亦合一体照三选已措置事理施行。后批：从所申事理施行。本所看详，前项逐件指挥，为京官大小使臣校尉收使举主事，其选人指挥，已修入《侍郎左选考功申明，》：今声说照用。

《侍郎左选尚书考功通用申明》：绍兴十四年七月二十五日敕：吏部状，据左从事郎吴洤乞磨勘收使举主显谟阁学士左太中大夫知泉州汪藻会到尚书左选称，汪藻见任左太中大夫提举江州太平观，因言章奉圣旨落职，依旧宫祠永州居住。本部作宫观人收使了当。续据选人陈乞收使左奉议郎知邵州张九成作举主，其张九成未知邵州以前，曾任刑部侍郎，今来见降提举江州太平观，令南安军居住。缘条内即无该载，遂行申明，承都省批下，勘会选人收使举主，既是见降充宫观，指定与州军居住人，难以收使。送吏部照会施行。本部契勘吴洤已收使汪藻举状，合依今来指挥改正。奉圣旨：吴洤已收使汪藻举状，令吏部改正。庆元二年三月二日敕：吏部尚书葉翥等奏，承敕臣僚奏，内一项，举状已发而举官或有过得祠，有与宫观者，有便得指挥理作自陈者，有自陈而得请者。夫与宫观，则是其过犹未洗也。曰自陈，曰理作，则是与无过等也。其所发举状，若其人元是与宫观，则不可照使。若其人自陈并理作，岂可不与收用？不然，则何所分别？今乞自后并如此照应施行。更不拘举主官资序，并与放行。奉圣旨：依集议到事理施行。淳熙三年八月二十四日敕：吏部措置，欲将四川选人陞改，如会问得所用举主，若有事故违碍等因，依放散计程，在程限之内，即与理作举主收使。如在程限之外，即不许作举主收使。照会行在至四川制置使司，会到进奏院称，常程合破三十日半到。今来合破行遣日限一日，并承受举主事故处关牒三日，共三十五日。如在三十五日之内听收使。如在三十五日之外不许收使。奉圣旨：依。庆元三年十月二日敕：臣僚奏，欲将选人初官所得阙陞职令状，许荐牍到部日即时理作放散收使。候考第足，职令状及格，方与关陞。奉圣旨：依。

《淳祐申明》：淳熙四年十一月七日敕：应荐举陞改奏状，并限半年内到进奏院。其出限者不在收使。淳熙五年五月十五日，尚书省劄子：四川置司奏，乞将四川荐举陞改奏状，并限半年内到制置司，类聚缴进。奉圣旨：依。淳熙十二年八月十三日敕：二广改官举状，限九个月到进奏院。其出限者，不在收使。

《侍郎左选尚书考功通用申明》：淳熙五年七月九日敕：敕令所状，准批下吏部申，迪功郎前邵武军、泰宁县主簿邵景之状，昨授南剑州尤溪县主簿，到任一考有零，缘泰宁县主簿施广容在任不法。奉圣旨将施广容对移本路一等差遣。景之对移泰宁县主簿。在任蒙知邵武军杨獬、赵师龙举充县令任使，蒙告示称对移，即非制书差权，不得收附。后批：送所看详。本所契勘，他官在所部权摄，而非制书差者，不得荐举，係为见阙正官，一时差权，不许荐举。今来既係备奉指挥对移一等差遣，係是正任，即非权摄职任，合行收使。奉圣旨：依敕令所看详到事理施行。本所看详，上件指挥虽止为邵景之一时所降，日后恐有似此之人，今编节存留，为申明照用。淳熙十年八月十二日敕：吏部状，从政郎前静江府临桂县令李揆整会改官事。本部照得，虽有改官举主五员，数内举主廖蘧一员，会到大理寺称，臣僚上言放罢。尚左批称，係通判资序降充不应举官职任之人，不作举主收使，告示了当。今据本官状，伏睹在法：诸任职司举官，因事罢黜，如见理本等资序，听作职司收使。注文：运判因事罢，係第二任通判资序，许作举主收使。又格：运判与提举常平茶盐官并差，合入第二任通判人。今来廖蘧係提举常平官，见係第二任通判资序，虽因事罢黜，依格即与运判一等，止缘条内不曾该载，若行告示，终是词诉不绝，伏候指挥。奉圣旨：许收使。嘉泰元年六月二十三日敕：吏部状，从事郎监饶州永平监孙若蒙收使都大提点坑冶铸钱公事徐辉举状事。本部勘会徐辉，大理寺称，臣僚上言放罢，寻送六品案指定，见係第二任通判资序。缘本部昨来申请，谓运判与提举资序，具係一等差格。承指挥许收使举状了当。今来本官虽係第二任通判资序，缘条格不曾该载“都大提点坑冶资序，合比附运判提举常平官，许作举主收使”之文。奉圣旨：许收使。庆元六年三月二十三日敕：吏部看详，臣僚上言，第一项，淮南两路及京西路无正提刑处，岁终不除转运使副，以均举使副员数，理为职司。其他路自有提刑，如转运岁终不除使副，并不理作职司，今欲从臣僚奏请。第二项，选人改官，职司文字，不限员数。今欲从臣僚奏请。第三项，向者京状及格，二年成资罢任。后来许到官一年离任。今欲乞依旧法，京状及格，必候成资解罢。今看详除亲嫌许迴避者，自合遵从见行条法指挥施行。馀从臣僚奏请施行。奉圣旨：并依。庆元六年十月十四日敕：吏部状，欲将十二考以上，有举主四员之人，仍依旧来已行，不许减职司外，所有历十五考以上，无赃私罪犯人，不拘职司员数，若有该收使举主四员，从减举主条法放行改官。奉圣旨：依吏部所申。开禧元年五月十二日敕：侍从台谏两省官集议，臣僚奏荐举之弊。臣等照得，淳熙七年，孝宗皇帝因改官员数稍多，故变而通之，减举员数，却令逐纸放散，立定每岁捌十员为额，行之累年，所举员数已是適中。止缘近年额外复放班引，是致员数滋多，殊失当时立额之意。又缘考举及格，许令不候替人离任，赴部磨勘，愈觉人数积压。又臣僚昨来奏请，历十二考不用举主，及减举主太多，许令改官。积此三事，所以每岁班引之外，溢额数多。若坚守孝宗皇帝立定八十员之额，断不许额外放班，执定岁额，虽有特放指挥，许吏部执奏不行。如待班之人妄有陈乞，许台谏给舍弹劾缴驳。庶可杜绝倖求，不致冗并。其考第举主及格之人，须要成资书满，然后许其解罢赴部。即不许妄引亲嫌，陈乞离任。如有伪妄保明，官司及保官并令吏部具申朝廷，取旨责罚。及曾历拾二考无过犯，依旧法止减常员举主一员，其诸路合减举员处，并初任已成三考，赴第二任方许受荐。并依见行条法指挥外，所有昨来一时申请，曾历狱官、县令、监当，馀官揍十二考改官，及拘以考数受荐指挥更不施行，一遵孝宗皇帝淳熙七年二月集议指挥。今来既无额外放班等事，则委合臣僚建请救弊之意。臣等所议可行，即乞下吏部，自今降指挥日，并依此施行。奉圣旨：依集议到事理施行。本所看详，上件指挥虽是终至月日之后，缘前后奏请，屡有变更，恐中外疑惑，故编节存留照用。

《侍郎左选申明》：绍兴五年八月九日，都省批送下，吏部侍郎晏复劄子。准令：前宰相执政官因降黜不带职者，应得恩泽，谓陈乞恩泽举辟宣借差船之类，并同庶官。其奏辟二字，即不见得係与不係。奏举改官无以遵执。后批：勘会前执政官不带职依法恩数，并同庶官。注文称“举辟之类”，其奏举改官自包括在内。送吏部照会。淳熙五年闰六月十一日敕：吏部状，勘会前政官合举员数，已举人未收使间，前官因事责降，不该用，被举人自别用举状陞改了当。后政官奏举补填前官员数，举状虽到部，在前官已牵复之后，今相度合与收使。即未有该载明文。奉圣旨：许收使，不得出岁举员数。淳熙六年十二月十一日敕：臣僚奏，改官关陞举状，如元举官申其人改节不愿举者，以上件申状，令元举官实封，差人径赴长贰厅投下。奉圣旨：依。庆元三年十月三日敕：吏部申，诸路监司、诸州军监奏举到改官举状，其举主本身到任应举员数间，有隔年方始荐举者。谓如元年冬到任，有本年分下半年合举之数，却於三年春方行举官之类。在法别无不许隔年荐举之文，今指定，如有似此本身到任应举改官员数，隔年举到官者，与放行收附。奉圣旨：依。开禧二年七月二十三日敕：吏部状，诸路监司州军，有合举改官三员，以二员充改官，一员充从事郎。却有祇举改官二员，即无合举从事郎员数，虽有改官二员，在任官不应荐举，却将改官员数作从事郎荐举。今措置：如内有愿将改官员数折资举充从事郎，须管奏状内分明声说折资因依，不许用从事郎却作改官荐举。奉圣旨：依。开禧二年十二月七日敕：工部每岁改官奏削，先举文思院与军器所官，后举泉司官属。开禧三年正月二十七日敕：江东安抚使葉適状，准三省枢密院劄子，奉圣旨：兼沿江制置使。照得沿江制置与沿海制置使事体一同。欲照沿海制置司已得指挥，依安抚使荐举。奉圣旨：依。

《侍郎左选申明》：嘉定二年十月二十八日敕：吏部状，国子司业王阶奏，蜀之四路选人举削，必先经制司后到奏院。今则从通进司而下，其月日先后，条限违否，本部皆不得而稽考。侍郎左选勘会，淳熙四年十一月七日、淳熙五年五月十五日、淳熙十二年八月十三日、庆元六年九月一日节次指挥见行遵守外，本部今欲乞除在京六曹寺监、前宰执所发举状许赴通进司投下，仍依指挥理降付到省月日放散外，其馀诸路监司州军，并四川、二广所发举状，依前项指挥日限，并要经进奏院贴说讫投进。如遇有诸路监司州军，并四川、二广奏举改官县令状，如未经进奏院贴说，不许收受。奉圣旨：依。

《尚书侍郎左选考功通用申明》：嘉定六年二月十七日，尚书省劄子：奉型旨：令长厅右司，专一提领平江府百万仓，镇江府、建康府转般仓，每岁许举改官二员，仍与左司见举行在仓官改官员数，通行荐举。仍许用户部长罚攕举为职司。嘉定六年二月二十四日敕：吏部勘当，监行在都茶场、合同场、照榷货务监官，用提领官通行荐举。奉圣旨：依。又嘉定六年六月十九日圣旨：监都茶场、合同场官，许以户部长罚攕举为职司。

《侍郎左选申明》：嘉定六年五月二十四日敕：奉圣旨：今后特奏名初任已成三考讫，第二任须满一考后，仍已有关陞状三纸，方许受改官状。又须自理为正官资序日实历六考，方许改官。其有任八路差遣亦须候初任已成三考讫，及已有关陞状三纸，至第二任一考内，许受改官状，仍自理正官资序日亦须实历六考，方许改官。嘉定六年七月十一日敕：户部侍郎李珏劄子，照得户部所辖库务仓场局所，并内外三务场，及四总领所官属，比年长贰多不并除，以致举员太窄。奉圣旨：令户部将长贰合举改官员数，今后通行荐举。仍於上下半年，各通举六员。如上半年或下半年内，有尚书、侍郎各一员，或止有侍郎二员，许将六员之数分举。如一全年内，上、下半年应发举状日，止有尚书，或止有侍郎一员，许於上、下半年各举改官四员。嘉定六年十一月十三日敕：奉圣旨：今后遇断刑少卿全年阙官，其合举改官员数，至岁终许大理卿补举。嘉定六年十二月六日敕：勘会镇江府转般仓监门官，难以令榷货务监门兼监。奉圣旨：镇江转般仓专差监门官一员，作堂除阙，差经任已关陞选人，许用提领官举状，及用户部长贰举状为职司。不许受外路监司总领帅守荐举。任满酬赏，照镇江大军仓门体例施行。嘉定七年三月六日敕：国子祭酒徐应龙奏，胄监长贰许举诸州教官，通每岁不得过六员，又各举书库官一员，且教官众，而遇长贰独员，荐削有拘而不得发。书库官止一人，遇举官在任则次年荐削有剩而无用。欲将国子监举员，照户部、大理寺体例，如长贰岁终不并除，许行通发。奉圣旨：依。本所看详，上件指挥为国子监长贰举员，岁终不并除，许行通发。续会到侍左称，有嘉熙元年七月空日指挥，上半年未除司业，许行补举。今声说照用。嘉定七年十月二日敕：臣僚奏，应被旨权摄监司帅守，虽已差下政官，而未曾到任交割，其举状听令见权摄人奏举。其有见任监司郡守，因疾病，或赴阙，或因公事他出，而得旨差官权摄，其权官不许荐举。奉圣旨：依。嘉定八年七月二十三日敕：奉圣旨，令检正左司都承旨，每岁举改官一员，专举三省、枢密院架阁文字，内都承旨举员理为职司。其改官合用举主考第，并照六部架阁一体施行。嘉定九年五月十九日敕：吏部勘当，白劄子申，陈铨曹引例破条之弊。乞下吏部四选遵守条法，不得循习再用前例。数内一项，应被荐举人，并所举官，各须在任。如奏状到进奏院，其举主已致仕，或罢黜，如係知州资序以上，则法当放行。其他罢黜非致仕之人，如降旨之后，其举状到院不应收使。今乃有妄引发奏月日，却行放散。本部照得，既所举官与被举之官各非在任，又降旨之后到院，自不合收使分明。五月十九日，奉圣旨：依。嘉定九年八月二十三日敕：吏部申，昨左司兼提领丰储仓所，将合举行在仓官员数，与长厅右司通行荐举。平江府百万仓，镇江府、建康府转般仓官，今係检正提领，所有合举仓官改官员数，未审合与不合与长厅右司通行荐举？奉圣旨：仍旧通行荐举。嘉定十年八月一日敕：奉圣旨，令枢密院检详文字，每岁举改官亲民状一员，专举三省、枢密院激赏钱酒库官。嘉定十年八月四日敕：四川总领乞寝二年三员指挥，欲复行每年举关外三员体例，通举里外仓官。奉圣旨：更令本所二年通举三员，专一举关裏选人仓官。

《尚书侍郎左右选通用申明》：嘉定十二年十一月二十三日敕：中书门下省勘会已降指挥，除沿江、淮东、西制置使，昨来江淮制司，岁举员数合行分举。奉圣旨：令沿江、淮东、西三制司，每岁各举改官二员，从事郎一员，朝请大夫以下陞陟任使二员，大小使臣校尉陞陟任使九员。分上、下半年荐举，上半年各举改官一员，从事郎一员，朝请大夫以下陞陟任使一员，大小使臣校尉陞陟任使五员。下半年各举改官一员，朝请大夫以下陞陟任使一员，大小使臣校尉陞陟任使四员。

《侍郎左选申明》：嘉定十三年八月一日敕：淮东提刑司乞照淮西提刑例增举员数。奉圣旨：令淮东提刑每岁依淮西提刑例，举改官三员，从事郎二员。分上、下半年荐举。上半年举改官二员，从事郎一员。下半年举改官、从事郎各一员。如向后不除正司，祇依昨来兼司例员数荐举。嘉定十四年十一月十四日敕：海州知州岁举改官二员，从事郎一员，分上、下半年举。上半年改官一员，从事郎一员。下半年改官一员。如遇减员年分，减改官员数。嘉定十五年二月二十五日敕：枣阳军申，乞依光化军自今所举员数荐举施行。奉圣旨：依。本所看详前项指挥，係添置枣阳县，今改巡检作尉，依光化军所举员数荐举。取到进奏院供，每岁改官一员，迪功郎县令一员。今声说照用。

《尚书侍郎左右选通用申明》：嘉定十五年四月十三日敕：寿昌军岁举员数，欲望检照诸军体例行下。奉圣旨：守臣每岁许举改官一员，县令一员，朝请大夫以下陞陟一员。大小使臣陞陟六员。内除大小使臣陞陟六员外，分上、下半年举。

《侍郎左选申明》：嘉定十五年五月二十六日敕：昭信军驻劄京东忠义诸军都统制司主管机宜文字，合受改官亲民文字。奉圣旨：令淮东制置司总领所、安抚、转运、提刑、提举司通行荐举。嘉定十五年六月三日敕：沿江制副司官属合受江西、湖北两路监司荐举。嘉定十五年十一月十三日敕：四川总领乞将仓库官二年员数，分关内外通举。奉圣旨：将二年合举员数，以关外二员、关内四员分举。

《尚书侍郎左右选通用申明》：嘉定十六年四月二日，尚书省劄子：勘会淮西安抚副使司每岁荐举员数。奉圣旨：上半年举改官一员，下半年举从事郎一员，朝请大夫以下陞陟一员，大小使臣校尉陞陟五员。

《侍郎左选申明》：嘉定十六年四月十五日圣旨：监行在会子库造纸局官，每岁许用户部长贰及左右司提领官通行荐举。嘉定十六年十二月十五日敕：利路运司申，利路运判欲将阙外州军岁举改官，及令状通举运粮官。奉圣旨：令利路转运司，将每岁合举同庆府阶、西、和、凤、金州五郡改官职令状，权宜通举。本路见任官被差五郡沿边运粮之人，仍不得过五分。候边事宁日仍旧。本所看详，上件指挥利路运司岁举阙外州军举状，通举运粮官。

《尚书侍郎左右选通用申明》：宝庆二年正月一日敕：荆湖北路安抚副使司状申辟置官属荐举员数。奉圣旨：权置幹办公事一员，通差京官选人。准备差遣一员，通差文武官。准备差使一员，通差大小使臣，并经任无过犯人，本司选辟，不许差权要子弟亲知。仍每岁举改官一员，从事郎一员。分上、下半年举。上半年举改官一员，下半年举从事郎一员，朝请大夫以下陞陟一员，大小使臣校尉陞陟五员。

《侍郎左选申明》：宝庆二年四月一日敕：吏部指定臣僚奏，刑部长、贰，大理卿、少，举削先举评事，有馀不分节、镇、州、军，通诸路检法官，及在外狱官，同得受举。奉圣旨：依。

《尚书侍郎左右选通用申明》：宝庆三年正月二十二日，尚书省劄子：沿江制置司申，所管八郡，江东：建康、太平、池阳；浙西：镇江、平江、嘉兴、毗陵、江阴。所举仅及江东，而浙西不预。乞下吏部，每岁合举改官二员，从事郎一员，陞陟二员，大小使臣共九员。并听举沿江所管八郡官属，不以江、浙为拘，其宁国府，徽、饶、信州，南康、广德军，许帅司举，劄付吏部，从申施行。

《侍郎左选申明》：宝庆三年四月十七日敕：奉圣旨，京西提刑每岁举改官二员，从事郎一员，分上、下半年举。上半年举改官一员，从事郎一员。下半年举改官一员。宝庆三年八月三十日敕：奉圣旨，令左右司叁厅每岁所举改官六员，将榷货务、封桩上下库、激赏库监官，并与通行荐举。绍定元年十月十八日敕：淮西提刑江、淮、湖北铁冶铸钱公事刘洙状，证得铁冶铸钱一司，统属江、淮、湖北三路，鄂州、江夏、咸宁、通城县、兴国军、大冶、永兴县、寿昌军、武昌县、安庆府、怀宁、太湖、宿松县、蕲州、黄梅、广济、蕲春县，并係应办铁课。汉阳、蕲春两监则掌管鼓铸。但提点司乃无关陞改官举员以鼓舞官属趋事赴功之意，欲望详酌，许令本司创额，自绍定元年为始，岁举改官一员，关陞从事郎二员，专举本司幹官、两监监官，及前项所具三路、五州、十二县措置买纳官。伏候指挥。十月十八日，奉圣旨：依。每岁举改官，并从事郎各一员。绍定二年正月二十二日，都省批下白劄子：检会前例，令左藏库都中二门证例受左右司三厅荐举事。勘会昨承宝庆三年八月三十日指挥，令左右司三厅岁举改官六员，将榷货务封桩上下库，平江府百万仓，镇江府、建康府转般仓，激赏钱酒库监官，并与通行荐举。本部即不曾承准指挥，令左藏库、都中门通受左右司三厅荐举。合取自朝廷指挥施行。承后批送吏部，证见行条法指挥施行。绍定二年三月九日敕奉圣旨：令吏部将广西经略司岁举改官员数，如係减员年份，特与举改官一员。其不係减员年份仍旧。

《尚书侍郎左右选考功通用申明》：绍定二年七月七日，敕：臣僚上言，自今起复士大夫，须出特旨。如係监司帅守申辟起复之人，服制内历过月日并不许作实历收使。选人受过举状，并不理为放散。奉圣旨：依。

《侍郎左选申明》：绍定二年十一月日，尚书省劄子：吏部看详，兵部申，近降指挥不得重受职司，本部所辖官受本部举员人有碍荐举，逐官别无受举之地。窃详六曹举状，当来止是理为职司，即与转运使副、提刑、察访正称职司不同，本部举状除车辂院别无合举官。奉圣旨：依兵部所申，除已有职司举状人外，许作常员收使。吏、户、礼、刑、工部长贰改官状一体施行。绍定三年五月二十五日敕：监庙山长许依教授例荐举。

《尚书侍郎左右选通用申明》：绍定三年七月三十日敕：淮安州申，本州经理事繁，全赖官属协替。乞证宝应州新陞体例举官。照得在法，诸州岁举大小使臣六员，乞下吏部证应施行。七月二十八日，奉圣旨：淮安州每岁举大小使臣陞陟六员，内二员举充知县县令。分上、下半年举。

《侍郎左选申明》：绍定三年八月一日敕：广东运判李约状，申称广东漕司部吏多，举员少，乞将今后教官无官可举京状者，许依法折举，或将漕司京状那融更举。吏部勘会，提举学事一任内，祇许以学司一纸通举馀官，而转运司一任，亦祇许以京状一员添举教授。并不过此限数，庶使两適其平。七月三十日，奉圣旨：特依吏部勘当到事理施行。诸路不得援例。绍定四年四月二十三日敕：四川制置司申，乞行下利路转运常平两司，将关外举员，止得举同庆府西、和、凤、阶州、天水军选人改官，其金州不许衮同关外员数，奉圣旨：依。绍定五年六月十八日，都省劄子：吏部状，准批下，四川制置副使司状，契勘本司係创置司分，即无旧来举员体例。证得沿江制置副使司，每岁举改官二员，从事郎一员。伏乞指挥，证沿江制副举员外，更与优增施行。本部勒到进奏院供，沿江制置副使司，每岁举改官二员，从事郎一员，今来四川安抚制置副使司，即不曾承准指挥，许举改官、从事郎员数，取自朝廷指挥施行。六月十二日，奉圣旨：证沿江制置副使司已得指挥，每岁举改官二员，从事郎一员。右劄付吏部。

《尚书侍郎右选通用申明》：绍定五年闰九月一日敕：吏部申，准批下江淮制置使申，乞证四川制置使例，三分减一荐举员数。进奏院称赵制置绍定三年十一月内，除江淮制置大使，每岁举大小使臣校尉陞陟任使二十七员。分上、下半年举。别无增添裁减指挥。奉圣旨：依。

《侍郎左选申明》：绍定五年十二月十三日敕：户部侍郎兼知临安府馀天锡申，本府节制一司，可无举刺。欲照诸处节制司例，岁举改官一员。专举本司书拟文字，并酒库监官，充亲民任使。仍许通受一路监司举刺。奉圣旨：特权依。本所看详上件指挥，取到进奏院状，称临安府节制司，岁举改官一员，拨隶浙西安抚司添举。今声说照用。

《尚书侍郎左右选通用申明》：绍定六年二月九日敕：成都府路安抚制置副使申，乞证淮西制副并沿江制副体例举官。奉圣旨：证淮西制置司例，每年举改官二员，从事郎一员，朝请大夫以下陞陟二员，大小使臣校尉陞陟九员。分上、下半年举。本所看详上件指挥，係成都府副使岁举员数目，今虽无此一司，权留照用。

《侍郎左选申明》：绍定六年四月十九日，都省劄子：知赣州姚镛申，兼提举南安军、南雄州、汀州兵甲司公事，欲於每岁元举兵官员额外，许举改官亲民任使关陞状各一纸。奉圣旨：权依。本所看详上件指挥，续有淳祐七年二月二十三日指挥，每岁额外举改官状，两岁共举一员。今声说照用。端平元年十二月十七日敕：吏部侍郎兼中书门下剩鐍正诸房公事馀铸，尚书吏部郎中兼权左司郎中郑寅状，照对检正左右司郎官通四员，每岁各有奏举改官两员外，检正左司各有改官一员，专举三省枢密院架阁。近缘架阁多差京官，或文字已及格之人，遂致无官可举。乞将合举架阁文字，如遇岁终无官可举，即许举所隶仓场库务官属。如有架阁受举，自从本法。伏候指挥。十二月十七日，奉圣旨：特依。端平二年十月四日敕：利路提刑转运司申，昨在兴元府借举关外举状，今在成都府置司，所有借举关外举官员数，合令逐司荐举。照得四川安抚制置副使司，每岁改官三员，从事郎二员。又借举利路提刑转运司改官四员，从事郎二员。奉圣旨：令四川制置副使司每岁增举改官一员，从事郎一员，所有元借利州路提刑转运司举员，仍旧还各司奏举。端平二年十二月二十七日，尚书省劄子：仓部郎官崔端纯申，丰储仓创置幹官机察，合受荐举文字。奉圣旨：令岁举改官一员，先举丰储仓幹官机察，然后泛举仓官。端平三年正月十一日，尚书省劄子：权刑部侍郎李性传申，刑部长贰岁举本曹架阁一员。如遇岁终无官可举，照三省并礼部例，举大理评事、诸路检法、诸州狱官。如一有架阁合受举，自从本法。上件申请，即不增添荐举员数，右劄付吏部，照会准此。本所看详上件指挥，续有淳祐四年正月日指挥；岁终无评事可举，方许通举诸路检法狱官。今声说照用。

《侍郎左选考功通用申明》：端平三年四月十一日敕：吏部指定，选人因考第举主及格，合该陈乞换给磨勘改官，并合到部陈乞关陞循资之人，并照元降指挥，经本路运司公参，理当到部，近却於别路计会保明申发文字，避免遗阙绾系。下四路运司，如见得各官前任不係当改官属，即不得放令参司。选人陈乞举主，揍历八考不曾关陞，作应理知州资序收使，举状係谓选人所得改官关陞职令举状。四川合理到司月日，馀路合理到院日，为放散。其间有举主责降，或与宫观，降指挥月日在举状到司到院之前，不该收使。契勘得举状，已经关陞知州以上资序，或发奏之日官序係奉直大夫以上，并合照应放行收使。缘其间有举主於发奏之日，官序未至奉直大夫，又不曾经本部陈乞关陞知州资序，及发奏在被罢降指挥之后。本部却与照举主於改官后，係通揍历八考，作应理知州资序放行收使举状，於条有碍。欲举主知州资序照见到奏状内职衔施行。奉圣旨：并依。端平三年四月十一日敕：吏部指定选人陈乞将制置副使员数，理为职司。缘诸路制置副使，当来即不曾理作职司，难作职司员数收用。乞明降指挥，以凭遵守。四月十一日奉圣旨：依，制置副司举状特与作职司收使。

《侍郎左选申明》：端平三年十二月二十二日敕：司农少卿王极申，照得本寺京削，卿、少每岁举四人。乞将阙员未举员数，通融补举。十二月十四日奉圣旨：令司农寺将卿、少阙员未举员数，通融补举。本所看详上件指挥，会到吏部侍郎左选供，司农卿续有淳祐元年九月赵与薏申明，每岁增举改官一员。今声说照用。嘉熙元年三月二十八日敕：金部郎官郑逢辰申，左藏库都中门交引库官、杂买务杂卖场，及门官所隶金部，乞援例专举所隶官属。奉圣旨：照仓部岁举体例放行。嘉举元年五月十四日敕：吏部侍郎吴泳申，吏部长贰岁举本曹架阁一员充改官，理为职司。如岁终无官可举，照三省并礼、刑部例，换举吏部四选内外见任官。若日后有架阁，自从本法。奉圣旨：依。嘉熙元年五月十五日敕：承直郎监行在文思院都门沈昌大状，在任蒙工部李侍郎以端平二年下半年尚书阙官未举员数，补举充改官。奉乞批送吏部，照户部大理司农太府寺已放行体例，通融荐举。奉圣旨：令吏部将工部侍郎端平二年下半年尚书阙官未举员数，照户部等处已放行体例，通融补举。嘉熙元年七月五日敕：白劄子，乞将长厅右司每岁合举员数外，创添改官举主一员，专一举镇江建康府转般仓，平江府百万东西仓，并监司官等，奉圣旨：依。免令左右司三厅通举。淳祐八年六月十三日圣旨：令长厅右司将续添岁举改官一员，一并通举行在仓官。嘉熙元年七月日，尚书省劄子：国子祭酒范锺申，本监上半年未除司业，合发举状许容补发。奉圣旨：照户部、大理寺已行补举。嘉熙二年三月八日，都省劄子：从事郎福州左司理参军诸葛遇状申，在任蒙大理王少卿奏举充改官，举状係补举员数。乞赐特降指挥，送吏部，照司农寺通融补举体例施行。伏候指挥。照得诸葛遇乞将大理王少卿举充改官状，照司农寺通融补举。即係事体一同。三月八日，奉圣旨：照司农太府寺体例施行。右劄付史部。嘉熙二年六月九日，尚书行劄子：承直郎提领封椿库幹办公事赵师窘状，窃照封桩库监官监门官，并係户部长贰及左右司通举。师窘止係封桩所僚属，与监官监门事体一同。乞赐行下，许照本库监官监门官体例，并受户部长贰及左右司荐举。伏候指挥。六月七日奉圣旨：依所乞，照封桩库所监官监门官例受举。嘉熙二年七月十七日敕：户部状，照对本部尚书一员，侍郎二员，每岁分上、下半年。各举改官二员，一岁通计一十二员。今乞朝廷敷奏特降睿旨，如本部止有尚书、或止有侍郎一员，许於上、下半年，各举改官六员。奉圣旨：今后户部止有尚书，或止有侍郎一员，许於上、下半年，各举改官五员。嘉熙三年正月二十三日敕：户部侍郎淮东总领吴潜申，岁举京削，上下半年仅有五纸。乞特与照淮西总领所岁举例，许令本所自嘉熙三年为始，每岁上半年举改官四员，下半年举改官三员。奉圣旨：令淮东总领所每岁增举改官一员。嘉熙二年二月四日敕：广西运判兼本路监事颜顾仲申，乞於本司岁举常员外，特置提举盐事司改官关陞举状各一员，专举仓场官。如称职者多，许於运司常员数内那融处之。奉圣旨：依。嘉熙三年五月日，尚书省劄子：五月六日奉圣旨：湖南安抚副使司，特与照湖北安抚副使司例，岁举改官一员。

《尚书侍郎左右选通用申明》：嘉熙三年五月二十日敕：都督史嵩之申，乞依旧例许发部内见任官陞陟改官关陞。奉圣旨：依督府所奏，每岁改官三十一员，从事郎一十六员，朝请大夫以下陞陟二十八员，分上、下半年举。内改官一十一员，从事郎六员，朝请大夫陞陟一十员，专举四川路。馀改官二十员，从事郎一十员，朝请大夫陞陟一十八员，举江淮、京湖路。

《侍郎左选申明》：嘉熙三年六月日，尚书省劄子：权兵部尚书范锺申，上半年合举车辂院官改官一员。所有侍郎合举上半年改官一员，未曾有官。乞照户部、工部、司农寺通行奏举。奉圣旨：令兵部将本部长贰合举员数，通行荐举。嘉熙三年七月一日敕：奉圣旨：令浙西两淮发运司副使，权与照两浙转运副使体例，每岁举改官十一员，县令六员，从事郎六员。分上、下半年举。嘉熙三年七月日，枢密院劄子：吏部申，照得在外从官，旧来即不曾剡发逐部改官文字。劄付吏部照应，以后在外除授侍从，并不许申发荐举文字。嘉熙四年七月四日敕：两浙运判赵崇贺申，照得激赏酒库，岁举改官三员，而犒赏酒所止举二员，无以为趋事赴功之劝。乞照激赏酒库所体例，增举改官一员。奉圣旨：从所乞。淳祐八年二月二十一日敕：运副章大醇状，窃照元申请增举改官一员，专举检察官。如已受举，或阙官，许从通融荐举。今无官可举，欲改举运司属官。奉圣旨：特依所乞，如检察已受举，或阙官，许通举酒所属官库官，并运司幕属。

《尚书侍郎左右选通用申明》：嘉熙四年七月二十七日，都省劄子：端明殿学士提举万寿观提领户部财用赵与懽状，照对提领户部财用职事。合有举改官并陞陟科目员数。未审合与不合照正尚书体例，奏举施行。七月二十七日奉圣旨：提领户部财用，特与照尚书体例奏举施行。右劄付吏部。

《侍郎左选申明》：嘉熙四年八月九日敕：淮东制置大使司申，安东州乞照淮安州岁举员数。奉圣旨：从申，照淮安州每岁荐举员数体例施行。本所看详上件指挥，淮安州岁举员数，会到进奏院称，指挥内已供知州每岁举改官二员，从事郎一员。分上、下半年举。如遇减员年分，减改官一员，知州每岁举县令一员。今声说照用。嘉熙四年闰十二月三十日敕：兵部长贰申，本曹岁举架阁库主管官一员，充改官理为职司。遇岁终无官可举，欲照例将所举员数换举所部官属。后有架阁受举，自从本法。奉圣旨：依。淳祐元年九月四日，都省劄子：诸路宪司京状举员，须要有狱官霑举，不许尽行遗落，全举别官。九月四日，奉圣旨：依。淳祐元年十一月十三日敕：今后选人受举，已及职司常员共五员，更有荐举员数，不许放散收使。淳祐元年十二月日，尚书省劄子：照得江淮湖北冶司文字，元降指挥，许举三路五州十二县措置买纳官。寿昌军正係冶司所部，合该受举。奉圣旨：令吏部，向后寿昌军买纳官许令受举。淳祐二年正月日，尚书省劄子：浙西提刑权提举马光祖申，乞将提举司合举百万仓官改官并从事郎，通举盐场官。劄付吏部。淳祐二年正月二十八日，尚书省劄子：浙西两淮发运副使提领措置和籴史宅之状，照对发运一司，专任籴买纲运之责。於是百万东西仓，亦归隶属。所有荐举乞证提刑司、提举司已得指挥，岁额外增举改官、从事郎各一纸，专举百万仓官属。照得提刑、提举两司，元得指挥，每两岁各增举改官并从事郎各一纸，专举百万两仓。近提举司申请，将合举员数通举盐场官。朝廷既已劄从，所有提刑司合举员数，宜归之发运司，专举百万仓官。所请甚当。劄本司遵从荐举外，右劄付吏部。淳祐二年四月十日敕：浙西安抚使赵与抭状申：辟迪功郎吕彬年，以监两浙西路安抚司赡军德清正库系衔，承直郎赵汝[image: figure_0157_0001]
 ，以监两浙西路安抚司赡军德清东库系衔，通受本路监司举刺，理为资任。四月四日，奉圣旨：依。淳祐二年十二月三日，都省批下户部侍郎赵与抭申：检照户部每岁元举官员数一十二人，尚书举四人，两侍郎各举四人。若岁终长贰不并除，衹是独员，亦俾补发十二员之数。十二月二十九日，奉圣旨：依。淳祐三年二月□（此处原文为方框字）日，尚书省劄子：修纂条例所看详，吏部检坐到绍定元年八月十九日尚书省劄子：吏部申，窃照在法，广西提刑上半年在静江府置司，下半年在鬱林州置司。其所发改官等状，从提刑司所在举发。近年提刑不离静江府，而举状衹发近裏州军官。本部欲今后令广西提刑司将合举员数，不分上、下半年置司处，许均举近裏近外州军所部官。但要员数均及。本所窃详元降指挥，广西提刑置司上半年在静江府，下半年在鬱林州，提刑惮於远去，多在静江府。所发举状，皆为近裏州军有力者所得。今吏部欲不分上、下半年置司去处，许均举近裏、近外州军所部官。虽似可行，恐开不分上、下半年之例，因循沿袭，其势必至不均。不若遵照已降指挥，简明易守。奉圣旨：依。

《侍郎左选考功通用申明》：淳祐三年九月日，尚书省劄子：吏部看详，考功郎官刘汉弼奏请，选人举关陞限以三员，改官限以五员，自今后举状到部，须令申状述今係第几纸，本部即与放散附籍，批凿考覈。关陞过三员，改官过五员，不许收受。其有合增加举员，如进纳人等类，自依本法，亦须及格即止。〔至第五纸到日，申状中仍须声说几纸係职司。〕右劄付吏部。从所申事理施行。

《侍郎左选申明》：淳祐四年二月二十四日敕：知临安府浙西安抚使赵与抭申，照得节制司元有准备差遣两员，岁许专举改官一员。近准省劄，一员省罢，一员改充安抚司准遣。所有上件改官，乞拨隶安抚司通举。奉圣旨：依。淳祐四年二月十六日，尚书省劄子：编修敕令所申，窃详选人举主五员，用职司一员，而后改官。若止许受职司一员，则恐诸司幹官与京局差遣，自本部本司之外，不复可以受举，亦为未便。欲自淳祐四年为始，应选人改官举主五员，除合用职司一员外，更许将职司一员作常员收使。如遇两纸，不许投放。二月十六日，奉圣旨：依。淳祐四年十一月五日敕：提领丰储仓所申，准省劄，复差幹办公事一员，合受荐举改官文字，欲依仓官格法奏举。奉圣旨：提领丰储仓所幹官，照仓官例，许受本所提领官、户部司农寺长贰，及仓部郎官岁举员数。仍候任满日推赏。淳祐五年九月三日敕：淮东总领所申，措置拘催浙西围田没官米，乞照都大兵船司例，岁举围田改官及令状各一纸。奉圣旨：依。淳祐六年正月五日敕，两浙运判吴子良申，提领户部犒赏酒所一年，共举改官三员。如提领所属官有人可举，则以三削尽数举之。或无人可举，则於三削之内那移一削，举运司所属官。奉圣旨：依。淳祐六年九月二日敕：知临安府浙西安抚使兼点检行在赡军激赏酒库所赵与抭申，酒所岁举改官三员，间有无人可举之岁，乞照两浙运司提领所已得指挥体例，於内那移一削举本府及帅司属官。如点检所自有可举人，三削尽数举之，不拘那移之说。奉圣旨：依。淳祐七年二月二十三日，尚书省劄子：前江西提刑兼知赣州郑逢辰申，兵钤司岁举兵官，员额外添举改官关陞状各一员，以举文臣之用力者。其改官状，两岁共举一员，係举兵钤司属官，及讨捕有功人。奉圣旨：并依。淳祐七年九月日，都省劄子：兵部尚书兼检正提领史宅之申，照对本所改官两员，县令以上任使一员，止令通举天赐、钱塘、西兴、钱清四场。欲将合举县令，改作亲民改官，仍乞更添改官二员。通前共作五员。许举江、浙、淮、广盐司幹官，及催煎买纳支盐等官提领岁举职司两员，常员一员，同提领岁举职司一员，常员一员俱蒙从申外，证得淳祐六年未举县令一员，乞并改作亲民官。右劄付吏部，从所申事理施行。淳祐七年九月二十一日敕：兵部尚书史宅之申，照对本部长贰岁举改官员数，通举在外制置司，及提举兵船司机宜文字、幹办公事、准备差遣。已奉圣旨：依。所有诸路安抚司、诸郡节制司，即与制置司、提举兵钤司事体一同，亦合遵照一体奏举。欲望详酌，将本部长贰举架阁举削，若无官可举，通行改举制置司、提举兵船司、安抚司、节制司机宜文字、幹办公事、准备差遣，充改官。九月十七日，奉圣旨：依。淳祐七年十二月日，都省劄子：端明殿学士提领户部财用赵与抭申，审户部每岁合举改官员数，并陞陟科目，合与不合。照昨来赵与懽奏，请依正尚书体例奏举。右劄付吏部。照应准此。淳祐八年七月二十二日敕：将作军器监申，本监长贰合举员数，如遇阙官，照大理、司农、太府寺一体通融奏举。奉圣旨：依。淳祐八年九月日，都省劄子：秘书丞兼司封郎官王捴奏铨选之弊。数内一项，选人必实历三考而后受京削，今则有得举於未有考第之前，待年而后放散者，此何法也。此项不得先与收附，候考满放散，应未足考第。举状到日，即依条不该符下。淳祐九年二月日，都省劄子：淮西运司岁举改官状内存留一员，专举督运官。俟迄事无虞，即与剡上。不以漕臣迁除交替为拘，如在前任内差出，亦令下政补发。永为定例。劄付吏部，从所申事理施行。淳祐九年四月日，都省劄子：淮西总领所元有催纲官一员，催运不周，增置督运、催纲各一员。欲证行在提领激赏犒赏两酒库所专举检察官体例，每岁添举改官一员。奉圣旨：特依。淳祐九年十二月日都省劄子：淮西总领所申，每岁专举催运官一削，欲酬其劳，而区处运棹责在幹准。如遇减员年分，许通举幹官准遣。其不减员年份，自照元降指挥，专举催运官。右劄付吏部，从所申事理施行。淳祐九年四月十一日敕：都大川、秦茶马兼夔路提刑袁简之申，乞检照三路宪司举员，许於本路叁纸之外，一体增员。奉圣旨：於利路武臣及阙裏提刑司，权借改官举主二员，从事郎一员，增添夔路提刑司岁举之数。合分上、下半年，并依成都等路体例，俟承平日拨还提举司。无处可拨，照旧来员数体例施行。淳祐九年五月日都省劄子：资政殿学士浙西安抚使提提领户部财用赵与抭申，照得户部犒赏酒库官六十馀员，仅有改官两纸，分上下半年剡发，外有一纸，专举检察。委是员窄。欲每年放行职令状各一纸。奉圣旨：依。淳祐九年十二月日，都省劄子：浙西两淮发运司公事郑霖申，去年减省运管幹办等员，举状减三分之二。今旧员已从所辟，举状委是狭少，傥得上半年京削四纸，下半年两纸，仓官一削在外，庶可鼓舞僚佐。奉圣旨：令吏部特与增作五员，并理作常员之数。又降淳祐十年五月日都省劄子：本司申明，欲将仓官一员，在外正举五员，并仓官通揍举六员之数。劄付吏部，从所申事理施行。淳祐十年五月二十八日，都省劄子：淮东制置司据泗州申，乞照招信军岁举员数，送吏部契勘有无似此新复州军体例。进奏院供，安东州係新复州军，每岁举改官二员，从事郎一员，如遇减员年分，止合举改官一员，从事郎一员，县令一员。四月十六日，奉圣旨：依吏部所申，照安东州一体施行。淳祐十年七月九日，都省劄子：谏院条具百司庶府破法用例蠹国害民等事，画一於后。一、选人多求举主侥冒转官之弊。选人改官，合用举主五员。近来有得五员，多求三员放散给告示。或水土赏处，祇用二员改秩，亦多求三员放散给告示。或有势力先求台阃程赏，得免举主至二三员者，及改官之日，合用五削者用五削，合用土赏者用土赏，却将举主告示，及所得减员公据，每一员乞转一官，如职司乞转两官。委为冒滥。乞下吏部，自今后如遇有选人举员已足，本部自有放散月日可考。若已及格人续发到举状，并不许放散出给告示。若元係程赏减员，听乞比折收使。一、选人以常员折职司之弊。选人五削用一职司，今有五纸俱是常员，乞以一削常员理为职司。实为破法，尤宜禁绝，以重名器。一、选人乞免职司泛滥之弊。乞下诸阃台省，今后应奏功赏祇合乞与循转官资，其已循至承直郎，或乞陞擢，此外或有大项劳绩，方许申乞减免常员。其职司文字明立禁约，断自今后，不许妄行申乞减免。都司拟并依令吏部遵守施行。仍不许诸路制总监司郡守妄有申请。七月九日，奉圣旨：并依。淳祐十年九月二十九日，都省劄子：勘会中外文武官，时暂兼摄，其间有合发大小举状处，未审合与不合仍旧剡发。二十六日，奉圣旨：暂摄职事人不许剡发举状。右劄付吏部施行。淳祐十年十二月二十七日敕：国子监长贰合举书库官文字。无官可举，照三省六曹架阁已得指挥，通融改发诸州教授。若有合受举书库官，自依本法。十二月二十日，奉圣旨：依。

《尚书侍郎左右选通用申明》：淳祐十一年五月一日，尚书省劄子：勘会淮安州宝应县昨陞为州，后复仍旧。四月二十一日，奉圣旨：将宝应县陞为宝应军。续大使司仿效鄂州武昌县陞军例，创置签判兼教授一员，户录一员，司法一员。其宝应县令、丞、簿、尉、监当，各仍其旧。从省部注，并以宝应军宝应县系衔。吏部勘当，据进奏院申，寿昌军管下武昌县一县，每岁举改官一员，县令一员，京官陞陟一员，大小使臣校尉陞陟六员。内二员辟充知县县令。分上、下半年举一员。今取指挥。五月一日奉圣旨：并依，其举员仍自淳祐十二年为始。

《侍郎左选申明》：淳祐十一年六月七日敕：吏部勘当，招信军每岁举改官二员，分上、下半年举。却无从事郎员数。申乞照淮安州、安东州、泗州、蕲州、安丰军五郡一体荐举。敕到进奏院开折司供称，五郡并係极边州军，岁举改官二员，从事郎一员。其招信军亦係极边州郡，申取指挥。奉圣旨：依勘当到事理施行。淳祐十一年四月上日敕：两淮制置大使司申，淮东、淮西两制司恭准圣旨，照沿江制司例，特与权增每岁改官举状一纸，从事郎举状二纸。但本司係东西两路，各自举官。今小状固可均分，惟京削不容遍举，乞特许淮东、淮西两制司各举改官一员。所有已降指挥，令举从事郎二纸，就与比折。本司更不举官。四月十日，奉圣旨：特依。淳祐十一年七月日，都省劄子：权知岳州兼尚书省提督分司财用赵汝岿状，照对提领分司财用司专差幹官一员，在州拘榷茶事，俾汝岿任责提督。窃见湖广总所幹官，一在本州分司，知州尝举改官，今提领分司幹官，合与不合照例荐举。以凭遵守。劄下从所申事理施行外，劄付吏部照会，准此。淳祐十二年四月三日敕：新除将作监兼权发遣户部判官公事馀晦申，岁举改官员数，乞照户部长贰一体奏举，理为职司。四月三日，奉圣旨：每岁上、下半年，各举改官四员。本所看详前项指挥，取会到吏部侍左状，勒进奏院供称，户部长贰元有尚书一员，左右曹侍郎各一员，共三员。每岁共举改官一十二员。每岁各举四员，分上、下半年举。若上半年止有尚书或侍郎各一员，在任各举改官三员。共六员。若尚书侍郎或有独员在任，上、下半年各举改官五员。如岁终独员在任，合揍举改官二员。通共不出改官一十二员之数。户部判官每岁举改官八员。分上、下半年举。係馀晦独员在任申请，若有尚书，或侍郎间除判官在任，所有每岁举改官员数，并不出一十二员之数。係各厅分举，今声说照用。淳祐十二年五月二十七日敕：吏部勘当，两惟制置大使司申，寿春府乞照海、涟、泗三郡岁举员数。符下进奏院，契勘保明，据申，寿春府係新复州军，管下两县不曾承指挥许荐举改官、从事郎、县令陞陟。内泗州係新复州军，管下三县，岁举改官二员。如遇减员年分，减改官一员。每岁举迪功郎县令一员。奉圣旨：依。令寿春府特与照泗州岁举员数。淳祐十二年十二月二十八日敕：提领江淮茶盐所状，乞将每岁举从事郎一员，改官两员。通举江东、西、淮东、西官属。所有本所官属，亦合许令通受江东、西、淮东、西诸帅阃监司举状，实为司存之幸。奉圣旨：特依。淳祐十二年十二月日，都省批下：提领市舶所申，差辟诸务监官，有公廉任事者，照茶盐所例，许从本所剡荐，乞以二纸为额。仍通受户部举削。劄下提领市舶所，从申施行。批送吏部，照已劄下事理施行。宝祐元年二月八日敕：提领建康府户部赡军酒库所，欲照行在酒所体例，自宝祐元年分为始，将建康府酒所两年通举酒官三员京削，许通行荐举本路官属有劳绩者。奉圣旨：依。

《尚书侍郎左右选通用申明》：宝祐元年八月二十三日敕：吏部状，准批下京西安抚副使司照湖北安抚副使司岁举员数，送部照条勘当，申勒到进奏院供，湖北路安抚副使司每岁举改官一员，从事郎一员。分上、下半年举。上半年举改官。下半年举从事郎。所有岁举朝请大夫以下陞陟任使：尚左关每岁合举充陞陟一员，尚侍右关检准格岁举大小使臣校尉陞陟二十人。今备坐因依在前，取自朝廷指挥。奉圣旨：依吏部契勘，照湖北安抚副使司合举员数格法施行。

《侍郎左选尚书考功通用申明》：宝祐元年九月二十四日，尚书省劄子：敕令所看详，浙西、两淮发运司，非使副举改官状，不可理为职司，祇合理常员。奉圣旨：依。

《侍郎左选申明》：宝祐元年九月二十七日，尚书省劄子：司农少卿兼左司赵崇媺状，照对委崇媺提督修纂条例，据吏部侍郎左选具到条例，内一项，检坐嘉定十年三月十七日，都省批送下本部，照得在法，迪功郎以上实历一考，听举关陞。已满三考，第二仟方许荐举改官。今诸路州军不照见行条法。选人未及一考，乃发职令状。初任止及一考，於次任未二考，又初任及二考，至次任未及一考，乃发改官状。如下半年举状，却於上半年发。上半年举状，却於先一年岁裏发秦。有碍条法，洎不该收使。却谓发奏日虽未及合举条限，到部日已及条限。如此陈乞，四川尤甚。非惟破坏荐举条法，强有力者皆攙先取之，孤寒后至者皆无望焉。本部检具荐举条法，及庆元三年十月三日指挥，应举改官员数，隔年举到官者，与放行收附。崇媺窃详，选人初任一考以上听举关陞。通次任及三考以上听举亲民。此谓发奏受举之月。

日，今乃妄以举状到部月日理计。监司州军岁有举员，如隔年未举者许通举。此谓在前一年未举员数许於次年补发，今乃妄以次年举员攙先隔岁发奏。委是违戾。欲从申遵守见行条法，不许容令引用弊例。仍先次行下吏部，照应遵守施行。奉圣旨：依。宝祐二年正月日，尚书省劄子：太府少卿兼左司曾颖茂状，准指挥提领市榷所契勘，本所元拨隶浙西安抚司，则通受安抚司举削。续取上户部，则受户部举削。今收回尚书省拘榷，则尚书拟官。监场官若非堂除，即是选辟。欲照茶盐所例，岁举改官两员。如检正左司两厅俱提领，则各举一员。如一厅独提领，则并举两员。仍照旧例，通受户部举削。奉圣旨：依。且令岁举一员。祇隶朝省可举。如在外不可援例。

《侍郎左选司勋考功通用申明》：宝祐二年二月八日，尚书省劄子：勘会浙东、西提举司、浙西安抚司、淮东提举司、两淮制置司、天赐场，今后盐场官幹官，催趁登额，支发及数，方许保明推赏。岁终支发不及三分，展半年磨勘。五分，展一年磨勘。七分以上，降一官。每岁举员，不许举他司属官。下吏部照应。照得浙东、西提举司盐场已改隶运司。今声说权留照用。

《侍郎左选申明》：宝祐二年十月二十八日敕：光录大夫同知枢密院事两淮制置大使贾似道奏，乞照湖南大使陈韡，比照淮、浙发运副使例，岁举改官一十一员，从事郎六员，县令六员。分上、下半年举。上半年举改官六员，从事郎三员，县令三员。下半年举改官五员，从事郎三员，县令三员。奉圣旨：依。宝祐二年十月七日，都省劄子：提领江淮茶盐所大使吴渊申，请乞自宝祐二年为始，照诸路提举常平茶盐司例，岁举改官。奉圣旨：每岁与添举改官一员。照得提领江淮茶盐所元许改官二员，今有指挥添举一员，计合举三员。今声说照用。宝祐三年二月十四日敕：宗正寺状，照对宗学应幹事务，并隶本寺施行。宗卿少为本学长贰，欲援国子监长贰岁举体例，专举宗谕改官一员。如岁终无官可举，乞举西南两外宗教。奉圣旨：令宗正少卿每岁举宗学选人学官一员。宝祐三年四月二十日，尚书省劄子：勘会狱讼全在狱官平允。旧来诸路宪司岁发京状，须要狱官沾举。合行申严。奉圣旨：令刑部长贰及诸路提刑司，每岁於合举员数内，专留京状一员，或二员，充举狱官。其贪污昏耄之人，奏劾以闻。劄理劄付吏部照应。

《尚书侍郎左右选通用申明》：宝祐三年十二月二十七日，尚书省劄子：观文殿学士宣奉大夫知平江府事兼浙西、两淮发运使赵与抭状，窃惟发运置司，军饷繁剧。和籴责任不轻，全藉幕属任责。与之举削，以示官一员，并理为职司。从事郎六员，县令六员，朝请大夫以下陞陟六员，大小使臣陞陟二十员。分上、下半年举。如将来散官领发运司职事，仍旧减员更不增举。十二月二十七日，奉圣旨：照发运使例行。

《侍郎左选申明》：宝祐四年二月十七日，尚书省劄子：勘会京湖吴大使援诸阃例申，乞岁增举员。二月十七日，三省同奉圣旨：京湖制置大使司，兼夔路策应大使，特与岁增举改官三员。职令状共四员。许通融举发。他日非以执政恩数兼两阃者，不用此例。右劄付吏部、宝祐四年九月二十六日敕：湖北安抚使兼常德、澧、辰、沅、靖五郡镇抚使，知常德府吕文德申，乞照向任淮西安抚使兼领招抚使日，同安抚使例，荐举改官、亲民任使两员。奉圣旨：令吕文德除湖北安抚司岁举外，其镇抚每岁许举改官常员一员，县令一员。宝祐四年十月六日，都省批下吏部：条具郎中张镇奏铨曹左选越法舞文为奸之弊，下吏部严加革绝。开具下项：一、西淮监司而举东淮之僚属。照得两淮监司，各有所部。淮东监司监举，合举淮东路官属。淮西监司荐举，合举淮西路官属。今两淮监司，互行荐举，乞朝廷行下本部，下两淮盬司，自后止许荐本路僚属。一、横州守臣而举廉州之教官。照得命官权教授，在任及半年以上，教导有方，听依止官法荐举。如本州阙教授，本路提学司牒差本路幕职州县官权摄，若在任及半年以上，教导有方，本路依止官法荐举。近有见任廉州教授，却权教於横州，引用前项条法，授横州举削。若谓横州教导有方，则廉州本职岂无废阙。委难引用前项条法。却与他官权教不同。今后州係见任教官权摄他州教授，其权教举状到部，不许放散。仍明备不该符下。一、有数年已废之削，乃取之而复补发。照得诸举官有员数，而前官举状不该用，或前官前一年未举员数，听次年再举。若被举之官身亡致仕，或因罪停废，及举状到部收使外，有剩数或未收使，因别赏特旨改官不曾收使者，并听再举。法中所载前一年员数听次年再举。续宝祐元年二月内陈尚书垲申请身亡员数不许补举条法，与指挥牴牾。今看详，身亡员数明言许次年补举，近降指挥不许补举。乞朝廷明降指挥下部，遵照条法，如有补举身亡员数，当年举次年补者可用。出违次年，不许放散收使。一、举主事故已踰数月，尚夤缘而放散。照得在法，所举官与被举之官各须在任。近有举主事故，却作已前月眼□（此处原文方框字）发奏。进奏院吏谓到院月日在先，含糊贴说，本部止凭贴说放散，委是泛滥。乞下本部，有举主已事故，发奏到院后，限一月到部，契勘无违碍，即行放散。如过限到部，并不该符下，令后官补发。一、受举之官，犹未及考，乃先期而收附。照得在法，诸迪功郎以上实历一考，听举关陞。已满三考，赴第二任方听荐举改官。近有初官未及一考，便受关陞举状。未历三考，预受改官状。先次收附告示，至考第及格日放散。今后遇有关陞举状到部，契勘被举人实历一考，受改官人实历三考，如见得的实考第，即与放散。如考第实历未及备，不该符下，别行举官。不许先次收附，考足日放散。一、有合举所隶之员，乃舍之而畀他官。照得各路各州，在京官合举选人、改官职令状，各有专降指挥举所隶处。今舍之而畀他官，则所隶官不得荐举，委於指挥有碍。今后奏状到部，如荐举不係所隶官属，不许放散。进奏院官常切检举。如不係举所隶官属，奏状到院，不许收受投进。十二月十七日，奉圣旨：依吏部条具到事理，常切遵守施行。宝祐四年十二月六日。都省劄子：观文殿大学士宣奉大夫沿海制置大使判庆元府吴潜状，欲照沿江制置司例，岁举改官三员，从事郎二员。照得沿海制司，所统止四郡，似难尽援。今以宰臣判藩开阃，特与权增改官及从事郎各一员，分上、下半年举。若后政纵是执政资格人充制臣，亦不许用此例。奉圣旨：依拟定事理施行。劄付吏部。照得沿海制司岁举员数，取到进奏院供，沿海制司岁举改官二员，从事郎一员。今声说照用。

宝祐四年十二月十五日敕：沿江制置副使司申，乞将本司岁举改官及关陞等员数，照正阃例一体施行。奉圣旨：特令每岁上半年增举改官一员，下半年增举从事郎一员，自宝祐五年为始。宝祐五年四月二十六日，都省批下吏部：契勘京西提刑兼提举王登申，乞照湖北提刑提举司岁举改官职令状事。据申，湖北仓、宪两司，每岁举官各行员数。京西监司久不除人，所以举员亦无定额。今王提刑兼仓、宪两司辟置僚属，所合斟酌施行。五月十三日，奉圣旨：令自宝祐五年为始，每岁提刑提举司各举改官一员，从事郎县令一员，如将来兴复葺理，所部州军悉还旧颧，官属备具，却许申请增举。宝祐五年五月四日，都省劄子：吏部申准批下，京湖宣抚赵少保奏，宣抚大使司申，乞岁举改官及从事郎员数。批送吏部勘当，本部开具进奏院供到四川宣抚司举员因依，申取指挥施行。照得宣抚兼领四川，封疆阔远，官属亦多，举员亦宽。今赵宣抚止兼夔路策应一司，与李宣抚事体不同。合议指挥。奉圣旨：令京湖军抚大使司、夔路策应司照吴参政例外每岁增举改官二员，从事郎二员，分上、下半年举。右劄付吏部。本所看详，取会吏部侍左状，勒到进奏院供称，本院契勘吴渊昨任京湖制置大使兼夔路策应使，岁举改官三员，从事郎二员，县令二员。分上、下半年举。其京湖宣抚大使，增举改官二员，从事郎二员。今声说照用。宝祐五年六月二十八日，尚书省劄子：湖北安抚副使兼知峡州兼归、峡、施、珍，南平军绍庆府镇抚使向士壁申，乞照淮西招抚司例荐举。吏部供，湖北安抚使兼常德府、澧、辰、沅、靖镇抚使吕文德已降指挥，除安抚使司岁举外，其镇抚司每岁许举改官一员，县令一员。六月二十六日，奉圣旨：令向士壁照吕文德镇抚使例，每岁许举改官常员一员，县令一员。宝祐五年十二月十三日，三省同奉圣旨：令吏部遵守见行条法，此后应诸处申发举状，逐一参照。内有不係所属，不该受举之人，仰本部退回，不许徇情擅与收使。带兼他职，欲受他司举状者，其受举官非係制书权摄，止是他司一时差权者，并不得收受。右劄付吏部。宝祐六年正月九日，尚书省劄了：检正左右司状，戡会台臣奏请舍法循例等事。数内一项，诸举状未该收使，而受举人事故及迁改者，许次年补举。如隔涉年深，不许补发。奉圣旨：依。令尚书剩帣示下六曹，并诸宣制帅监司守臣，遵照恪守成法。右劄付吏部。

《尚书侍郎左右选通用申明》：宝祐六年七月二十八日敕：吏部状，准当年正月八日都省批下。知枢密院事两淮安抚制置大使行府状，据怀远军申，备差总抚诸军，创筑荆山城壁，乞照沿边诸郡例，每年所举改官令状，陞陟员数，批送吏部指定本部下进奏院，契勘得以怀远名为军，仍以荆山为县，其差置官属，依宝应军施行。今所举员数，合照宝应军，岁举改官一员，县令一员，朝请大夫以下陞陟一员。并不分上下半年举。每岁又举大小使臣校尉陞陟六员。内二员举充知县、县令。分上、下半年举。奉圣旨：依吏部指定到事理施行。

《侍郎左选申明》：开庆元年正月二十七日，尚书省劄子：吏部状，准批下，广南制置大使司申，据拱卫大夫濠州团练使依旧带御器械广南西路融、宜、钦镇抚使兼知邕州刘雄飞状，司存创建，边事繁夥，凡此宣劳，当加激劝。欲望朝廷矜念极边，多颁岁举改官，及关陞县令举官员数。申乞指挥。吏部勘会，归、峡、施、珍、南平军、绍庆府六郡镇抚使岁举改官一员，县令一员。常德、澧、辰、沅、靖五郡镇抚使岁举改官一员，县令一员。申候指挥。奉圣旨：令三郡镇抚司，自开庆元年为始，将上件从事郎以上任使一员，改官一员，分上、下半年举发。仍下吏部、进奏院、广南制司、三郡镇抚司，各照应。右劄付吏部。开庆元年正月八日，尚书省劄子：金紫光禄大夫枢密使两淮宣抚大使知扬州贾似道状，乞照京湖近例岁举员数。三省同奉圣旨：令两淮宣抚大使司，特与照京湖宣抚司通用安抚司举削例，岁举改官一十一员，从事郎七员。仍照夔路策应司例，更与岁举改官三员。共一十四员。分上、下半年举。其淮东、西安抚司岁举员数，仍自照例举发。开庆元年三月四日敕：京湖制置大使司状，据沅州知郡李奕宗申，照得镇远州运粮涉远，欲将本州受给官，辟以沅州差遣，令沅州椿一纸京削举之。一年民无怨辞，制司亦以职司一削举之。一年始终无弊，安抚提刑提举司共举之。奉圣旨：依。开庆元年五月十七日敕：观文殿学士光禄大夫两淮安抚制置大使兼知扬州臣赵与抭奏，窃见前政制臣贾似道尝请於朝，乞依吴渊任淮、浙发运司、陈韡任湖南安抚司体例，制司岁举改官以一十一员为额。已得旨允，合仍旧乞赐明降指挥，以凭遵守施行。奉圣旨：令吏部照知院贾似道为制置大使日荐举。开庆元年五月十九日，都省劄子：光禄大夫枢密使京西湖南北四川宣抚大使贾似道状，检准京湖赵宣抚申请荐举员数。吏部申，京湖宣抚大使司岁举改官一十一员，从事郎七员。京湖通举策应司岁举改官三员，从事郎二员，县令二员。并分上、下半年举。所有湖南宣抚大使司合举改官，却以策应司员数理举，通不出改官一十四员，职状九员之数。欲望朝廷从申。奉圣旨：特依。开庆元年闰十一月日，尚书省劄子：两淮安抚制置使兼知扬州杜庶状奏，臣蒙恩制阃，兼领两淮，所部之州二十馀郡。事丛责重，臣切忧虑，必合群力，共济多艰。其激昂趋事赴功者之心，惟有岁荐员数而已。窃见前制臣贾似道、赵与抭，俱以一十一员为额。一係见执政出使，一係前执政分司，在臣却是卿联上膺选委。然官职虽有高卑，而官属则无损少。臣固不敢望两政员数，未审合与不合於两淮更与各增添改官一员，而从事郎县令任使亦照所添员数。庶几僚佐得藉此可以劝奖，不胜边陲之幸。欲乞明降圣旨，宣付外廷施行。闰十一月十八日，奉圣旨：依。景定元年正月二十七日，尚书省劄子：吏部申，勘会选人任监司官属，许本路监司互举。近有置司属郡，兼带本州系衔，或分司或管幹本州职事，俱受置司州军举员，其元付身无本州系衔，止係给帖差权，自不合受举。所有省劄付身带本州系衔，未审合与不合收使？乞明降指挥下部以凭遵守。申省，后批：省劄付身既带本州系衔，自可受本州之举。送吏部准此。景定元年二月十三日，尚书省劄子：浙西提举孙子秀状，窃惟减员年分，常平司上半年祇有令状一纸，而受举者众，仅拔其一。茶盐司上半年则有职令两纸，幕僚场官多经任人，无用关陞。乞照旧铨格，许容常平茶盐司通举。奉御宝批知，照得盐司已隶两浙运司提领。今声说照用。景定元年二月七日，尚书省劄劄子：知镇江府兼都大提举浙西兵船焦焕炎状，窃照当来创司，因浙阃省罚合后申请岁举京状各两员，朝廷仅从其半。况本司地界过於沿江两阃，欲照元申，许令每岁通举京令状各二员。奉圣旨：令浙西都大兵船司，每岁於已行举改官员数外，更增京令举员各一纸。景定二年正月一日，都省劄子：为知县於民最亲，必五削改官亲民举状始以命之，重其选也。自势利之习横流，荐举之意浸失，挟贵用贿，如取诸寄。贪庸得志，民不堪命。欲窒其源，惟有严谬举之罚，是遵祖宗旧制，其禁戢鬻举，尤当加严。以建隆三年二月指挥，应所举之官，在任贪浊不公，畏懦不理，职务废阙，处断乖违，并量轻重连坐。又当年八月指挥，纳赂得荐者，许人告。如得实，则赏告者。列圣相承，皆此为急。无非为加念元元计。积久习玩，在今日所当申儆。自景定二年为始，断务必行，决非文具，仍於举状内备坐。正月一日，三省同奉圣旨：令吏部日下遍牒合荐举官司，遵守施行。景定二年二月七日敕：吏部状，承景定元年十二月二十二日，部省批下：两淮安抚制司申，据知淮安州兼京东招抚使夏贵状，乞照河南招抚司例，岁举改官员数。奉圣旨：令京东招抚司岁举改官二员，从事郎一员，上、下半年举。其减员年份，衹举改官一员，从事郎一员。仍通举淮东路官属，自景定二年为始。景定二年七月八日，都省劄子：勘会六曹寺监长贰等处，岁举改官员数，合照条法指挥，奏举所隶官属。内六部长贰各举架阁改官，岁终无架阁可举，方许举所隶官属。吏部则许通举吏部四选内外见任官。近年以来，奔竞者多，发举受举，俱不以法。致使孤寒应受举者，转成困滞。所合申严。奉圣旨：令吏部截日终，应改官状至本部，照应条法合奏举，方许收使。发举官司去处一体遵守施行。毋或违戾。景定二年八月十四日，都省劄子：吏部状，准批下，两淮安抚制置副使司申，据知怀远军河南招抚司申，乞照京东招抚司例，岁举改官二员，从事郎一员。分上、下半年举。其减员年份，祇举改官一员。仍通举淮西路官属。奉圣旨：依。景定二年十月十三日敕：京湖安抚制置大使兼四川宣抚使知鄂州吕文德状申，京湖差官督运乞通融荐举。十月十五日，奉圣旨：今将宣抚司岁举改官一十四员，从事郎六员，内将一半员数通融荐举京湖运粮入蜀官属，一半荐举四川宣司官属。候时事稍定，自依旧法。





关陞门


 关陞撮要

文武臣通用　应文臣换授使臣，陈乞关陞，若选人上考第，许将叁考比折壹考。京官考第，许将两考作壹考通理。使臣之后通及陆考及格，许到部关陞。应奏补出身致仕恩泽，并吏职军班，及诸色出身人，陈乞关陞者，在法合要两任实及柒年。〔叁任陆年者准上法。〕年叁拾以上，到部内须历肆考名色差遣，并监当差遣贰考，共及陆考，许关陞亲民。若校尉上所历考第，与使臣考第一同。〔副尉非。〕应奏补出身致仕恩泽，并吏职军班诸色出身，陈乞关陞，若两任伍年，及曾任川、广共及肆年，各再入监当候及贰年，就移亲民。应见任川、广差遣人，如考任名色及格，候赴本路运司参司讫，许经本司保明，申讫参司年月日分明，亦许关陞。

应称经历任谓贰年成资以上。

承务郎以上　应监当人，合要两任陆考，举主肆人，关陞知县资序。应监当人，元是武臣，因换授文资人，依监当人合要两任陆考，举主肆人，内监司壹员，关陞知县资序。应改官知县人，合要两任伍考，举主贰人，关陞通判资序。应宗子，应举得出身改官后，实历知县壹任叁考，合关陞通判资序。应通判人，两任肆考，有举主叁人，关陞知州资序。应理知军资序，如係职事官，曾任常调差遣，合自改官后肆年，关陞通判资序，捌考关陞知州资序。若是外官，须自改官后实历知县壹任，后再要贰考，共成伍考，关陞通判，再历两任肆考，通前共理玖考，关陞知州。应监司州郡在任不得陈乞通理。若不因罪犯罢者，许通计前任考任。应侍从举陞陟，许当监司员数。应郎官任内该关陞者，并通实历年限。听理合入资序。

应关陞通判资序，若不历知县差遣，而曾任监司郡守者，许依实历知县关陞。应已曾关陞知州资序人，壹任贰考，陞第贰任知州资序，理入初任提刑。应已曾关陞初任提刑资序人，壹任贰考，陞第贰任提刑资序，理入诸路转运副使。应已曾关陞诸路转运副使人，贰考陞第叁任提刑资序，理入诸路转运使。应已曾关陞诸路转运使，发运副使，陆考陞第叁任转运使，理入发运使、叁路转运使。

选人应迪功郎，有出身叁考，无出身肆考，有县令举主叁员，与关陞县令，循入从政郎。应迪功郎，有出身叁考，无出身肆考，有职官举主叁员，〔谓从事郎。〕与关陞职官知县，入从事郎。应迪功郎，有出身肆考，无出身陆考，有职官举主叁员。候参选与文林郎。应迪功郎，有出身两任肆考，无出身两任伍考，与令录。候参选照条关陞，入从政郎。应摄官，授正官后叁任柒考，与令录。候参选照条关陞，入从政郎。应流外人，肆任拾考，与令录。候参选照条关陞，入从事郎。应进纳人，叁任柒考。曾省试者两任伍考，与令令录。候参选照条关陞，入从政郎。应修职郎，壹任叁考，不以有无出身，有职官举主叁员，候参选与文林郎。应修职郎，係知令录资序壹任叁考回，候参选照条关陞，入从政郎。应修职郎，有出身叁考，无出身肆考，有县令举主叁员，缴告关陞，入从政郎。应从政郎，壹任叁考，不以有无出身，有职官举主叁员，候参选与文林郎。应迪功郎，因恩赏循从政郎以上之人，如后有关陞举主叁员，照指挥合理作奏举关陞恩例。应诸州教授，应关陞令录资序，照条就任关陞，却不徇参选。应关陞令录。合参选如不曾参选，若考第应关陞外，或官司举辟就移，照条并理为参选，就任关陞。应入令录合参选，照指挥川、广许令参司理为参选。应选人，因关陞及收使恩赏，循至承直郎止。

武臣　应武举出身人，武举特奏名推恩人，同两任成资，不须用名色差遣，止是用肆考，不拘岁甲，许关陞。如係见从军武举人，合於本司批成肆考，召本等保官贰员，经本司保明，申所属州军保明，申部，方许关陞。应使臣所历考任及格，赴部陈乞关陞，如新任係是直差，投到正任该差劄子，免到部，许关陞。应使臣宗室，合用陆考。内须历釐务贰考，通不釐务肆考者，许年叁拾以上，到部听关陞。应从军大小使臣，见任诸军差遣，自给到呈吏部差帖印纸日实及陆年，内须历正将以上差遣肆考，共成陆考，召本等保官贰员，经本司次第保明，申所属州军保明，申部，年叁拾以上，听就任关陞亲民，依旧从军使唤。如授到正将以上差劄，如止係密劄不曾取旨，该差人许两日折当一日。应使臣曾授外任差遣，考任未及后辟从军人，许通理外任辏成陆考。许经本司召保官贰员委保，申所在州军保明，申部施行，仍旧从军使唤。应使臣，考任虽及应关陞者，若保差替回人，依条与展壹任。更候回部，与关陞亲民。应使臣，曾除名，〔公罪非。〕及犯枉法监主自盗赃，不许关陞。及徭人不得入亲民。应使臣陈乞关陞，许将畸零月日辏用通成陆考，与关陞。皇太子宫主管左右春坊，依在内差遣与关陞。应进纳使臣，〔校尉同。〕监当满柒年，无遗阙，内须历名色伍考，有监司或知通奏举陞陟者，有叁员，年叁拾以上，许到部关陞亲民。如侍从所举者，谓当监司员数。应文武臣合该关陞，除前项声说外，馀依本法。





文武臣通用

《尚书考功敕》：诸州军申发官员关陛文字，不依条保明者，对读官吏杖壹百。分首从科罪，下本路转运司勘断。

《尚书考功令》：诸承受关陞文书，合会问者，并限叁日。诸关陞人文书虽未足，及校髢不圆，但有照验者，听关陞。诸乞关陞者，别具家状壹本，并印纸纳考功。诸关陞若在京者，具家状，仍将未经磨勘所授告敕宣劄印纸等真本应用文书，缴纳考功。诸监当人，满陆年到部听关陞。〔即年限已应格，再任者自依本法。〕其止少半年以下，再入监当。候成资日愿就移亲民者，亦听。诸武臣试换文资者，听以换授前两任当壹任。诸武臣锁应及第，并因试换文资者，历任资考并许两考当壹考。零考不使。内试换承务郎以上官关陞亲民者，即依元条勘会功过举主。诸省试下举人，因进纳授官，於元补文书内不坐进纳名目者，举改官职官县令，即依进纳例。

《侍郎右选令》：诸宗室关陞亲民资序，许射添差监押阙。仍注年叁拾以上非材武人，不注老疾人。〔老、疾不相须。〕

《尚书考功申明》：绍兴十四年十月二十八日敕：四川选人、京朝官、大小使臣关陞，係用任数年月，依条到部陈乞。如已经本路运司公参，理当参部，令本司声说公参月日，仍缴连录白历任批书印纸，及出身以来应合用文字，保明申部按法施行。如不曾赴运司公参，自合到部关陞。奉圣旨：依。淳熙十年十月二十日敕：臣僚奏，欲令吏部将二广申到选人、京朝官、大小使臣，用考任关陞。如已经本路运司公参，照四川已得指挥一体施行。奉圣旨：依奏。乾道元年四月十八日敕：文武官监当人，依法合满陆年到部关陞。近来陈乞称，已到堂便理作到部，放行关陞，显属弊倖。今后并遵依见行条法，须候亲身到部方许关陞。如人吏或有违犯，送所属根究施行。嘉泰元年五月二十八日敕：吏部状，照得京官大使臣陈乞关陞，磨勘内有合用举主，并须照截日终举主无责降事故，方许收使。欲将京官大使臣所得举状，照选人已得指挥，据凭放散收附告示，即与理作举主收使施行。奉圣旨：依。同日准都省批下吏部状，小使臣、校尉陈乞关陞，磨勘内有合用举主，亦合一体照三选已措置事理施行。后批：从所申事理施行。本所看详，前项逐件指挥，为京官、大、小使臣、校尉收使举主事。其选人指挥，已修入《侍郎左选考功申明》。今声说照用。

《尚书侍郎右选考功通用申明》：嘉定八年六月七日敕：吏部指定四川宗室关陞，通用陆考。欲展壹任贰考，通理捌考不釐务，放行关陞。奉圣旨：依。





承务郎以上

《尚书考功》：令诸使臣试换承务郎以上官，应入亲民者，关陞并依承务郎以上法。诸监当人，考任举主虽应格，内须监司壹员，听关陞。即犯公罪杖以下，加举主壹员。私罪或公罪徒，若亏课利壹分，〔课利并通比，若灾伤年份依放税分数豁除。〕展壹任。再犯或举主未足者，更展壹任。次任亦如之。累展通及拾贰年，有举主壹员，听入亲民。其自使臣及承直郎以下改授者，许以未改授年月举主通计关陞。诸知县，考任举主虽应格，须壹任实历知县差遣，〔职事官非。〕举主须监司壹员，〔在京内壹员本辖。无本辖者，止用待制权六曹侍郎以上举主。〕听关陞，〔刑法官不用举主。〕即犯私罪徒，情稍轻，加举主壹员，仍展壹任。私罪杖，情理稍轻，若公罪徒，各加举主壹员。〔宫观狱庙并不理当任数。〕诸知县亲民人，两任与关陞。〔内须实历知县壹任。宫观狱謿非。〕奏补承务郎以上，已关陞知县，及宗室换授理亲民人，准此。即虽历知县，及贰考以上，非因罪犯而不满叁年离任者，候通历任及陆年满替，方许关陞。诸通判，考任举主虽应格，须壹任实历亲民或刑狱差遣，举主须监司壹员，〔在京内壹员本辖。无本辖者，止用待制权六曹侍郎以上举主。馀条用监司准此。〕听关陞。〔刑法官不用举主。〕犯私罪徒，情理稍轻，加举主壹员，仍展壹任。私罪杖，情理稍轻，若公罪徒，各加举主壹员。其在京仓炭场，〔左藏东西库监官同。〕并壹任，特旨或壹任偶成两任，举主足者，不限实历，亦与关陞。〔宫观并不理当任数。〕诸承务郎以上，任在京仓界及炭常灺官，任数举主应关陞，而至界终举主有故者，听收使。〔谓举主事故在应关陞壹月之后者。〕诸侍从官举陞陟，〔谓举外州在任官。〕许当监司员数。诸荫补承务郎以上，不因就试出官，候该关陞亲民者，更展壹任监当。如有举主陆员与免展。诸武臣试换文资承务郎以上官，关陞亲民，听以历过武臣考第，两考当壹考，零考不使。诸通判、知县，以负犯不理任而复本等差遣者，无赃罪及公私罪情重，通前后成两任，〔元犯赃及被追官勒停者，叁任。〕通判有举主肆员，知县叁员，内监司各贰员，听关陞。再犯准此。诸承务郎以上，以罪犯不理任，而因诉雪得除落罪名，合陞改资序者，许通计犯时任数。〔已成资者同。〕其遇恩，或特旨除落罪名，〔依无过人例同。〕亦许通计犯时任数。〔谓须本任合满年月罢任者，方许通理。〕诸曾除名，〔公罪非。〕或元犯枉法及监主自盗赃罪者，永不得入亲民。诸犯入己赃罪杖，考任举主虽应格，不入知州。诸郎官任内该关陞者，并通实历年限，听理合入资序。诸寺监长贰，并听就任关陞理合入资序。诸应关陞资序人，如历任并係无人荐举去处，听不用举主。〔曾任州郡后除郎官、卿监复为监司人准此。〕诸关陞通判资序人，若不历知县差遣而曾任监司郡守者，许依实历知县关陞。诸秘书省官已成任者，听别理为任。就任关陞资序者准此。诸八路应关陞知州资序者并赴部关陞。

《尚书左选令》：诸奉直大夫以上，免关陞，注知州。

《尚书考功格》：

关陞

监当人　右满陆年，有举主肆人，入知县。

知县人　右两任。有举主贰人，入通判。

通判人　右两任，有举主叁人，入知州。

《尚书考功申明》：政和二年六月一日敕：吏部状，勘会自来使臣锁应及第，并因试换文资，虽通理任使臣资考，若已关陞亲民，或已历数任亲民差遣，仍须换官后再依承务郎以上法，要满陆年，举官肆人，内壹员监司。方许关陞亲民。如资考举官等不应条法，上合理作监当盗序。缘使臣所历差遣，与文资考任轻重不同，今有宗室任使臣与监当壹任满，有举官保明陞亲民，后理过壹两任亲民，试充文资，从来尚书左选据使臣日，已经关陞换官，后便随历过任数理为知县资序，更不经由考功依条改官，请重别关陞考功，依尚书左选据使臣任内历过亲民差遣，理当知县资序关陞通判。绿熙宁、元丰武臣试换关陞条内，并不分别宗室，免再勘会关陞之文，况止因本部相承体例行遣，终是有碍旧制。今相度，除已前用过使臣历任理当亲民关陞之人，乞追改外，今后并遵依熙宁条法施行，更合取自朝廷指挥，伏候指挥。五月二十九日奉圣旨：依吏部所申。淳熙五后闰六门十三日敕：吏部状，照对郎官依条就理关陞合入资序，多是先曾於知县或通判资序上用考任举主关陞，於常格合用任数外有馀剩月日，今若止自曾经关陞后别理前任不与收使，则郎官就理关陞专条遂为虚设。乞今后郎官许通理关陞以前年月，就理关陞合入资序。奉圣旨：令吏部依郎官见行条法施行。





选人

《尚书考功令》：诸迪功郎有出身叁考，无出身肆考，有县令举主叁员，与县令。有职官举主叁员，与职官。知县有出身肆考，无出身陆考。若前任令录、知令录，有职官举主叁员，非今任停替者，候参选与文林郎。诸丁忧服阙，并历任曾经省并，及朝廷特差职任，并不因体量过犯移任对换在任及壹考人，〔通理考第，及自碍亲者非。〕与理为任数，入令录。诸知令录，非因事降入人，壹任回，〔内柒考入令录人，候及肆考。拾考人，及陆考。〕无私罪及公罪徒，不因体量过犯离任者，与今录。诸流外人叁任柒考，有县令举主陆员，与就移县令。就移后通有使臣举主叁员，与磨勘，换本等使臣。三省祇应人出职叁任柒考，有县令举主陆员，与占射迪功郎壹次。经占射后，通有使臣举主肆员，并从政郎叁任柒考，常调迪功郎肆任拾考，有使臣举主陆员，〔有私罪者添职司壹员，或馀官贰员。受供馈并和市有剩利，各计赃不满匹者，添职司贰员，或馀官肆员。〕并与磨勘，奏举移注依流内法。〔进纳摄官准此。〕诸有出身两任肆考，无出身两任伍考，摄官授正官后叁任柒考，流外肆任拾考，与令录。若历任有赃私罪，及公罪徒，并曾停替者，更候壹任回。〔流外人及拾叁考不展。〕无上文过犯，即与令录。〔因酬奖入令录者，自依酬奖法。〕流外人有赃滥，及三省祇应人出职者，不得入令录。其进纳人叁任柒考，〔曾省试下者两仟伍考。〕与令录。有犯准上法。若历任有举主，会问应使举主关本选。

《侍郎左选尚书考功通用令》：诸判司簿尉，有出身两任肆考，无出身两任伍考，摄官授正官后叁任柒考，流外肆任拾考，历任无赃私罪，及公罪徒，或曾停替者，与录事参军。如有上文过犯，即展壹任回。〔流外人及拾叁考者，不展。〕以上非流外人，曾有举主肆员，或合使贰员，仍通注县令。〔因酬奖入令录者，自依酬奖法。〕流外有赃滥，及诸司驱使官、散官、三省祇应人出职者，不得入录事参军。其进纳人叁任柒考，〔曾省试下者两任伍考。〕与令录差监当。〔因酬奖与帜官令录者准此。〕有过犯准上法。诸奏举职官人，〔用改官状就职官同。〕判司簿尉合入令录者，有出身陆考，无出身柒考，及前任令录、知令录，与文林郎。馀与从事郎。诸迪功郎，无出身人因应举赐进士出身者，许将无出身上历过月日依有出身人法关陞。

《侍郎左选令》：诸选人在任阴关移注判成讫，限壹月出阙下。本处罢任仍报后官赴上。诸关陞两使职官者，与免试恩例。《淳祐令》：诸迪功郎以上，实历及壹考，听举关陞。已满叁号，赴第贰任，方许荐举改官。初任壹考以上，不因罪犯罢者，於后任揍成叁考，亦听举。仍於奏状内声说前后任揍成叁考因依。即初任不成考，虽后任成叁考者，非。

《侍郎左选尚书考功通用申明》：淳熙三年八月二十四日敕：吏部措置，欲将四川选人陞改，如会问得所用举主，若有事故违碍等因，依放散计程在程限之内，即与理作举主收使。如在程限之外，即不许作举主收使。照会行在至四川制置使司，会到进奏院称，常程合破叁拾日半，到今来合破行遣日限壹日，并承受举主事故处关牒叁日，共叁拾伍日。如在叁拾伍日之内，听收使，如在叁拾伍日之外，不许收使。奉圣旨：依。淳熙十六年八月十九日收：吏部状，照对选人知令录，非因事降入人，壹任回，无过犯，与令录。又条，迪功郎有出身叁考，有职官举主叁员，与职官知县，若前任令录、知令录，有职官举主叁员，非今任停替，候参选，与文林郎。又令，选人并以叁年为任。其间有选人在任成贰考之后，不因罪犯罢任之人，列部陈乞关陞，缘有《尚书侍郎左右选考功通用令》，成资不因罪犯替移，听理为任，係为注授条法。本部辄引上条作壹任回便许关陞。今聚议，自今日改正外，欲将似此已关陞人，候将来改官日，於常格满陆考之外，更展补壹考。奉圣旨：依。庆元三年十月二日敕：臣僚奏，欲将选人初官所得关陞职令状，许荐牍到部日即时理作放散收使。候考第足，职令状及格，方与关陞。奉圣旨：依。

《侍郎左选申明》：庆元四年六月十一日敕：吏部状，照得选人迪功郎历任及壹考，听举关陞县令，或充从事郎。后来缘该庆典覃恩循入从事郎以上之大，所得职令举状到部，遂行申请与作举主收使注阙，从条免试。有其馀别用恩例循从事郎以上者，吏部拘以非因庆典覃恩循入，不与理作收使免试。今乞将元係从事郎出官，并其他酬赏循入从事郎以上之人，得荐举职令状到部，止许作免试注阙等用，即不许缴告关陞。奉圣旨：依。

《尚书侍郎左右选考功通用申明》：嘉定十七年八月十九日敕：臣僚奏请，欲下吏部将选人在法该考举关陞之人，今后任满所得酬赏，并依格法指挥放行，推赏循转。不许引用乾道七年指挥作占射收使。其选人该遇实赏循资之人，如在壹年限内考举及格，合该关陞，许召本等保官两员，仍批书印纸於关陞官上循转。本部证得，选人奏举关陞考第举主及格，并常调关陞考第应格该关陞之人，所得任满酬赏，依今来奏请并与放行，推赏循转。十二月一日，奉圣旨：依。

《侍郎左选申明》：宝庆三年九月十八日尚书省劄子：臣僚奏，应元係从事郎出身，及以恩赏循从事郎人，所得职令状，并与依格作奏举关陞收使。其合缴告奏举关陞者，并依旧法。奉圣旨：依。看详上件指挥，吏部勘会，迪功郎若因恩赏循至从事郎，及出官便是从事郎，有县令举主叁员，考任及格，即合关陞从政郎。係是折资。关侍左，将考第举主合入从政郎人，理为奏举令录入阙。如合入从事郎人，即当奏举职官，并在正格关陞人之次。今存留照用。

《尚书考功申明》：端平三年四月十一日敕：吏部指定，选人因考第举主及格，合该陈乞换给磨勘改官，并合到部陈乞。关陞循资之人并照元降指挥，经本路运司公参，理当到部，近却於别路计会保明申发文字，避免遗阙绾系。下四路运司，如见得各官前任不係当改官属，即不得放令参司，选人陈乞举主揍历捌考，不曾关陞作应理知州资序收使。举状係谓选人所得改官关陞职令举状，四川合理到司月日，馀路合理到院日，为放散，其间有举主责降，或与宫观，降指挥月日在举状到司院之前，不该收使。契勘得举状已经关陞知州以上资序，或发奏之日官序係奉直大夫以上，并合照应放行收使。缘其间有举主於发奏之日官序未至奉直大夫，又不曾经本部陈乞关陞知州资序。及发奏在被能降指挥之后，本部却与照举主於改官后係通揍历捌考，作应理知州资序，放行收使举状，於条有碍。欲举主知州资序照见到奏状内职衔施行。奉圣旨：并依。

《侍郎左选申明》：淳祐四年正月空日，都省劄子：吏部申，淳祐三年九月空日，省劄，修纂条例所看详，侍左具到壹项，窃详选人初任壹考以上。听举关陞：通次任及叁考以上，听举亲民。此谓发奏受举之月日，今乃妄以举状到部月日理计，委是违戾。监司州军岁有举员，如隔年未举者许通举。此谓前壹年未举员数，许於次年补发。今乃妄以次年举员，攙先隔岁发奏。委是违戾。下吏部遵守见行条法，不许引用弊例。本部契勘得，六曹长贰每岁举本曹架阁改官壹员，如岁终无架阁可举，换举所隶官属。往往不候岁终，预先发奏，若不与收使，则有许换举之文，若与收使，则碍岁终举官先后。若不立为定制，窃虑寝坏成规，如有仍前不候岁终，先发换举状到部，并不该收使。劄付吏部照会施行。淳祐七年二月二十三日，尚书省劄子：前江西提刑兼知赣州郑逄辰申，兵钤司岁举兵官员额外，添举改官、关陞状各壹员，以举文臣之用力者。其改官状两岁共举壹员，係举兵钤司属官及讨捕有功人。奉圣旨：并依。

《侍郎左选考功通用申明》：宝祐元年九月空日，尚书省劄子：司农少卿兼左司赵崇微状，照对委崇微提督修纂条例，据吏部侍郎左选具到条例，内壹项，检坐嘉定十年三月十七日，都省批送下本部：照得在法迪功郎以上实历壹考，听举关陞。已满叁考，第贰任方许荐举改官。今诸路州军不照见行条法，选人未及壹考乃发职令状，初任止及壹考於次任未贰考，又初任及贰考至次任未及壹考，乃发改官状。如下半年举状，却於上半年发。上半年举状，却於先壹年岁裏发奏。有碍条法，洎不该收使，却谓发奏日虽未及合举条限，到部日已及条限。如此陈乞，四川尤甚。非惟破坏荐举条法，强有力者皆攙先取之，孤寒后至者皆无望焉。本部检具荐举条法，及庆元三年十月三日指挥，应举改官员数隔年举到官者，与放行收附。窃详选人初任壹考以上听举关陞，通次任及叁考以上听举亲民。此谓发奏受举之月，今乃妄以举状到部月日理计。监司州军岁有举员，如隔年未举者许通举，此谓在前壹年未举员数，许於次年补发。今乃妄以次年举员攙先隔岁发奏，委是违戾。欲申遵守见行条法，不许容令引用弊例，仍先次行下吏部，照应遵守施行。九月二十七日，三省同奉圣旨：依。





武臣

《尚书侍郎右选考功通用令》：诸使臣虽该关陞亲民，若係差替回者，更候壹任回，与关陞。诸使臣补武学上舍生出官者，减壹任监当。

《尚书考功令》：诸使臣两任监当，实及陆年满替，年叁拾以上者，与关陞亲民。若两任伍年及曾任川、广共及肆年，各再入监当，候及贰年，许就移亲民。诸使臣因奏补及诸色出身考任应关陞亲民者，内须两任肆考，立定名色差遣，〔宗室止用壹任釐务贰号，通不釐务肆考。〕听通理关陞。军班武艺出身人准此。免从军人，或曾任军中差遣考任已及而离军者，不拘此令。〕诸武举出身人，〔特奏名同，〕两任成资替罢者，许关陞亲民。诸大小使臣见任诸军差遣，自给到理任差帖印纸日，实及陆年，〔无朝廷付身与贰日当壹日。〕内须历正将以上差遣肆考，如因陞差改差或改移军分，并听通理月日，许具录家状印纸，召本色保官贰员，委保无过犯，经所在州军陈乞，差官点对无差漏，保明申尚书吏部，听与就任关陞亲民，依旧从军使唤。诸使臣曾除名，〔公罪非〕及犯枉法监主自盗赃，永不入亲民。即因劳绩应赏者，具元犯取裁。诸閤门宣赞舍人关陞，并依武翼郎至武功大夫法。

诸进纳人，监当满柒年无遗阙，有监司知州通判通及叁员，同罪奏举陞陟者，与亲民。诸徭人不得陞入亲民。

《尚书侍郎右选考功通用申明》：乾道八年十二月二十八日，枢密院劄子奏节文：史部申，勘会诸军冒名承代官资并已改正。所有曾经关陞及给差帖印纸未敢便行通理接续批书。照得元降指挥内即不该载，今措置，欲乞就已给印纸批书，改正姓名，通理接续考第，其已关陞亲民人依哲理亲民资序。奉圣旨：依。又九年九月二十一日，枢密院奏节文：吏、兵部申，并供到状，勘会冒名承代付身，已镌成补正，官资未经关陞，已给吏部，理任差帖印纸授镌减付身日起理关陞。奉圣旨：依吏部勘会并供列状内事理施行。

《尚书考功申明》：淳熙四年三月二十四日敕：吏部状，据从义郎应材乞将选人上历过考第，揍理於武臣上收使关陞。窃详在法，武臣试换文资承务郎以上，关陞亲民者，听以武臣考第两考当壹考，零考不使。本部聚义，欲将本人昨任选人日所历考第比附上条，叁考作壹考，零考不使。於使臣上作考第揍理，关陞亲民。奉圣旨：依。本所看详前项指挥，虽止为应材所降，窃恐日后有似此之人，今编节存留，申明照用。淳熙六年二月十三日敕：吏部状，臣僚奏，武臣考任关陞，缘不曾立定名色，有司无以遵轨，乞令吏部措置。今指定到合该关陞名色下项：

在内九项：

监左藏东西南库封椿库，监行在建康、镇江府榷货务都茶场，监行在省仓上中下界，监行在丰储仓，监行在赡军激赏诸酒库，监都钱库，监行在草料场，监杂买务，监杂卖场。

在外五十二项：

制置司：沿海统制。

安抚司：水军统辖，水军统领。

转运司。监酒库。

铸钱司：措置铜场，措置银铜场，检踏官。

总领所：监酒库，监仓库，监户部大军仓，措置籴买官。

诸路州军：知县，县令，县尉，正将，副将，准备将，准备将领，都巡检使，都巡检，巡检，水陆巡检，管界巡检，同巡检，巡捉私茶，巡捉私盐，兵马都监，驻泊兵马都监，兵马监押，驻泊兵马监押，文州宕昌寨驻泊，知寨，左右江镇寨兵马贼盗公事，知城，知堡，知城堡，寨官，知关堡，同知关堡，军使，监仓场库务税监院镇，监盐井，排岸，支监官，主管榷场官，文州南路镇，主管宕昌寨买马，寨主，银铜常灺辖使臣，主管堡，主管关堡，同主管堡。

本部令指定，使臣历任实及陆年内，须历前项名色肆考，方许关陞亲民。奉圣旨：依吏部措置措定到事理施行。本所看详前项指挥内，左藏南库续降指挥改作左藏封桩下库，今声说照用。淳熙六年七月六日敕：路分都监、副都监，职任在州都监之上，合放行关陞。其诸路总管钤辖、州总管钤辖、提刑知州军准此。淳熙八年十二月十四日敕：绍兴府攒宫内外巡检，即係巡检称呼，与放行关陞。淳熙十年七月十九日敕：皇太子宫主管左右春坊，依在内差遣关陞。淳熙十一年十二月十三日敕：主管永康军蚕崖关职任。与知关堡事体一同，理当名色放行关陞。淳熙十二年六月一日敕：知閤门事理当名色关陞。淳熙十三年四月二十六日敕：军器所提辖监造受给官，与入关陞名色。淳熙十六年八月四日敕：监两浙西路安抚司回易库，与理作关陞差遣。绍熙二年九月一日敕：閤门舍人係是召试，与依武举出身放行关陞。庆元元年七月二十一日敕：提举兴州仙人原一带关隘，比之知关堡事体尤重，理为名色关陞。庆元三年十月十七日敕：带御器械理作关陞名色。庆元五年正月十七日敕：閤门宣赞舍人日在殿陛，应奉事体繁重，可将见供职人入额实及陆考，依内外场务官例与理关陞。庆元五年二月二十九日敕：江南东路安抚司亲兵统领，并幹办广南西路纲马驿程，与理作关陞差遣。嘉泰四年八月二十四日敕：江南西路安抚司亲兵统领理作名色关陞。淳熙九年十二月二十六日敕：吏部状，勘会武臣关陞亲民，曾立战功人依旧法，即是不拘正将以上，差遣肆考，但历军中差遣陆考，便许关陞。缘指挥内不曾该说，离军后理在军考任，从军后通理外任月日。今指定，从军人曾历正将以上差遣，及曾立战功，未经关陞，离军后历外任〔添差不釐务，非。〕揍及陆考，方许关陞。不曾历正将以上差遣，又不曾立战功，离军后须历立定名色差遣肆考，方许通理在军考任贰考，揍成陆考关陞。止历过正将以上差遣，贰考离军后再历立定名色差遣贰考，方许通理在军考任，揍成陆考关陞。已历立定名色差遣贰考，从军后再历正将以上差遣贰考，及军中差遣贰考，揍成陆考，方许关陞。奉圣旨：依吏部指定到事理施行。本所看详前项逐件指挥，閤为理作关陞名色差遣。今编节存留照用。

《尚书侍郎右选通用申明》：宝庆二年四月十七日敕：吏部勘当广西转运司申，宾州管界巡检，欲下本司，不以有无拘碍，许曾经任巡检，或至兵官已关陞亲民资序，无过犯大使臣，通差年未陆拾、应边功或材武无赃罪人。奉圣旨：依。

《尚书侍郎右选考功通用申明》：宝庆三年五月十五日敕：自今右选须关陞亲民，陆考方许辟邑。试邑后历两任方许辟州。武举从军人依旧例，作县毕，须历计议等官然后该差。

《尚书侍郎左选通用申明》：绍定六年四月十九日，都省劄子：知赣州姚镛申，兼提举南安军、南雄州、汀州兵甲司公事，欲於每岁元举兵官员额外，许举改官亲民任使关陞状各壹纸。奉圣旨：权依。本所看详前项指挥，续有淳祐七年二月二十三日指挥，两岁共举改官壹员。今声说照用。

《尚书侍郎左右选考功通用申明》：淳祐三年九月空日，尚书省劄子：编修敕令所申，吏部看详，考功郎官刘汉弼奏请，閤门宣赞舍人入额陆考与理关陞，閤门关报添入宣赞舍人以下，在外监当关陞犹用陆考，则施之閤职无不可者，契勘委有‘以下’贰字，即与一体施行。窃详庆元五年指挥，閤门宣赞舍人以下在殿陛应奉事体繁重，为係特差，昨来吏部有失条具，关陞所合遵照庆元五年已降指挥施行。本所契勘上项指挥，係是閤门龋弆委有“以下”贰字，吏部已指定称合遵照施行。本所今审订，欲从吏部已指定到事体施行。右劄付吏部，从所中事理施行。





资序服色撮要

应称职官者，係承直郎至从事郎。应称令录者，係从政郎。应称知令录者，係修职郎。应称判司簿尉者，係迪功郎。应称判司者，係军巡判官，司理、司法、司户参军。应称簿尉者係主簿、县尉。应亲王府翊善，〔赞读、直讲、记室同。〕如係第叁任知州，理提点刑狱司资序。第伍任知州，理转运使资序。

应正入资序：三路转运使、发运使合差第叁任转运使资序人。三路转运副使、发运副使、诸路转运使差合入第叁任提刑资序人。诸路转运副使差合入第贰任提刑资序人。诸路提点刑狱差合入第贰任知州资序人。诸路转运判官、诸路提举差合入第贰任通判资序人。应知州军监、通判并借绯，若通判资序签判及兼兵知县或朝廷选择知县者准此。应知州已服绯，及知节镇者各借紫，若曾任知州已借紫，虽知军监亦借紫。应部阙知县除极边、次边外，馀并不许借绯。应品官服紫、绯皆佩鱼，品未至而赐服若借者，於衔内带赐及借。应通仕、登仕、将仕郎若摄官及州职医助教并服绿。应寄禄官肆品以上，〔武臣内侍同。〕服紫。寄禄官陆品以上服绯。玖品以上服绿。应医愈转医痊医效服绯紫者，并赐鱼袋。应职事官堂除知县许借服色。应关陞资色服色，除前项声说外，馀依本法。





资序

《尚书侍郎左右选通用令》：诸以奏举，若恩赏，及考任，应陞改资序，已注八路阙而因罪不应得者，报本路改差。公罪听赴任。止理本资，仍关考功。诸就注八路阙而应陞改资序者，差讫关考功。其奏差者准此。

《尚书侍郎右选考功通用令》：诸使臣补武学上舍生出官者，减壹任监当。诸未到部人非次差移而年限应关陞者，虽未纳印纸及历任状，听为亲民人。已注而资序未应入者，就任改正。

《尚书侍郎右选通用令》：诸使臣注授亲民差遣，其资序未正，见带权若关陞应落权者，拟钞以闻。诸亲民阙巡检替回，未经比较贼盗而直注，及监当人关陞已应格，而就注，并预拟亲民资序，如合降等及未应关陞者，就任改正。

《尚书侍郎左选通用令》：诸州学教授应陞改资序者，听就任改正。

《尚书左选令》：诸转运判官以上，及提举常平茶盐官，关到应改落权及权发遣者，拟奏。

《侍郎左选令》：诸奏举职官知县、县令，非体量过犯未成资离任，及因违法差出破考不成资者，理元奏举资序。如考任合入令录，愿依常调者，听。诸朝廷差任，及因举辟差注，若考任合入令录者，与循正本资序成资。用恩例陈乞罢任者，准此。诸应循资而不愿罢任，及就任得改正资序者，各理本资，通理年月满替。诸历任误有超折资序者，与改正。仍具奏闻。馀错误即注案籍，须照会者给公据。诸称职官者，谓承直郎至从事郎。称令录者，谓从政郎。称知令录者，谓修职郎。称判司簿尉者，谓迪功郎。称判司者，谓军巡判官，司理、司法、司户参军。稻簿尉者，谓主簿、县尉。诸考功关到选人应陞改资任者，并日下注籍，及版榜晓示，满拾日方收，仍委郎官常叨点检。

《尚书考功令》：诸奏举职官知县、县令，不因体量过犯离任，及缘违法差出破考，虽未成资，并理元奏举资序，即考第合入令录，而愿依常调者，听。诸亲王府翊善，〔赞读、直讲、记室同。〕係第叁任知州者，理提点刑狱司资序。第伍任知州，理转运使资序。诸宗子应举得出身者，与陞壹等资序。〔谓如初任人陞入第贰任之内。〕已理亲民者，准此。诸转运判官以上，及提举常平茶盐官，应落权及权发遣者，检举关吏部拟奏。诸衝替应降资序者，事理稍重降壹等，重降贰等。若降等而无等可降，并别展年。诸文学注权入官者，在任叁考外，理为正官资序。〔入路贰考外准此。〕诸酬奖或特恩循资者，〔谓非得替酬奖者。〕从事郎以上，及带官别领职任，与就任循正资序。不愿罢任者，与理本资，通理年月满替。

《尚书考功格》：转运判官以上及提举常平茶盐官正入资序：

三路转运使，发运使右差合入第叁任转运使资序人。

三路转运副使，发运副使，诸路转运使右差合入第叁任提刑资序人。

诸路转运副使　右差合入第贰任提刑资序人。

诸路提点刑狱　右差合入第贰任知州资序人。

诸路转运判官，诸路提举常平茶盐官右差合入第贰任通判资序人。

《尚书右选申明》：政和七年十一月空日，奉御笔：应见理路分钤辖，路分都监州铃辖资序并改正。今后如敢奏请陈乞理为资序者，以违御笔论。仍委御史台觉察弹奏。虽奉特旨，亦诉枢密院执奏不行。本所看详上件指挥，係约束止绝奏请陈乞，官司委御史台觉察，枢密院执奏，其指挥内违御笔论，依靖康元年五月十八日敕，合作违制论。缘事幹内外，理合通知存留，遵用施行。

《尚书侍郎右选通用申明》：乾道八年七月二十四日，都省批下吏部申：训武郎张立状，係归正人，已蒙添差监吉州板木场，不釐务。准考功告示，合关陞亲民资序，乞添都监差遣，申省乞给降付身。承后批：张立监吉州板木场，元係具钞，今来止因关陞，随资序乞改差遣，却专降指挥兼侍右，似此之人见行具钞陞改送吏部。今后应似此之人一体具钞施行。本所看详上件指挥，内大使臣官称改作训武郎。今声说照用。





服色

《尚书左选令》：诸知州军监通判并借绯，若通判资任愿就签判及兼兵知县或朝廷选择知县者，准此。内知州已服绯，及知节镇者，各借紫，即曾任知州已借紫者，虽知军监亦借紫。诸医愈转医痊、医效服绯、紫者，随告仍赐鱼袋。

《尚书考功令》：诸命官陈乞磨勘，服色年限内曾因罪编羁管勒停，责授散官追官或居住，若除名后虽已改正过名，而无理元断月日之文，其以前被罪年月并不许收使。承直郎以下勒停非追官者自依本法。诸叙服色者，〔致仕陞朝官同见任。〕自出官釐务日理。〔朝廷差奏行事，及权摄月日非即使臣换授文资者，听以使臣准事两日理壹日。三省人自书令史日理。以上若无幹照者，召陞朝官贰员委保。〕勘当讫关尚书礼部，其未经釐务，及寻医侍善，〔隋行随侍指教同。〕丁忧、〔自从吉日理，免持服或服未阕特恩授官者许通理。〕疾玻晻满出落班簿，责授散官追官若停殿月日并除豁。即犯赃滥者不用此令。

《淳祐令》：诸品官服紫、绯皆佩鱼。品未至而赐服若借者，於衔内带赐及借。诸通仕、登仕、将仕郎，若摄官及州职医助教并服绿。诸寄禄官肆品，〔武臣内侍同。〕服紫。寄禄官陆品以上服绯。玖品服绿。

《尚书考功申明》：绍兴三十二年十月十七口敕：礼部状，勘会官员陈乞依赦将本身合该改转章服，回授与父改转祇授，虽承指挥许依所乞，窃虑后赦再将已使过回授年月，复行陈乞改转本身服色，委是重叠。今来合自降许依所乞指挥下日，重别起理年限，若后来遇赦，年及应得赦文，方许陈乞自身改转服色。奉圣旨：依。

《尚书左选申明》：绍兴三十年九月十五日敕：绍兴府会稽知县，衔内带兼主管攒宫事务，仍借服色。淳熙元年五月六日敕：权吏部尚书李彦颖劄子。勘会昨降指挥，乾道五年待阙职事官已添差任满之人，可与堂除，外任差遣内有任满已改官人，令赴部注授。近发下堂除知县，仍理作堂除。又指挥，添差任满初改官人，更於部阙通注，仍理作堂除。本部近据前项官，乞依指挥理作堂除，并借服色。除曾差职事官依指挥理作堂除，所有乞借服色未曾放行。兼有昨来除授行在主管六部架阁，例兼添差任满改官，到部注授知县，乞理作堂除借服色。本部今相度，欲将前项官并与理作堂除，并依自来堂除知县体例，许借服色施行。奉圣旨：依。嘉定十七年十一月七日，尚书省劄子：今后应差部阙知县除极边、次边外，馀并不许拟申借绯。

《尚书侍郎左右选通用申明》：嘉定九年五月十九日敕：吏部申，勘当到白劄子，陈铨曹引例破条之弊，乞下吏部遵守条法。数内一项，应被旨奉使属官理为资任，此为已出官者，有未铨试人经营差遣，后来铨中，却将未铨中以前月日理作釐务考第，或揍理磨勘，或陈乞服色。委是冒滥。本部指定，祇合将铨中已注差遣之后被差月日照用通理。奉圣旨：依。淳祐八年七月空日，尚书省劄子：勘会自来知县借绯，止是两赤县仁和、钱塘及绍兴府会稽。照嘉定十七年十一月指挥，今后堂除部阙知县，除极边、次边外，馀并不许拟申借绯。七月七日奉圣旨：令吏部照应遵守。





改官门


 改官撮要

应承直郎至修职郎陆考，迪功郎柒考，有改官举主伍员，内职司壹员，与磨勘依格改合入官。历拾贰考以上，减常员举主壹员。历拾伍考以上，减职司举主壹员。应选人历两任陆考，举主未及格，至第叁任如在半年内举主及格，须再满壹年通及柒考半，方许磨勘改官。应选人历两任止及伍考，举主却已及格，至赴第叁任及壹考，考第足之后再须满壹年，通及柒考，方许磨勘改官。应选人历两任伍考，举主未足，至赴第叁任成壹考，举主及格之后，再须满壹年，前后通及柒考，方许磨勘改官。应选人历柒考，已有举主肆员，到官后举员及格，须通任半年，方可离任。半年以后足者，即与放行。通及柒考半，方许磨勘改官。

应选人在任考第举主应得条法指挥合该磨勘，如係沿边，从本任监司州军保明申部，与先次注籍，候正官交割方许离任。其馀监司州军，亦须保明申部，候部符行下，方许不候替人离任，赴部班改。应选人任国子太学正录武学谕，在职壹年以上，通历任满伍考，改合入官。应选人任太学武学博士，在职壹年以上，通历任满肆考，改合入官。应选人任宗学博士，依太学博士格法，在职壹年以上，通历任满肆考，改合入官。应选人任宗学谕，依国子正录格法，在职壹年以上，通历任满伍考，改合入官。应选人任太社籍田令，不以有无出身，到任及壹年，通历任满肆考，改合入官。应选人任大理司直，照太社籍田令格法，不以有无出身，到任及壹年，通历任满肆考，改合入官。应选人任大理评事，在任及贰年，通历任满伍考，有改官举主叁员，改合入官。应进士及第，第贰、第叁人壹任回，与磨勘改次等合入官。应选人军功出身，历任玖考，有改官举主陆员，与磨勘，改合入官。应选人进纳出身，历任拾考，有改官举主柒员，与磨勘，改合入官。应选人係奏举职官知县县令人，得替任内有改官举主两员，与循壹资。次任如前任，有改官由举主两员，与磨勘，改合入官。〔谓奏举职官知县、县令，得替任内有改官举主两员，舆循文林郎。次任如前任，有改官举主两员，与磨勘改官。係减举主壹员。若次任考举不如前任，即不应次任如前任改官之法。其前任改官举主两员，又係已行收使循资，令别用改官举主伍员方许磨勘改官。〕应选人乞致仕，如曾经关陞，通满陆考，〔举主劳绩常调并用。〕历任无赃罪者与改转通直郎。应修职、从政、从事郎，〔谓因恩赏循转者。〕乞致任，照已历考第，依格改合入官。进纳流外出身止与循资。应迪功郎乞致仕，照已历考第，与依格改合入官。进纳陆考，流外肆考，及已任上州判司并与循资。馀守本官致仕。应考举及格合该改官，历任内有过犯须经叙改，方许班改。应选人改官，除前项声说外，馀依本法。





考第改官

《侍郎左选令》：诸磨勘人，承直郎资序，及儒林郎係进士、明经、九经出身，改陞朝官。馀改合入官。诸迪功、修职郎，因恩赏循从事郎该改官者，如考任合入从政郎，并依从政郎法。〔景定重定。〕诸受供馈及和市有剩利计赃各不满匹，磨勘者，改次等合入官，仍不越宣教郎。诸合磨勘人，丁忧服阕者，与陞半年名次。若已判成丁忧者，限叁日关会所属，先次入申引见，已榜甲而投状者入次申。诸磨勘应改官者，关会出榜，以肆人为壹甲，伍日以次引见，未及肆人即展至拾日，虽不及亦听引见，〔酬奖人附甲。〕并前壹日引验取不得唐突状，引见日事应奏请，及功过别该陞黜者并奏禀。

《侍郎左选尚书考功通用令》：诸承直郎至修职郎陆考，迪功郎柒考，有改官举主伍员，〔历拾贰考以上，无赃私罪人与减壹员。〕内职司壹员，与磨勘。公罪两犯杖，〔两犯笞比壹犯杖。〕或壹犯徒以上，加壹考。私罪笞，仍加举主壹员。杖以上加贰考，仍添举主贰员，或职司壹员。如超折及权官者依本资。已上若曾经改正，与免加展。其所犯虽非前项公私，未经改正者，亦不许磨勘改官。〔景定重定。〕诸合磨勘人任满或成资罢任，〔谓非因体量过犯者。〕丁忧服阕，并本任已满，朝旨抽赴阙者，到部投状。〔应就任磨助者依本法。〕内曾因公事致私罪徒，情理轻、稍轻，及犯私罪杖以下情重者，录历任及过犯奏裁。若私罪杖以下情理稍重，或公罪杖以上，若犯公罪徒，会恩自首去官降从笞，并曾停替者，录历任及过犯申都省。馀依例磨勘引见。其犯私罪徒，或犯奸赃，〔奸谓元犯至徒者。〕及缘馀事，到阙不许投状。诸堂除选人，任大理评事，〔谓非曾试中刑法第贰等下以上人入者。〕到寺供职满贰年，通历任及伍考，有改官举主叁员，与改合入官。〔景定重定。〕诸进纳人陆考，有职官或县令举主肆员，与移注。肆任拾考，有改官举主柒员，与磨勘。诸选人任太社籍田令，在职壹年以上者，不以有无出身，通历任满肆考，改合入官。诸州教授考任，并通理应磨勘者，候任满赴部投状。

《尚书考功令》：诸选人不许将历过迪功郎壹色陆考，理作应关陞循资考功磨勘，及不得用减年作实历。诸选人应改官者，不得陈乞就任磨勘。〔本条指定者非。〕诸改官考第举主已足，而因随府罢任者，与磨勘。诸不因体量负犯罢任人考第举主足应磨勘者，依得替法。〔谓循资成贰考罢任在外指射人。〕诸历任曾受供馈并和市有剩利，各计赃不满匹者，如合磨勘，更候两任无私罪，举主通及拾员，与磨勘。诸历任曾失入死罪，〔谓推勘官。〕未决者两该磨勘，已决者叁该磨勘，〔其举主逐次别理人数。〕申都省。即以酬赏应改官者取裁。诸合磨勘人，若已待次而丁忧者，到部限叁日关会所属。诸举主应使者，其见任官资责降事故过犯或体量陈首，并会所属。〔举主谓改官及幕职官、县令，馀条准此。〕

《尚书左选令》：诸承直郎以上，任京局差遣就任改官者，听罢。〔馆职及有尃法别理资任者，非。〕

《尚书左选考功通用令》：诸州教授该磨勘，而别除授差遣者，许磨勘讫赴新任。





酬赏改官

《侍郎左选令》：诸酬赏应改官，而历任有过犯者，具所犯申都省，取旨改官。即特旨与改本等或次等官者，依特旨。诸水土恶弱酬奖该改官者，本路人即於引见劄子内贴出本贯州县，临时取旨。〔广南东、西路人互注授者亦同水路。〕诸以捕盗酬赏应改承务郎，无等可降而合换降等使臣者，止降壹等。诸选人初官获盗应改官者，先次注籍，候任满无过犯依条施行。

《侍郎左选尚书司勋通用令》：诸选人获盗，合改转次等官，而无等可降者，〔谓改承务郎。〕展贰年磨勘。诸获贼改官者，随奏举改官人班次引见讫，方许依格改转。赣州龙南、安远县令叁年替，无公私过犯，任内举主未及贰员，许通用前任举主改官，仍免职司。或止有前任举主叁员，听本路提点刑狱同守臣照改官状式，后犯入已赃甘当同罪连衔保奏，亦与改官。

《淳祐令》：诸赏应转壹官者，承直郎以下，因军功改合入官，捕盗改次等合入官。非军功捕盗者，迪功郎不满伍考，从事郎、修职郎不满肆考，文林郎、从政郎不满叁考，并循两资。诸赏应减磨勘叁年者，因军功改次等合入官。

《淳祐格》：命官亲获强盗柒人，减磨勘叁年。壹拾人，转壹官。亲获凶恶强盗伍人，减磨勘叁年。柒人，转壹官。





致仕改官

《尚书侍郎左右选通用令》：诸奏到乞致仕人，〔在部者听经部投壮。〕若历任半年以上，〔流外进纳入不以曾未历任。〕会问磨勘奏闻。〔有过犯即於任下略注事由。〕如与致仕即关户部。诸乞致仕，历任未及半年者，以本官致仕。诸以本官致仕者，更不给告，即见折资者拟本官。

《侍郎左选令》：诸曾关陞通满陆考人，〔举主劳绩常调并同。〕无贼罪致仕者，与改辅通直郎。

《尚书考功令》：诸奏到承直郎以下乞致仕人，会问磨勘关本选。〔有过犯即於任下略注事由。〕如生前曾陈乞致仕，虽身亡者准此。即曾失入死罪者，自依本法。

《侍郎左选格》：

致仕拟官：

从事郎以上　右改合入官，进纳循资。

从政郎，修职郎　右改合入官，进纳流外循资。

迪功郎　右改合入官，进纳陆考，流外肆考，及已任上州判司，并循资。馀守本官致仕。





改官通用

《侍郎左选令》：诸历任曾失入死罪，已决贰人，或壹人情重，而应磨勘者，改次等合入官。〔仍於引见劄子内贴出。〕其因酬赏该改官者，取裁。诸应改官，而见任与所理官资序不同者，依所理资序改官。诸得循资未收使而应改官者，以所循资序改官。〔乞致仕人准此。〕诸改官人应出请受文历者，限次日关报太府寺，仍以千字文为号。

《尚书考功令》：诸八路选人有改官以上酬奖，及举主足该磨勘者，并赴部。

《侍郎左选格》：〔景定重定。〕

改官

承直郎　右陆考，有出身，奉议郎。馀人通直郎。不满陆考，有出身，通直郎。馀人宣教郎。

儒林郎　右陆考，有出身，通直郎。不满陆考，及馀人，并宣教郎。文林郎、从事郎、〔谓奏举职官知县者。〕

从政郎　右陆考有出身，及馀人并宣教郎。不满陆考。有出身，宣教郎。馀人宣义郎。不满叁考，有出身，宣义郎。馀人承事郎。

从事郎、〔谓日恩赏循转者。〕修职郎右陆考有出身，宣教郎。馀人宣义郎。不满陆考，有出身，宣义郎。馀人承事郎。不满叁考，有出身，承事郎。馀人承奉郎。

迪功郎　右柒考有出身，宣教郎。馀人宣义郎。不满七考，有出身，宣义郎。馀人承事郎。不满伍考，有出身，承事郎。馀人承奉郎。不满叁考，有出身，承奉郎。馀人承务郎。

《侍郎左选尚书考功通用申明》：乾道元年十二月十九日敕：权吏部尚书魏杞劄子。契勘右从政郎前惠州司理参军王绾乞磨勘改官。照得本官初补付身，係因伯中奉大夫孝开该遇冬祀大礼奏补登仕郎，当来绾元係孝开之子，过房在叔孝先房下，承伯恩泽作侄奏补登仕郎。后因伯病危面令绾归宗侍养，寻将元补付身并归宗公据会到，尚左称，宗子归宗或胄亲被荫自陈者，听改正。虽经陞改，仍依初补法。本部未敢放行磨勘。后批送部，指定本部契勘。本官当时係本人所生父过房与弟孝先作子，缘所生父将合得恩泽荫补本人作侄承受。今来虽已归宗，其已承恩泽即係元所生父应奏补恩泽补授。今指定合取自朝廷指挥。十二月十九日奉圣旨：令吏部放行磨勘。庆元六年三月二十三日敕：吏部看详，臣僚上言，第一项，淮南两路及京西路无正提刑处，岁终不除转运使副，以均举使副员数理为职司，其他路自有提刑，如转运岁终不除使副，并不理作职司。今欲从臣僚奏请。第二项选人改官，职司文字不限员数。今欲从臣僚奏请。奉圣旨：并依。庆元六年十月十四日敕：吏部状，欲将拾贰考以上、有举主肆员之人，仍依旧来已行不许减职司外，所有历拾伍考以上无赃私罪犯人，不拘职司员数，若有该收使举主肆员，从减举主条法放行改官。奉圣旨：依吏部所申。嘉泰元年八月二十九日敕：吏部状，新州奏乞将新州选人、签判、推官、县丞等，不问破格折资，但考第及格，有改官举主伍纸常员，入仕以来无公私过犯，与磨勘。送部勘当。照得新州签判、县丞，缘係京官窠阙，京官无缘肯就，必是选人破格注授。本部契勘，选人破格签判、县丞、司理，欲从本州所乞，止用伍纸常员改官。奉圣旨：依吏部勘当，并本州元申事理施行。嘉泰四年九月二十五日敕：吏部状，四川选人合该磨勘换给改官人，间有孤寒者，虽考第举主及格，已经制置司给到照劄实日在前，缘无力遣人隔年方得到部。其有力者虽给到照劄实日在后，则攙先到部在前。攘夺岁额，深虑未便。乞下四川制置司，如遇四路漕司保明申到，考第举主及格，已经先次放散之人，出给实日照劄付改官人收执。仰制置司将已给实日照劄月日，每月壹次，入月递申尚书省，并吏部照会施行。奉圣旨：依吏部所申。开禧元年五月十二日敕：侍从台谏两省官集议，臣僚奏荐举之弊，臣等照得淳熙七年孝宗皇帝因改官员数稍多，故变而通之减举员数，却令逐纸放散，立定每岁捌拾员为额。行之累年，所举员数已是適中。止缘近年额外复放班引，是致员数滋多，殊失当时立额之意。又缘考举及格，许令不候替人离任，赴部磨勘，愈觉人数积压。又臣僚昨来奏请，历拾贰考不用举主及减举主，大多许令改官。积此三事，所以每岁班引之外溢额数多。若坚守孝宗皇帝立定捌拾员之额，断不许额外放班。执定岁额，虽有特放指挥许吏部执奏不行。如待班之人妄有陈乞，许台谏给舍弹劾缴驳，庶可杜绝倖求，不致冗并。其考第举主及格之人，须要成资书满，然后许其解罢赴部，即不许妄引亲嫌陈乞离任，如有伪妄保明，官司及保官并令吏部具申朝廷取旨责罚。及曾历拾贰考无过犯，依旧法止减常员举主壹员，其诸路合减举员处，并初任已成叁考赴第贰任，方许受荐，并依见行条法指挥外，所有昨来一时申请，曾历狱官、县令、监当，馀官揍拾贰考改官及拘以考数受荐指挥更不施行，一遵孝宗皇帝淳熙七年二月集议指挥。今来既无额外放班等事，则委合臣僚建请救弊之意。臣等所议可行，即乞下吏部，自今降指挥日，并依此施行。奉圣旨：依集议到事理施行。本所看详上件指挥，内一项，考举及格人须要成资书满，然后许其解罢。合遵照嘉定八年、淳祐三年分别改官离任考第指挥，今声说照用。

《侍郎左选申明》：乾道二年三月空日敕：吏部措置，遇选人引见日，令立班移近轩陛，逐一宣名，其间圣意或有所疑之人，即乞指名宣谕吏部侍郎同到都堂审验，如不中选，取旨别作施行。奉圣旨：依。淳熙七年四月十一日敕：吏部状，承淳熙七年二月二十三日敕，岁引改官权以柒拾员为额，即未审职事官及四川换给改官人，係与不係今来柒拾员额之数？奉圣旨：通以捌拾员为额。内引见改官并职事官共陆拾伍员，四川换给改官壹拾伍员。淳熙七年十二月十一日敕：吏部状，捕盗改官岁以捌员为额，续承淳熙七年十二月十一日敕，通以捌拾员为额，即不曾声说捕盗改官人通在引见改官人数之内。奉圣旨：每岁捕盗改官捌员，如捕盗员数不足，即以奏举改官人补揍。淳熙十五年十二月九日敕：今后职事官改官，许在捌拾员岁额之外。淳熙十五年十二月九日敕：吏部状，在法，进上及第壹任回，第贰第叁人与磨勘，係不用举主改官，即不在每岁改官捌拾员之数。止随班引见。今来归正补授节次循至承直郎，后历伍考，依条合改宣教郎，亦不用举主磨勘，係与进士及第第贰第叁人壹任回改官事体一同，不在每岁捌拾员之数放行，随班引见。缘本部日前失於申明，今申取朝廷指挥。奉圣旨：依吏部所申。淳熙十五年八月十二日敕：吏部状，四川安抚制置司申，四川选人磨勘关陞，依指挥合赴转运司公参讫，缴连一宗文字申制置司本司，见得考第举主及格，理到司先后月日资次，磨勘放散，缴连申省部换给。近来有力之人，更不经本司放散，妄以押纲虚立因事到阙，直赴吏部改官，攙占资次。又有虽从本司磨勘放散，而不问月日先后，内有力者或专人或附递攙蓦到部，先理为数。无力人虽放散在先，所申文字到部稍缓，反使居后。有此不均，本部今后从本司所申事理，所有前两府礼部国子监长贰奏举四川选人，自合赴部投下放散，仍即行下制置司照会。所有合该换给之人，因押纲到行在，虽依得绍兴二十六年指挥，许令赴部陈乞，亦要经制置司给劄前来，本部以凭理在制置司壹拾伍员换给改官之数。奉圣旨：依。淳熙十六年二月十日敕：吏部状，指定内地选人任四川差遣，有该磨勘之人，欲令赴部投下，磨勘理为内地员数。奉圣旨：依。嘉定八年四月二十五日敕：吏部措置下项：一、选人两任陆考，举主考第及格，任满得替，参部放行改官。如未差替人，除沿边州军合候替人交割，其馀州郡照已得替或未有替人保明申部，候部符到日，不候替人离任磨勘改官。一、历两任陆考，至第叁任如在半年内举主及格，须再满壹年，方许赴部磨勘改官。如在任壹年半，或贰年举主方足，照第叁任到官举主足日，已是过满壹年以上，除沿边州候替人交割离任，其馀州县并许保明申部，候部符到日，批书离任，赴部磨勘改官。一、两任止及伍考，举主未及格，至赴第叁任再成壹考，揍成陆考，而举主方及格，之后再须过壹年。一、已历两任未及伍考，举主及格，止欠壹考，至第叁任及壹考考第足之后，再须满壹年。二项除沿边州军合候替人交割离任，其馀州县许保明申部，候部符到日批书离任，赴部磨勘改官。今后如有避亲，并考第举主及格不候替人离任，须经本任州军监司陈乞，结罪保明申部候符下方许放行，批书离任。若未得行下，州郡等处便与批书离任，申奏取旨，到部官照擅离任条法施行，不许参选。奉圣旨：依。嘉定十年十二月二日，尚书省劄子：今后曾任架阁差遣，见在外任，考举及格，许令就任改官，仍堂差知县壹次。嘉定五年十月十三日，都省劄子：大理卿李珏奏，照对司直与太社籍田令，均係朝廷擢用之人，况司直班序在太社籍田令之上，而改官格法如此异同，欲望特降指挥，今后大理司直照二令改官格法一体施行。奉圣旨：依。嘉定十三年七月二十七日敕：臣僚奏，每岁班引酬赏捌员，乞减贰员，以处极边县尉。任内曾获凶恶强盗柒人以上，许其陈乞本部，具已断狱案，仍述在任劳效，申闻帅宪，覈实保奏，取旨注籍，比附酬赏班引，西蜀保奏如之，岁放通不过两员。或保奏未到，令次年补足。奉圣旨：依。

《侍郎左选尚书司勋通用申明》：绍定六年十二月空日，都省批下：吏部申，选人捕盗赏，今后如遇司勋关到改官，依式投状随班引见，毕证元获赏日资考，依格循改，不许用获盗后别赏循转资序上陈乞改秩，有坏成法外，有剿除叛逆，收捕峒寇及诸州随军立到大功，劳绩显著，特与改官之人，似与常格捕盗人不同，却合从本部具申朝廷斟酌施行。后批：送吏部，从所申事理施行。

《侍郎左选申明》：嘉熙三年十月二十一日，都省劄子：白劄子，窃照改官人赴班引见，铨曹不易之法。近年任於外者，营求外改，淹滞在部趁班人。乞自今后除四川及沿边不可阙官处许具申外，馀郡不许妄有陈乞。如或悖戾，举者受者并坐以违制之罪。又有壹项，举员已足，考第尚欠，先图辟以选人为县，至考第已及，申乞外改，理为须入。百里民命为重，并合约束。十月十九日奉圣旨：令吏部遍牒诸路监司州军，常切遵守施行。右劄付吏部。嘉熙三年十月空日，都省劄子：应考举及格人并须趁班改官，不许求辟就任理为班改员数。淳祐三年九月空日，尚书省劄子：吏部看详，考功郎官刘汉弼奏请，选人改官，若陆考外举主方足，更须成考。至於柒考以上，许离任。近日臣僚申请，虽柒考以上亦须更满壹考，选调改官不胜其难。宜遵旧制，柒考以上，文字足者，即许申部离任赴班。吏部窃详，柒考人才得文字圆备，便可飘然，所以再限以壹年，固为大过，若便许离任，恐於职业有旷。欲限以文字虽足，须通任半年，方许离任。半年以后足者，即与放行。右劄付吏部，从所申事理施行。淳祐四年三月空日，都省劄子：编修敕令所申，窃详选人举主伍员，用职司壹员，而后改官。若止许受职司壹员，则恐诸司幹官与京局差遣，自本部本司之外不复可以受举，亦为未便。欲自淳祐四年为始，应选人改官，举主伍员，除合用职司壹员外，更许将职司壹员作常员收使。如遇两纸，不许投放。二月十六日，奉圣旨：依。

《侍郎左选考功通用申明》：淳祐四年三月空日，都省劄子：勘会选人外改，弊倖甚多。有虚作减免举员，凭空伸缩考任。丁忧匿服，妄称在任免引者，诸如此类，不止一端。合作关防。奉圣旨：今后监司郡守陈乞部内外叚之人，如係极边紧切职任，实不可阙官处，每岁限在七月终以前申奏到阙，吏部取索出身以来一宗真本文字，勘验取会，〔或所奏申官司缴申者，听。〕如无诈冒违碍，本部郎官当行人次第。保明结朝典决配状，长贰审实限壹月申尚书省，具奏取旨，如有违碍及不圆备事件，即开说因依，申省照会，更不施行。内诈冒人仍议降展，不许自陈。虽奉特旨，许吏部执奏。

《侍郎左选申明》：淳祐十年九月三日敕：吏部侍郎兼中书门下剩鐍正诸房公事提领丰储仓所倪祖常状，窃谓今日欲革诸仓致弊之源。各仓设官，曰监临斛面，机察监门，随所职掌，干系俱重〔系〕。欲人人而尽其责，当自久於其职。盖缘仓官指诸仓合为通籍借迳，一遇到任，惟事营求，惟务钻刺。才得举员及格，随即巧为去计，或图改辟，靡待终更。其视仓储，真成传舍。欲将省仓中下界、丰储东西仓、端平仓见任监官斛面机察监门官，不问考举已未及格，并候叁年满替，内监官右选人照御前军器所提辖官例，亦以叁年为任。所有草料场官左右选人并令一体遵照，永为定制。九月一日，奉圣旨：依。宝祐四年正月空日，都省劄子：吏部申，应军功补文资人，须通历玖考，有举主陆员，然后改官。正月十六日，奉圣旨：依。

《侍郎左选尚书考功通用申明》：宝祐五年七月二十日，奉圣旨：令吏部自宝祐六年为始，应四川制司申到换给赴部注籍班改人，委是川贯，实令任四川差遣，考举及格，方许理为川班，换给名次。虽係川贯，曾授四川举员，今流寓东南，任内地差遣，揍足举员，祇令就东南班次，不许攙占川班员数。

《侍郎左选尚书司勋通用申明》：宝祐六年正月九日，都省劄子：检正左右司状，勘会台官奏请舍法徇例等事。本司增修舍例守法条目，立为定式。开具下项：一、文臣除酬赏及捕盗令甲所载合减削外，其馀非泛推赏，祇合循转官资，不许减员。一、捕盗官或夤缘捏合揍足人数，或为首人未获，宪司并当契勘的实，方与保明申上推赏。一、选人伍削方可改秩，不许虚指和籴，妄称版筑，希觊滥赏，减免举员。正月七日，奉圣旨：依已得指挥，仰两省诸房及密院部曹等处，自宝祐六年正月为始，各守成法，不许违戾。正月八日三省同奉圣旨：令尚书省一并揭示都门晓谕，仍下六曹并诸宣制帅监司守臣遵照，恪守成法，毋得徇私，舍法用例。常切遵守，一体施行。右劄付吏部。

《侍郎左选申明》：景定元年五月七日，都省批下：吏部申准批下，广东经略安抚司申，从事郎郑永乞用常员两纸理作职司。照得磨勘改官，以职司为重。若以常员两纸比折职司，不特坏法，自此有势援之人，多取常员，以为比折之地，岂不重为孤寒者之困。虽有已放行体例，亦是弊例。於法决不可行。承后批：送吏部，符下广东经略司，照应准此。





陞改

《尚书考功令》：诸合磨勘改官陞资，有公案在刑部大理寺，不该取旨。候约到刑名，若全入徒流已决已配者，检法书，断官虽该赦降去官原免，并候断讫施行。〔由推勘失入者，勘官准此。〕馀申都省。〔陞资係公罪，杖以下不申。〕以上后有特旨，即从特旨改正。诸奏举判司簿尉入职官及县令，若未经陞改，而因恩赏循令录、知令录，愿改作奏举者，听。诸历任有罪犯者，应磨勘关陞，并以见理遗阙，依条陞改。诸睦宗院宗学教授，依诸州教授陞改。诸选人陞改，自身及举主有过犯，案状未到者，下大理寺约法，该与不该，取旨。已勘到案状，有断定刑名已上刑部者，会问本部合与不合，取旨。各依本法。

《侍郎左选尚书考功通用令》：诸承直郎以下，任枢密院编修官、敕令所删定官、秘书省正字，或博士正录，并到任实历壹年，方许通理前任考第陞改。即未满年就任改差壹等差遣，其历过月日揍及壹年者，亦许通理。诸承直郎以下，任馆职、枢密院编修官、大理司直、评事、学官、敕令所删定官，应陞改官资者，听就任陞改。〔前任考第举主足，应改舒准此。〕

《淳祐令》：诸州学教授，因移授而补满前任，应陞修职郎以上，或馀官应关陞者，申尚书吏部。诸州教授，考任并通理应磨勘者，候任满赴部投状。内广南教授，仍减举主壹员。

《尚书考功申明》：绍兴十年六月二十日敕：四川选人於宣抚司磨勘陞改，合到部陈乞人，经本路转运司公参，理当到部，宣抚司缴奏文字赴部，按法施行。本所看详前项指挥，宣抚司今係制置司，合声说照用。

《侍郎左选尚书考功通用申明》：乾道六年七月二十五日敕：勘会选人改官，除犯私罪徒，及曾犯奸赃不许投状外，其曾有公私过犯，计其元得笞杖徒流罪名，各有展考添举主条法，及有奏裁或申都省之文，及缘在法有历任罪犯应磨勘关陞外，并以见理遗阙依条陞改。本部自来祇以见理遗阙依条展考添举主，若已经赦及依无过人例者，更不添展及具申都省。隆兴二年后成例申省。契勘选人衝差替，既不理犯时壹考，及已经赦宥无过人例，若后来到部磨勘，又与降等陞改，即是赦恩遂成虚文。今欲除选人犯罪，合加展考第举主，自合依本条以见理遗阙加展陞改外，内曾犯停替，若已经赦，依无过人例者，即与依条放行陞改。奉圣旨：依旧法施行。又乾道七年六月二十三日，尚书省劄子：照得选人陞改，若有前项罪犯未经除落人，见理遗阙，自有立定旧法，奏裁申都省取旨。比年以来，止是照例具申都省，或与降次等陞改。若有似此之人逐旋申取朝廷指挥，委是紊烦，欲自今后将选人陞改，自合照应六年七月已降指挥，更不具申。右劄付吏部，依劄子内事理施行。乾道八年正月十四日敕：缘边州军选人关陞者，虽已移注，候交割始得离任。成资改秩者，录白一宗文字，及举主告不真本缴连申部。如应格法，则先注籍理为放散，催后官赴上候交割离任，赴部伺候引见授告。





循改

《侍郎左选令》：诸进士及第第贰第叁人，壹任回磨勘者，改次等合入官。第肆第伍人，与文林郎。诸承直郎以下，因恩赏得旨转壹官。称依条施行者，与依条改官或循资。〔回授转者非。〕称比类者，〔比附比折或依条比类同。〕与循两资，即已至承直郎候改官了日收使。诸恩赏应循资改官者，以得旨日，若依法酬赏，以司勋审覆关到日，於合入资序考第上循改。获盗及私茶盐赏，以获赏月日前历过资考循转。诸流外进纳人获盗，应循从事郎以上奏闻，降等与使臣。诸献纳补官人，因军功捕盗得改官酬奖，如不愿换使臣，与比类循至承直郎。

《尚书考功令》：诸奏举职官知县、县令，得替无赃罪，及虽有公罪稍重，私罪稍轻，任内有改官举主贰员，已经改正者与循资。〔其不因体量过犯成资离任者准此。有上文罪犯，及寻医侍养人，即更补壹考循正。〕次任如前任者与磨勘。〔虽不任知县、县令。但於条差奏举职官知县、县令人，及依格注教官者，准此。〕景定重定。

《侍郎左选尚书司勋通用格》：国子太学博士正录，在职壹年以上。国子博士。〔京官任太学武学博士。国子太学正录同。〕右减贰年磨勘。太学博士。太学博士〔正录就除准此。〕通历任，满叁考，右循壹资。满肆考，右改合入官。国子太学正录通历任，满叁考，右循壹资。满伍考，右改合入官。武学博士在职壹年以上，通历任，满叁考，右循壹资。满肆考，右改合入官。武学谕在职壹年以上，通历任，满三考，右循壹资。满伍考，右改合入官。

《侍郎左选尚书司勋考功通用申明》：嘉定十一年六月三日敕：宗学申，宗学博士，宗学谕，历过太武学考校月日，将宗学考校月日通理，及壹年推赏。吏部勘当，照得如係前任未满，不因罪犯罢任，许於次年到任半年限内陈乞通理，成考任。奉圣旨：依。嘉定十一年七月二十三日敕：吏部勘当，宗学博士如係选人除到，依国子博士格法，在职壹年，通历任满叁考，循壹资。满肆考，改合入官。宗学谕以选人除到，依国子正录体例格法，在职壹年，通历任满叁考，循壹资。满伍考，改合入官。奉圣旨：依。





磨勘门


 磨勘撮要

文武臣通用　应命官陈乞磨勘，年限内曾经编羁管除名勒停，责授散官、追官或居住，后虽改正而无理元断月日之文，其以前被罪年月并不许收使。若依赦除落过名，理元断月日者，其隔过月日听理磨勘。应大臣换授使臣，许将文臣理过年月通理磨勘。应有所得减年，如文臣日曾经磨勘者，与磨勘。未经磨勘，候再经磨勘，方许收使。若因战鬬劳效得减年，许收使。应得父祖亲属恩例减年之臣，不得揍理磨勘转朝奉郎、朝奉、中散、中奉大夫。武臣不得揍理磨勘转武翼郎、武翼大夫。应宗室换授外官，许将在宫理过年月，十日比折作四日磨勘。应因请假出落班簿年月，并不理磨勘。应丁忧服阕，及玻晻满百日，落籍未朝见而就差者，自就差日起理磨勘。应起复月日，并理磨勘。应文武官以疾陈乞宫观嶽庙者，并自痊安日与磨勘。应押纲得减年赏，不许揍理磨勘转应阴补官。虽得转官赏，亦候转过日收使。应文武官陈乞磨勘，该满日年未七十，而申发文字到部已七十者，与磨勘。应文武官陈乞磨勘，该满日甫及七十者许磨勘。

京官　应奏补承务郎以上，初该磨勘，合理四年内要釐务二年，有监司知州侍从举主一员，方许磨勘。无举主展二年，共理六年。许对用减年。应再该磨勘，并理四年，不用举主，许对用减年。内承议郎转朝奉郎，朝请郎转朝奉大夫，除本任合得酬赏许对用外，不许贴用非泛赏揍理磨勘。应朝请大夫以上磨勘并理柒年。内除中奉转中大夫，非两制不许贴用减年外，馀许贴用减年揍理。应从官，自待制权六曹侍郎以上，自通直郎至太中大夫理三年，太中大夫以上进士八年，馀十年。并许贴用减年。应有出身人，承务郎超转承事郎，承事郎超转宣教郎，宣教郎超转奉议郎，奉议郎并逐官转至朝请大夫，已转至朝请大夫讫，超转朝议大夫，已转至朝议大夫讫，超转中奉大夫。应无出身人，自承务郎逐官循转至朝请大夫，若带阁职，依有出身人超转朝议及中奉大夫。若无出身曾带职人，除在京职事官与理作寄职人超转，若在外任已落职，后却登朝者，即不合超转朝议中奉大夫。应中奉转中大夫，非两制不许贴用减年。中大夫非两制不许转太中大夫。

大使臣应修武郎以上至武德大夫初该磨勘人，依条自参部后理五年，内住程二年，按察官举主壹员，方许磨勘。如无举主，添展二年，合候七年，内住程二年，与磨勘。若再该磨勘，自该满日起理，合理五年。不用住程，亦许磨勘。应南班宗室磨勘，除未换授之前实历，依申明指挥不与收使，合自南班供职之后，及十年，方许磨勘。应修武郎以上，至武德大夫及南班宗室，再该磨勘许对用减年。应从义郎以下，带阁门舍人，阁门祇候，再该磨勘，合理四年。仍依大使臣条法，关尚书右选拟官具钞。应从义郎，带阁门祇候、阁门舍人，磨勘转至修武郎以上，共合理五年磨勘。应从军修武郎以上丁忧者，给式假，候经尚右陈乞起复，从条与理磨勘。应使臣陈乞磨勘，如有应举，或宗室锁应人，所用住程，合与住程赴试月日磨勘。如不出州界人，不在除豁之限。应使臣寻医侍养人，满壹年听朝参赴选。与丁忧人除豁。再自放见或参部及就差日起理磨勘。应使臣係宰执、台谏子孙、女夫，因恩数得旨差嶽庙者，如係呈试中人，即合与收使住程磨勘。若未经试中，止照已得恩数，将该差劄子就差理年施行。其住程，却合将试中后考第，理作住程施行。应奏荫致仕、军功、武举出身，军功、归朝、归正、归顺、归明、归附亲属补官，三省人换授，并枢密院随龙人，并转至武功大夫止。应宗室并戚里添差，归顺、归正、归附、归明、归朝人，许用不釐务理作住程。内宗室许用嶽庙理作住程。应吏职及给使减年，主管进奉藩邸补授副尉，并转至训武郎止。应修武郎该磨勘，功赏、任赏、杂赏等转壹官，转训武郎。应训武郎如该磨勘，任赏、功赏、特旨转官，并转武翼郎。应武德、武功郎，不许收使回授父祖恩例转大夫。应武翼郎上该磨勘，任赏、功赏、特旨转官，合以两官作壹官超转。候至武德郎依下法。应武德郎上该磨勘，转武翼大夫。应武德郎上，该任赏、功赏、特旨转官，止转武功郎。不得超转武翼大夫。应武德郎转武功郎之人，该磨勘，超转武义大夫。若不係武德郎转武功郎之人，该磨勘，止转武翼大夫。应已转武翼大夫，后来该磨勘，任赏、功赏、杂赏等转官，并以两官作壹官，转至武功大夫止。应已转武功大夫，后来不理磨勘，及不收使杂赏等转行，止用武功大夫上所得战功，叁官转横行壹官，伍官转遥郡壹官。应已转横行、遥郡，用横行遥郡上所得战功，两官转横行壹官，叁官转遥郡壹官。若横行未至中亮大夫，有官可转，自合於横行上转行，如落阶官除正使，并係特旨。

小使臣　应进义校尉至从义郎起理年月，奏补致仕恩泽，武举、正奏名、特奏名，遗表恩泽亲属，宗子、取应宗室宗女夫补官，阵殁恩泽，捕获伪会吏职出身，内侍官罢省恩泽，三省枢密院换授，并随龙人，军功离军到部人，进纳及杂色补官人，后妃亲属，已上并自参部日起理。〔数内未曾参部，有朝廷直差付身之人，合作就差日起理。〕军功捕盗，归正、归朝、归明、归顺、归附，招军及格，已上如係不从军人到部，合自参部日起理。如係从军人，自给吏部理任差帖印纸，或给到朝廷付身，理为就差日起理。军功捕盗出身，曾任副尉，及下班祇应，曾经参部注授沿边听候使唤，或见从军人，任准备将以上差遣，在任因恩赏改转校尉者，合自绫纸下日，理作改转日起理。〔本部缘无正条例。係比附使臣条法。〕应进武校尉初该磨勘人应进武校尉初该磨勘人，即与开具前项进义校尉起理年限一同。元係进义校尉，因该磨勘转进武校尉，係再该，即自该满日起理，合理伍年，不用住程。如有减年，许对用收使。〔进纳同。〕应承信郎合理年限住程。奏补致仕恩泽，武举、正奏名，遗表恩泽，吏职出身，宗女夫补官，后妃亲属，内侍官罢省恩泽，并杂色补官，三省枢密院换授，并随龙人，军功离军到部人，已上出身初该磨勘，合理叁年，住程贰年。以后并理伍年。军功捕盗，归正、归朝、归顺、归明、归附，招军及格，已上出身人，初该磨勘合理叁年，住程贰年。以后并理伍年。进纳出身，初该磨勘，合理肆年。住程叁年。举主贰员。以后并理伍年。应幹出身人，係承信郎，元因进武校尉上磨勘改转承信郎。并合再依初补使臣法，自承信郎告下日起理，合理叁年，仍用住程到任及贰年。进纳人合理肆年，住程叁年，举主贰员。进义校尉上转进武校尉，后理再该磨勘，係应幹出身，并理伍年，不用住程。谓校尉上实及伍年，后因恩赏循转承信郎以上，从条非次转官，不隔磨勘。如校尉不及伍年，即自承信郎告下日起理，依初补使臣法，理叁年，住程贰年。进纳係理肆年，住程叁年。举主贰员。进武校尉，初该磨勘，除进纳出身人合理陆年，住程叁年，举主贰员。其馀人合理伍年，住程贰年。虽於校尉上理年已满，住程未及，或住程已及，年限未满，自不该磨勘。如因军功捕盗，改转承信郎，从条不隔校尉以前年月许通理磨勘。应承节郎至从义郎。初该磨勘合理年限住程。〔内住程谓有差遣到任至任满日成贰考，如前任不满，许将次任到任后月日通理，及贰年与磨勘。〕奏补致仕恩泽，武举正奏名，亲属宗子，取应宗女夫补官，及杂色补官，阵殁恩泽，吏职出身，三省枢密院换授，并随龙人，军功离任到部人，已上出身人，初该磨勘，依条合理肆年，住程贰年，以后并理伍年。军功捕盗，归正、归明、归顺、归附、招军及格，已上出身人，初该磨勘，依条合理肆年，住程贰年，以后并理伍年。阁门舍人，阁门祇候，初该磨勘，合理肆年，住程贰年。以后并理肆年。

进纳出身人。初该磨勘，合理伍年，住程叁年，举主贰员。以后并理伍年。〔本部缘无正条例，係比附使臣条法。〕

宗室嶽庙，并添差不釐务差遣，并戚里之家添差不釐务差遣，并理作住程。应承节郎至从义郎，再该磨勘，但幹出身，并理伍年，不用住程。或有减年，许行揍理。内有吏职补官，转至训武郎止。若係进纳出身，转至从义郎止。应以恩赏若非次转官者，不隔磨勘。小使臣追官人，叙官讫陈乞磨勘者，依条展年外，其被罪以前年月日，并不许收使。止理叙复元官日起理，磨勘施行外，仍候住程到任壹年。若经改正理还元断月日，其隔过月日许理磨勘。虽已改正而不曾理还元断月日，亦不许收使以前被罪该过月日。小使臣曾降官，叙复讫，陈乞磨勘，即与除豁降官之后至未叙复元官之前作罪籍年月，不与磨勘。若已改正理还月日，却与照条通理磨勘。小使臣之官违限，并非时改移替罢人，依格添展两季。如遇禋赦即与免展。小使臣係宰执、台谏子孙、女夫，得旨差嶽庙者，如係呈试中人，即合与收使住程磨勘。若未经试中，不合理为住程，合将试中后考第理为住程。兵部八资十资格内，除守阙进勇副尉、摄进勇副尉、同进勇副尉，守阙进义副尉上所得减年不该比折收使外，止用进义副尉上兵部磨勘，理伍年，转下班祇应。若将进义副尉上所得减年，於使臣校尉理伍年磨勘上收使，合壹日作壹日施行。兵部及都官四资格内，进义副尉〔都官吏职兵部阵亡恩泽补充。〕进武副尉〔都官吏职兵部阵亡恩泽补充。〕磨勘，兵部及都官并理拾年。今将上件资级上所得减年，於校尉使臣理伍年磨勘上收使。合两日作壹日。下班祇应係兵部理拾年。磨勘从指挥。有下班衹应上所得减年，若於使臣校尉上收使，合两日作壹日施行。吏职同。应文武臣磨勘，除前项声说外，馀依本法。





文武臣通用

《尚书考功敕》：诸磨勘於令有违者杖壹佰。未奏者减叁等。其较考不当者杖捌拾。不以失减。诸州军申发官员磨勘文字不依条保明者，对读官吏杖壹佰。分首从科罪。下本路转运司勘断。

《尚书考功令》：诸磨勘人文书虽未足，及校髢不圆，但有照验者听磨勘。诸应磨勘有所犯罪名，无情理轻重者，关刑部定夺。诸命官久不磨勘，〔承直郎以下应磨勘改官而不下文字同。〕有臣僚奏举者，具事因取裁。

诸命官陈乞磨勘，服色年限内曾因罪编羁管勒停责授散官追官或居住，若除名后虽已改正过名，而无理元断月日之文，其以前被罪年月并不许收使。〔承直郎以下勒停非追官者，自依本法。〕诸依敕除落过犯理元断月日者，其隔过月日听理磨勘。诸四川申发命官磨勘文字，入递计程外，在路有留滞月日者，给还。诸应磨勘，而付身文字内虽有去失，〔谓去失告却有敕劄之类，或去失非应照用要切文字。〕若有初补及见任官资付身可照验无伪冒者，并放行。诸曾去失付身而乞磨勘，有未去失以前磨勘幹照者，以幹照内月日起理。无即以陈乞去失日起理。〔投状月日不明者即以给去失幹照日。〕诸承受磨勘文书，合会问者，限叁日。诸校定资任磨勘考课，并於吏部龋併状及公案。应合该陞改者，会问拟定，限次日关吏部。诸文臣换授使臣者，许将文臣理过年月通理磨勘。诸文臣换授使臣，应有所得减年，如文臣日曾经磨勘者，与磨勘。未经磨勘，候再经磨勘方许收使。〔若因战鬬劳效停减年者，许收使。〕诸应检举磨勘者，於合满季限以前关吏部。先取公案施照无违碍方行检举。诸磨勘年限并理授告日为始。〔因入递留滞者，计程到日为始。〕若不供实日者，理当月尽日。〔闰月授告准此。〕诸承务郎以上，若使臣在京监当虽不满贰年，应理为壹任者，其磨勘许依到任贰年法。诸应得父祖及亲属恩例减年，文臣不得揍理磨勘转朝奉郎、朝奉、中散、中奉大夫。武臣不得揍理转武翼郎、武翼大夫。诸宗室换授外官者，许将在宫理过年月，拾日与比折作肆日磨勘。诸磨勘在京者，具家状，仍将未经磨勘所授告敕宣劄印纸等真本应用文书，缴纳考功。诸锁应，若随侍、侍养、寻医、持服，〔自持服日至服阙朝见日。〕因事未得与差遣者，若理断不係过犯者非。〕不理磨勘。诸在京釐务官，因请假出外，除元得假限并除程，及壹季外月日，不理磨勘。〔使臣替罢壹月不到部者，违滞月日准此。〕诸因请假出落班簿年月，并不理磨勘。诸丁忧服阕，及玻晻满百日落籍，〔不中举落籍同。〕未朝见而就差者，自就差日起理磨勘。诸丁忧服阙在外指射差遣者，〔侍养年满，应在外指射同。〕状到部日起理磨勘。就差者以授付身日，八路以赴转运司公参及授状日。诸磨勘，〔谓在外以该日除程预先保明者。〕已申发文字而丁忧致已放行者，若年限内有用过丁忧月日，许将服阕后合理月日补填讫，再行起理。诸起复月日，并理磨勘。诸以疾陈乞宫观岳庙者，并自痊安日与理磨勘。诸陈乞致仕后，因臣僚奏举授官者，许通理致仕以前月日磨勘。诸命官妄冒奏授，〔谓奏孙作男之类。已陈首改正者，虽已经陞改磨勘，其以前历过年月并不许收使。仍依初补法。诸被隔展磨勘年月应改正者，〔谓因官司误断，或特旨断遣，及虽元有公案在刑寺，若断下不合书罪，或不係幹连，并虽合坐罪而误断入重，谓如元展磨勘叁年，因雪诉改正止合展壹年，其馀贰年给还之类，以上并须理元断月日者。或官司行遣迁枉，隔过年月应改正。〕并理为实历，许通理磨勘。即通理有剩及应减年磨勘，〔减季减月同。〕经使外并听存留收使。诸犯罪经断，〔会恩去官自首合原应理遗阙者非。即犯正入已赃，虽不经断，从所理展。〕展磨勘凡拾陆等，第壹等肆年，每降壹等递减壹季，累犯者并累展。其贰罪以上俱发，及合并计，若壹罪而累该展者，各从壹重。〔贰罪，谓犯私罪徒，赃罪笞，虽断私罪徒，从赃罪笞展年。壹罪，谓本犯及追官降官各合展者，止从壹重之类。〕其衝替应降等而无等可降者，并通展。即失入死罪已决，及未经任有犯正入已赃，该磨勘者申取旨。诸陈乞磨勘，所属保明该满日年未柒拾，而申发文字到部已及柒拾者，与磨勘。诸应该磨勘者，会问刑部大理寺有无过犯。〔係过满者更不截日批会。〕未该者，於该满日截会大理寺限当日回报。如无公案及体量事状，即关本选拟钞。〔如有公案在寺，候约法了日，会到所犯，不碍磨勘者准此。若有见追究情弊过犯者，仍候结断。〕

《尚书侍郎左右选考功通用令》：诸在京职任，并管押纲运官，有本辖发遣公据或印纸，听照用差注磨勘。事节不圆方许会问。〔旧不用发遣者非。〕

《尚书左右选司勋考功通用令》：诸押纲得减年赏者，不许揍理磨勘转应荫补官。虽得转官赏，亦候转过日收使。

《尚书侍郎左右选通用令》：诸宗室袒免以上亲磨勘转官者，并报大宗正司。

《尚书左右选通用令》：诸伍品以上应磨勘转官者，具状拟奏。

《淳祐令》：诸以恩赏若非次转官者，不隔磨勘。〔文臣因恩赏转者，至中奉大夫止。〕若年柒拾以上，或因老疾陈乞宫观嶽庙留台，并不在磨勘之限。即太中大夫以上，不用此令。诸减年磨勘，与文臣通用者，〔谓如有课额场务监官，及获盗之类。〕准肆年为法。〔谓如应减壹年，即伍年磨勘者，减壹年壹季之类。〕与使臣通用者准伍年为法。〔谓如走马承受公事，应罚三年，而内侍官拾年磨勘，即减陆年之类。校尉殿侍，若下班祇应副尉，与使臣通用者准此。〕非通用者，各依本条。即朝请大夫以上，虽该通用之赏，不在准折之例。

《尚书考功格》：犯罪经断等第展年磨勘：赃罪徒稍轻及轻，〔稍重加第拾伍等，重加第拾叁等。〕第壹等，肆年。赃罪杖重，第贰等，叁年叁季。赃罪杖稍重，第叁等，叁年两季。赃罪杖稍轻及轻，第肆等，叁年壹季。赃罪笞，第伍等，叁年。私罪流重，第陆等，贰年叁季。私罪流稍重，第柒等，贰年两季。私罪流稍轻及轻，第捌等，贰年壹季。私罪徒重，私罪衝替应降等而无等可降，少贰等，〔理监常人衝替重准此。〕第玖等贰年。私罪徒稍重，第拾等，壹年叁季。私罪徒稍轻及轻，追官免勒停，私罪衝替应降等而无等可降，少壹等，公罪少贰等，〔理监当人衝替私罪稍重，公罪重准此。〕第拾壹等，壹年两季。私罪杖重，第拾贰等，壹年壹季。私罪杖稍重，追官勒停，勒停，特勒停，责授散官，落职，降官，公罪衝替应降等无等可降，少壹等，〔理监当人衝替稍重准此。〕第拾叁等，壹年。私罪杖稍轻及轻，私罪笞，第拾肆等，叁季。公罪流重、稍重，待制以上但有责罚，非时改移替罢，虽不轻勘罚但有因依，使臣特旨与小处、远小处、僻远处，及未得与差遣，并罚短使比较贼盗降监当。第拾伍等，两季。公罪流稍轻及轻，得旨上簿两次，〔会恩免者两次当壹次。〕第拾陆等，壹季。

《尚书侍郎左右选考功通用申明》：绍兴十八年九月九日敕：潼川府路提刑司，募官押纲，拘留付身告敕文字，若赴行在整会差遣磨勘换给，即从本司录白出身告敕文字，点对保明。委是真命，别无伪冒，缴申吏部，依条整会差遣磨勘换给施行。二十六年八月二十日敕：成都潼川府夔州、利州、广东西路提刑司，今后募官押纲赴行在整会差遣磨勘等给之人，依绍兴十八年九月九日指挥施行。仍令本司出给保明公据，付押人收执前来，候所押纲交纳了足，给到朱钞别无欠损，方听吏部照会施行。

《尚书考功申明》：绍兴五年四月二十三日敕：命官罢任，并权听从便赴阙，仍放行请给，与理为磨勘。《隆兴》：二年三月二十三日敕：今后以减年磨勘转官者，须将实历过年数对用。谓如壹年实历，用壹年减年。嘉泰元年五月二十八日敕：吏部状，照得京官大使臣陈乞关陞磨勘，内有合用举主，并须照截日终，举主无责降事故，方许收使。欲将京官大使臣所得举状，照选人已得指挥，据凭放散收附告示，即与理作举主收使施行。奉圣旨：依。同日准都省批下吏部状，小使臣校尉陈乞关陞磨勘，内有合用举主，亦合一体照三选已措置事理施行。后批：从所申事理施行。本所看详，前项逐件指挥，为京官大小使臣校尉收使举主事，其选人指挥已修入《侍郎左选考功申明》，今声说照用。嘉泰三年十二月十七日敕：考功郎官主闻礼劄子，窃见文武两选以年劳磨勘，或叁年，或肆年，或伍年，其法不一。且以肆年者论之，谓如庆元六年正月一日受告，合至嘉泰三年十二月三十日考已足，从条磨勘。今则不然，必欲至四年后正月一日放行。壹日固所不较，其间有年至十二月三十日为陆拾玖岁，明日则柒拾岁矣。文臣有合转朝奉郎，武臣有合转武翼郎，以壹夕之隔遂不获与致仕恩泽，利害非细。欲乞凡理磨勘者，以正月一日至岁终为全年。他日准此。奉圣旨：依。

《尚书左右选侍郎右选通用申明》：嘉泰四年八月二十三日敕：吏部尚书黄由等集议，应文武官除磨勘转官外，应以恩赏转官者，每年不许转两官。〔谓如今年八月二日已转过两官者，须候来年八月一日以后，别遇恩赏，方许转官。〕如更有合转官恩赏，并作磨勘收使。〔谓如今年已转两官，不合更转，却乃迁延日子於次年陈乞，亦作磨勘收使。〕凡三省六部等处遇有恩赏，止许正名係籍者推赏。其不係本职两处互差兼权之人，係不在推赏之数。奉圣旨：依。

《侍郎右选申明》：嘉定五年八月二十一日，枢密院劄子：吏部措置，小使臣校尉，有堂除辟差，元係初官，未曾经任诸州军，不得放令交割。辄敢夤缘请託脱漏放行赴上，将来在任月日并不理为住程考任。请过请给计赃追纳，坐以违制之罪。其有虽曾经任，元不曾呈试中选，及军头司、御辇院、御厨、仪鸾司、修内司、翰林司、祇候库、内军器库、御酒库、万寿观等处及诸司差遣，如係初出官，未曾经任，不曾呈试中人，一体施行。奉圣旨：依。

《尚书左右选侍郎右选通用申明》：嘉定六年八月三日敕：吏部状，白劄子，检准嘉泰四年八月二十三日集议指挥，应文武官除磨勘转官外，应以恩赏转官者，每年不许转两官，注文委有未便。乞自正月一日至十二月终，除磨勘转官外，许转两官，委是顺便。敕令所照得，嘉泰四年指挥係裁抑恩赏，委合人情。但当来不曾明言，自第壹官或第贰官理为壹年之限，独以八月二日为始，至来年八月一日终，方许施行。即是凡遇转官必须逐年比算，缘无一定之论。今来白劄子所陈。委是事体归一，亦不失当来裁损之意。所有元降指挥内，如更有合转官恩赏，并合作磨勘收使之文，并注文谓如今年已转两官，不合更转，却乃迁延日子於次年陈乞，亦作磨勘收使一节，合依旧遵守施行。奉圣旨：依。

《尚书侍郎左右选考功通用申明》：嘉定八年五月二十三日，尚书省劄子：吏部申明，到堂参部缴连真本在部已审验之人，不问已未有新任差遣，并与放行磨勘。即无再令行下寄居待阙州军，重别保明，乞劄下部照应。右劄付吏部，从申事理施行。嘉定九年五月十九日敕：吏部勘当、白劄子申，陈铨曹引例破条之弊，乞下吏部四选遵守条法，不得循习，再用前例。数内壹项，应被旨差奉使属官理为资任，此为已出官者。有未铨试人，经营差遣，后来铨中，却将未铨中以前月日理作釐务考第，或揍理磨勘，或陈乞服色。委是冒滥。本部指定祇合将铨中已注差遣之后被差月日照用通理。五月十九日，奉圣旨：依。绍定二年七月七日敕：臣僚上言，自今起复士大夫须出特旨，如係监司帅守申辟起复之人，服制内历过月日并不许作实历收使。选人受过举状，并不理为放散。奉圣旨：依。

《尚书左右选侍郎右选考功通用申明》：端平二年十二月十四日，都省批下吏部申，检会端平元年三月四日都省批下本部申，承绍定六年十月十四日敕，臣僚奏乞将文武官陈乞磨勘，更不以告下日为始，祇以日前实历满日为始，许接续日分理为日后再起磨勘。仍於告上分明批注。谓如元官实历至某月日满，即於次日理作新转官日分，供写告内。奉圣旨：依。仍令吏部看详申尚书省。本部缘有因罪未结绝，及降官未叙复，并所约刑名合候住程到任，及展季展年，并合要住程到任及应用举主之人，又有拾年以上自不到部陈乞磨勘者，亦有校尉理年已及，於使臣理年又及，凡此之类，今检具看详下项：一、嘉定十六年十月九日都省劄子：吏部尚左措置，今后应四川承议郎转朝奉郎，并朝请郎转朝奉大夫，给告付运司契勘，本州结罪保明。委是正身，无身亡事故，方与给付。或已亡殁，缴申毁抹。嘉定十六年八月九日都省劄子：成都运司申，蜀中命官身死，诈作存在，多是先乞嶽庙，迁延月日，暗行磨勘，直至员郎副使告命已到，该身后奏荐方申致仕。乞今后四路文武官陈乞嶽祠奉议，并修武训武郎，令本州结罪保明正身，不是身后伪冒，运司勘当，方与放行。吏部措置，今后定要本州取会勘验，委保正身结罪保明，如从军之人委主帅勘验保明，申总领所保明，委係正身，即非身亡事故之人，方与证应施行。看详上件指挥，谓四川命官身亡诈作存在，先乞嶽祠暗行磨勘，直至员郎副使，该身后致仕之恩。所以申乞关防，今合照指挥行下，须管要结罪保明，委係正身，即非身亡事故之人，方可施行。如从军之人，即係见在军中差遣，已经军将次第主帅保明，亦与照应磨勘。其告命照已得指挥给付施行。所有无差遣不显存亡之人，州军不曾结罪，是致符下，若据本处再行结罪保明正身非身亡事故之人，到部见得别无违碍，即与照应磨勘。所有历过该满之后月日，欲从今降指挥，接续日分起理磨勘。一、诸应该磨勘者，会问刑部大理寺有无过犯。〔係过满者更不截日批会。〕未该者於该满日截会大理寺，限当日回报。如无公案及体量事状，即关本选拟抄。〔如有公案在寺，候约法了日会到，所犯不碍磨勘者准此。若有见追究情弊过犯者仍候结断。〕看详上条，谓如该磨勘者，会问刑寺有无过犯。注云如有公案在寺候结断。照得未结断以前月日，係因罪犯刑寺结断未了，其磨勘从条合候结断约定刑名，方许施行。所是未结断以前月日，却有在该满之后者，缘今降指挥以满日为始，其该满之后至未断以前月日，结断不该刑名，合与理还。其该刑名者，即难以理用。一、犯罪经断等第展年磨勘格。看详上件条格，且以展两季论之，遇赦得免，谓如理伍年磨勘，添展两季，则合理伍年陆个月。或有在赦前得伍年三个月者，不为陈乞，则迁延遇赦，即得放免。却有在赦前得伍年陆个月以上者，亦不陈乞，待於赦后并得放免。似此等展免不分，从今降指挥以满日为始，各与理至赦前为法。如得伍年叁个月者，则与放免赦后叁个月，係理伍年叁个月。其在赦前如有伍年陆个月以上者，虽迁延遇赦，则是展过月日，即与理伍年陆个月。一、诸命官久不磨勘，〔承直郎以下应磨勘改官而下文字同。〕有臣僚奏举者，具事因取裁。看详上条称久不磨勘，元无立定年限，如后有许令磨勘之人，亦与照拾年以上磨勘条法指挥一体施行。谓如文臣肆年，武臣伍年，计理磨勘壹官外，馀历年月，如是无过犯人，候陈乞日申取朝廷指挥。如历拾伍年者，虽以累转，更与理转壹官止。如是因事得罪不肯自陈磨勘者，又临时斟酌元犯取指挥施行。本部逐一看详，乞批送今状下部，贵凭遵守。端平二年十二月十四日，送吏部，从看详到事理施行。嘉熙三年九月空日，尚书省劄子：提督修纂条例所申，据吏部申，本部照得，官员壹年不许转过两官，其间有因任和籴押纲等赏，已转两官，又有特旨与转壹官，或以上及因边头调遣守城督战之类，得旨转叁官以上之人，本部例与申审。今措置，欲自今后官员如委因守城、督战、备禦、抗虏有实迹边功，承指挥特转叁官以上者，係是朝廷旌赏，不必申审，许从本部径与申省，命词给告。若止係泛言边功，及经理残破州军，似此等类所得叁官以上，并从本部照指挥将两官转行，馀官比折减年磨勘，出给公据，更不申审。其他和籴押纲撙节浮罚貉应幹非泛特旨酬赏，已转两官之人，馀官并照指挥一体出给公据。看详，特转叁官以上皆是优异旌赏，明言特转叁官，则不当以壹年不得过两官为限。若是磨勘及和籴押纲应幹非泛特旨酬赏，无非壹项特旨转叁官者。壹年内如已转及两官，馀官并照指挥，一体比换磨勘收使，更不须申审。奉圣旨：依。淳祐三年二月空日，尚书省劄子：吏部申，在法押纲得减年赏，不许揍理磨勘转应荫补官。虽得转官赏，候转过日收使。其劝谕籴米，提督赈济，兴修水利，趁办楮皮等，皆是近来新创。申取指挥，右劄付吏部考功，将应近来係新创，旧法所不该载酬赏并照押纲赏条法，不得收使转应荫补。淳祐三年九月空日，尚书省劄子：编修敕令所申，吏部看详考功郎官刘汉弼奏请，命官随侍侍养因事未得差遣者，不理磨勘。今后在任陈乞随侍侍养之人，须令本州知通从实契勘，在任不因规避，果是奉亲，结罪保明申部，方免除豁。止是夤缘离任之人，自合照应条令施行。本所照得，逐部审定已得允当。右劄付吏部。照见行条法施行。淳祐三年九月空日，尚书省劄子：编修敕令所申，吏部看详，考功郎官刘漠弼奏请，诸年柒拾以上，不在磨勘之限。古者柒拾致仕，未闻以陆拾玖，宜从本条，年甫及柒拾者，诈其磨勘。本部看详，本官所请，分别柒拾以上不许磨勘，年及柒拾者仍与放行。考之柒拾而致仕，恐谢事之年难以又令磨勘。本所窃详在法，起理磨勘该满日，年未及柒拾申发文字到部日年及柒拾，尚与磨勘，则是理算年月至该满日已及柒拾岁，则不许磨勘分明。今奏请年甫及柒拾者，许其磨勘，尤见优老从厚之意。右劄付吏部，从所申事理施行。宝祐元年九月三日，邢省批下吏部申：旧法父祖回授所得减年，及押纲赏，又指挥劝粜翟赈济、兴修水利、趁办褚皮及应系近来新创法所不截者，并不得转应荫补官，今与斟酌，将防托江面赏、剿遏虏哨收捕峒赏，理作正赏。后批：送吏部，从所申事理施行。





文臣

《尚书考功令》：诸前执政官该磨勘者，依待制以上法磨勘。诸应磨勘转官者，待制权六曹侍郎以上，自通直郎至太中大夫，叁年。太中大夫以上，进士捌年，馀拾年。诸应磨勘转官者，承务郎以上肆年。即转奉直、朝议、中散、中奉、中大夫者，柒年。〔中奉转中大夫，非两制不许贴用减年。〕中大夫非两制不许转太中大夫。诸朝议奉直大夫，并特恩人，共以捌拾员为额。内拨伍员专充堂后官，依次序拨转。及留伍员，以待未报州军。诸御史台牒到奉直大夫、朝议大夫阙，以见任朝请大夫授告先后，〔待制权六曹侍郎以上，非。〕先取年劳该满应磨勘迁补人，无即以乞用减年贴理年劳该满人。〔皆係用减年人亦以年劳深者为上。〕以上逐色同，先以有出身，次无出身人，理为资次。仍以名次合转人取索磨勘。诸应该磨勘者，监司并在京职事官，〔谓太中大夫以上。〕及待制以上任知州，〔宫观同。〕依限检举取索。若不愿磨勘，候再该日准此。诸磨勘应理年者，有出身人自出身日，〔荫补人曾釐务者许通理以前月日。〕荫补初出官人自到任日，幕职州县官奏改，若使臣换授者，自改换日。〕即未经磨勘无出身者，仍须釐务及贰年。〔未改换前，曾经任，通理年数。〕有安抚监司知州侍御史或待制以上举主壹人，方得磨勘。无举主者展贰年。诸奏补承务郎以上，初磨勘，不许用曾任嶽庙当釐务年月。诸见任宰相、执政官、台谏子孙，并差宫观嶽庙，〔见在任或未赴上，及铨试中年及人皆是。〕仍与为考任。诸荫补进纳，因锁试并赐出身者，并同有出身，理为磨勘。〔内荫补已曾幹办职任即许通理以前年月。〕诸曾降官，候复旧官，许通理磨勘。其追官，若勒停及责授散官者，止理复旧官后年月。诸承直郎以下，不因磨勘改官，及使臣换授京朝官应磨勘者，如有过犯并衝替之类，於改授日展年未足，或考第举主未应格，及虽应格而係取旨之人，并依本选条展。诸大理寺左断刑官，任内因出入刑名，书罚叁次以上者，至磨勘日取旨。〔通签连累者非。〕诸承务郎以上，应磨勘而曾经臣僚论列赃污公私不法事，法寺约罪不定者，依所得特旨格法添展。〔谓停替放罢降官之类。见取勘体量体究者，仍候结绝。〕诸合磨勘人，若已待次而丁忧者，到部限叁日关会所属。诸太史局直长，自转补后未及拾年无过犯，於本部投下合要文字磨勘。局丞，自冬官正以后理捌年壹转，至春官大夫止。每壹犯公罪展壹年。壹犯私罪展贰年。情理稍重加半年。重又加半年。壹犯赃罪展伍年。情理稍重加壹年。重者又加壹年。再犯各累展。若未入仕经真决者，不得转入朝官。入仕后曾经真决者，不在转补之限。其降官因责罚替罢之类，并依京朝官条施行。诸太史局直长以上合该磨勘者，关尚书左选，具钞上都省。诸进士及第壹任回，第贰、第叁人与磨勘。第肆、第伍人与文林郎。诸流外人叁任柒考，有县令举主陆员，与就移县令。就移后通有使臣举主叁员，与磨勘换本等使臣。三省祇应人出职叁任柒考，有县令举主陆员，与占射迪功郎壹次。经占射后通有使臣举主肆员，并从政郎叁任柒考，常调迪功郎肆任拾考，有使臣举主陆员，〔有私罪者添职司壹员，或馀官贰员。〕受供馈并和市有剩利各计赃不满匹者，添职司贰员或馀官肆员。〕并与磨勘，奏举移注依流内法。〔进纳摄官准此。〕诸朝请大夫以上，因恩赏转官者，以肆年为法。各计所磨勘收使。

《侍郎左选令》：诸流外人应磨勘者，比从政郎降壹等，换授使臣。举令人不降。诸吏职日所得减年磨勘，出官后乞於选人上收使者，并比折两日作壹日收使。

《尚书左选令》：诸承直郎以下，应循资转官而已改官者，循两资减叁年磨勘。壹资减贰年磨勘。〔任承直郎得循资及减贰年磨勘，如不愿比类占射者，与换次等减壹年磨勘。〕若元得旨转壹官，称依条施行者，作转官收使。称比类者，〔比折比附或依条比类同。〕减叁年磨勘。若得减壹年磨勘，〔已换作占射同。〕与陞壹年名次家便差遣。〔作武臣日所得转官减年占射，若换授文资后收使者，依承直郎法。〕

《尚书左选考功通用令》：诸三省有正官都录事用磨勘，并收使酬奖转官，每年通共不得转过两官。

《淳祐令》：诸见任朝请大夫，〔待制权六曹侍郎以上非。〕有减年公据，愿收使磨勘转官者，并预申尚书吏部注籍。

《尚书左选考功通用申明》：绍兴二十六年十一月二十三日敕：吏部看详，员外郎续觱所请，今后应奉直、朝议大夫迁转事，欲并限壹日注籍批鉴，委本部尚书郎官通签书押。欲令尚左置籍批鉴签押，所有朝请大夫依条合转行人，欲令考功声说实历酬赏先后因依，每季首限叁百榜示，仍下逐路转运司照会，关所属取索保明申部外，有见注籍朝请大夫员数，合候御史台牒到有朝议奉直大夫员阙名次，合转行人开具员阙因依，申取朝廷指挥，下部日方许依条取索磨勘。令考功於每季首限叁日榜示，并下逐路转运司照会。奉圣旨：依。

《尚书考功申明》：绍兴十年八月六日敕：吏部申，照得有朝请大夫员数乞行注籍，据陈乞日年未柒拾，其见籍定名次该取索磨勘人，内有已年柒拾以上员数。窃虑合以当时注籍满柒年年限名次，作年未柒拾人，许依条磨勘。内有文字未到、未圆之人，行下取索，除程限伍日，申发赴部施行。奉圣旨：令吏部将注籍满柒年、年未柒拾人，许依条磨勘，取会官司，如限内无故不报，令本部行下所属，将当行人吏从杖捌拾科断。馀依所申。淳熙四年十二月十八日敕：吏部敕令所状，勘会依条，朝议奉直大夫共以捌拾员为额。内拨伍员专充堂后官拨转，三省人依法转至朝请大夫止。若已出官不得转至中大夫。今欲将三省人已注籍朝请大夫，遇有御史台牒到员阙，其名次合磨勘人，而未离省日年限该满，并得阙次，虽并在年未柒拾之前，至出职离省日年已及柒拾者，不许磨勘。奉圣旨：依。淳熙六年五月十六日敕：吏部状，朝散郎充集英殿修撰知太平州李椿，乞将历过权吏部侍郎月日以叁日比折肆日磨勘。本部照得本官见依条合理肆年磨勘，先权吏部侍郎玖个月贰拾贰日，当来合理叁年磨勘，今指定欲依本官所乞，以权侍郎上叁日於见今官上比作肆日，与本官依条磨勘。仍乞今后依此施行。奉圣旨：依吏部指定到事理施行。嘉泰二年九月二十九日，都省批下吏部申：中奉大夫知泉州倪思申，作任吏部侍郎日，於庆元元年十二月二十一日，准告磨勘转中奉大夫，至庆元二年三月十三日承指挥与郡，历过两个月贰拾贰日。从条六曹侍郎係三年磨勘。合将吏部侍郎实历过月日每叁日理柒日，计比折得陆个月零拾日，又起理庶官月日实历陆年伍个月贰拾日，两项通计实历柒年。从条合该磨勘转中大夫施行。本部勘会，本官今乞将昨任吏部侍郎理叁年上历过月日，於见今理柒年上，叁日比折作柒日收使，合取自朝廷指挥。后批：送吏部从所申事理施行。本所看详前项逐件指挥，係是年限不同比折磨勘，今编节仔留，申明照用。

《尚书侍郎左右选考功通用申明》：开禧二年七月十四日敕：监察御史毛宪奏，乞将极边州县官到任，与减贰年磨勘，任满更转壹官。次边州县并权与推极边之半例，减叁年磨勘。内选人任满愿先循壹资，即将到任所得壹年磨勘，留改官后收使者听。未愿循资亦许留改官后收使，作实历月日磨勘。奉圣旨：依。嘉定五年十二月十五日敕：见任宰执台谏女婿已经铨试中选，未经注授差遣人，已有差遣，或见在任，或未赴上，愿就宫观嶽庙者，听。仍理为考任，合用举状，并照子孙例一体施行。嘉定九年五月十九日敕：吏部勘当，白劄子申，陈铨曹引例破条之弊，乞下吏部四选遵守条法，不得循习再用前例。今具下项：一、选人用恩泽改补京官，既依无官人荫补，即係白身，凡向来历过选人考第不合收使。本部照得，若通理考第，用以注授，或用以磨勘，委是有碍成法。一、应被旨差奉使属官理为资任，此为已出官者，有未铨试人，经营差遣，后来铨中，却将未铨中以前月日，理作釐务考第，或揍理磨勘，或陈乞服色，委是冒滥。本部指定，衹合将铨中已注差遣之后被差月日照用通理。五月十九日，奉圣旨：依。

《尚书左右选侍郎右选考功通用申明》：端平二年十二月十四日，都省批下吏部申：检会端平元年三月四日都省批下本部中，承绍定六年十月十四日敕，臣僚奏，乞将文武官陈乞磨勘更不以告下日为始，祇以日前实历满日为始，许接续日分理为日后再起磨勘，仍於告上分明批注。谓如元官实历至某月日满，即於次日理作新转官日分，供写告内。奉圣旨：依。仍令吏部看详申尚书省。本部缘有因罪未结绝及降官未叙复，并所约刑名合候住程到任，及展季展年，并分要住程到任及应用举主之人，又有拾年以上自不到部陈乞磨勘者，亦有校尉理年已及，於使臣理年又及，凡此之类，今检具看详下项：一、诸磨勘应理年者，有出身人自出身日。〔荫补人曾釐务者，许通理以前月日。〕荫补初出官人自到任日。幕职官县官奏改，若使臣换授者改换日。即未经磨勘无出身者，仍须釐务及贰年。〔未改换前，曾历任，通理年数。〕有安抚、监司、知州、侍御史或待制以上举主壹人，方得磨勘。无举主者，展贰年。看详上条谓奏补京官承务郎以上，初该磨勘从条合理肆年。内要釐务贰考，陞陟举主壹员，方许磨勘。合自初任釐务到任日起理年限，其间却有初任釐务到任未成考，间承指挥改差别路待阙差遣，直候次任到任，通满贰考釐务及日合该磨勘。其或已自过满肆年之后，若径於该满在肆年上起理以后年月，即是当来釐务未及，未该磨勘分明。欲乞自釐务足日，理为该满起理以后年月施行。实历虽满，釐务贰考未足，合候考足。本部又照得，上件条法谓奏补京官承务郎以上，初经磨勘从条合理肆年，内要釐务贰考，陞陟举主壹员，方许磨勘。其间或有年限釐务并已及格，已该满肆年，却缘少陞陟举主壹员，未该磨勘。须候有举主告本眚不到部日，合该磨勘。其举主告示却在该满肆年之后，方始出给缴连到部。亦有举主告示虽在该满肆年之内，本官自不缴连到部，是致未该放行磨勘。其上件该满肆年之后，举主告示不圆，隔过月日实历釐务虽足，而举主壹员未足，合候举主告示足日理转。其无举主者依条展贰年。通为陆年，方得磨勘。本部看详，乞批送今状下部贵凭遵守。端平二年十二月十四日送吏部，从看详到事理施行。嘉熙三年八月十四日敕：吏部尚书左选条具内壹项，在法，承议郎转朝奉郎，朝请郎转朝奉大夫，朝议大人转中散、中奉大夫，依条不许贴用父祖亲属减年恩例。近有承议郎陈乞磨勘，收使父祖恩例减年，揍转朝奉郎。考功放行具钞，出给告命。委是有碍条法。修纂条例所看详，诸得亲属减年恩例，不许揍转荫补官，自有成法。今后不得冒有陈乞，所行考功已行体例，合删去。奉圣旨：依看详到事理施行。本所看详，上件指挥虽是尚左条具，所有武臣亦合一体，今声说照用。

《尚书左选考功通用申明》：嘉熙三年八月十四日敕：修纂条例所看详，尚左具到壹项，朝请大夫恩赏转官，以肆年为法，正以朝请大夫以下肆年转壹官，以上则柒年转壹官，故立此条，就其本色官。因恩赏转官如有特旨转行者，不当限以肆年之法。如特旨内无转行之文，即合照条比折减肆年磨勘。如係奉直大夫以上，所得恩赏特旨，虽无转行之文亦合转行。奉圣旨：依。

《尚书左右选考功通用申明》：淳祐叁年六月空日，都省劄子：吏部四选官公共聚议条具关防四蜀革弊事，画一数内文武官陈乞磨勘文字。文臣承议郎转朝奉郎，朝请郎转朝奉大夫，武臣训武郎转武翼郎，武德郎、武功郎转武翼大夫，并係转应荫补官。事体至重。今欲除本州保明，并合再经四川运司重行覈实结罪保明，仍各召知识四川本等保官壹贝委保，批书以凭，照见行条法指挥施行。四川文武官流寓内地州军寄居，陈乞磨勘文字，及转应荫补官之人，既在内地难以再令归川陈乞，欲将似此之人，并令召蜀士知识本等保官壹员委保，批书印纸以凭，照见行条法指挥施行。右劄付吏部，从所申事理施行。

《尚书左选考功通用申明》：淳祐三年十一月空日，都省劄子：吏部敕令所申，吏部郎中周文虎劄子，谓绍定四年庆寿赦文内壹项，选人循两资，已係承直郎，改官日理作贰年磨勘。因趁班人用赦恩循两资，换减肆年磨勘，给据扳援增多。看详自后合照赵都承详议申明换减叁年磨勘。右劄付吏部，从所申事理施行。景定四年七月空日，尚书省劄子：编修敕令所照得，选人得赏於改官后收使，换减磨勘。嘉定贰年、拾年，嘉熙肆年、淳祐陆年指挥节次申明不一，窃恐吏部互相引用。今参照指挥修类归一，庶几不致抵捂。开其下项：

一、承直郎以下，所得有格法，及不係特旨酬赏，得转壹官，於京官后收使。并与换减贰年磨勘。两官以上依此比类。如係特旨酬赏，照修纂条例所嘉熙四年正月看详指挥转壹官，换减肆年磨勘比折施行。

一、儒林郎以下，所得有格法，酬赏减叁年磨勘，内将贰年收使循壹资外，除壹年磨勘，於京官后换陞名次。如係特旨赏，与换减壹年磨勘。

一、承直郎以下，所得转壹官赏，因与改官相会，於内已将壹资循至承直郎，馀壹资依磨勘令条注文，换减壹年磨勘。若是得赏未收使间，因用别赏循承直郎改官，照条比类减叁年磨勘。如已係儒林郎，除用覃恩庆典特旨赏循至承直郎，合照令条正文，每壹资换减贰年磨勘。馀依本条注文换减壹年磨勘。

一、选人所得特旨循两资赏，照嘉熙四年指挥，与换成叁年磨勘。止循壹资与换减贰年磨勘。叁资换减肆年磨勘。肆资换减陆年磨勘。如已收使循资外，有馀赏照嘉熙四年指挥，两资换减叁年磨勘。壹资换减壹年半磨勘。若係有格法，及不係特旨酬赏，循两资照条换减贰年磨勘。壹资换减壹年磨勘。

一、选人任淮、襄、四川、湖北差遣，所得极边、次边酬赏，并照开禧二年七月十四日指挥，许於改官后作实历月日收使。

一、选人任学官、大理寺官，所得职任赏，嘉定十年二月详议指挥，以其职事官即与外官不同，不合比折，并与照元降指挥，贰年得贰年，肆年得肆年，其两任学官，两任寺官，该两次以上，许将壹等零赏照条并赏倒换。若不及贰年，不许收使。所有任京局库务诸司监当，所得任满，或计日酬赏，虽有元降指挥，即是立定赏法，却非一时特旨，自合照有格法赏，一体减半比折，贰年得壹年。如止得壹年，合照条换陞名次，不及全年不许收使。

一、选人所得押纲赏转壹官，与换减贰年磨勘施行。

一、选人所得覃恩庆典，并合照降指挥，许於改官后换减磨勘收使施行。

一、选人所得奉使回程转官，照嘉定十年详议指挥，检照元指挥，白身人尚许候有名目日，作壹官壹资收使。其有官人难以比折，与照元指挥放行转官收使。

已上取到吏部尚左供，并係见行遵守。今编节照用。七月十日，三省同奉圣旨：依。淳祐十年七月空日，都省劄子：谏院条具百司庶府破法用例蠹国害民等事。画一於后：一、选人得赏循转之弊。近来选人得赏，多不肯循转，且给据存留为改官陈乞之地，循两资者，则必乞转壹官，少亦乞作肆年赏磨勘。循壹资者则亦乞作贰年，并无一毫折阅，委是破法。所以申明，从政、从事、文林郎为一色官，改官并得宣教郎。如不肯循转，并照承直郎改官后减半收使，零月不许作减年收使。今后有叁资一色得循转不愿人，径与比折贰年作壹年给据。一、选人改官存留磨勘之弊。得赏有转壹员叁官，莫不陈乞改官后循转。或有减磨勘叁年，改官后乞作不减年磨勘收使。凡此之类，委是破法。况选人上有资可循，所得磨勘，合於本资上循转，官资有资可循，更存留磨勘，为改官后不折阅，委是弊例，合行釐革。都司拟令，吏部遵守施行。七月九日，奉圣旨：依。宝祐二年二月八日，尚书省劄子：勘会浙东、西提举司、浙西安抚司、两淮制置司天赐场，今后盐场官幹官催趁登额支发及数，方许保明推赏，岁终支发不及叁分，展半年磨勘。伍分，展壹年磨勘。柒分以上，降壹官。每岁举员不许举他司属官。下吏部照应。照得浙东、西提举司、浙西安抚司盐场，今改隶提领两浙盐事司，今声说照用。





武臣

《尚书考功令》：诸使臣合入住程差遣，愿出外待阙者，给假限内实有病患，申所属看验讫，申吏部仍给公据，与除豁月日。违者所违月日并不理磨勘。诸乞假出外待阙未参选应磨勘者，依外任申奏。若改转后有出假限月日，於后次磨勘内降豁。诸初补使臣，因战鬬劳效得减年者，与磨勘。若别因恩赏得者，并候再经磨勘许行收使。诸使臣该赏应减年磨勘，虽与文臣同得推赏，若所降指挥内无比折者，止依元得所减年月收使。课额场务盐官及获盗之类应赏者非。诸内侍所得殿阁泛赏转官，如委係勤劳，与不隔磨勘壹次。若再遇泛赏，虽降到特旨不隔磨勘，许执奏不行。诸使臣展磨勘年限，并以本条所指定之官为例。如指定肆年磨勘之官该展年，即伍年磨勘人展拾伍月。拾年磨勘人展叁拾月。馀依此计之。诸使臣勒停，或追降官资，叙理已复旧官，合磨勘者，初补并已经磨勘人，各依元条年限。诸使臣公罪徒、公罪衝替、因事替移，或因老疾谬懦差替，或私罪非衝替，临时特旨与小处、远小处差遣，或私罪杖断放，合该磨勘，依条展年外，不候住程到任并与磨勘。以上各係降等差遣者，仍候住程到任。〔罚短使係降等差遣准此。〕其私罪徒、私罪衝替降等差遣，并公私罪追停叙用，并依条展年外，仍候住程到任壹年。诸使臣曾降官，候叙复旧官，许通理磨勘。其追官，若勒停、特勒停止、理叙复旧官后年月以上，仍依条展年。如别因酬奖或恩泽特转至旧官，及转过旧官者叙复未尽，不在磨勘之限。诸使臣，〔校尉同。〕拾年以上不到部陈乞磨勘，许经所在州投状，召陞朝官贰员，委保正身无承代诈冒违碍，知通追请同保官审实批书印纸，从本州结罪保明连保状申部。诸使臣，〔校尉同。〕初补未参选在外就差者，以授差遣降付身日，理为参部。〔应呈试人非。〕诸使臣，〔校尉同。〕应呈试而未经试中，一时特差内外差遣，虽降到特旨理为资任，许执奏不行。诸使臣〔校尉同。〕初磨勘，不许用曾任嶽庙常住程月日。〔宗室非。〕诸内外诸军，岁终比较所养战马倒毙，该展磨勘人虽遇大礼赦，不在免展之限。〔取押纲马使臣幹办纲马驿程官倒毙该展磨勘人准此。〕诸凶恶徒党，因招降补授使臣校尉，〔初补下班祇应副尉改转同。〕内不许磨勘者，如经拾年别无赃罪，及私罪情重，所属保明取旨特与磨勘。即显著劳效合该转官者依常法。诸翰林医候至医效，并理柒年磨勘。

《尚书侍郎右选考功通用令》：诸吏职日所得减年磨勘，於使臣校尉上收使者，并比折两日作壹日收使。

《尚书侍郎右选通用令》：诸使臣不许用减监当任数比换减年。诸汉弓箭手所得转资，若於使臣上收使，每壹资比折减贰年磨勘。

《尚书考功申明》：淳熙元年四月十五日敕：吏部状，勘会内外诸军大小使臣乞贴用冒名承代，后来亲身立功，所得减年收使磨勘。窃详冒名承代，后来亲身立功，所得转官资公据，已承指挥许於已镌减名目上并行收使。今来既亲身所得功赏减年，与所得转官资事体一同。本部欲将亲身所得减年，依转官资已得指挥，依元给减年理年收使磨勘。奉圣旨：依。淳熙元年六月二十四日，枢密院劄子：勘会内外诸军，冒名承代官兵，已降指挥并行镌减改正了当。奉圣旨：令所属并特与通理未改正以前历过在职年月，放行磨勘。淳熙三年二月二十五日敕：考功郎官王信劄子，编类大小使臣年甲条目，奉圣旨：依。令考功常切遵守。今具合遵守事件如后：一、乞差校定案书令史壹名，专一掌管行移回报，仍差头名主事专一书勘，遇迁补及出职日交割以次人，以次人保明委无揩改遗失情弊，方许迁补解发。如有情弊断勒。一、乞遇朝廷取索照使，即令掌管人吏赍簿呈郎官封押讫，亲赍赴房，候照应毕，从朝廷用属司印罚衡押，责还掌管人吏回部呈郎官拆封收管。其馀取索照使，仰掌管人吏赍呈郎官，当面抄写名姓年甲，全文用印回报，不得赍簿出外，庶免散失。一、姓名末用考功印为止。印后即无姓名，每卷末空处书云印后并无姓名，主令某人姓名。其卷末无空纸，即於夹界行上书写。其间有年適满拾数者，并於拾字下书岁字，以防日后添填。奉圣旨：并依。淳熙三年四月十二日敕：考功郎官王信状，契勘近承指挥，编类隆兴二年二月以前大小使臣年甲。除已编类成册申尚书省用印外，所有隆兴二年二月以后初补并未经磨勘者，依此置簿籍定。缘大小使臣磨勘，係随官品各案分行。欲就令大小使臣案，遇有投下磨勘，先次照应。如係隆兴二年二月以后初补，并未经磨勘之人，逐时籍定官位姓名乡贯年甲三代，补授年月出身，每名勘同，当行主令押官用印编类，候至每岁终，分类置簿籍定。仍具已置簿籍定姓名，申朝廷照会。奉圣旨：依。淳熙四年六月二十日敕：邕州溪洞招马官，恐妨马政。特与免参部，放行磨勘。淳熙十三年八月二十一日，枢密院奏吏部申：欲将使臣校尉所得庆典理当叁年磨勘，除住程应格外，并与对半收使。其他恩赏不得援例。奉圣旨：依。淳熙十六年八月十四日敕：吏部申，乞将校尉使臣拾年以上，不到部陈乞磨助，许召陞朝官贰员，委保存亡及无承代诈冒不实违碍，如临安府申发，许本部追请陈乞磨勘人同保官赴部审实施行。奉圣旨：依。本所看详上件指挥，係为於临安府陈乞，许本部追请乞磨勘人同保官赴部审实。今声说照用。嘉泰元年十月二十九日敕：南班宗室小许将外官月日揍合换官之后南班月日通理磨勘。今后在南班及拾年方与转官。本所看详上件指挥，係是申明法意，难以修为成法，今编节存留，申明照用。

《尚书侍郎右选考功通用申明》：嘉定元年二月二十三日，枢密院劄子：殿司申，内外诸军兵将官，因毙马该展磨勘，乃是公罪降罚，遇非次赦恩并乞免展。奉圣旨：依。如遇非次赦，许行引用。端平二年十二月十四日，都省批下吏部申：检会端平元年三月四日都省批下本部申，承绍定六年十月十四日敕，臣僚奏，乞将文武官陈乞磨勘者，更不以告下日为始，祇以日前实历满日为始，许接续日分理为日后再起磨勘。仍於告上分明批注。谓如元官实历至某月日满，即於次日理作新转官日分，供写告内。奉圣旨；依。仍令吏部看详申尚书省。本部缘有因罪未结绝，及降官未叙复，并所约刑名合候住程到任，及展季展年并合要住程到任，及应用举主之人，又有拾年以上自不到部陈乞磨勘者，亦有校尉理年已及，於使臣理年又及，凡此之类，今检具看详下项：一、诸使臣曾降官，候叙复旧官，许通理磨勘。其追官，若勒停，特勒停，止理叙复旧官后年月，以上仍依条展年。如别因酬奖，或恩赏，特转至旧官，及转过旧官者，叙复未尽，不在磨勘之限。看详上条，称使臣曾降官，候叙复旧官许通理磨勘。叙复未尽不在磨勘之限。其条虽许通理磨勘，如该满日未曾叙复，自不许磨勘。所有该满之后未叙复以前月日，即不在磨勘之限，缘今降指挥以该满日为始，却有该满之后至未叙复以前月日，未叙复以前係在罪籍，难以理用。一、诸使臣公罪徒，公罪衝替，因事替移，或因老疾谬懦差替，或私罪非衝替，临时特旨与小处、远小处差遣，或私罪杖断放，合该磨勘依条展年外，仍候住程到任，并与磨勘。以上各係降等差遣者，仍候住程到任。〔罚短使係降等差遣准此。〕其私罪徒、私罪衝替、降等差遣，并公私罪追停叙用，并依条展年外，仍候住程到任壹年。看详上条，谓约出逐件刑名，止应注降等差遣之人，合候住程到任或住程到任壹年，方许磨勘。如未有住程到任，或住程到任未及壹年，各不许磨勘。如自该满之后至未住程到任及住程到任壹年以前月日，於住程展年该赦，其有住程已及之后，虽遇赦恩，其历过月日不许通理。一、〔诸使臣，〕校尉同。拾年以上不到部陈乞磨勘，许经所在州投状，召陞朝官贰员，委保正身无承代诈冒违碍，知通追请同保官审实，批书印纸，从本州结罪保明，连保状申部。淳熙十六年八月十四日敕：吏部申，如临安府申发，许本部追请陈乞磨勘人同保官赴部审实施行。看详上件条法指挥，谓使臣校尉拾年以上，不到部陈乞磨勘，许经所在投状，召陞朝保官贰员，委保正身存亡无承代冒诈违碍，知通追请同保官审实，批书印纸，从本州结罪保明，连保状申部。如临安府申发，许本部追请审实，方许磨勘。今来却有虽及拾年，失於陈乞磨勘，却曾到部参选，或有新任及见任之人，即非不显存亡，自与磨勘。缘降指挥以满日为始，其前伍年本部照理年放行外，馀后伍年无过犯人，候陈乞日申取朝廷指挥。本部逐一看详，乞批送今状下部，贵凭遵守。端平二年十二月十四日送吏部，从看详到事理施行。嘉熙三年八月十四日敕：吏部尚书左选条具内壹项，在法承议郎转朝奉郎，朝请郎转朝奉大夫，朝议大夫转中散大夫，依条不许贴用父祖亲属减年恩例。近有承议郎陈乞磨勘，收使父祖恩例，揍转朝奉郎，考功放行，具钞出给告命，委是有碍条法。修纂条例所看详，诸得亲属减年恩例，不许揍转荫补官，自有成法。今后不得冒有陈乞，所有考功已行体例，合删去。奉圣旨：依看详到事理施行。本所看详上件指挥，虽是尚左条具，所有武臣亦合一体。今声说照用。淳祐三年六月空日，都省劄子：吏部四选官公共聚议，条具关防四蜀革弊事，画一数内文武官陈乞磨勘文字。文臣承议郎转朝奉郎，朝请郎转朝奉大夫，武臣训武郎转武翼郎，武德郎、武功郎转武翼大夫，并係转应荫补官，事体至重。今欲除本州保明，并合再经四川运司重行覈实，结罪保明，仍各召知识四川本等保官壹员委保，批书以凭，照见行条法指挥施行。四川文武官流寓内地州军寄居，陈乞磨勘文字，及转应荫补官之人，既在内地难以再令归川陈乞，欲将似此之人，并令召蜀士知识本等保官壹员委保，批书印纸以凭，照见行条法指挥施行。右劄付吏部，从所申事理施行。





大使臣

《尚书右选令》：诸武功、武德郎充閤门宣赞舍人，应磨勘者取裁。诸閤门宣赞舍人转武翼郎，仍旧职。如不愿在职，及已至右武郎日罢。〔谓供职人。〕诸内侍官，武功大夫至武翼郎，带御器械应磨勘转官者，申枢密院。诸陈乞收使未换授以前所得转资者，每壹资减贰年半磨勘。

《尚书考功令》：诸閤门宣赞舍人磨勘，并依武翼郎至武功大夫法。诸驸马都尉转官，及柒年检举磨勘，至承宣使止。诸右武郎以上转官，满伍年者，遇阙磨勘。〔谓军功及勋绩显著。〕入大夫以上检举。诸翰林医官至和安大夫磨勘，依武翼郎至武功大夫法。〔未转翰林医官以前功过，更不通理。〕诸大使臣修武郎至武德大夫，及训武郎、修武郎带閤门祇候，转官及伍年者与磨勘。诸大使臣初该磨勘者，自参部后伍年，内住程到任实及贰年，方许磨勘。仍在任有知州、本路安抚、转运、提点刑狱，及侍御史以上，或省府按察提举官壹员，同罪奏举方得施行。若无举官，并候柒年。诸大使臣初该磨勘，住程任内因事对移，〔谓有实状者。〕及衝差替放罢者，并不理犯时壹考。诸从义郎以下，带閤门舍人、实门祇候，磨勘并理肆年。诸小使臣因恩赏劳绩战功，转至修武郎以上者，其磨勘依大使臣法。

《尚书右选申明》：隆兴元年四月二十四日敕：勘会诸军立功将士转官碍止法人，缘经战与杂功轻重不同，若今一例回授，无以激劝。今措置下项：一、应因经战被赏转官，并合将所转官重轻转行，有收使不尽官，候别立到新功日收使。如愿回授者，听。一、武功大夫叁官转行横行壹官。〔旧用两官转。〕伍官转行遥郡壹官。〔旧係叁官转。已是孩禦使，即临时取旨。〕右武大夫并见带遥郡，两官转行横行壹官，叁官转行遥郡壹官。〔已是防禦使，即临时取旨。〕一、应该暴露普将随军幹事把隘，不经战所得转官并合回授。一、应经战落阶官，武功大夫右武大夫以上，见带遥郡人，合量功力重轻除授，谓如遥郡承宣使若落阶官，却合自正任刺史以上除授。缘除正任係特恩旌赏，临时取旨，不可为例。一、陈乞收使回授转官人，自合缴连回授公据毁抹。一、逐项功赏已经转行人，自合依元降指挥，谓如壹赏元得指挥两官以上，经转行，馀官自合回授，将来即不合陈乞转官。今措置係绍兴三十一年已后立功之人。奉圣旨：依。淳祐元年五月空日，枢密院劄子：照得转横行、转遥郡皆是特恩旌赏，祖宗具有条格。近来吏部将武功大夫碍止法之官，元於小大使臣正副使之上所得功赏衮同於横行、遥郡超转，致有泛滥。右五月二十三日奉圣旨，令吏部今后将正使止所得战功恩赏，许照端平元年三月十九日指挥，叁官转横行壹官，伍官转遥郡壹官，其副使以下所得功赏并令回授。如已转横行、遥郡，止合将横行、遥郡上所得战功恩赏，照端平三年三月十九日指挥将两官转横行壹官，叁官转遥郡壹官。若横行未至中亮大夫上，有官可转，且合於横行上转行。其正使上所得之官并令回授。已是防禦使，照旧法临时取旨。内遥郡落阶官之人，须管遵从旧法，再自正任刺史上除授。其非战功所得转官者，止令回授，今劄付吏部。

《尚书考功申明》：淳熙十三年七月二十六日敕：吏部状，武节郎张竦乞磨勘。本部勘会本人係再经磨勘，依条合理伍年。会到大理寺，有壹犯准条於绞刑公罪收赎上定断，情重特降壹官，在大礼赦前合该免展，不碍磨勘。其公罪绞缘展格项目内止有公罪流，轻重各有添展磨勘年月，即无公罪绞添展年月之文。奉圣旨：展壹年壹季磨勘。庆元五年十一月八日敕：吏部状，武翼郎王端磨勘。本部勘会本人係再经磨勘，从条合理伍年。会到大理寺，有壹犯，特降两官。约係私罪绞，除降官依格合展磨勘，已该大礼赦合免展外，缘私罪绞展格内止有私罪流重展年磨勘，即不该载私罪绞展年磨勘明文。奉圣旨：添展壹年两季磨勘，仍自今降指挥日为始。本所看详前项逐件指挥并为公私罪绞，缘格所不载添展磨勘事理，今存留申明照用。

《尚书右选考功通用申明》：端平二年十二月十四日，都省批下吏部申，检会端平元年三月四日都省批下本部申，承绍定六年十月十四日敕，臣僚奏，乞将文武官陈乞磨勘者，更不以告下日为始，衹以日前实历满日为始，许接续日分理为日后再起磨勘，仍於告上分明批注，谓如元官实历至某月日满，即於次日理作新转官日分，供写告内。奉圣旨：依。仍令吏部看详申尚书省。本部缘有因罪未结绝，及降官未叙复，并所约刑名合候住程到任，及展季展年，并合要住程到任，及应用举状之人，又有拾年以上自不到部陈乞磨勘者，亦有校尉理年已及，於使臣理年又及，凡此之类，今检具看详下项：一、诸大使臣初该磨勘者，自参部后伍年内，住程到任实及贰年，方许磨勘。仍在任有知州、本路安抚、转运、提点刑狱，及侍御史以上，或省府按察官壹员，同罪奏举，方得施行。若无举主，并候柒年。看详上条，谓如初该磨勘，有知州、本路安抚、运使、提刑、侍御以上举主壹员，同罪奏举，许磨勘。却有年限虽满，住程未及，或举主未到，须候住程、举主及格方许磨勘。今降指挥以满日为始，所有该满之后住程未及，或举主未到之前月日，实历虽满，而住程未及，合候住程满日理转。一、诸大使臣初该磨勘，住程任内因事对移，〔谓有实状者。〕及衝替放罢之类，并不理犯时壹考。看详上条，谓初该磨勘住程贰考任内，因事对移及衝差替放罢之类。年限虽满，住程已有贰考，缘住程任内有过犯之类，从条法除豁犯时壹考，即係住程未及，合候次任住程到任壹年方得磨勘。缘因罪犯未有差遣，或已有差遣待阙未赴，后虽到任通理住程已有贰考，缘今降指挥以满日为始，所历该满年限之后，因罪犯未有差遣，或待阙未赴之前月日难以理用，接续日分起理磨勘，初任住程有违阙，即合候次任住程补满。本部逐一看详，乞批送今状下部，贵凭遵守。端平二年十二月十四日，送吏部，从看详到事理施行。嘉定十六年八月九日尚书省劄子：尚书右选措置，自今后应四川转官，修武、训武郎转武翼郎，武德、武功郎转武翼大夫，须要本州取会勘验，委係正身结罪保明，如从军之人委主帅勘验，结罪保明，申总领所保明，委係正身，即非身亡事故之人，方与证应施行。候出给告命，仰官告院缴申本部，责付运司进奏院入急递，发下总领所，仰逐司再契勘本官该转官，及彼受日委的无身亡事故，即与给付。仍具已给付保明申部。或已亡殁，即缴告申部毁抹。如逐司扶合不实，具元保明州军，并保官同逐司官吏职位、姓名，申取朝廷指挥施行。右劄付吏郎，从所申事理施行。嘉定十六年十二月二十一日敕：吏部敕令所详议，内侍官、都知、副都知、押班许转至遥郡承宣使止。带御器械许转至遥郡观察使止。幹办御药院、幹办内东门司许转至遥郡防禦使止。非任门司以上不得转遥郡。其有职任未至而欲超越今来所立止法转官之人，虽降特旨许执奏不行。外有幹办龙图、天章等阁，许寄资至左武大夫止。睿恩殿祇候、额外衹候，及掌管簿书、额外簿书，如遇特降指挥转官者，许寄资至武功大夫止。听唤、额外听唤、会通门后苑衹候，及散祇候，转至武功郎止。奉圣旨：依吏部敕令所详议事理施行。景定三年五月六日敕：承景定二年十二月空日，都省劄子：内壹项，军班应修武郎以上，如遇陈乞磨勘转官，并仰声说已未申缴宗枝。如内有该说曾申缴宗枝赴部注籍之人，仰考功先次批会。本部见得已行注籍讫，方许移关本部拟官具钞，或有未曾申缴宗枝注籍之人，许於所属州军照指挥陈乞，就行申缴赴部注籍，方与放行，具钞转官。五月六日奉圣旨：令吏部依条具事理遍牒施行，常切遵守。





小使臣

《尚书考功令》：诸小使臣初补参部后，承信郎叁年，承节郎以上肆年，曾经住程幹办到任，若不因事故移任，通理各及贰年，与磨勘。已后并理伍年。诸初补参选人，〔谓承信郎以上，校尉同。〕年限应格，曾经住程及贰年许磨勘。〔即未及贰年许通理。〕若因事对移，〔谓有实状者。〕及衝差替放罢之类，并不理犯时壹考。别候住程通及贰年，方许磨勘。诸初补使臣充随行指使，〔奏带亲随者非。〕三路依初补法磨勘，馀路并臣僚随行指使，以去替壹年通理。补职若参部满理任年限，即与磨勘。〔谓如承信郎肆年理为壹年者，到任及叁年通理。补职若参部及肆年之类。〕承节郎以上加壹年。诸见任、前任宰执下随行祇应，主管幹办等使臣初经磨勘依指使例。诸小使臣之官违限，应该磨勘者，添展两季。仍不候降等住程到任，许磨勘。诸军功补授小使臣校尉，磨勘付身内有杂功补转者，会问兵部，如无大转资级，方许放行。〔已经参选磨勘者非。〕诸校尉磨勘年限应格而应展年者，唯免降等住程外，除并依使臣法。诸进武校尉以下，特旨补转承信郎以上，并依初补使臣法磨勘。如以前有减年者，即依条比折行使。诸进武校尉以下，特旨补转承信郎以上，若年限已满合改转者，听磨勘。以后即依初补年限，〔磨勘改转同。〕其年限未满者从本条。诸校尉因军功捕盗改转承信郎以上，其磨勘不隔以前年月。诸校尉在任，因恩赏〔谓非军功捕盗者。〕补转承信郎以上，自授告日理为参选，住程依初补年限磨勘。〔未到任因恩赏补转者准此。〕诸进武校尉，自参部后及伍年内，係都知兵马使，初补者及叁年，并与磨勘。〔别因劳效补者亦同。〕诸进义校尉，係军功补充者自参部后及叁年，馀伍年，係与磨勘，转进武校尉。其宫院祇应、进义校尉，自依本条。诸亲王府祇应，书表司、宅案司、通引官客司，係进义校尉，候及伍年无过犯，与进武校尉。其郡王位依宫院条。诸宫院祇应，进武、进义校尉，应因过犯差替到部，各与重难短使壹次。仍不理在宫院年月磨勘。因病患差遣者，如百日公参却差赴宫院祇应，不以本位及别位，并通理前来月日磨勘。若非次替下，并依名次关大宗正司，候宫院有阙，差填祇应，与补所少月日。诸宫院衹应，进义校尉下到磨勘，如年限不同，听随见今衹应官比折。诸小使臣校尉磨勘，许通理在宫院祇应合该年月。诸宫院进义校尉到部后，两犯公罪或壹犯私罪，展壹年磨勘。叁犯公罪或两犯私罪，展贰年。诸宫院下班祇应，酬奖初补进义校尉者，承宣使以上贰年，观察使以下叁年，并补进武校尉。以上壹犯私罪笞杖，情轻展贰年，稍轻展叁年，稍重展肆年，重展伍年。〔累犯后壹重论外，每次各更展壹年。〕其两犯赃罪，或私罪杖、情理稍重，〔重者准此。〕并从大宗正司申奏差替，馀并依旧在宫院祇应。诸国信所差取到殿前司下班祇应充指挥，〔准备衹应同。〕到所及拾年，与改转进义校尉。诸下班衹应，充诸处及臣僚随行指使，在职及柒年，押队及拾年，各无过犯，与磨勘。其互差者，壹年伍个月零比折指使壹年。如比折通及柒年，依指使法。诸勋戚臣僚宅指使，初该磨勘未经住程人，於磨勘年限外，更展贰年，许磨勘。三后之家不用此令。诸非泛补授使臣校尉，自补授日起理磨勘，以伍日当叁日。若折当及格，仍须曾经住程幹办到任贰年，〔通罪理各及贰年者同。〕许磨勘。诸进纳出身人磨勘至从义郎止。诸进纳人，监当满柒年，无遗阙，有监司、知州、通判通及叁贝，同罪奏举陞陟者，与亲民。其磨勘自参部后，承信郎肆年，承节郎以上伍年，各经住程幹办叁年以上，有上项官贰员保举，许磨勘。以后即依其馀使臣条例。

《侍郎右选令》：诸陈乞收使诸军都虞候，未换授以前所得转资者，每壹资减叁年磨勘。诸陈乞收使班直未换授以前所得转资者，每壹资减贰年半磨勘。

《侍郎右选考功通用令》：诸承信郎以上，不许贴用给使减年转官。〔景定重定〕。

《淳祐令》：诸殿侍〔下班祇应同，下文准此。〕应磨勘者，通理历任在职月日实及年限。即因恩赏非次转校尉者，听以任殿侍在职月日通理比折磨勘。〔谓如殿侍拾年磨勘进义校尉伍年磨勘者，若任殿侍在职及陆年，非次转进义校尉，即将殿侍在职陆年比折叁午磨勘之类。〕进义校尉转进武准此。

《大宗正司令》：诸宗室应破祇应，〔校尉代祇应同。〕许从便就拨。其换外官，若犯罪及身亡百日外并减放。如本宫院有阙听就射，无阙听别宫院指射。又，无宫院指射，若差到实及伍年，即本司以阙人处直差祇应。以上并听通理年月磨勘。如不就占射愿归班者听。

《尚书考功申明》：绍兴二十六年十二月十一日，都省批送下：吏部奏，钞承信郎王潠磨勘事。后批：王潠壹任因农司寺踏逐充准备使唤。照得係初任人，依条不许踏逐，其吏部元给差帖付身了当。今来陈乞磨勘。既初任依条不许踏逐，係不应磨勘之人。退送吏部，照会本所看详，上件指挥虽止为王潠所降，窃虑尚有似此不应磨勘之人，合存留申明照用。绍兴九年七月九日都省送下，吏部状，据忠翊郎卢进乞磨勘，纳到公据为收捕武冈军徭贼杨再兴等，得减贰年磨勘，乞收使。本部将自靖康年以后因战金人所得减年，理作战鬬劳效收使。其招捉杀降群贼，未审合与不合作战鬬劳效所得，不候再经磨勘收使，更合取自朝廷指挥。后批：勘会卢进减年，既不係因金人所得，即难以便於初磨勘收使。送吏部，照会本所看详，上件指挥係是申明法意，窃恐日后有似此收使之人，合编节存留，申明照用。淳熙十一年十月六日敕：吏部状。保义郎监潭州南嶽庙赵彦越乞磨勘。係再经磨勘，合理伍年。缘今任请假，赴转运司锁应计叁拾日，从锁应条法合行除豁不理磨勘。本部照得，係再经磨勘，止用常程年限，即非用住程月日，难以一概除豁，今指定欲将再经磨勘不用住程之人。与理作常年程限收使磨勘。奉圣旨：依指定到事理施行。淳熙十二年七月十九日敕：史部状，承信郎前添差监夔州在城清酒务赵彦適乞磨助。本部勘会，从条合理叁年，自就差给降付身日理，当参部年限住程应格，方许磨勘。照得本人第贰考印纸内请假一项，批称赴夔州路转运司锁试，即不批赴试还任月日。取到进奏院状，称运司在本州置司锁试叁日，从条锁应月日不理磨勘。缘所任係添差不釐务，别无职事。今指定本人所用住程，即非任监当巡检等差遣，当来赴试即不出州界，欲理为在任月日放行磨勘。奉圣旨：依指定到事理施行。淳熙十五年八月十八日敕：吏部状，承信郎殿前司左军队将杨文显乞磨勘。係初经磨勘，合理叁年。内要住程贰年。自改博承信郎日理作就差。至今虽及贰年，缴到任下班祇应日该遇庆寿赦恩，理当叁年磨勘。乞揍理收使。缘下班祇应係理拾年。本部从来有下班祇应上所得减年，以贰日比折壹日收使。今係缴到理当叁年磨勘，欲照任下班祇应上所得於使臣上收使，两日比折作壹日。今后乞依此施行。奉圣旨：依。绍熙二年五月十四日敕：吏、兵、刑部状，考功郎官陈士楚劄子，措置使臣上收使减年并理当公据比折事。后批：送吏、兵、刑部勘当，申尚书省。今具下项：守阙进勇副尉、进勇副尉，陕西效用捌资格、归正拾资格、川、陕效用拾资格，兵部称并无许行磨勘理年条法指挥守阙进勇副尉，进勇副尉所得减年公据。考功今勘当，欲将上件资级上所得减年公据，从本部自来体例，谓如减壹年磨勘有依伍年法比折之文，从都官令比折作肆个月贰拾肆日，於校尉使臣上收使。如无依伍年法比折之文，作两个月拾贰日收使施行。进义副尉、〔陕西效用捌资格，补充理伍年，转壹资。〕进义副尉、〔归正拾资格，补充理伍年，转守阙进武副尉。〕进义副尉川、陕效用捌资格，补充理伍年，转下班祇应。兵部称并理伍年磨勘。考功今勘当，欲将上件资级上所得减年公据，若於校尉使臣理伍年磨勘上收使，合壹日作壹日，於理肆年磨勘上收使，合伍日作肆日。於理叁年磨勘上收使，合伍日作叁日。如有依肆年法比折之文，於理伍年磨勘上收使，合肆日作伍日。於理肆年磨勘上收使，合壹日作壹日。於理叁年磨勘上收使，合肆日作叁日施行。进义副尉、〔都官吏职补充，兵部阵亡恩泽补充。〕进武副尉，〔都官吏职补充，兵部阵亡恩泽补充。〕兵部都官称，并理拾年磨勘考功。今勘当，上件资级上所得减年公据，若於校尉使臣理伍年磨勘上收使，合拾日作伍日。於理肆年磨勘上收使，合拾日作肆日。於理叁年磨勘上收使，合拾日作叁日。若元有依肆年法比折之文，於理伍年磨勘上收使，合肆日作叁日。於理肆年磨勘上收使，合壹日作壹日。於理三年磨勘上收使，合肆日作叁日。如有依伍年法比折之文，於理伍年磨勘上收使，合壹日作壹日。於理肆年磨勘上收使，合伍日作肆日。於理叁年磨勘上收使，合伍日作叁日施行。进义校尉、〔军功补充者。〕进武校尉、〔都知兵马使补充者。〕承信郎并係理叁年磨勘。所得理当减年公据，於理肆年伍年磨勘上收使，自来壹日作壹日。如有依肆年法比折之文，即比折每壹年得壹年叁个月收使。考功今勘当，欲从本部自来体例施行，进义校尉〔不係军功补充〕，进武校尉〔不係都知兵马使补充。〕并係理伍年磨勘，考功今勘当，欲将理伍年以上所得减年公据，於理叁年磨勘上收使，合伍日作三日。於理肆年磨勘上收使，合伍日作肆日。於理伍年磨勘上收使，合壹日作壹日。如有依肆年法比折之文，於理叁年磨勘上收使，合肆日作叁日。於理肆年磨勘上收使，合壹日作壹日。於理伍年磨勘上收使，合肆日作伍日施行。所有进纳出身校尉、使臣，并招安补授出身，各有理年条法，如收使理当不等公据，并照有无比折之文，即与照元理年限，於今来磨勘官资上理年比折收使，逐部今聚议，欲从勘当到项目比折事理施行。伏候指挥。奉圣旨：依。本所看详前项逐件指挥，并为承信郎校尉收使以前所得理当减年公据，照磨勘年限比折事。今合存留照用。

《侍郎右选考功通用申明》：嘉定九年二月二十四日，尚书省劄子：刑部申，照对考功侍右等处，遇有用入流补授并收使敞减年之人陈乞磨勘参注，及有曾经追降官资经刑部陈乞叙官之人。关会有无重叠，本部措置：自今后遇有元用府第入流减年补转之人，到吏部参注磨勘，从吏部令召大使臣以上保官贰员，委保无伪冒重叠放行。有用见任府第入流并散减年之人，自合先次放行磨勘参注。并有陈乞叙官之人，自今后先经刑部契勘，见得依条合该叙复人，更召大使臣以上贰员，委保元补转无伪冒重叠，放行叙官。右劄付刑部，从所申事理施行。嘉定十六年二月二十五日敕：奉圣旨：诸府第除拜合得散减年，今后不许於承信郎以上作磨勘收使。嘉定十六年四月十三日敕：勘会府第给使减年，专为校副尉吏职补授人收使陞转。其有出身并奏补，及其他非泛补官等人欠少磨勘月日，循例倒换收使，窃虑泛滥。奉圣旨：令吏部自今后吏职人许行揍理磨勘收使。馀人不许理用。端平二年十二月十四日，都省批下吏部申：检会端平元年三月四日，都省批下本部申，承绍定六年十月十四日敕，臣僚奏，乞将文武官陈乞磨勘者，更不以告下日为始，祇以日前实历满日为始，许接续日分理为日后再起磨勘。仍於告上分明批注，谓如元官实历至某月日满，即於次日理作新转官日分，供写告内。奉圣旨：依。仍令吏部看详申尚书省。本部缘有因罪未结绝，及降官未叙复，并所约刑名合候住程到任，及展季展年并合要住程到任，及应受举主之人，又有拾年以上自不到部陈乞磨勘者，亦有校尉理年已及，於使臣理年又及，凡此之类，今检具看详下项：一、诸小使臣，初补参部后，承信郎叁年，承节郎以上肆年，曾经住程幹办到任，若不因事故移任，通理各及贰年，与磨勘。已后并理伍年。看详上条，谓如初该磨勘，自参部日起理，年限内曾经住程幹办到任，若不因事故移任，通理各及贰年，与磨勘。其间有年限虽满，於住程未及，须候住程及日，方许磨勘。缘今降指挥以满日为始，至住程未及以前月日，即不应收使。一、诸进纳人，监当满柒年无遗阙，有监司、知州、通判，及叁员同罪奏举陞陟者，与亲民。其磨勘自参部后，承信郎肆年，承节郎以上伍年，各经住程幹办叁年以上，有上项官贰员保举，许磨勘。却有年限虽满，住程已及，其举主未足，须候举主足日，方得磨勘。缘今降指挥以满日为始，所有该满之后，至举主未足以前月日亦不应收使。一、诸进武校尉以下，特旨补转承信郎以上，并依初补使臣法磨勘。如以前有减年者，即依条比折行使。看详上条，谓进武校尉以下，特旨补转承信郎以上，并依初补使臣法磨勘，谓如进武校尉理伍年，承信郎理叁年。却有自进武校尉至今通及捌年者，其校尉已满伍年应该磨勘，自馀承信郎又满叁年，亦合该磨勘。今以补转承信郎理叁年磨勘外，其校尉以前月日即不应理用。一、诸进武校尉以下，特旨补转承信郎以上，若年限已满合改转者，听磨勘。以后即依初补年限，〔磨勘改转同〕。其年限未满者，从本条。看详上条，谓进武校尉以下，特旨补转承信郎以上，若年限已满合改转者，听磨勘。谓如进武校尉理伍年，承信郎理叁年。却有进武校尉伍年已满，其承信郎止有贰年以上者，依条校尉年限已满，合改转者听磨勘。缘今降指挥以满日为始，进武校尉满伍年，而特转承信郎者，自该理用已历过伍年转承节郎。其不及伍年而特转承信郎者，须候承信郎后历叁年满日转承节郎，其校尉上月日自不合理用。其改转承信郎以后至未陈乞理用校尉磨勘以前月日并不合收使。本部逐一看详，乞批送今状下部，贵凭遵守。端平二年十二月十四日，送吏部，从看详到事理施行。淳祐三年十二月空日，都省劄子：吏部侍郎项寅孙劄子，勘会小使臣，初补承信郎上参部有新任，后因恩赏转承节郎。依条不隔磨勘。陈乞转保义郎，止理承信郎叁年之限。又有初补承信郎，次因恩赏转承节郎之后方参部之人，陈乞磨勘转保义郎，则理承节郎肆年之限。又有承信郎上曾经磨勘转承节郎，次於承节郎上陈乞椰保义郎，係再该磨勘则理伍年之限。则是磨勘转保义郎壹官，盖有叁项理年之例得以出入。今申请除再该磨勘理伍年外，其馀承信郎上虽曾参部，及有新任因恩赏转承节郎理叁年磨勘之人，欲并照目今官序，理承节郎以上肆年磨勘转保义郎。庶得保义壹官初该磨勘者，并理肆年之限。其於旧法亦无衝改。奉圣旨：依。令吏部常切遵守。

